
San Mateo
Dios Watsal Pit Jesucristowa Para

San Mateone an fancha Dios Watsal Pit Judio awaruza panara, Mesiasta, Dios
niritmikara, piankamanapa, Jesds usparuza watsat milnanapa. Jesispa fiamin kwalpakas
Jesus kawira payukas parawane, San Mateone Juan munnammikawa paramtu. Kwiztane
San Mateone Diablowa, Jesusta kwail kimmikawa, paramtu (1.1-3.12). Kwiztane Jestsne
paifia kal kimizta (3.13-4.11). Usne Dios watsal pit awaruza kamtanat kit akkwan
ishturuza watsaninnara (4.12-18.35). Minpa kwail awaruzne Jesusta tira patpian kit
piantaara (caps 19, 20). Kwiztane Jesus irittas kakultawane, Jestsne paifia kammuruza
ininnamtu, wan sura uztuza ianapa, Jesuspa kammuruza namninnanapa (caps 21-28).

Jestusne kwisha wat kamtammika azi. Usne Dios awaruza ininnamtu kamtanara, us
kuruntu aizpa uzanapa. Wan awaruza kamtam kwintakasa kamtanara. Usne awaruza
kamtanara, Jesusta kanpaanapa, nil uzanapa.

Jesucristowa an fiamin kwal uztuzne iara
(Lc 3.23-38)
1 Jesucristowa kwal an fiamin kwal uztuza wian kit ka munara: Davidpa kwalkas
Abrahampa kwalkas.

2 Abrahamne Isaacpa papihsh azi.

Isaacne Jacobwa papihsh azi.

Jacobne Juddwa papihsh azi. Uskas paifia aimpihshtuzpa papihsh azi.
3 Juddne Fareswakas Zarawakas papihsh azi. Tamarne uspawa akkuhsh azi.
Faresne Esrompa papihsh azi.

Esromne Arampa papihsh azi.

4 Aramne Aminadabpa papihsh azi.

Aminadabne Naasénpa papihsh azi.

Naasénne Salménpa papihsh azi.

5 Salmdénne Boozpa papihsh azi. Rahabne paifia akkuhsh azi.

Boozne Obedpa papihsh azi. Rutne paifia akkuhsh azi.

Obedne Isaiwa papihsh azi.

¢Isafne katsa ininmika Davidpa papihsh azi.

Katsa ininmika Davidne Salomdénpa papihsh azi. Usne Uriaspa ashampara milta. Urfaspa
ashampane Salomdnpa akkuhsh azi.

7 Saloménne Roboampa papihsh azi.

Roboamne Abiaspa papihsh azi.

Abfasne Asawa papihsh azi.

8 Asane Josafatpa papihsh azi.

Josafatne Jorampa papihsh azi.

Joramne Uziaspa papihsh azi.

9 Uziasne Jotampa papihsh azi.

Jotamne Acazpa papihsh azi.

Acazne Ezequiaspa papihsh azi.

10 Ezequiasne Manaséspa papihsh azi.

Manasésne Aménpa papihsh azi.

Aménne Josiaspa papihsh azi.

1 Josfasne Jeconfaspakas paifia aimpihshtuzpakas papihsh azi. Sun payukin Babilonia
suras awane Judio awaruza piznat kit uspawa surakima kal kin milnara.

12 Sun kitpane, Jeconfasne Salatielpa papihsh azi.

Salatielne Zorobabelpa papihsh azi.

13 Zorobabelne Abiudpa papihsh azi.

Abiudne Eliaquimpa papihsh azi.

Eliaquimne Azorpa papihsh azi.

14 Azorne Sodocpa papihsh azi.

Sodocne Aquimpa papihsh azi.

Aquimne Eliudpa papihsh azi.

15 Eliudne Eleazarpa papihsh azi.

Eleazarne Matanpa papihsh azi.

Matanne Jacobpa papihsh azi.

16 Jacobne Joséwa papihsh azi. Joséne Marfawa ampu azi. Marfane Jesuspa akkuhsh azi.
Jesusne, Mesiaskas, Dios niritmikakas, muntit.

17 Sunkanain catorce kwaltuzne Abramtas Davidtakima uzat kit ka munara. Davidtas
Babilonia awa Judio awaruza piznat kit milnarakima, mamaz catorce kwaltuzne

uzara. Sun payuras mamaz catorce kwaltuzne uzara, Dios niritmika kawinakima.

Jestisne kawimtu
(Lc 2.1-7)

18 Sunkana Jesucristone kawirit. Paifia akkuhshne Josékasa kasara kin namtit, pareju
uztachasmin. Pareju uztachasmin, usne pija wa wanmalta, Dios Sinam Izpul akwa.
Dios Sinam Izpulne Mariara winta, sun pashpa milnapa. 1° Joséne, paifia ampune,
uskasa kasara kin namtit. Wat awa azi. Mane Marfa pija warit mirawane, usne sun
awa iztakin Marfara kwaimtus kainanashitchi. Usne Marifara puintain kwaishimtu,
awa piankamamanpa. 20 Sun mintuasmin, pitmizta. José kainkizpamtuasmin, Anpatpa
angelne Joséra ka kaizta:

—Miza. Nune Davidpa kwal i. Nune Mariara milna ishkumun, up ashampa namnapa.
Marifane sun painkul mijanpai, Sinam Izpul akwa. 2! Usne maza painkul mijanpai. Nune
ussa Jesus munnaka. Awa ussa Jesis munaanazi, Judio awaruza watsat milnamtu akwa,
kwail kiamanpa, ka kizta.

22 Sunkana kirit, wan awa Anpat kaizta aizpa nijkulanapa. Dios kainammmikane ka
kaizta:

23 “Nimpihsh ashampane pija wanazi.
Usne maza painkul mijanazi.
Uspane ussa Emanuel munanazi.”®*
(Sun mun kizkane, “au Diosne aukasa uztu” kizmuspas.)

24 Kainkizpamtu izkultawane, Joséne Anpatpa dngel ininta aizpa kit kit Marfara milta,
paifia ashampakana. 25 Uspane pareju pitpailtachi, pashpa milnakima. Pashpa milkane,
Joséne ussa Jesuis munta.

2

Wat piantuzne us tukin aat kit Jesusta wakpuj wainfiamtu

1Jests Belén pipulukin kawimizkane, Herodesne Judea sura mikwa azi. Sun payu wat
piantuzne, pin puzmumans attuzne, katsa Jerusalén pipulura piannara. Kima izat akwa,
uspane anza wat piankamara. 2 Uspane ka mimaara:

—;Mintama sun pashpa milta? Usne Judio awaruza ininnanazi. ;Mintama tui? Aune
paifia kima pan puzmukin izanash. Sun akwa aune apain aanash, ussa wakpuj wainfiana.

3 Katsa mikwa Herodeskas wan Jerusalén pipulukin uztuzkas sun miat kit ishkuara.
4 Suasne Herodesne wan pariya inintuzakas Moisés kaizta aizpa kamtamtuzakas akwa-
nara, Cristo minta kawishina kiz mimana. 5 Uspane ka kaizara:

—Belén pipulukin, Judea sukin kawinazi. Sunkanain Dios kainammmikane ka parit:
6 “Belén pipulune Judea sukin ainki pipulu i.

Akkwan awa an ainki pipulukin uzamtuchikas,

© 1:23 Is 7.14



San Mateo 2:7 3 San Mateo 2:22-23

anza katsa mikwane sun pipulukin kawinazi,
ap Judio awaruza kiwainanapa.”®*

7 Suasne Herodesne kima iztaruza puintain akwanat kit ka mimanara:

—;Chi payuma kima izanash? Mimarawane, usne kima kai izpanka piankamta.
8 Suasne usparuza Belén pipulura ininnat kit ka kaiznara:

—Ta iat kit an pashpa sairain. Ussa wanmaltawane, apain kail kit nawa kainanaka,
nakas ussa wakpuj wainna, kiznara.

9 Mikwa kaizta aizpa miarawane, kima izmuruzne iamizta. Paifia suras puztachasmin,
pashpa tura iarachasmin, uspane sun kimara pan puzmukin fiamin izarit. 10 Kima
iztuasmin, uspane kwisha wat minfiat kit 1! yalta nappat kit pashparakas Mariarakas,
paifia akkuhshta, izara. Suasne uspane pashpa tukin wakpuj wainfiara. Kwiztane uspa
kara aizpa azpiz kit urukas inciensokas mamaz mirra piamkas ukkat kit ussa milaara.
12 Kwiztane kimu izmuruz kainkizpamtuasmin, pittamtuasmin, Diosne usparuza ku-
runnara, Herodes tuwara kaiyamanpa. Suasne uspane uspa sura mamaz miwarain
kaiyamizta.

Uspane Jestista Egipto sura milpailtu
13 Kimu izmuruz kaiyarawane, Joséne kainkizpamtuazi. Anpatpa dngelne ussa izpan
kit ka kaizta: “Kuhsakti. Nukas pashparakas paifia akkuhshtakas Egipto sura azain irain.
Sua nukkulti, na kaiznakima. Herodesne pashpara sainanpain, ussa piantana,” kizta.
14 Joséne kuhs kit pashparakas paifia akkuhshtakas munat kit amtawara pipulukis
puzat kit Egipto surakima iara. 15 Suain nukkulara, Herodes inakima. Egipto sura
nukkultit akwa, uspane Anpatpa kainammmika kaizta aizpa kiarit. Sunkana kaizta:

“Nane ap painkulta Egipto suras akwarau.”**

Herodesne akkwan pashaparuza piantana ininnara
16 Herodes wat pianturuz awa kaiyarachi piankamtawane, usne kwisha pilchapuzta,

uspa ussa kutkwarit akwa. Suasne Herodesne wan ampu pashparuza, kuna asmin paas
afiokima, Belén pipulurakas kasharuzakas piantana ininnara. Sun kima izaruzne, sun
wat piantuzne, “paas afo pinnapain,” kizara. 17 Suasne Jeremias kainammmikane parat
aizpa sunkana kirit:
18 “Akkwan ashampa tinta azamtuasmin,

wan ashampane Rama pipulukin miara.
Wan Israel ashamparuzne azara, uspa painkul akwa.

Uspa tayaltit akwa, minminkas usparuza kiwainnasachi,
uspa painkultuz iarit akwa.”

Uspane Egipto suras kaiyamtu

19Herodes irawane, Joséne kainkizpanmizta Egipto sura. Suasne Anpatpa dngelne ussa
izpan kit ka kaizta:

20 “Kuhs kit pashparakas paifia akkuhshtakas mil kit kail kit Israel surakima, pashpara
piantashimtuz iarit akwa.”

21Suasne Joséne kutpat kit pashparakas paifia akkuhshtakas mil kit Israel sura kaiyara.
22-23 Arquelaone papihshkanain mikwa namiz kit Judea sura ininmizta. Usne Herodespa
painkul azi. Joséne Arquelaowa sun piankam kit Judea sura in ishkwarit. Mamasa José
kainkizpamtuasmin, Diosne ussa Galilea sura inka kizta. Galilea sura pianatpane, usne
Nazaret pipulura uzna irit. Dios kainammmika parit aizpa sunkana kirit: “Awane ussa
Nazaret pipulukis atmika mun munanazi”.

3

Juanne, pikin munnammikane, Dios pit kainanamtu
(Mr 1.1-8; Lc 3.1-9, 15-17; Jn 1.19-28)

el 2:6 Mi5.2 e 2:15 Os 11.1 & 2:18 Jer 31.15

1Sun payura Juanne, awaruza pikin munnammikane, Judea sura irit. Awa sun pul sura
iakane, Juanne usparuza Dios watsal pit kainanat 2 kit kaiznara: “U kwail kiarit aizpa
maiztain, ma Dios awaruza ininnashimtu akwa. Diosne awaruza us kaizta aizpa mianapa
akwanamtu, au kwail kiamanpa.”

3 Namin Isafasne, Dios kainammmikane, sunkana Juanpa parit:
“Minpazha pul sura awaruza tinta kwinta kinat kit ka kaiznanazi:
‘Uruzpain watsarain, Anpat kuruntu aizpa kianapa.

Une Dios iztakin nil uzarawa, ” kizta.®*

4Juanpa pin kwara aizpa camello ashkasa sipta. Aya tit pijakin kuhtit. Ittalkanakas
mishkikas kwat. > Jerusalén pipuluras awakas wan Judea suras awakas wan Jordan
pimakin uztuzkas puzat kit ussa mina aara. ¢ Uspane uspa kwail akwa tayalat kit uspa
kwail kiarit aizpa kaizara, Dios usparuza wat kulninnanapa. Suasne Juanne usparuza
Jordén pira munnanara.

7Minpazha Fariseo awaruza kanpamtuzkas minpazha Saduceo awaruza kanpamtuzkas
Juanta aara, usparuza munnanapa. Aakane, Juanne usparuza kaiznara: “;}Une apkin
aamtumakkiwas? Une kain pirail kaizmuruzkana mai. U kamtakana mai, sula kumtu
akwa. U pit kaizamtu aizpa kamta pininukana mai. Dios kwail kirittuza ilnamtu
akwa, u kwail kiamtu aizpa chihkarain. 8 Dios uruza iltachasmin, u kwail kiarit aizpa
maiztawa, wan awa u Diosta kaiyarit piankamanapa. ° Une ‘aumin Abrahampa kwal
makpas’ kizamtu. Sun minfiamtu akwa, Diosne uruza sapnamanazi. Diosne sun
katsa ukkasa Abrahampa kwal namninnashina. 10 Diosne uruza ilnanapain. Mane
une katsa tikanain izarit, pippa wakainkanain. Wan ti pippa wakainne, tit kit inta
kiain kit in paktarawa. 11 U kwail kiarit aizpa Diosta kaizarawane, Dios uruza wat
kulninnarawane, nane uruza watcha pira kwazikasa munna kinanash. Na uruza pira
kwazikasa munnanamtukas, mamazne nakin anza tinta anazi, sun pitmin kainanapa. Na
uruza pira kwazikasain munnanamtukana, usne paifia Sinam Izpulta inninnazi, ukasa
tuanpa, uruza kiwainanapa. Uskas kwail kimtuza ilnanazi. Usne wan awakin anza
tinta mikwa namtit. Na uskana tinta chi akwa, nane paina kiwainmikakana namtit ish,
us kaizta aizpa kin. Us kwisha wat akwa, nane ussa wat kiwainnapa piankamsachish.
12Usne tikasa chara aya kihshkul kit timkasa suninapain. Sunkanain usne awaruza kwail
kiarit aizpa kiznanazi. Wat awaruzne wat chara pippakanain wanmaktat kit mamaz yalta
watsanazi. Awa chara aya impaktamtukanain, Jestusne kwail awaruza naizninnanazi.
Sun inne kwikain.” Sunkana Juanne Fariseo kampamtuzakas Saduceo kanpamtuzakas
pilchashina.

Juanne Jestista kwazikasa munnamtu
(Mr 1.9-11; Lc 3.21-22)
13 Suasne Jesusne Galilea suras puz kit Jordan pirakima piannara, Juan ussa munnapa.
14 Juan ussa munna kishitchi akwa, Juanne Jesusta ka kaizta:

—Nune nawa munna kinatkin. Nu nakima amtukas, nane nua chinkas milasachish,
kizta.
15 Jestisne ussa ka sinkara:

—Mane nune nawa munna kinatpa, wan Dios aumiza kaizta aizpa kinpa. Suasne
Juanne ussa pikin munnara.

16 Juan ussa kapal muntawane, Jestsne piras puzta. Masain chiyu kai kultakane,
Jesusne Dios Izpulta izta. Sunne utkurukana chiyuras kihsh kit ussa taizta. 17 Suasne
awane Dios chiyuras kaizka miara. Dios ka kaizta: “Anne ap painkul i. Ussa pashimtus.
Uskasa kwisha warish,” kizta.

4

Satandsne Jesusta kwail kininshimtu
(Mr 1.12-13; Lc 4.1-13)

el 3:3 Is 40.3

1Kwiztane Dios Izpulne Jesusta pul sura milta, Satands ussa kwail kininshit akwa, Dios
ininta aizpa kimanpa.

2 Jesusne cuarenta payukima payuwarakas amtawarakas kwatchi. Kwiztane yak
kimizta. 3 Suasne Diablone ustukin pianara. Ussa kwail kininshimtu akwa, ussa kaizta:

—Nu “na Dios Painkul ish” kiztune, suasne an ukkasa pan sari, kizta.

4Jesusne ussa sinkara:

—Diosne paifia pinkihta ka parit: “Awane kumirain kuat kit uzanazi. Kumira kwatkas,
awane Dios pit para aizpa izarawa, an wat uzanapa.”

5> Suasne Diablone Jeststa Diospa pipulura, Jerusalén pipulura, mil kit iglesia yal

mitmal kunninta. ¢ Sua ussa kaizta:
—Nune “na Dios Painkul ish” kizta. Katmizna akkis pilainti, awa nua izat kit

nijkulanapa. Dios pinkihta ka parit:
“Diosne paifia dngeltuza ininnanazi, nua kiwainanapa.
Uspane uspa chihtikasa nua sappaanazi,

mitti ukta kilmanpa.”

7 Jestsne sinkara:

—Diosne pinkihtakas ka parit: “Up Anpat Diosta kwail kinpa kishininmun” ¥

8 Mamasa Diablone Jesusta katsa inkal izara mil kit chiwal watsal sura ussa anta. Ussa
wan pan sun suras iznintawane, ° Diablone ussa kaizta:

—Nawa wakpuj waintane, nane nu iztu aizpa nua milanash, kizta.

10 Suasne Jesusne ussa kaizta:

—Satands, nu akkis it. Dios pinkihta ka parit: “Anpat Diostain wakpuj waintawa, us
kaizta aizpa kin. Mamazta wakpuj wainkain,” ka parit.*

11 Suasne Satandsne Jesustas paimpa irit. Sun urain dngeltuzne ussa kiwainfiara.

Jestisne Galilea sura paifia kal samiztu
(Mr 1.14-15; L¢ 4.14-15)
12 Juanta kajchira siptit mirawane, Jestisne Galilea sura kailta. 13 Nazaret pipulukis
puztawane, Jesusne Capernaum pipulura uzna irit. Sun pipulune pimamin uz. Sua

Zabuldn sukas Naftali sukas kashain uz. 14 Diosne sun kinintit. Isafasne, Dios kainam-
mimikane, fiamin ka pat kit kaizta:

15“zabulén suras awakas
Naftal{ suras awakas Jordan pi kwakara, pan puzmuras, uzamtu.

Suane Judio awachiruzne Galilea pi kwakara uzamtu.
16 Djosta pianchi akwa, uspane tilkwilkinkana uzara.
Diosta piankamturuzne watsal kiarinazi, kaikinkana uzamtu akwa.
Namin irit awakanain uzarakas,
mane uspane kai kultit miwara chaamtu,”%*
17 Sun payuin Jesusne kamtanamiz kit kaiznara: “Ayukta maiztain, an kwail kiamanpa,
Dios awaruza mamin ininnashimtu akwa.”

Jestisne ampara pishkaru immuruza akwanara
(Mr 1.16-20; Lc 5.1-11)

18 Galilea pimamin chamtuasmin, Jesisne paas aimpihshta izta. Mazane Simdnkas
Pedrokas muntit. Mamazne Andrés muntit. Uspane pishkaru pizmuruz azi. Uspa pira
immu kiainpailmizta. 19 Suasne Jestsne usparuza kaiznara:

—Kanpazhain, ap kammuruz namanapa. Namin pishkaruin pizpailta. Kawarain makis
nane uruza ininnanash, mamaz awaruza kamtananapa, ap kammuruz namanapa.

20 Masain uspane uspa immu chihkat kit ussa kanpailta, kamanapa. 2! Ma pitchin
imtuasmin, Jesds mamaz paas aimpihshta izta. Uspane Santiagokas Juankas muntit.
Uspane Zebedeowa painkul azi. Uspane paifia papihshkasa kanuara pishkaru sulmu

el 4:4 Dt 8.3 e 4:6 Sal 91.11-12 e 4:7 Dt6.16 e 4:10 Dt 6.13 e 4:16 Is 9.1-2



San Mateo 4:22 6 San Mateo 5:16

putpailta. Jesusne usparuza akwanara, uskasa wanmak kit in. 22 Masain uspane
papihshta tuij it kit kanuaras kihsh kit ussa kanpailta.

Jestisne akkwan awara kamtananamtu
(Lc 6.17-19)

23 Jestisne wan Galilea suwara imiz kit wan Judio kammu yalta nap kit awara kamta-
nara. Usne Dios watsal pit kamtanara. Usne Dios awaruza innashimtu kamtanara. Wan
inturuzakas wan ishturuzakas kakulninnara. 24 Siria sura uztuzkas Jesuspa piankamara.
Uspane wan inturuzakas wan ishturuzakas wan naizaruzakas Jesuspakin karaara, Jests
usparuza kakulninnanapa. Saliz piztittuzakas ultu piztittuzakas chasachiruzakas ussa
karaara, Jests usparuza kakulninnanapa.

25 Akkwan Galilea suras awane Jesus imtumal aara. Minpazha Decépolis pipuluras
awane aara. Minpazha Jerusalén pipuluras awane aara. Minpazha Judea suras awane
aara. Jordan pi kwakaras awakas, padn puzmumals, aara.

5

Jestisne inkal izakis Dios pit kamtanamtu

1 Akkwan awa wanmakkarit iznarawane, Jestusne inkal izara nut kit sua uzta. Paifia
kammuruzne ussa wanmakkara. 2 Usne paifia pit usparuza kamtanamiz kit sunkana
kaiznara:

Minma watsal kultit mai
(Lc 6.20-23)

3 “Diosta piankamshimturuzne Dios kaizta aizpa kiat kit watsal uzanazi.
4 Awa tayalamtukas, Diosne usparuza wat kiwainanazi, tayalamanpa.

5Na mamazkin an warish kiztuchimikane an watsal uznazi,
Dios an sukin pa kin namta akwa.

6 Nil kishimturuzkas wat kishimturuzkas an watsal uzanazi,
Dios pashimtu aizpa kiamtu akwa.

7 Diosne mamaztuza kiwainmuruza kiwainnanazi, watsal uzanapa.
8 Ayukta kaijchura sinam sarittuzne an watsal kulat
kit Diosta izanazi. Dios ayukta kaijchura sinam saninnamtu akwa,
uspane an wat kulat kit Diosta izanazi.
9 Awaruza kalpain uzanapa paninturuzne kalpain uzanazi.
Diosne usparuza ‘u ap pashparuz mai’ kiznanazi.
10 Awa nil uztuzakas Dios kaizta aizpa kimtuzakas pizamtukas,
awa usparuza kwail kiashimtukas,
Diosne paifia ininturuza, paifia inintukin
watsal uzninnanazi.
11 Une ap wat kanpamtuz mai.

Mamaz awane na akwa ‘u kwail awa mai’ kizanazi.
Awane na akwa uruza kwail kianazi.
Uspane na akwa u kwail kiamtu pirail appanazi.

12 Sunkana uruza kinakane, watsal kiat kit watsal nijkultain. Diosne chiyura uruza
watsal milam milananazi. Namin Dios kainammtuz uzasmin, awane kawarain usparuza
naizninnara.”

Namkas impilkas
(Mr 9.50; Lc 14.34-35)
13 “Nam fiara nirane, fia pitkain. Une flamkanain wat uztain, awa an kwail kiamanpa.
Wat fiam chine, fiara kulkain. Tihwi. Nam kultachine, kiakpintim, awa mitti kuliztinpa.
14 Une au sukin wat uztain, mamaz awara watsal kamtananapa, watsal uzanapa. Une
impil kai aiztukanain nil uzarawa, awa nil uzna piankamanapa. Pipulu malta uztane,
wanne pipulura kai izanazi. Kulasachi. !5 Kawarain alampara puttane, tim ampal
unanchi. Kancha alampara kwashta kantawa, wan awa tukin kai izanapa. 16 Kawarain

une awa iztakin watsal uztain, awa u wat kiamtu aizpa izanapa. U wat kirit aizpa izarane,
uspane u Taitta Dios chiyuras kwisha wari kizanazi.”

Jestisne Dios inintu aizpa wari kizta

17“Une nawa nil minfiamtuchi. Une Moisés kaizta aizpakas Dios kainammtuz kamtara
aizpakas piankamamtu. Uspa kamtara aizpa kwaimanash. Nane apa arau, u wan
Dios kaizta aizpa watcha piankamanapa. 18 Nane watcha kaiznamtus. Aune chiyura
iztumakpas. Aune an sura uztumakpas. Chiyukas an sukas azain pailsachi. Kawarain
wan Dios inintu aizpa pailmanazi. Paifia pitkas paifia kamtamkas pailmanazi, wan chiwal
kinkima. 19 Katmizna Dios inintu aizpa kimtuchimikane, Dios inintu aizpa kiman kam-
tamtumikane, Dios inintukin katsa awakana nammanazi. Dios inintu aizpa kimturuzkas
mamaztuza sunkanain kinpa kamtamtuzkas, Dios inintukin an katsa awakana namanazi.
20 Uruza kainanamtus. Une Moisés kaizta aizpa kamtamtuzkinkas Fariseo awakinkas an
watsal uzarawa. An watsal uzamtukine, une Dios inintukin nappasachi.”

Mamazta aliz kultane, kwail i
(Lc 12.57-59)

21 “Une flamin uztuza kamtanara aizpa miara. Usparuza ka kiznara: ‘Mamazta
piantaman. Minpazhara piantaritmikane katsa mikwara kwail ilninna itpa,’ kiznara.®
22 Sunkana nain kaiznamtus: aimpihshkasa pilchapuztumikane mikwara ilninna itpa.
Minpazha aimpihshta kwail pit parakane, katsa mikwara ilninna itpa. Minpazha
aimpihshta nune ‘timpa i’ kiztamikane inta irishina.

23 Sunkana kirain. Diosta chiwazha milam milamtuasmin, aimpihshta kwail kirit
nijkulkane, up milan milkain. 24 Kancha up milan milamtukin tuij itpa. An fiancha
aimpihshkasa wat kultawa. Up aimpihshkasa wat kultawane, suasne kailtawane, up
milan Diosta milatpa.

25 Minpazha nu kwail kirit kizkane, katsa mikwara imtuasmin, nune azain nu kwail
kirit kizmumikakasa nijkultawa, izmuruz namanapa. Katsa mikwane nua policiara
ininshina, kajchira sipninna. 26 Watcha kaiztus. Suain kajchiras puzsachi, nu wan pial
tanakima.”

Jestisne mamazpa ashampara sanachi kurunnamtu

27 “Une fiamin uruza kamtara aizpa miara. Uruza ka kiznara: ‘Mamazpa ashampara
sanachi,’ kiznara.®*® 28 Sunkana nane uruza kaiznamtus. Minpazha ashampara iztane,
ashampara sashimtu mintane, usne me ashampara piz kit saritkana uztu.

29 Mane nune kasu waj. Minpazha kwail aizpa kin iztumikane sunpa kwail kin min
kit kwail kishina. Chinkas kwail aizpa kin izman, kwail minmanpa, kwail kishimanpa.
Kasukasa kwail izturuzkas kwail kishimturuzne inta ianazi. Katmizna kwail aizpa kin
izman, inta iamanpa. 30 Awane chihti waj. Awane uspa chihtikasa kwail kiashina.
Chihtikasa kwail kishimtuzne maizarawa, uspa chihtikasa kwail kiamanpa. Paifia
chihtikasa kwail kishimtumikane inta irinazi.”

Jestisne ampu ashampawa mijmikasha kamtamtu
(Mt 19.9; Mr 10.11-12; Lc 16.18)

31 “Sunkas une fiamin uruza kamtara aizpa miara. Usparuza ka kiznara: ‘Minpazha
paifia ashampara kwairane, kwaina pinkih pat kit ussa chihkatpa,” kiznara.® 32 Me
nain mamaz tuntu uruza kurunnamtus. Minpazha ashampa mamaz ampukasa pit-
tachimikasha kwairane, usne ashampara kwail kinintu. An ashampane mamazkasa
uztinazi. Minpazha ashampa kwairitmikakasa kasara kimtune, uskas kwail kimtu.”

Sun kin namtu aizpa
33 “Sunkas une flamin uruza kamtara aizpa miara. Uruza ka kiznara: ‘U anpat iztakin
sun kin namta aizpa maintachin kiarawa,” kiznara.* 34 Me nain mamaz tuntu uruza

kurunnamtus. Kwinta kimtuasmin, nil pit paraarawa. Kain pit kaizman. Chiwazha
kin namtuasmin, chiyura nu kaizta aizpa mina akwanchi. Chiyura akwatne, nune
Diosta akwantu, nu kaizta aizpa minapa. 3> Chiwazha kin namtuasmin, au sukin nu
kaizta aizpa mina akwanchi. Sun au sura kaiztane, nune Diosta, paifia su inintukin,
akwantu. Jerusalén pipulura nu kaizta aizpa mina akwanchi. Jerusalén pipulura
akwatne, Jerusalénpa katsa mikwasha nu kaizta aizpa mina akwantu. 3¢ Chiwazha kin
namtuasmin, up kizpukasa sunkana kin nammun, up tilkaya ash putcha ash chikninsachi
akwa. 37 Nune ‘watchain’ kaizti. ‘Watcha chine, watcha chi’ kizti. Mamaz tuntu pit
kaiztane, nune Diablo pit kaiztinazi.”

Mamaz nua kwail kitne, puija kiman
(Lc 6.29-30)

38 “Sunkas une famin uruza kamtara aizpa miara. Uruza ka kiznara: ‘Kasukin
kizmumikane kwarain kizmumikawa kasu uktawa. Sulakin kizpianmumikane kawarain
sula kizpianmikawa sula uktawa.”® 39 Sunkana nain uruza kurunnamtus: Nua kwail
kiritmikasha puija kwail kinchi. Maza nua matsihkin kuzkane, mamazpa matsihkin
kuzshina pianninti kizti. 40 Minpazha mikwasha up kamisha uknapa ininkane, isal kwam
kamishakas ussa milatpa. 4! Minpazha nua maza kilémetro kakwakima kwana ininkane,
nune kutfia kilémetrokima itpa. 42 Minpazha chiwazha paikukane, milatpa. Minpazha
chiwazha nua nampizkane, nammilatpa, kaiztachin.”

Aliztuza wat kultawa
(Lc 6.27-28, 32-36)

43 “Sunkas une flamin uruza kamtara aizpa miara. Uruza ka kiznara: ‘lzmuruza
pashinarawa. Aliztuza aliz kultawa,’ kizara.®* 44 Me nain mamaz tuntu uruza kurunam-
tus. Aliztuza pashinarawa. Uruza kwail kimtuz akwa Diosta paikwatpa. 45> Sunkana kitne,
une chiyura Taitta pashparuzkana uzanazi. Diosne kwail awaruzakas wat awaruzakas
pan malninamtu. Usne wat kimtuz surakas nilchi kimtuz surakas alu kinintu. 46U
uruza pashimtuzain pashinarakas, une uruza pashinamtuchiruza pashinarawa, Dios
uruza chiwazha milananapa. Kwail kimtuzne usparuza pashinamturuzakas pashiamtu.
47U izmuruzain ‘wat kintire’ kiznarane, une Diosta pianchiruzkana uzamtu. Diosta
pianchiruzne usparuzpain kawarain kiamtu. 48 U chiyuras Papihshne chinkas kwail kit
chi. Kawarain u chiyura Papihsh uztukanain watsal uz kit watsal kirain.”

6

Jestisne watsal kal kinpa kamtanamtu

1“U mamaz awa akwa watsal kal kikane, sun kal awa iztakin kinchi. Sunkana awa
iztakin kitne, u chiyuras Papihshne uruza chinkas milanamanazi.

2 Katmizna we mijtuza kiwainamtune, u kiamtu aizpa minpazhara kainanachi. Awa
iztakin an katsa namshimtumikane awa wanmakmukinkas awa pianamal chamtukinkas
kianazi, mamaztuz paina watsal kal kimtu aizpa izanapa, mamaztuz nua watsal kal
kirit kizanapa. Uspane chiwazha milam me sapparit, awa uspa wat kiarit kizara akwa.
3 We mijchiruza kiwainamtune, minainkas u wat izmuruzakas kainanachi. 4 Mamaztuza
kiwainamtune, puintain kitpa. U chiyuras Papihsh u puintain kiarit aizpa iztane, usne
uruza chiwazha milam milananazi.”

Jestisne Diosta paikwan kamtanamtu
(Lc 11.2-4)

5 “U Diosta paikuamtune, awa iztakin an katsa namshimtumikakana Diosta paik-
wanchi. Uspane awa Judio kammu yalkinkas pianamal awa wanmakkamtukinkas
kunamtu, awa usparuza izanapa. Watcha kaiznamtus. Sunkasane uspane me wan milan
mij. ¢ Sunkana nu Diosta paikwantune, kalmal nap kit pijta sip kit up chiyuras Papihshta

paikwatpa. Usne nukasa tu. Up chiyuras Papihshne nu puintit paikwantu aizpa mit kit
nua paifa milam milananazi.

7 Nu Diosta paikumtune, Diosta pianchiruzkana paikwanchi. Uspane akkwan kain pit
kwinta kiamtu. Akkwan pit kwinta kiamtune, uspane Dios usparuza mimtu minfiamtu.
8 Uspakana kiamtu aizpa kinchi. Paikwatchasmin, u chiyuras Papihshne u we mij aizpa
me pian. ? Katmizna une sunkanain Diosta paikwarain:

‘Nune au chiyura Papihsh i.
Nu sinammika akwa, awane nua wakpuj wainfiashina.
10 Apa anka, awaruza ininnana.
Chiyura uztuasmin, nune wanta watsal ininta.
Kawarain au sura uztuzakas at kit wan watsal ininti,
apain nu kishimtu aizpa kianapa.
1 Payu aizpa au kumira we mij aizpa kwinanaka.
12 Au kwail kiamtu aizpa sinam sananaka.
Aune aumiza kwail kittuza wat kulshinamakpas.
Kawarain nune au kwail kiamtu aizpa sinam sanaka.
13 Aumiza kiwainchain, kwail kiamanpa.

Awara kwail kininmika aukin akane,
aumiza watsat milnanaka, kwail kiamanpa.

Nuin wanta ininnamtu. Nuin anza tintamika i.
Nuin an watsal iznazi, pailta payukima. Pailtu.’

14U uspa kwail kiarit aizpa wat kulnarane, kawarain u chiyuras Papihshkas u kwail
kiarit aizpa wat kulninnanazi. 15 Minpazha mamazpa kwail kiarit aizpa wat kultuchine,
kawarain u Papihshne u kwail kiarit aizpa wat kulmanazi.”

Dios akwa pala kwatchin chan
16 “Dios akwa kumtukine, tayal kit chanchi. Une wat iztit awakana uzman. Uspane
tayal kit matsih kittachi chaamtu, awa uspa kuamtuchi izanapa. Nane watcha uruza
kainanamtus. Uspane uspa milam mij me. 17 Kancha Dios akwa kwashimtukine, matsih
kit kit watsal ularawa, 1® awa u Dios akwa kumtuchi izamanpa. U chiyuras Papihsh
u kuamtuchi piankamnazi. U Papihshne, wan kularit aizpa izmumikane, Dios akwa
kumtuchimikasha chiwazha milam milanazi.”

Awa chiyura kwazpa kulnintu
(Lc 12.33-34)

19 “Au sukinne kwazpa kulshiman. Kiriyune au sukin pin tittu. Apane wan pittimtu.
Apane walkumkas nap kit walkuamtu. 20 Une chiyura kwazpa kulnintain. Suane kiriyune
pin titmanazi. Suane chinkas pitkain. Suane walkumkas walkwan napkain. 2! Chiyurain
wa aizpa pashimturuzne chiyurain wa aizpa minfiat kit pashianazi.”

Kasune impilkana i, awa kai izanapa
(Lc 11.34-36)

22“Kasu izkultane, awane kai izamtu. Kawarain kai iztamikane, wat kimtumikane, wat
aizpa piankam kit wan wat kal nil kinazi. 23 Kasu kai iztuchimikane mimtuchimikakana

i. Suasne sun awa chiwazha watsal kal kisachi. Wat mirachimakane tilkwil chamtu-
mikakana chanazi, wat kin pianchi akwa.”

Dioskas pialkas
(Lc 16.13)
24 “Minminka paas anpatta kiwainasachi. =~ Maza anpatta pashitne, mamazta
pashimanazi. Maza anpatta kiwainshitne, mamazta kiwainsachi. Kawarain pialmin
pashitmikane sun urain Diosta pashimanazi.”

Diosne paifia kwalta kiwainamtu
(Lc 12.22-31)

25 “Katne, nane uruza kurunamtus. Apa uzamtuasmin, kumira kwan kawa minman.

Kwazi kwan kawa minman. Imtura kamisha kwana kawa minman. Awa akkwan kumira
mijkas, nil uzna an wari. Awa wat camisha kwakas, nil uzna an wari. Suntuz mijchikas,

ishkuman, Dios uruza iznamtu akwa. 26 Chitchu isalpara iztain. Chitchuruzne pippa
wakain. Pippa pakkain. tranchura pippa watsakain. Sunkana u chiyuras Papihshmin
uspa kumira kwinamtu. Diosne chitchukin uruza anza wat kwinanazi, u chitchukin anza
tinta mai akwa. 27 An katsa kawishimtumikane paas kwajta an aks kawisachi.

28 U we mij aizpa kawa minflamtuasmin, u pinmin akwa mintakiwa. Sun inkal
wishta iz kit piankamtain. Wish kal kikainkas, pinkas sipkainkas, wishne watsal
iztit. 29 Saloménne, katsa ininmikane, paina watsal pin kwaksham kwaara. Mane an
kainanamtus. Wishne Salomdnpa pinkin anza watsal iztit. 30 Diosne wish kwiznintu,
watsal iznapa. Maza payura wish chiktakas, wishne mamaz payura it kit pit kit impaktim.
U Diosta we nijkulamtukas, Diosne mama uruza an wat kwira kinamtu. 3! Katmizna
ishkuman. Kumira we mijkas, ;Chima kuwiznapai? kawa mimanachi. Pin kwaam
we mijkas, ;Chima kwaan ipai? mimanachi. 32 Diosta pianchiruzne sunmin min kit
pashiamtu. U chiyuras Papihshne u we aizpa wan pian. 33Katmizna une an fiancha Diosta
paikwarain, Dios uruza paifa iztukin ininnanapa. Suasne Diosta paikwatpa, uruza painia
uztukin nil namninnanapa, watsal uzanapa. Kwiztane Diosne u wenamtu aizpa uruza
milananazi. 34 Pailta payu awane akkwan tuntu kal kiarawa. Up kal tilwara kishimtu
aizpa kawa mintuasmin, sun kalpa tilawara mintawa. Katmizna ma payu sun kalpa
naizman.”

7

Katsa ti kasura naptu
(Lc 6.37-38, 41-42)
1“Une mamazta kwail kirit kiznachi, Dios uruza kwail kiarit kizmanpa. 2 Sun akwa nu
mamazta nu kwail kirit kiztane, Diosne sunkanain nua kwail kirit kiznazi. Nu mamazpa
kwail kirit mintane, Diosne sunkanain nu kwail kirit minnazi. 3 Ainki pak aimpihshpa
kasura naptane, usne kai izsachi. Nana ti up kasura naptane, nune izmanazi. Kawarain
akkwan kwail kimtumikane we kwail kimtumikasha nu kwail kirit kizsachi. 4Katsa ti up
kasura waasmin, nune aimpihshpa ainki pak paifia kasura naptit aizpa uksachi. > Nu wat
awakanain namtit chamtukas, nune maiztachi. An fiancha up kasuras katsa ti uktawane,
suasne nune kai izshina, aimpihshpa ainki pak kasuras ukna. Sunkana kamtanamtus:
Nune Diosta paikwatpa, Dios up kwail wat kulnapa. Kwizta nune mamazta kiwainanazi,
Dios usparuza wat kulnanapa.
¢ Une mishimtuchiruza Dios watsal pitpa kaiznaman. Uspane aliz kwizakanain uruza
kwashina. Une mishimtuchiruza Dios pitpa kaiznaman. Uspane kuzukanain mai.
Uspane wanta mitti tat kit kulamtu.”

Paikwat kit sait kit pijtara tak tak kitpa
(Lc 11.9-13; 6.31)

7 “U we aizpa Diosta paikwarain. Usne u wenamtu aizpa milananazi. U we
aizpa sairain, wanmalna. Diosta akwarain. Pijtakin tak tak kimtune, Diosne pijtakin
chihtnanazi. 8 Paikwatmikane sapnazi. Saimtumikane wanmalnazi. Pijtakin tak tak
kikane, us akwa pijta chihtnanazi.

9 Papihshne painkulta kwira kinazi. Painkul kumira paikukane, papihshne uk
kwinmanazi. 10 Painkul pishkaru paikukane, papihshne kamta kwinmanazi. 11 U kwail
kiamtukas, une chiwazha wat milam aizpa pashparuza kwinnashina. Up chiyuras
Papihshne paikumtuza an akkwan watsal milam kwinnanazi.

12 Awa uruza kiwainakane, une watsal uz. Kawarain une mamaztuza kiwainnarawa.
Mamaztuza kiwainnarane, une Moisés kaizta aizpakas Dios kainammmika para aizpakas

kiamiznazi.”

Sip pijtain
(Lc 13.24)

13 “Au sura uztuasmin, sip pijtakimin naptain, nil miwara inpa. Kancha mamaz aiz
pijta wa. Aiz pijta naptawane, akkwan awane sun aiz miwara intakima iamtu. 4 Sip pijta
wa akwa, pinmal mi akwa, awane sun sip mira sayasachi. Akkwanchi awaruzne chiyura
uzna nuasachi.”

Tine paina pippa wam
(Lc 6.43-44)

15 “Une kwail kamtamtuza kwiraruin cha izanaka, uspa kamtamtu aizpa miamanpa.
Uspane wat awakanain izat kit u uzkin wanmakkanazi. Wat awa makpas kizamtukas,
uspane pirail appat kit wan awara kwail kininnanazi. 16 Une kwail kamtamtuza
piankamanazi, uspa kwail kiamtu akwa, watcha kamtamtuchi akwa. Kawarain tirinul
pu tittas pakkain. Wankail ti pippa pu tittas pakkain. 17 Sunkanain wat tine wat pippa
wam. Kwail tine kwail pippa wam. 18 Wat tine kwail pippa wakain. Sunkanakas kwail
tine wat pippa wakain. 19 Wan ti wat pippa wakainne, kwat kit inta paktam. 20 Kawarain
une kwail kamtamtuza piankamanazi, uspa kwail kiamtu akwa.”

Wanne Dios inintukin nappamanazi
(Lc 13.25-27)
21“Wan nawa ‘ap anpat’ kizmuruzne Dios inintukin nappamanazi. Chiyuras Papihsh

kaizta aizpa kimturuzne nappanazi. 22 Sun payu taizkane, akkwan awane nawa ka
kizanazi: ‘Ap wat Anpat, aumiza mizhain. Nua akwantuasmin, aune Dios watsal
pit kainaramakpas. Nua akwantuasmin, aune awaras saliztuza inintamakpas. Nua
paikwantuasmin, aune akkwan iztasparit kal kitmakpas,” kizanazi. 23 Suasne nane uruza
sinkanat kit sunkana kaiznanash: ‘U nawa nijkularachi akwa, nakis paimpa irain. Une
pailta payukima kwail kiarit,” kiznanash.”

Paas tuntu yal samtu
(Mt 1.22; Lc 6.47-49)

24 “Katmizna wan na kaizta aizpa miraruzkas na ininta aizpa kimtuzkas wat
mimturuzkana mai. Usne, yal samtumikane, ukkin sara, nainmanpa. 25 Katsa alu
kimizkane, pi kulmiz kit tinta inkwa pamizta yalkin. Sunkana yalne naintachi, ukkin yal
sarit akwa. 26 Na kaizta aizpa mimtuchimikakas na ininta aizpa kimtuchimikakas timpa
awakana i. Usne pi ksukin yal sammikakana i. 27 Katsa alu kimiztawane, pi kulmiz kit
tinta inkwa pamizta yalkin. Suasne pi wan kwara. Wan karit.”

28 Jests wan kapal kamtarawane, wan awane us kamtara aizpa iztaspaarit. 2° Usne
Moisés parit aizpa kamtamtuzkana kamtanarachi. Usne mikwakana tinta kamtanara.

3

Jestisne aya pittitmikasha namtamtu
(Mr 1.40-45; Lc 5.12-16)
1Jesus izaras kihshkane, akkwan awane ussa kanpaara. 2 Aya pittitmikane Jeststa
kasha at kit Jesus iztakin wakpuj wain kit ka akwara:
—Anpat. Ap fia ishtu nawa namtashitne, namtazha, kizta.
3 Suasne Jestsne paifa chihtikasa ussa pat kit ka kaizta:
—Watcha, nane nua namtashimtus. Me namtit, kizta.
Sun kizkane, usne aya pittitmikara wat namnintit. 4Jestsne ussa kaizta:
—Miri. Nu wat parit aizpa minainkas kainamman. Na kaiztu aizpa kitpa. Judio
pariyara it kit Moisés milan ininta aizpa milatpa. Sun kitpane, wan awane nu wat namtit
piankamanazi.

Jesusne suldaruwa kiwainmikasha namtamtu
(Lc 7.1-10)

5Jesus Capernaum pipulura piannakane, Romano suldaru ininmikane Jesusta at kit ka

akwara:
6 —Anpat mizha. Ap kiwainmumikane ap yalta kamara ishtu tui. Anne chasachi,

kwisha ishtu akwa. Usne kwisha naiztu, kizta.
7Jesusne ussa ka kaizta:
—Nane inash, ussa namtana, kizta.
8 Ininmikane ussa ka sinkara:
—Anpat mizha. Nane wat awakana chish, nu ap yalta napnapa. Ap kiwainmumikawa

namtari kizkane, usne watcha namtit kirinazi. ° Kawarain ap mikwane nawa inintu.
Nakas aptuza ininnamtus. Mamazta “it” kizkane, usne im. Mamazta “anka” kizkane,
usne am. Ap kiwainmumikasha “chiwazha kinpa” ininkane, kim. Katmizna nu ap
kiwainmumikasha wat namtit kizkane, nane us wat namtinazi pianish.

10 Us kaizta aizpa mirawane, Jesusne iztaspat kit ussa kanpamtuza kaiznara:

—Watcha kaiznamtus. An ampune Diosta wat nijkultu. Minminkas Israel awaruz-
tas sunkana nijkulamtuchi. 1! Nane uruza kaiznamtus. Akkwan Israel chi awane
pan puzmuwaraskas pan payapmuwaraskas Dios inintukin piannanazi. Israel awaruz
pianamtuchasmin, uspane an flamin wanmakkanazi. Abrahamkasakas Isaackasakas
Jacobkasakas uzat kit kuanazi. 12 Israel awaruzne, an flancha akwattuzne mizurainkas
Dios inintukin nappamanazi, nijkularachi akwa. Tilkwilta ininnarawane, uspane azat kit

sula sit sit kianazi, naizamtu akwa.
13 Suasne Jesusne ininmumikasha kaizta:

—Up yaltain inka. Nu nijkulta aizpa sunkana kirit.
Sun urain paifia kiwainmumikane kakultit.

Jestisne Pedrowa ashampawa akkuhsh kakultamtu
(Mr 1.29-31; Lc 4.38-39)
14Jestsne Pedrowa yalta it. Suane usne Pedrowa suegrara kamara tu izta. Imu piztit
tuazi. 15Jesus paifia chihtikasa ussa pizkane, imu kanintit. Usne kuhsak kit chiwazha
kumira usparuza kumira kwinnamizta.

Jestisne akkwanta kakulninnamtu
(Mr 1.32-34; Lc 4.40-41)

16 Tilparikane, awane Jesus tukin akkwan saliz piztittuza karaara. Jestisne maza pit
kaizkain salizta puzninnara. Wan inturuzakas kakulninnara. 17 Diosne sun kinintit.
Isafas kainammmikane fiamin ka pat kit kaizta: “Usmin au ishtu aizpakas au naiztu
aizpakas kaninta,” kizta. %

Jestista kanpashimtuzne sun kirain
(Lc 9.57-62)

18 Jestisne akkwan awara iznara. Jesus tukin kasha aakane, Jestsne paifia kammuruza
pi kwakara ininnara. 19 Suasne Moisés kaizta aizpa kamtammikane at kit Jesusta ka
kaizta:

—Anpat miri. Nane nua kanpashimtus, minta ikwarakas up kammumika namna, kizta.

20 Jestisne ussa sinkara:

—1inkal kwizane paifa yal kul mij. Chitchukas yal mij. Nane ampu namtitmika ish.
Sunkana nane minta kwaizkulna mijchish. Minpazha nawa kanpashitne, nane an sukin
chinkas ussa kin namsachish.

21 Mamaz kanpammikane ussa kaizta:

—Anpat miri. Ap taitta irikane, nane an flancha ussa kamna inash. Ussa kamtawane,
kwiztane nua kanpanash, kizta.

22 Jesuis ussa sinkara:

—Ma kanpazha. Diosta pianchiruzne awa iritkanain uzamtu. Diosta pianchiruzne
irittuza kamarinazi.

Jestisne inkwa kanintu
(Mr 4.35-41; Lc 8.22-25)

23 Jestuskas paifia kammuruzkas kanuawara waat kit iara. 24 Masain tinta inkwa
pamizta. Pine kanuara unainapain parit. Jestsne pittit tuazi. 25> Suasne kammuruzne
ussa kasha aat kit ussa izkulnin kit ussa kaizara:

—Anpat mizain. Aumiza watsat milchain. Aune kanua pi unainapainmakpas, kizara.

26 Usne kaiznara:
—;Une chikishma katne ishkupuspas? Une nawa wat nijkulamtuchi, kiznara.

Suasne usne kuhsak kit pirakas inkwarakas kaizta: “Inkwa pamun. Pi kialmun.”
Suasne inkwakas parachi. Pikas kalpain parit. 27 Kanpanaruzne iztaspaat kit kaizara:
—;Usne minma kasa? Inkwakas pikas us kaizta aizpa miamtu, kizara.

Salizne paas awara pizta
(Mr 5.1-20; Lc 8.26-39)
28Jesus pi kwakara, Gadara sura, piannakane, paas ampune pantidntas puzpail kit ussa
kasha pianailta. Saliztuzne paasta pizarit. Paasas kwisha aliz warain. Minminkas sun
miwara pinsachi. 29 Jeststa ka kwianmizpailta:
—Nune Dios Painkul i. jAumiza chima kishimtus? ;Nune aumiza an fiancha naizninna
amas? Ma payu narit payu chi, kizpailta.
30 Kashain akkwan kuzuruzne kuamtu pura. 31 Saliztuzne Jesusta ka paikwara:
—Aumiza puznintane, kuzura ininchain, kuzura piznapa, kizara.
32 Jesuisne kaiznara:
—Sua irain, kiznara.
Jesus saliztuza puzninkane, saliztuzne kuzura pizara. Usparuza piznarawane, masain
wan kuzuruzne izaras pirakima azain kihshat kit pira iat kit pi kwaarit.
33 Suasne kuzu izmuruzne ishkuat kit pipulura azain iara. Pianarawane, uspane uspa
izara aizpa awaruza kainanamizta. Saliz puznintuzpa kainanamizta. 34 Suasne akkwan

pipuluras awane Jesus tukin iara. Sua pianarawane, uspane Jeststa paikuara, uspa sukis
inpa.

9

Jesusne chasachimikara kakulnintu
(Mr 2.1-12; Lc 5.17-26)

1 Suasne Jesusne kanuara waat kit pi kwak kit paifia pipulura piannarit. 2 Sua uspane
chasachi intura kamara tukin iptit muaara. Chasachi intura karattuza iznarawane,
Jesusne uspa wat nijkulamtu piankam kit intura kaizta:

—Ap painkul miri. Tayalmun. Nane nu kwail kit aizpa me wat kultit, kizta.

3 Suasne minpazha Moisés kaizta aizpa kamtamtuzne usparuzpain ka minfiara: “Sun
ampune paifna pitkasain Diospa kwail kiztu.” 4 Jestsne uspa minfiamtu aizpa piankam
kit usparuza mimanara:

—;Une chikishma katne kwail minfiamtuas? 5 ;Chikishma katne na kimtu aizpa
mimamuspas? “Nane paifia kwail kit aizpa wat kulshinas. Kawarain paifia kamakis
kuhsninshinas.” ¢ Nane uruza na kimtu aizpa annanash, ampu namtitmika an sukin
inintu piankamanapa. Nakas paifia kwail kirit aizpa wat kulninshinas. Nane au su uztuza
ininshinamtu, kiznara. Suasne Jestsne chasachi intumikara kaizta:

—Kubhsak kit up kama mil kit up yalta irinka.

7 Chasachi intumikane kuhsak kit paifia yalta irit. 8 Awa sun kirit aizpa izarawane,
uspane ishkuamizta. Dios an ampura watsal kal kinpa kiwainta akwa, uspane Dios kwisha
wari kizara.

Jestisne Mateora akumtu
(Mr 2.13-17; Lc 5.27-32)
9 Miwara imtuasmin, Jesisne maza awara, Mateo muntitmikara, izta. Usne Roma
gobierno pial sapmu yalkin kal kimtuazi. Ustukin piannakane, Jestusne ussa kaizta:

—Nawa kanpazha, ap kammumika namnapa.

Suasne Mateone kuhsak kit ussa kanpara. 10 Sun payu Jestskas paifia kammuruzkas
Mateowa yalta kwan iara. Akkwan Roma gobiernowa pial sapmuruzkas mamaz kwail
kimtuzkas piannaara, uspakasa kwan. Judio inintuzne “uspa kwail awa mai” minfiara,
Judio awa ininta aizpa miarachi akwa. 1! Fariseo awa sun izarawane, uspane Jeststa
kanpamtuza ka mimaara:

—;Chikishma up kamtam pial sapmuruzkasakas mamaz kwail kimtuzkasakas kumtu?
mimanara.

12 Sun mirawane, Jestsne kaiznara:

—Nane tuttulkana ish. Kwail kimmikane ishtumikana i. Imtuchiruzne tuttul
pashikain. Imtuin tuttul pashimtu. 13 An watsal pit para aizpa piankamtain. Sun pit

an flamin Dios pinkihta ka parit: “U wakara piantana karamtukas, nane sun milam
pashitchish. Mamaztuza kiwainna an wari,” ka parit.** Nane wat awa makpas mintuzne
akwanamtuchish. Nane kwail kiarittuza akwanamtus, kwail kiarittuza wat kulnana.

Dios akwa pala kwatchin cha
(Mr 2.18-22; Lc 5.33-39)

1 Juan munnammikawa kammuruzne Jesusta iat kit mimaara:

—;Chikitma up kanpamtuzne Dios akwa pala kwatchin payura kuamtu? Uspa akwa
impa chi. Aukas Fariseo awakas pishta payu kuamtuchimakpas. Au akwa impa, kizara.

15 Jesuisne sinkanara:

—Kasara pishtakin akwattuzne kasara kimtumika akwa tayalamtuchi. Usne us-
paruzkasa tuasmin, uspane kuamtu. Impachi. Kawarain ap kammuruz nakasa purasmin,
uspane kuamtu. Impachi. Mamaz payura ap izmuchiruzne nawa pizara. Nane
apain tuamanash. Sun payu taizkane, ap kammuruzne tayal kit kuamanazi. 16 Nane
masas kamtam uruza kamtananamtu. ilapawa kamtamkanachi. An masas kamtam
mimtumikane ilapawa kamtam mikain. Paasas kamtam kiasachi. Sunkanain minminkas
pitta pinta yalsachi masas pinkasa. Masas pinkasa yaltane, masas sipparawane, pittit
pinne an pihsharim. 17 Sunkanain masas chappi pitta ayara ultuchi, sulnapa. Masas
chappi pitta ayara ultane, chappi sulkane, ayane pihshat kit chappi puz kit wan karinazi.
Katmizna sultachasmin, masas chappi masas ayara wintawa, chappi sulnapa, paasas
kamanpa.

Jairowa pashukas imtu ashampakas
(Mr 5.21-43; Lc 8.40-56)
18 Jestis sun kiznamtuasmin, Judio ininmikane ussa at kit us tukin wakpuj wain kit

kaizta:
—Ap pashune mamin ire. Nu at kit up chihtikasa ussa parane, usne kakul kit mamasa

uznazi, kizta.
19 Jestisne kuhsak kit uskasakas kammuruzkasakas iamizta. 20 Suasne maza intu

ashampane Jesus tukin it. Doce afiokima paifia aimpi pulparachi akwa, usne kwisha
naizta. Jesuspa kwizpa at kit Jesuspa kwaksham puntakin paara. 2! Usmin ka minta:
“Paifia pinta paarane, wat paakwarakas,” minta.

22Jestisne puij chat kit ashampara iz kit kaizta:

—Ashampa mizha. Tayalmun. Nu nawa wat nijkulta akwa, nu wat pari, kizta.

Ashampane sun urain wat parit.

23 Judio awa ininmikawa yalta piannakane, Jestsne akkwan kanta usamturuzakas
akkwan azamturuzakas iznara. Uspane aat kit pashpara izara. Ussa watsat taara, kamna
inpain. Usne kaiznara:

24 —Akkis puztain, nimpihsh ashampa irachi akwa. Pittit tui, kiznara.

Sun miamtuasmin, uspane Jesusta ishanara. 25 Awaruza puzninnarawane, Jesusne
kalmalta nap kit nimpihsh ashampawa chihti pizta. Suasne usne kuhsak kit kunta.
26 Wan awane sun sukin Jesus kit aizpa piankamara.

o 9:13 0s 6.6

Jestisne paas izsachiruza izkulnintu

27 Suas puztawane, paas kasu izsachiruzne ussa kanpail kit ussa tinta kwianpailta:

—Aumiza mizhain. Davidne up antikwa pampawa papihsh ara. Nu mikwa Davidpa
kwal akwa, nu Diospa niritmika akwa, aumiza kiwainchain, kizpailta.

28 Jesus yalkin napkane, paasas kasu izsachiruzne us tukin ailta. Jestisne usparuza ka
mimara:

—;U nawa nijkultukiwas. Na uruza izkulninshinaki?

Uspane kaizpailta:

—Watcha, Anpat. Aune nua nijkultuas, au paikumtu aizpa kinpa, kizpailta.

29 Suasne Jesusne uspa kasura paat kit kaiznara:

—U nawa nijkultu akwa, une masain wat izashinai.

30 Uspa kasune izkulpailta. Suasne Jestsne “sun kit aizpa minainkas kainanamun,”
kizta.

31Tas puzpailtawane, uspane wan awaruza Jesus uspa akwa kirit aizpa kainanamizta.

Jestisne paramtuchimikasha paranintu
32 Kasu izsachiruz puzpailkane, minpazha Jestustukin aara. Uspane saliz piztit
parasachimikasha karaara. 33 Jests salizta puzninkane, parasachimikane, paramizta.
Awane iztaaspat kit kaizara:
—Aune Israel sura mizurainkas sunkanane iztakimakpas.

34 Fariseo awane ka kaizamizta:
—Salizpa katsa mikwane Jeststa kiwaintu, mamaz saliztuza puzninnanapa, kizara.

Jesuisne awaruza kiwainashimtu

35 Jesusne wan ainki pipulurakas wan katsa pipulurakas chamizta, Judio kammu yalkin
kamtanana. Usne Dios watsal pit kainanara, awa Dios inintukin uzanapa. Usne wan
inturuzakas wan ishturuzakas kakulninnara. 36 Wan awaruza iznamtuasmin, Jestsne
usparuza kiwainnashira. Uspane kwisha tayalat kit kwaizarit. Uspane pirikukana
chaamtu, izmumika mijchin. 37 Suasne Jestsne paifia kammuruza kaiznara:

—Akkwan pippa pakna wakas, akkwan kal kimtuzne purachi. 38 Katmizna pak-
muwamikasha paikwarain, awaruza paifia pakmura pakninna ininnapa.

10

Jestisne doce ininturuza akwanamtu
(Mr 3.13-19; Lc 6.12-16)
1 Suasne Jesusne paifia doce kammuruza akwanat kit kiwainnara, kwail saliztuza
puzninnanapa, wan tuntu intukas wan tuntu ishtukas kakulninarinpa.
2Doce inintuzne ka munmazi: An fiancha akwatmikane paas tuntu muntit. Siménne
Pedrokas muntit. Paifia aimpihshne Andrés muntit. Santiagokas Juankas aimpihshpara.
Sun paasne Zebedeowa painkul azi. 3 Felipekas Bartolomékas purazi. Mamaz Tomaskas
munazi. Mateone, Roma gobierno pial fiamin saptitmikane, azi. Santiagone, Alfeo
painkul, azi. Mamaz Tadeo muntit. 4 Siménne Cananeokas muntit. Judasne Iscariotekas
muntit. Usne Jesusta Judio awa inintuza chihkanara, Judio awa ussa pizanapa.

Jestisne kammuruza Dios pit kainanapa ininnamtu
(Mr 6.7-13; Lc 9.1-6)

5Jestsne sun doce kammuruza sun watsal pit kainanapa ininnara. An fiamin usparuza
ka kainanara:

“Judio awachiruz uzamtukin iman. Samaria awawa pipulura napman. ¢ Mane Israel
awaruza, sun piriku karitkana puraruza, an watsal pit kwinta kin irain. 7 Diosne chiyuras
ininana anpain. Kainawas irain. 8 Intura kakulninnarain. Irittuzakas kuhsninnarain.
Pirit aya ishturuza watsaninnarain. Saliztuza puzninnarain. Na uruza kain milanarit
akwa, mamaztuza kain milanarain.

9 U pial tuhkin win kwaaman. 10 Kumirakas tuhta kwaaman. Maizmu kamishakas
kwaaman. Mamaz zapatokas kwaaman. Tiwilkas muman. Yalpamikane Diospa kal
kimmikasha milanarawa, us we mij aizpa sappanapa.

11 Ainki pipulurakas katsa pipulurakas piannatpane, minpazha wat awara sait kit yal
milazha kiztain. Paifia yalta nukkultain, inkima. 12 Sun kwalpa yalta naptawane, wat
kintire kiztain. U akwa Diosta paikwantus, Dios uruza kiwainnanapa, ka kiztain. 13 Nuri
kizkane, yal milamtus kizkane, yalpamikane wat uznazi, nua sapta akwa. Yalpamika
yal milamtus kizmakane, kakishapu kaizman. Diosta paikwantus, nua kiwainanapa
kaizman. Usne wat uzmanazi, nua saptachi akwa. 14 Nuri kizmakane, u kaizara aizpa
miashimakane, sun yalkiskas sun pipulukiskas puztain. Puzarawane, uspa iztakin mitti
pil puhstitne ulpiantawa, sun awa kwail kiarit piankamanapa. 15> Watcha kaiznamtus.
Diosne an pipuluras awaruza anza naizninnanazi, Dios kaizta aizpa miarachi akwa. An
flamin Sodoma pipulura uztuzkas Gomorra pipulura uztuzkas akkwan kwail kiarakas,
uspane an wewazha naizanazi.”

Jestista piantuzne naizanazi
(Mr 13.9-13; Lc 21.12-19)

16 “Nawa mizha. Mane nane uruza kwail awa uzamtukin ininnamtus. Uspane aliz awa
pura. Uspane kwail awa mai. Uspane inkal kwizakana pura. Uruza kwail kiashimtu.
Une uspawa nij kit wat mintawa, uspa iztakin nil uzna. Sunkana une usparuzkasa waya
kiman. 17 Sun aliz awaruza kwiraruin. Minpazha aliz awane uruza ininmika tukin
ilna milnanazi, u nawa piankamtu akwa, nawa kanpamtu akwa. Judio kammu yalkin
milnanazi, tiwilkasa aim kianapa. 18 U nawa piankamtu akwa, uspane uruza piznat kit
mikwarakas mamaz ininmikarakas chihkananazi. U na akwa naizamtuasmin, une Judio
awaruzakas Judio awachiruzakas na uruza kaizta aizpa parananazi. 1° Uruza mikwara
chihkanakane, miza paran kawa minman. Paramtu payu taizkane, au Diosne uruza sun
watsal pit paraninnanazi. 20 Papihshpa Sinam Izpulne uruza kiwaininnanazi, paifia pit
mikwaruza parananapa.

21 Aimpihshne aimpihshta mikwaruza chihkanazi, piantaninnapa. Papihshne
painkulta chihkanazi. Painkultuzne papihshta mikwara chihkanazi, piantaninnapa.
22 U nawa nijkulamtu akwa, akkwan awane uruza pashinamanazi. Sunkana minpa
payu sun naizmu tailchatne, une ap inintura nakasa uzanazi. 2> Mamaz awa uruza
pipulura pizashikane, tas puzat kit mamaz pipulurakima irain. Nane watcha kaiznamtus.
Dios Painkul piannatchasmin, une wan Israel pipulura ianazi, Dios watsal pit usparuza
kainanapa. Wan pipulura itchasmin, Dios painkulne piananazi.

24 Kammumikane paifia kamtammikakin anza wat chi. Kiwainmikane paifia anpatkin
an katsa chi. 25 Kammumikane kamtam uztakanain uztawa. Kiwainmikane anpatkanain
namtawa. Awa nawa aliz kularitne, Beelzebu nawa piztit kaizaritne, uspane kawarain
uruzpa kaizarinazi.”

Mamazta ishkwatpa
(Lc 12.2-7)

26 “Katmizna une aliz kulamtuza ishkuman. Awane chiwazha puintit aizpa chiwal
piankamanazi. 27 Na uruza impara imparain kamtanamtukas, une na kamtarit aizpa
minpazhara ininnat kit tinta kainarain, wan mianapa. Na uruza puintain paramtukas,
une na parit aizpa wan awa uzkin minpazhara ininnat kit kainarain. 28 Uruza piantashim-
tumikara ishkuman. Uruza piantamtukas, uspane up izpulta piantasachi. Diosmin
awaruzakas uspawa izpultuzakas inta kaninshina. Ussa ishkuarawa.

29 Ainki chitchu painintane, une akkwan chin saptu. Maza chitchuin irikane, u
chiyuras Papihshne sunkas pian. Usne sunkana kinintu. Dioskas chiwazha kimtu aizpa
pian kit aumiza iztu. 30 Usne au chiwal kizpu ashkima wintit. Usne uruzpa wan pian.
31Katmizna une ishkuman. Akkwan chitchu purakas, une wan chitchukin anza wat mai.”



San Mateo 10:32 17 San Mateo 11:10

Jestista piantuz
(Lc 12.8-9)
32 “Minpazha awaruza ‘Jeststa nijkultus’ kiztane, nakas ap chiyuras Taittara ‘usne
ap izmumika i’ kiznash. 33 Minpazha ‘Jeststa nijkultuchish’ kiztane, nakas ap chiyuras
Taittara ‘usne ap izmumika chi’ kiznash.”

Jesusne awaruza paimpa chamanara
(Lc 12.51-53; 14.26-27)

34 “Nane an sukin arachish, wan awa kalpain uzanapa. Sunkana miman. Na at
akwa, awane aliz kulamiz kit usparuzpain waya kianazi. 3> Na an sukin arit akwa,
awane usparuzpain aliz kulanazi. Pashparuzne papihshkasa aliz kulanazi. Pashuruzne
akkuhshkasa aliz kulanazi. Pashu kiznaruzne suegrakasa aliz kulanazi. 3¢ Awane uspa
kwaltuzpain waya kianazi.**

37 Papihshtakas akkuhshtakas nawakin an akkwan pashiamtumikane ap kanpammika
namsachi. Painkultakas pashurakas nawakin an akkwan pashiamtumikane ap kan-
pammika namsachi. 38 Na akwa naizshimtuchimikane, na akwa ishimtuchimikane, ap
kanpammika namsachi. 39 Na akwa ishimtuchimikane wan karinazi. Na akwa wan
karintumikane nakasa chiyura uznazi.”

Milam saptu
(Mr 9.41)
40“Minpazha u kaizta aizpa miraruzne kawarain na kaizta aizpa mianazi. Minpazha na
kaizta aizpa miraruzne kawarain nawa inintumikara mianazi. 41 Dios pit kainammmika
akane, une Diospa kainammtuza wat kinarawa. Suasne ukas paifia milamkana sappanazi.
Wat awa akane, une wat kimtuza wat kinarawa. Suasne ukas paifia milamkana sappanazi.
42 Ap an ainki kammumikasha tih kwazi kwintamikane milam sapnazi.”

11

Juanne paifia kammuruza Jestista ininamtu
(Lc 7.18-35)
1 Paifla doce kammuruza uspa kal kianapa kainanarawane, Jesisne Galilea sukin
uztuza it kit Dios watsal pit awaruza kamtanara.
2 Sun payuin Juanne kajchira siptit wa. Jesus kirit aizpa piankamtawane, Juanne
minpazha kammuruza ininnara, Jestskasa kwinta kin. 3 Ka mimaara: “;Nune Dios
inintamikakish? ;Nune chiyuras atmikakish? Nu Dios inintachimakane, ; Aune mamazta

saishinasa?” mimara.
4 Jesusne sinkanara: “Juanta iat kit u izamtu aizpakas u miamtu aizpakas ussa

kainarain. 5 Sunkanain ussa kainarain. Kasu izsachiruzkas izamtu. Mitti chasachiruzkas
chaamtu. Aya pirit ishturuzkas wat paraamtu. Mikaintuzkas miamtu. Irittuzkas

kuhsaamtu. Awane Dios watsal pit puizaruza kainanamtu. ¢ Nawa nijkulmiztuzne watsal
kianazi, u na kirit aizpa izara akwa. Katmizna Juan nawa nijkulmiztune, usne watsal
kinazi.”

7 Juanpa inintuz kaiyarawane, Jestsne Juanpa awaruza kainanamiz kit mimanara:
“;Chikishma pul sura Juan tukin iara? Une najtit awara izarachi. Usne pit ti inkwa
pamtukana chi. Tiskana i. Ulpianmuchi. 8 Najtit awara izna iarakine, ;Chikishma
une iara? ;Watsal pin kwaritmikara izna {amanas? Watsal pin kwaritmikane katsa
mikwa yalkimin uztu. ° Watsal pin kwaritmikara izna ikine, ;Chima iziznash? ;Dios
kainammikara izna iamanas? Watcha. Une Dios kainammikara izara. Juanne wan Dios
kainammtuzkin anza tinta i. 19 An flamin Dios pinkihta Juanpa ka parit:

‘Nane ap inintumikara, up imtumal an fiancha ininnash,

sun amtu payura wan watsat mij anpa.’f‘i’Z

11 Watcha kaiznamtus. Makima minminkas, Juan munnamikakin an tinta katsa uztachi.
Dios inintukin an we tinta uztumikane Juankin an katsa i, Dios pit mirit akwa.

12 Juan munnammika atkima ma payukima akkwan awane Dios pit miashit kit Dios
inintura nappashimtu. Dios inintura siptitkas, Dios pit miashimturuzne sua wan-
makkamiz kit nuppainashimtu, sua nappana. 13 Juan uztakima, wan Dios kainammtuzkas
Moiséskas Dios inintu kinpa kainaara. Diosne apain ininnazi, kizara. 14 Na kaizta aizpa
mishitne, Eliaspa mirain. An Juanne, Dios pit kainammmikane, El{asi. Diosne ussa ininna
namta. 15> Katmizna na kaiznara aizpa mirain.

16 Ma payu uztuza ;Chima kizanasa? Uspane pashpakanain mai. Pipulu salmukin
salamtuasmin, uspa izmuruza ka kwiannamtu: 17 ‘Aune karaskwil uspusanash, kuki
kianapa. Une kukitchi. Au tayaltit kanta kaiztuasmin, une mizurainkas azarachi,
kiznaara. 18 Kawarain une uspakanain mai. Juan akane, mamazkasa kumira kwatchi
akwa, mamazkasa chappi kwatchi akwa, une ‘ussa kwail saliz piztit’ kizamtu. 1° Mane
nane, ampu namtitmikane, arau. Na wan chiwal kumtu akwa, une nawa piritmin
chammikakanakas kwisha kumtu chammikakanakas kizamtu. Une nawa ka kizamtu: ‘Ap
izmuruzne kwail awa mai. Ap izmuruzne Roma gobierno pial sapmuruz mai,” kizamtu.
Watcha, u nil minfiamtune, une na kaizta aizpa watcha i piankamanazi.”

Kwail awa
(Lc 10.13-15)

20 Jesuisne akkwan pipuluruza akkwan iztaspaarit kal kirit. Awa uspa kwail kiarit aizpa
maizarachi akwa, Diosta kaiyarachi akwa, Jestisne usparuza pilchapuz kit ka kaiznara:
21*“Corazin pipulukin uztuzkas Betsaida pipulukin uztuzkas kwisha akkwan naizarinazi.
Na uspa pipuluruza akkwan iztasparit kal kitkas, uspane nawa nijkularachi. Tiro
pipulukin uztuzkas Sidén pipulukin uztuzkas sun iztasparit kal izaratne, uspane fiamin
uspa kwail kiarit aizpa maizashinat kit Diostakas kaiyashinara. Tayalara akwa, uspane
tilkaya pin kwaarimashina. Tayalta akwa, uspane putcha imkas kizpura sintirashina.
22 Katmizna, nane uruza ka kaiznamtus. Ilnam payu taizkane, une na kaizta aizpa
mirachiruzne an akkwan naizanazi. Tiro pipulu uzturuzkas Sidén pipulu uzturuzkas
an wemin naizanazi. 23 Capernaum pipulukin uztuzne au pipulu anza watsal pipulu i
minfiamtu. Kancha u pipulu azpian kit wan karinazi. Wan irittuzpa izpultuzne irittukin
iat kit kwisha naizarinazi. Une na iztasparit kal kirit aizpa izara. Sun iztasparit kal
Sodoma pipulukin kiaratne, Sodoma pipulu uztuzne Diosta nijkulashina, Dios uspa kwail
kiarit aizpa wat kulnanapa. An pipulune azpiansachiari. Sun iztasparit kal izaratne,
Soldoma pipulune makima tuashina. 2* Katmizna uruza kaiznamtus: Ilnam payu
taizkane, Capernaum pipulura uztuzne Sodoma pipulu uztuzkin anza tinta naizarinazi.”

Nawa at kit kwaizkultain
(Lc 10.21-22)

25 An payu Jestusne paifia Papihshta ka kaizta: “Nune wari. Nune Anpat i. Nune
chiyurakas an surakas inintui. Nune sun kamtam puintit mij, piankamtittuz chi
miamanpa. Nu sun kamtam we piantuza piankamninnamtu akwa, nane nua kwisha wari
kiztus. 26 Watcha, nune ap Taitta i. Sunkana kishirit.

27 Nu ap Taitta akwa, nune nu pashit aizpa nawa wan kinpa chihkarit. Papihshmin
Painkulta wat pian. Painkulminkas Papihshta wat pian. Painkulkas mamaztuza nanaat
kit kiwainnamtu, Papihshta piankamiznapa. Paifia Papihshta sun kiztawane, usne
awaruza ka kiznara: 28 Kwaiztittuzkas an tailsachiruzkas nawa at kit nijkulchain. Na
u kwail kiarit aizpa wat kul kit kwaizkulninnanash. 29 Nawa azhain, na kamtara aizpa
mianapa. Nane uruza impara imparain paranamtus, piankamanapa. Nane aliz awa
chish. Nane uruza kiwainanash, up kaijchu kwaizkulnapa. 3° Nane nawa kammuruza
kiwainnanash. Na uruza kamtamtu aizpa kin samchi.”

Kammuruzne kwaizkultu payura pippa pakkamtu
(Mr 2.23-28; Lc 6.1-5)
1Sun payura Jestsne kwaizkultu payura sauwara irit. Paifia kammuruzne yak kiamiz
kit chara pippa pakkamizta kwan. 2 Fariseo awa sun izarawane, Jeststa kaizara:
—Izti. Up kammuruzne kal kiamtu. Kwaizkultu payura kal kinchi.

3 Usne sinkanat kit mimanara:
—Katsa mikwa Davidkas paifia izmuruzkas fiamin yak kiara. ;Une uspa kiara aizpa

pinkihta izamanas? ¢ Uspane Diospa yalkin nappat kit Diosta kwintit pan kuara.
Uspa kiarit aizpa impa. Diospa pariyarain Diosta kwintit pan kuashina. Uskas paifia
izmuruzkas sun pan kuashitchikas, Diosne usparuza ilnarachi. 5 Une Moisés pinkihta
parit aizpa piankamarachi. Pariyaruzne kwaizkultu payura Diospa yalkin kal kiamtu,
kwaizkultachin. Uspane kwail kiarachi. ¢ Nane uruza watcha kaiznamtus. Nane
u iztakin chamtus. Nane Diospa yalkin anza tinta ish. 7 Une Dios pinkihta parit
aizpa piankamarachi. Pinkihta ka parit: “Nane mamaztuza pashinanapa pashimtus,
usparuza kiwainnana. U ampu wakara na akwa piantarakas, u nawa milamtu aizpa
pashimanash.”® Us kaizta aizpa miaratne, une ap kammuruz kwail kiarit kaiznasachi.
8 Suas nane, ampu namtitmikane, kain payukas kwaizkultu payukas inintus.

Maza ampu chihti chihpailtit waj
(Mr 3.1-6; Lc 6.6-22)

9 Suas Jesusne tas it kit pipulura piannat kit Judio kammu yalta napta. 10 Suane maza
chihti chihpailtit ampune tuara. Jeststa kwail kimtu kizshimturuzne pura. Uspane
Jesusta mimaara:

—;Nune kwaizkultu payura an intumikasha kakulninshimas? ;Min nua ininta, an
intura kakulninnapa? Moisés pinkihta paritkin kwaizkultu payura kakulninna parit chi.

Jestsne sinkanara:

—Kwaizkultu payura piriku pil kulta taiztane, ;pirikura tainakna imtukish? Watcha,
nune pirikura it kit tainaknazi. 12 Maza ampune pirikukin anza wari. Kwaizkultu payu
taiztukas, mamaztuza wat kishina.

13 Suasne ishtura kaizta:

—Up chihti nil sari.

Nil sakane, mamaz chihtikanain wat parit.

14 Jesus ishtura kakulnintawane, Fariseo awaruzne puzat kit wanmakkat kit Jesusta
piantana minfiamizta.

Diospa kiwainmumika
15 Sun piankamtawane, Jesusne tas puzta. Akkwan awane ussa kanpaara. Usne wan

inturuza kakultanara. 16 Usne usparuza kurunnara, minainkas us intura kakulnintu
kainammanpa. 17 Namin Isafasne, Diospa kainammmikane, uz kit Jestspa parat. Sun
payura Jestsne Isafas parit aizpa kirit. Isafasne sunkana parit:
18 “Anne ap kiwainmika i. Nane ussa narau.

Usne na pashimtumika i. Ussa narit akwa, nane kwisha warish.
Nane ap Sinam Izpul ininnash, ussa kiwainnapa,

wan Judio awachiruza ap watsal pit kainananapa.
19 Usne minainkas waya kimanazi.

Kwiantuchi akwa, minminkas pipulukin ussa miamanazi.

20 Tintachiruza kiwainanazi.
We nijkulturuzakas tayalturuzakas kiwainanazi,

us nil kimtu aizpa pailnakima.
21 Akkwan Judio awachiruzne ussa tirizat kit nijkulanazi.”**

el 12:7 0s 6.6 i 12:21 Is 42.1-4

Jesuskas salizkas
(Mr 3.20-30; Lc 11.14-23; 12.10)

22 Suasne awane saliz piztitmikara Jesus tukin karaara. Paifia kasu izsachi. Pitkas
parasachi. Jests ussa kakulnintawane, sun ampune kasu kai panintit. Parashina. Wat
panintit. 23 Wan awane iztaspaat kit mimaara: “; Usne Davidpa kwal ki? ; Dios inintamika
ki?”

24 Fariseo awa sun minarawane, kaizara: “Saliztuza puzninamtukas, sun ampune
Beelzebu akwa, saliz ininmika akwa, puzninnamtu,” kizara.

25 Jestisne uspa minflamtu aizpa piankamta. Suasne usne Fariseo awaruza ka kaiznara:
“Inintuzkas uspa kiwaintuzkas usparuzpain waya kiamizkane, uspane wan kaarinazi,
uspa paimpa paimpa iamtu akwa. Pipulura uztuzkas usparuzpain waya kimiztune,
kwaltuzkas usparuzpain waya kiamiztane, wan kaarinazi. 26 Sunkanakas Satandspa
saliz saliztain puznintane, usparuzpain waya kiamizkane, wan kaarinazi, uspa paimpa
paimpa iamtu akwa. 27 Une nawa Beelzebu akwa salizta puznintu kizamtu. Na sun
kitne, ;Minma u kanpamtuza kiwainamtui, salizta puzninnapa? Beelzebd usparuza
sun kinpa kiwainnarachi akwa, une mizkaiztu, Beelzebi nawa mizurainkas kiwainta
chi akwa. Katmizna nilchi minfiamtu. U kanpamtuzne uruza nil chi kiamtu kizanazi.
28 Diosne nawa nat kit ininta, paifia Sinam Izpul akwa saliztuza puzninnanapa. Katmizna
na kamtamtu aizpa piankamtain. Diosne nawa apain ininta, umiza ininnanapa.

29 Namin yalpamikasha titkasa kuhtakine, minminkas paifia yalta walkwan nap-
pasachi. Yalpamikasha kuhtnintawane, walkummikane yalta napshina, walkwan. Na
Beelzebiwa yalta napta akwa, Beelzebira kuhta akwa, nane saliztuza puzninamiztus.
30 Nawa kanpamtuchimikane nawa aliz kulnazi. Ap kal kiwaintuchimikane ap kal

kaninnazi.
31 Diosne chiwazha kwail kirittuzakas chiwazha awara kwail kaiztittuzakas wat kul-
ninnanazi. Sunkana Diosne mizurainkas Sinam Izpulpa kwail pit kaiztumikasha wat

kulmananzi. 32 Diosne ampu namtitmikawa kwail pit kaiztumikasha wat kulninnazi. Me
Diosne mizurainkas paifia Sinam Izpulpa kwail pit kaiztamikasha wat kulmanazi. Makas
mamaz payurakas wat kulmanazi.”

Tine paifia pippa wamtu
(Lc 6.43-45)
33“Ti pippa wakane, une wat tikas kwail tikas pian. Wat tine wat pippa wam. Kwail tine
kukain pippa wam. Sunkanain wattuzne wat kiamtu. Kwailtuzne kwail kiamtu. 34 Une
kamtakanain mai, sula kuamtu akwa. U pit kaizara aizpa kamta pininukana mai. U kwail
akwa, une wat pit paraasachi. U parakane, une ayuktas kwail minfiamtu aizpa paranazi.
35 Wat awane ayukta wat minfiamtu aizpa paranazi. Kwail awane ayukta kwail minfiamtu
aizpa paranazi. 3¢ Ilmu payu taizkane, wan awane uspa kain pit kaizara aizpa nijkulanazi.
Sun payura Diosne usparuza ilnanazi.
37 Wat pit paramturuzne uspa pit akwa naizamanazi, uspa wat awa akwa. Kwail pit
paramturuzne uspa kwail pit akwa naizanazi, uspa kwail awa akwa.”

Kwail awane ussa paikuamtu, iztasparit kal kinpa
(Mr 8.12; Lc 11.24-32)

38 Suasne minpazha Fariseoruzkas Moisés kaizta aizpa kamtamtuzkas ussa kaizara:

—Kamtam, miri. Nu chiwazha iztasparit kal kika, izshipuspas, au Dios nua ininta
piankamanapa.

39 Jestsne sinkanara: “Une, ma uztuzne, kwail awa mai. Une Diosta pashiamtuchi.
Une nawa paikuamtu, iztaspat kal kinpa. Chinkas kimanash, awa izmanpa. Une Jondsta,
Dios kainammmikasha, kirit aizpa izanazi. 40 Jonasne kutiia payukas kutfia amtakas katsa
pikamta, pusunta, waara. Kawarain chiyuras Ampu namtitmikane kutfia payukas kutfia
amtakas pilta kamtit tuanazi.®* 41 [lmu payu taizkane, Ninive pipulura uztuzne ma payu
uztuza kwail kiarimti kiznanazi. Jonds Ninive pipulu uztuza Dios pit kaiznakane, Ninive

e 12:40 Jon 1.17

awane Jonas kaizta aizpa nijkulat kit uspa kwail kiarit aizpa maizat kit Diosta kaiyara.
Nane Jonaskin anza tinta ish. Une nawa nijkulamtuchi. 42 lmu payu taizkane, Sabane,
attish suras ashampa mikwane ma uztuza kwail kiarimti kiznanazi. Sun ashampane
Salomén tukin it, us wat pian aizpa mina. Nane Saloménkin anza tinta ish. Me une na
kaiztu aizpa miashimtuchi.

43 Maza saliz awaras puzkane, salizne pilchiwara saimtu cha, kwaizkulna. Kwaizkulna

wanmaltakine, 44 sun awarain kailtinash mintu. Sun awarain kailshitne, sun awara
wanmal kit ussa iztu. Minminkas mama ussa piztachi. Yal charalkanain iztit uz. Usne

pishkarit yalkana iztit. Ayukmal watsal iztit. 4> Suasne salizne it kit siete anza kwail
saliztuza kana imtu, ussa pizanapa, sua uzanapa. Kwiztane sun ampune an anza kwail
uznazi. Kawarain ma payu uztuzne an flanchakin anza kwail uzanazi.”

Jestspa akkuhshkas aimpihshtuzkas
(Mr 3.31-35; Lc 8.19-21)
46 Jess awaruza paranamtuasmin, paifia akkuhshkas aimpihshtuzkas piannaara.
Uspane yal pianamal nukkulat kit uskasa kwinta kishiara. 47 Minpazha Jeststa kaizara:
—Up akkuhshkas up aimpihshtuzkas pianamal pura. Nukasa kwinta kishiamtui,

kizara.
48 Jestisne ussa sinkat kit mimara.

—;Minma ap akkwa i? ;Minma ap afia i? kizta.

49 Suasne Jestsne paifia kammuruza chihti annat kit kaiznara:

—Uspane ap akkwakanain mai. Uspane ap afiakanain mai. 350 Ap chiyuras Taitta
pashimtu aizpa kimtumikane ap akkwakanain i, ap afiakanain i, ap kuakanain i, kiznara.

13

Pippa wammika kamtam kwinta
(Mr 4.1-9; Lc 8.4-8)

1 Sun payuin Jesusne yaltas puz kit pimakin at kit uzta. 2 Akkwan awa us tukin
wanmakkamtuasmin, Jestsne kanuara wat kit uzta. Wan awane pi ksukin uzara. 3 Suasne
Jesusne akkwan kamtam kwintakasa ka kwinta kinara: “Pippa malmumikane pippa
malna puzmizta. * Malmiztuasmin, akkwan pippa chine mimakin taizara. Suasne chitchu
aat kit sakkat kit kuara. > Anpa pippane uktainkas akkwan ainkih pilchirainkas taizara.
Akkwan pil chi akwa, pippane azain chikkara. ¢ Pan malkane, tine pul pat kit iarit, mujtit
waj chi akwa. 7 Anpa pippane pu tikin taizara. Pu pippane chikkat kit mamaz pippara isal
ipta, wamanpa. 8 Anpa pippane wat pilpara taizat kit akkwan pippa waara. Anpa tine cien
pippakima waara. Anpa tine sesenta pippakima waara. Anpa tine treinta pippakimain
waara. 9 Na kaizta aizpa piankamshitne, piankamtain,” kiznara.

¢ Chikiztama sun kamtam kwintakasa kamtanamtu?
(Mr 4.10-12; Lc 8.9-10)
10 Kwiztane kammuruzne Jesustakin kasha iat kit ussa mimaara: “;Chikitma awaruza
kamtam kwintakasa paramtus?”
11Usne sinkanara: “Diosne uruza impara imparain us kamtit aizpa piankamninnamtu.
Mamaztuzne us kamtamtu aizpa piankamamanazi. 12 Diosne piantuza kiwainanazi, an
akkwan piankamanapa. Na kaizta aizpa mimtuchiruzne us pitchin piankamtu aizpa
karinazi. 13 Katmizna kamtam kwintakasa usparuza paranamtus. Yawa na kimtu
aizpa izamtukas, uspane nawa miashimtuchi. Yawa na kaizta aizpa miamtukas, uspane
piankamashimtuchi. 14 Isafasne, Dios kainammmikane, sun awa kiamtu aizpa ka parit:
‘Sun pit watcha mirakas, une miamanazi.
Wan kiarit aizpa iztakas, une piankammanazi.
15 Sun awane Dios kaizta aizpa miashimtuchi.
Uspa kalil siptitkana akwa, uspane nawa nijkulamanazi.
Uspane nawa kaiyamanazi, na usparuza kakulninnanapa,

uspa kwail wat kulanapa.’®*

16 Na kit aizpa izamtu akwa, umin miat kit wat uzanazi. Na kaizta aizpa miamtu
akwa, umin piankamanazi. 17 Watcha kaiznamtus. Akkwan Dios pit kainammtuzkas wat
awaruzkas an payura u izamtu aizpa izashiara. Uspane sun izarachi. Uspane u miamtu
aizpa mishiara. Uspane sun miarachi,” kiznara.

Mane sun maltu kamtam kwinta piankamninnamtu
(Mr 4.13-20; Lc 8.11-15)

18 “Mane une pippa maltu kamtam kwinta mirain, piankamanapa. 1° Nane sun
kamtam kwinta kwinta kinamtu, u miza Dios awaruza ininnamtu piankamanapa. Dios
pit miamtukas, uspane Dios kaizta aizpa mimtuchiruzkana mai. Suasne Diablone
amtu, pippa warit aizpa nakannapa, Dios pit kamtara aizpa miamanpa. 20 Mamaztuzne
pippa uk pilpara taizarakanain mai. Sun pit miarawane, uspane sun pit sappat kit
wat kulat kit sun pit kishiara. 2! Wat miarachi akwa, sun awane akkwan payukima
tailchaamtuchi. Sun pit akwa naizamtune, uspane an nijkulamtuchi. 22 Sun pit
kwayamtimtu. Mamaztuzne pippa pu patmukin taiztakanain mai. Sun pit miamtukas,
uspane pailta payu usparuzpain minfiat kit usparuzpa kal kiamtu. Pan kulshiamiztu.
Katmizna sun pit miara aizpa usparuza wat uzna kiwainnamtuchi. 23 Mamaztuzne pippa
wat pilkin taiztakanain mai. Sun pit miarawane, uspane wat piankamara. Miararuzne nil
uzshiat kit wat kishiamiztu. Uspane wat pippakanain mai. Wat pippane cien pippakima
puzta. Anpane sesenta pippakimain puzta. Anpane treinta pippakimain puzta.”

Chara pippakas kwail pitkas kamtam kwinta

24 Kwiztane Jesusne mamaz kamtam kwinta ka kwinta kinara: “Une Dios an sura
uztuza ininnamtu piankamtain. Sunkana usne ininnamtu. Ampune nan pilta wat pippa
malta. 25> Maza amta pittamtuasmin, aliz awane at kit chara pippakin kwail pippa
wat kit it. 26 Chara pippa chikkakane, pippa kwizakane, parejuin kwail ti pippakas
kwizara. 27 Suasne sun izarawane, kiwainaruzne pamikara iat kit kaizara: ‘Anpat up
nanmal maltane, aune wat pippa malwiznash. ;Mizamaka kwail tikas chara pippa
tikas puzamtu? mimaamtu. 28 Pamikane kaiznara: ‘Minpazha nawa aliz awa sun
wara.” Suasne kiwainturuzne an mimaara: ‘;Kwail ti puhsnawizna? kizara. 2 Usne
sinkanara: ‘Ma puhsnachi. Kwail ti puhstane, parejuin chara tikas puhsshina. 30 Parejuin
chiknintawa, paknakima. Suasne kal kimtuza ininnanash, kwail ti an fiancha pakkanapa.
Kwail ti pippa paktawane, wanku sat kit inta paktana ininnash. Kwiztane wat ti pak kit
watsamkin watsanpa ininnash.” ”

Ainki mostaza pippa kamtam kwinta
(Mr 4.30-32; Lc 13.18-19)

31 Jestisne mamaz kamtam kwinta kwinta kinara: “Diosne apa sunkana ininnamtu.
Maza ampune paifia nan sura mostaza pippa wana it. 32 An pippane ainki i. Sun pippa
wara chikkane, tine mamaz tikin an katsa kawirimtu. Chitchune sun ti tailpurakin aat
kit yal saamtu.”

Kifia kamtam kwinta
(Lc 13.20-21)
33 Jesisne mamaz kamtam kwinta kwinta kinara: “Diosne apa sunkana ininnamtu.
Maza ashampane pan sashimiztu, kutfia waz chara pippa kiritkasa. Usne kinakanain
winta, wan sulnapa.”

Jestisne kamtam kwinta kammuruza piankamninnamtu
(Mr 4.33-34)
34 Jestusne kammuruza kamtam kwintakasain kwinta kinamizta. Awaruza kamtanam-
tuasmin, usne kamtam kwintain paranamizta. 3 Jestisne Dios kainammmika para aizpa
kirit. Sunkana parit:

el 13:15 Is 6.9-10

“Nane awaruza kamtam kwintakasa kwinta kinanash.
Dios an su sarasmin, Diosne makima sun kamtam watsarit mij.

Mane nane sun kamtam kwinta kinanash.”*

Jestisne chara pippa kamtampa piankamninnamtu

36 Suasne Jestsne awara “iru” kiz kit yalta napta. Kammuruz ussa kasha aakane, ussa
ka kaizara: “Aumiza kwail pippa chikta kamtam kwinta piankamninchain,” kizara.

37 Suasne Jesusne kammuruza kaiznara: ‘“Nane, Dios Painkulne, wat pippa
wammikane, ish. 38 Nan sune au sukana i. Wat pippane Dios ininturuzkana mai. 39 Kwail
pippane aliz awakana mai. Kwail pippa wammikane Diablo i. Pakta payune minpa
payukana i. Sun payura wan pailtinazi. Pakmuruzne angelkana mai. 4° Pakmuruzne
kwail ti nakkaat kit inta kiaintu, impaktanapa. Wan payu pailka, sunkanain kinazi.
41Djos Painkulne paifia inintukish paifia 4ngeltuza ininnanazi, mamaztuza kwail kinin-
turuzakas kwail kimturuzakas wanmakninnanapa. 42 Usne usparuza inta kiakpinanazi.
Suane uspane azat kit sula sit sit kianazi. 43 Suasne kwiztane Dios kaizta aizpa kimturuzne
Papihsh inintukin uzanazi. Uspane Dios iztukin wat kianat kit pan aiztukanain puranazi.
Na kaizta aizpa mirain.”

Pial puintit kamtam kwinta
44“Dios inintukin uztumikane akkwan puintit pial pilta sairamikana i. Sun puintit pial
sairawane, an ampune suain mamasa puina imtu. Watsal imtuasmin, usne wan mij aizpa
painin kit sun su paintu, puintit pial ukkana.”

Watsal in kamtam kwinta
45 “Dips inintukin uztumikane watsal in saimtumikakana i. 46 Kwisha muin in
wanmaltawane, usne wan mij aizpa painin kit sun in paintu.”

Pishkaru sulmu kamtam kwinta
47 “Dios inintukin uzturuzne pishkarukanain mai. Sulmuruzne sulmura pira kiain kit

akkwan tuntu pishkaru sulamtu. 48 Pishkaru sulmukasa sulkane, sulmuruzne sulmu
piras tainaktu, pi ksurakima. Suasne uspane uzat kit pishkaru naantu. Uspane wat
pishkarune timta win kit watsam. Kwailne kiakpintu. 4° Minpa payura sunkanain
kinazi. Angeltuzne chiyuras puzat kit kwailtuzakas wattuzakas paimpa nanazi. 5° Uspane
kwailtuza inta kiakpinnanazi. Suane azat kit sula sit sit kianazi.”

An fia kamtamkas masas kamtamkas
51Jestisne mimanara:

—;Une sun kamtam wan miamtukiwas?
Uspane sinkaara:

—Watcha. Mianash, kizara.
52 Suasne Jesusne kaiznara:

—Dios pit kammumikane Diospa piankamtu. Sun Dios inintukin uztumikane paina
ininmika kamtamtu aizpa piankamnazi. Suasne usne yalpa mikakana namnazi. Yal-
pamikane masas kamtamkas an fia kamtamkas us watsarit aizpa kamtana ukkashina.

Jesusne Nazaret pipulura it
(Mr 6.1-6; Lc 4.16-30)

53 Wan kamtam kwinta kainanarawane, Jesusne suas it >4 kit paifia sura, Nazaret
pipulura, piannat. Suane Jesusne Judio kammu yalta kamtanamizta. Awa iztaspaarit
akwa, awane usparuzpain mimaara:

—Sun ampune sun pian aizpa jminta kamta? Sun ampune sun iztasparit kal kimtu
aizpa ;jMiza kakimtu? kizara. 5 Usne ti kihtmumikawa painkul i. Paifia akkuhshne Mar{a
mun i. Santiagokas Josékas Simdnkas Judaskas paifia aimpihshtuzpain mai. 5¢ Paifia
kwampihshtuzkas aukasa uzamtu. Usne ;jminta wan kamta?

57 Katmizna uspane us kaizta aizpa miashitchi. Me Jesusne kaiznara:

o 13:35 Sal 78.2

—Diosne kainammika mamaz suras akane, awane ussa wat minfiamtu. Dios kainam-
mika paifia suras akane, sun pipulura uztuzne ussa an wekas minflamtu. Paifia yalta
uztuzne ussa an we minilamtu.

58 Katmizna Jesusne sun pipulura akkwan iztasparit kal kitchi, uspa ussa wat

nijkularachi akwa.

14

Juanne, kwazikasa munna kimmikane, irit
(Mr 6.14-29; Lc 9.7-9)

1 Sun payune Herodesne Jesuspa mira. Usne Galilea sura inin kit 2 paifia kiwaintuza
kaiznara: “Anne Juan munnammika i. Usne irittas kuhsta. Katmizna usne an iztasparit
kal kimizta,” kiznara.

3-4 Namin Herodesne Juanta pizna ininta, ussa kuh kit kajchira sipna. Herodeskas
Felipekas aimpihshtuzpain azi. Herodesne paifia aimpihshpa ashampara miltit. Sun
ashampane Herodias muntit. Herodias akwa Herodesne Juanta sipninta. Juanne
Herodesta kaiztit: “Sun ashampara, up kwifiara, milnachi,” kizta.

5 Juanta piantashimtukas, Herodesne ussa piantarachi, awa ishkumtu akwa. Wan
awane Juan Dios kainammmika azi minfiara. © Herodespa afio kapal pishta taizkane,
Herodiaspa pashune akwattuza iztakin puz kit kukin irit. Herodesne wari min kit
"nimpihsh ashampara kaizta: “Nane nu chiwazha paikumtu aizpa Dios iztakin nua milan
namtus,” kizta. 8 Nimpihsh ashampane akkuhshta kwinta kin it. Akkuhsh ussa ku-
runkane, nimpihsh ashampane Herodesta kaizta: “Mamazta ininti, Juan munammikawa
kizpu pilattukin karanpa,” kizta.

9 Sun pit mirawane, Herodesne tayalta. Tayaltukas, usne us paikwat aizpa milat.
Pishta akwattuz us milan namta aizpa miara akwa, Herodesne mamaztuza ininnara, us
paikwara aizpa kin. 10 Suasne usne mamazta kajchira ininta, Juanpa kizpura titnapa.
11 Suasne uspane pilattura karaat kit nimpihsh ashampara milaara. Usne akkuhshta

chihkara.

12 Suasne Juanpa kammuruzne aat kit iritta muat kit pilta kamaara. Kwiztane Jesusta
kainana iara.

Jestisne cinco mil awaruza pan kwinnamtu
(Mr 6.30-44; Lc 9.10-17; Jn 6.1-14)

13 Sun mirawane, Jestusne tas puz kit kanuara wat kit pul sura irit. Mazainpain
irit. Jesuspa tukin piankamarawane, awane pipulukis puzat kit mittiwara pimawara
us tukin iamizta. 14 Kanuakis kihshtawane, Jestsne akkwan awara iznara. Usne
usparuza kiwainshinat kit intuza kakulninnara. 1> Til pamizkane, nashmizkane, Jestspa
kammuruzne us tukin aat kit kaizara:

—Nashtimtui. Akkine minminkas uzchi. Awaruza pipulura irain kiznari, chiwazha

painapa kwan.

16 Jesuisne sinkanara:

—Usparuza ininman. Umin usparuza kwinnari, kuanapa.

17 Uspane kaizara:

—Akkine aune cinco panminkas paas pishkaruinkas mijmakpas.

18 Jestisne kaiznara:

—U mij aizpa nawa kararain, kiznara.

19 Suasne Jesusne awaruza pitkin uzanapa ininnara. Suasne usne cinco pankas paas
pishkarukas sap kit chiyura izak kit Diosta aishtaish kizta. Kwiztane pankas pishkarukas
kiz kit kammuruza milanara. Uspane awaruza nailnara. 20 Wan kuat kit tukkarit.
Kwatpane, uspane pitti pitti tiztit sakkat kit doce timta winfiara. 2! Cinco mil ampune
kuara. Ashamparuzkas pashparuzkas wiantachin kuara.

Jestisne pi isalpara chamtu
(Mr 6.45-52; Jn 6.16-21)

22 Suasne Jesusne kammuruza kanuara waanapa ininnara, an fiancha pi kwakara
piannaanapa. famtuasmin, Jesisne awaruza iru kiznara. 23 Usparuza “iru” kiznarawane,
usmin malta nura, Diosta paikwan. 24 Til pamizkane, us suain nukkultuasmin, kam-
muruzne kanuawara pi paizkakin iamtuazi. famtuasmin, katsa tinta inkwa kanuara
nuppainmizta. Pine tinta palakpintu. 25 Tilawain Jesusne uspa tukin it. Pi isalparain
mittiwara imtuazi. 26 Uspa tukin pianamtuasmin, kammuruzne ussa pi isalpara chamtu
izara. Uspane ishkuat kit kwianara:

—Irit izpul izpuspas, kizara.

27 Suasne Jesusne usparuza parat kit kaiznara:

—Une tinta kultain. Na ish. Ishkuman.
28 Suasne Pedrone sinkara:
—Anpat. ;Nu kish? Nu sua chamtuasmin, nawa chanpa inincha, nu kuntakima, pi

isalpara in.
29 Jestisne kaizta:

—Nawa at, kizta.
Pedrone kanuaras kihsh kit pi isalpara imizta, Jests kuntakima. 30 Kwisha tinta inkwa

iztuasmin, Pedrone ishkwat kit pira unainmiz kit ka kwianmizta:
—Anpat kiwaincha, kizta.
31irattuin Jestsne ussa piz kit tainak kit kaizta:
—;Chitma nawa wat nijkulmas?
32Kanuara nuilkane, inkwane pamtuchi parit.
33 Suasne kanua waruzne Jesus iztukin wakpuj wainfiat kit kaizara:
—Watcha. Nune Dios Painkul i, kizara.

Jesuisne Genesaret su imturuza kakulninnamtu
(Mr 6.53-56)

34 Uspane pi kwakkat kit Genesaret sura pianaara. 35 Sun suras awa Jestspa piankama-
rawane, uspane wan awaruza Jesus pianarit kainanara. Piankamarawane, uspane Jesus
tukin imturuza karaara. 36 Uspane Jesusta paikuara, ishturuz paina pinkin paanapa. Wan
paifia pinkin paararuzne kakularit.

15

Jesuis an fiamin kamtam watchi kiztu
(Mr 7.1-23)

1 Suasne minpazha Fariseo awaruzkas Moisés kaizta aizpa kamtamtuzkas Jerusalén
pipuluras puzat kit Jeststa tukin aat kit mimaara.

2 —Up kammuruzne ;Chikishma fiamin iarit kamtamtuz kainara aizpa miamtuchi?
Kuamiztune, uspane chihti kittarazi, uspa kwail kiarit aizpa kihana.

3 Jesuisne sinkanat kit mimanara:

—Une ;Chikishma Dios kaizta aizpa miamtuchi? Umin u ilaparuz manta kiamtu aizpa
minfiamtu, Dios uruza manta kinamtu aizpa kiamanapa. 4 Diosne awaruza ininnat kit
ka kaiznara: “Une papihshtakas akkuhshtakas wat nijkulat kit wat kiarawa.”* Kawarain
“Minpazha papihshtakas akkuhshtakas kwail paramtune, awa ussa piantarawa, inapa.”
5 Kancha umin papihshtuzpakas akkuhshtuzpakas ka kamtanamtu: “Papihshtakas
akkuhshtakas milanashimtukine, une ka kizarawa: ‘Nane na papihshtakas akkuhshtakas
milasachish, na wan mij aizpa Diosta milat akwa.” © U sun kamtamtu akwa, une
‘au papihshtuzakas au akkuhshtuzakas kiwainsachimakpas’ minfiamtu. U sunkana
kamtaamtune, u kwalta kiwaintuchine, une Dios manta kimtu aizpa kiamtuchi. U
ilaparuz kamtanamtu aizpa miashimtu akwa, une kwail kiamtu. 7 U papihshtakas u
akkuhshtakas kiwainamtuchi akwa, une we nijkulamtu, Dios kaizta aizpa kiamtuchi
akwa. Isafasne, Dios kainammmikane, fiamin uruzpa nil kaiznara:

8 ‘An awa uspa pitkasain nawa wat kizamtukas,

uspane nawa wat nijkulamtuchi.
9 Nawa wakpuj wainfiamtukas, uspane nawa piankamamtuchi.
Kamtanamtuasmin, uspane “au kamtamne Diospa kamtam i” kizamtu.
Sunkana chi. Uspane uspain kamtam kamtanamtu.’ "%
10 Sun kiztawane, Jesusne akkwan awaruza wanmakninnat kit kaiznara:
—Na kaiztu aizpa mirain, piankamanapa. 1! Chiwazha kumira kumtukas, kumira

kumtumikasha kwail namninmanazi. Me kwail pit kaiztamikane kwail kimmikakana
namnazi.
12 Suasne Jesuspa kammuruzne us tukin aat kit kaizara;

—Nu kaizta aizpa akwa, Fariseo awane nukasa aliz kulaarit. ;Sun piankamtukish?

kizara.
13 Usne sinkanara:
—Ap chiyuras Taittane paifia kamtam chihkanara. Usne nil chi kamtamtuzakas nilchi

nijkultuzakas pailnintinazi. Awane usparuza kwail tikana puhstinazi. 14 Usparuza
kurunnaman. Sun we pian kamtamtuzne mamaz we piantuza kamtanamtu. Wan

karinazi. Sun kwail kamtamtuzne kasu izsachiruzkana mai. Kasu izsachimika kai
izsachimikasha taintane, paasas kulkin taiziltinazi.

15 pedrone Jesusta kaizta:

—An kamtam kwinta aumiza piankamninchain.

16 Jestisne mimanara:

—Une we piankaamtu. ;Une misachimakkiwas? 17 ;Kumira kwat aizpa pianchimakki-
was? Wan kumira kwat aizpa pusunmal wa. Kwiztane awaras puztu. 18 Awa chiwazha
ayuk kaijchira minfiamtukas, kwiztane awane pitkasa paramtu. Kwail pit kaiztamikane
kwail kimtu. 1° Wan kwailne kaijchuras puzamtu. Kwail mintumikakas, awara piantam-
tumikakas, mamazpa ashampakasa pittumikakas mamazpa ampukasa pittumikakas,
walkumtumikakas, pirail kaiztumikakas, mamazta kwail pit paramtumikakas kaijchukin
min kit chiwazha kwail kimtu. 20 Sunpawa kwail kimtumikane, Dios iztakin kwail kit
kit ayukta sinam chi namnazi. Chihti kittuchi kwatmikane Dios iztakin kwail kimtuchi.
Usne ayukta sinam i.

Mamaz suras ashampane Jesusta nijkulta
(Mr 7.24-30)
21 Tas puztawane, Jesusne mamaz sura it kit Tiro pipulurakas Sidén pipulurakas
pianara. 22 Cananea suras ashampane sun sura uzta. Usne Judio awa chi. Usne Jesus

tukin it kit ka kwianta:
—Anpat. Nawa mizha. Nune fiamin inintamika Davidpa kwal i. Nawa kiwaincha. Kwail

saliz ap pashura pizta akwa, ap pashune kwisha naizmiztui, kizta.

23 Jesusne ussa sinkarachi. Suasne paifia kammuruzne Jesusta aat kit ka paikuara:

—An ashampa paifia pashu akwa paikumtu akwa, us paikumtu aizpa kit kit ussa
attishta ininti. Usne au kwizpa tinta kwiantu.

24 Suasne Jesusne an ashampara kaizta:

—Diosne nawa Israel awaruza ininta. Uspane piriku karituzkanain uzamtu, piriku
izmumika mijchi akwa.

25 Ashampane kasha it kit us iztakin wakpuj wain kit kaizta:

—Anpat mizha. Kiwaincha, kizta.

26 Jestisne ussa sinkara:

—Nane Judio awaruza kiwainarawash. Sunkana pashpawa kumira nakasachish,
kwizaruza kwinna. Kawarain nane Judio awaruza kiwainnarawash, Judio awachiruza
kiwainnarachin.

27 Usne kaizta:
—Watcha Anpat. Nu watcha i kaiztukas, kwizakas pamikawa mishariras pak taizka sak

kit kum. Sunkana, na Judio awachi akwa, nawa pitchin kiwaincha, kizta.
28 Suasne Jesusne ussa kaizta:

—Ashampa mizha. Nu kwisha wat nijkultit akwa, nu pashimtu aizpa kinash, kizta.
Sun urain paifia pashune kakultit.

Jesuisne akkwan inturuza kakulninnamtu

29 Jesusne tas puz kit Galilea pimamin pianara. Kwiztane maza izara nut kit sua uzta.
30 Kwisha akkwan awane us tukin aara. Uspane chasachiruzakas kasu izsachiruzakas pit
parasachiruzakas sail puil patturuzakas pimpul kwail mijtuzakas an akkwan inturuzakas
karaara, Jesus kakulninnanapa.

31 Jesus kit aizpa izarawane, awa sun izararuzne iztaspaarit. Pit parasachiruzakas
paraara. Sail puil patturuzne wat parit. Chasachiruzne chaara. Kasu izsachiruzne izara.
Watsal iztasparit kal izarit akwa, uspane Israel awawa Dios kwisha wari kizamizta.

Jestisne ampara mil awara kumira kwinamtu
(Mr 8.1-10)

32 Suasne Jestsne kammuruza akwanat kit kaiznara:

—An awane nakasa kutfia payukima chaamtu. Mane uspa kumira mijchi akwa,
kiwainashimtus. Nane usparuzpa yalta ininnashimtuchish, uspa kumira kwatchi akwa,
miwara najarin akwa.

33 Suasne paifia kammuruzne mimara. Apain akkwan awa uzamtuchi akwa,

—;Mintama kumira sayanapai? An sukinne minminkas uz chi, chiwazha paina, kizara.

34Jestisne mimanara:

—Une ;Yawa pan mijmakpas? kiznara.

Uspane kaizara:

—Siete pankas akkwan pishkaruchikas mijmakpas, kizara.

35 Suasne Jesusne awaruza ininnara, pilta uzanapa. 36 Usne siete pankas pishkarukas
sap kit Diosta aishtaish kizta. Suasne kiz kit kammuruza nailnara. Uspane awaruza
nailnara. 37 Wanne tuktakima kuat. Wan kwatpane, uspane tiztit aizpa siete timta
winfara. 38 Ampara mil ampune kuara. Ashampakas pashpakas winfiamtachin kuara.
39 Kwiztane Jesus awara “iru” kiz kit kanuara wat kit Magdala sura imizta.

16

Fariseo awakas Saduceo awakas Jesusta chiyuras iztasparit kal kinpa paikuamtu
(Mr 8.11-13; Lc 12.54-56)

1 Fariseo awakas Saduceo awakas Jesusta iat kit paikuara, chiwazha chiyuras iztaspat
kal kinpa. Us iztasparit kal kikane, uspane ussa kwail kimtu kizshiara, awa us akwa kwail
minfianapa.

ZJestsne usparuza sinkanara: “Nashmizkane, kwanam parikane, une ‘tilawa watsal
kinnazi,” kizamtu. 3 Kinmizkane, ‘Une mane kwail payu anpai’ kizamtu, ‘wanish siptit
akwa, chiyu kwanam iztit akwa.” U chiyura kimtu aizpa wat piankas, une ma payu na
kimtu aizpa wat piankamasachi. 4 U kwail awa chiyuras iztasparit kal izshiamtukas,
une Diosta an wat piankamashitchi. Diosta kanpaashimtuchi akwa, une kwail cha
ashampakana chaamtu. Mane iztaspat kal u iztukin kimanash. Une mamaz tuntu kal
izanazi. Une Jondsta kit aizpakana izanazi.”

Suasne JesUsne awaras irit.

Fariseo awa kamtamtu aizpa kwail i
(Mr 8.14-21)
5 Pi kwakkarawane, kammuruzne pan milna mainfiarit. ¢ Suasne Jestsne kaiznara:
—Fariseo kamtamtu aizpakas Saduceo kamtamtu aizpakas kwiraruin. Uspa kamtamtu
aizpa kinakana i. Kifiane chiwazha sulnin kit wan chiwal maiznamtu.
7 Suasne kammuruzne usparuzpain kaizamizta:
—Au pan karatchi akwa, Jestuisne sunkana kaiztu.
8 Jestisne uspa minfiamtu aizpa nijkul kit kaiznara:

—;Chikishma pan karazamanas kizamtuas? Une nawa wat nijkulamtuchi. ° ;Na kaizta
aizpa wat mimtuchimakkiwas? Nane cinco pankasain cinco mil awara nailnarau. ; Yawa
pak tiztit timta winfiara? ;Nijkultuchimakkiwas? 10 Nane siete pankasa ampara mil
awara nailnarau. ;jYawa pak tiztit timta winflara? ;Nijkultuchimakkiwas? 11 ;Mizama
na kaizta aizpa nijkulamtuchi? Nane panpa paramtuchish. Kiflawa paramtuchish. Nane
Fariseo kamtamtu aizpakas Saduceo kamtamtu aizpakas paramtus, u uspa kamtaamtu
aizpa kiamanpa.

12 Suasne kammuruzne Jesus kaizta aizpa piankamarit. Jesusne panpa kifia kamta-
narachi. Usne Fariseo kamtampakas Saduceo kamtampakas kamtanara, uspa kamtamtu
aizpa kiamanpa. Kuiraruin.

Pedrone Jesuis Dios niritmika i kiztu
(Mr 8.27-30; Lc 9.18-21)

13 Filipowa Cesarea sura pianatpane, Jesisne kammuruza mimanara:

—Awane ampu namtitmikawa paraamtu. Uspane jnane minma i kizamtu?

14 Uspane sinkaara:

—Minpazha nune Juan munnammika i kizamtu. Mamaztuzne “nune Elias, iamin Dios
kainammmika i” kizamtu. Mamaztuzne nune Jeremias, fiamin Dios kainammmika, i
kizamtu. Minpazha “nune mamaz fiamin uztamika, Dios pit kainammmika i” kizamtu.

15 Suasne Jestsne mimanara:

—Une ;Chima minmuspas? Nane ;minma ish?

16 Suasne Pedrone kaizta:

—Nune Dios niritmika i. Nune Cristo muntitmika i. Nune chiyuras Dios Painkul i, kizta.

17 Jestsne Pedrora, Jondspa painkulta, sinkara:

—Nune watsal kianazi. Minminkas nu pian aizpa nijkulnintachi. Ap chiyuras Taittain
sunmin nua nijkulninta. 18 Nane up mun maizninnash. Namin nune Simén muntit.

Nu nawa kaizta akwa, nane makis nua Pedro munnintus. Nu tinta akwa, minminkas
nua maizsachi. Nane wan nawa piantuzakas wan na kamtamtu aizpa mimturuzakas

kiwainnanash, na kaizta aizpa nijkulanapa, an kamtam akwa tinta ukkana namanapa.
Uspa purakis wan inkin saliztuzne nawa piantuza anuppasachi. 19 Nane nua ininmika
namninnash, Dios kaizta aizpa mimturuza kurunnanapa, nu Dios akwa parananapa.
Nune awaruza chiwazha wat aizpakas chiwazha kwail aizpakas kamtananazi. Nu wat

kimturuza u wat kiamtu kiznarane, Dioskas sunkana kiznazi. Nu kwail kimtuza u kwail
kiamtu kiznarane, Dioskas sunkana kiznazi.
20 Suasne Jestusne kammuruza ka kurunnara:

—Minainkas “nane Dios niritmika ish” kizman.

Jestis nane irinash kiznamtu
(Mr 8.31-9.1; Lc 9.22-27)

21 Sun payuin Jestisne paifia kammuruza “nane Jerusalén pipulura irinash”
kainanamizta. “Judio ilaparuzkas katsa pariya inintuzkas Moisés parit aizpa kamtam-
tuzkas nawa kwisha naizninanazi. Uspa nawa piantarawane, nane kutfia payura irittas
kuhsnash.” 22 Pedrone Jesusta paimpa mit kit tinta pilchapuz kit kaizta:

—Nu kaizta aizpa kaizmun. Nu kaizta aizpa nua kimanazi, kizta.

23 Jestsne puijchat kit Pedrora kaizta:

—Nakis paimpa iri. Nune Satandskana mintu. Nune nawa kiwaintuchi, Dios pashimtu
aizpa kin. Nu awakana mintu akwa, nune Dios mintukana mintuchi.

24 Suasne Jestsne kammuruza kaiznara:

—Minpazha nawa kanpammika namshitne, usne usmin pashit aizpakin maintawa,
Dios pashimtu aizpa kin. Naiztukas, kurishta irimtukas, usne nawa kanpamiztawa.
25 Nawa kanpashitchimikakas au sura watmin uzshitmikakas paifa izpul karinazi. Na
akwa iritmikakas, na akwa uzshitmikakas, paifia izpul kamanazi. 26 Minpazha wan sukin
pura aizpa kana kitkas, izpul karitmikane chinkas mijchianazi. Kwazpamikane paifia
izpul watsat milnana pial tasachi. 27 Nane, Ampu namtitmikane, chiyuras anash. Na

akane, ap Papihshne nawa paifia dngeltuzakas ininnanazi. Usne nawa piantuza chiwazha
milam tananazi. Ap kal kimturuzne sun milam sappanazi. 28 Watcha kaiznamtus.
Minpazha ma payu uztuzne iamanazi, Ampu namtitmika awaruza ininnamtu izanakima.
Usne katsa mikwakana iztinazi.

17

Jesuisne kai sanazi
(Mr 9.2-13; Lc 9.28-36)

1 Seis payu pailkane, Jestsne Pedrorakas Santiagorakas Juantakas, paas aimpihsh
parain, paimpa akwanat kit kwash izarakima minara. 2 Suane usne uspa iztakin
mamaz tuntukanain maiztit. Paifla matsihne pan naztamkana malta. Paifia kwaksham
impilkanain putchi iztit. 3 Masain uspane Moiséstakas Elfastakas izara. Uspa paas
Jesuskasa kwinta kiamtazi. * Pedrone Jesusta kaizta: “Anpat, kwisha wat tumakpas
akkine. Nu pashitne, nane kutfia ainki yal sanash. Mazane up, mazane Moiséspa, mazane
Elfaspa.” 5 Pedro paramtuasmin, naztam wanish taiz kit usparuza sipnara. Diosne
wanishkin kaiznara: “Anne ap painkul i. Ussa kwisha pashimtus. Usne ap naritmika
i. Us kimtu aizpa wari pianish. Us kaiztu aizpa mirain.”

6 Sun mirawane, kwisha ishkuamtu akwa, paifia kammuruzne matsih pilta wainfiara.
7 Suasne Jesusne uspa purakin it kit usparuza panat kit kaiznara. “Kuhsaktain. Ishku-

man,” kiznara.
8 Kasu izkulakane, uspane minainkas izarachi. Jesustain izara. ©° Kwash izaras

kihshamtuasmin, Jesusne ka kurunnara:

—U izara aizpa minainkas kainamman, Ampu namtitmika irittas kuhsnakima.

10 Katmizna paifia kammuruzne Jeststa mimaara:

—Moisés parit aizpa kamtamtuzne “Elias Cristokin, Ampu namtitmikakin, an fiancha
anazi” kizamtu. ;Chikishma sun kizamti?

1 Jestsne sinkanara:

—Watcha, Eliasne an fiancha atmika azi. Usne awaruza kurunnanazi, wan wat-
sananapa. 12 Nane kaiznamtus. Awa ussa piankamarachikas, Eliasne me arit. Uspane

uspa kwail kishiarit aizpa ussa kiarit. Sunkanain awane Ampu namtitmikasha naizninat
kit piantanazi.
13 Suasne paifia kammuruzne Jests Juan munnammikawa kaizta piankaamara.

Jestisne salizta puznintu
(Mr 9.14-28; Lc 9.37-43)
14 Awa purakin piannaakane, maza ampune Jesusta at kit us panakin wain kit kaizta:
15 —Anpat. Ap painkulta kiwainti. Usne ul kit kwisha naizmiztu. Kwisha akkwan
pijikima intakas pirakas taizta. 16 Na up kammuruza karanarakas, uspane ussa kakul-
nintachi.
17 Jestiisne wan awaruza kaiznara:
—Une mama nawa nijkulamtuchi. Une watcha piankamashitchi. Nane ukasa akkwan
payuchin uznash. Uruza tailchasachish. Up painkulta apa nawa karat, kizta.
1{3tSun urain Jestsne salizta tinta kaiz kit inin kit pashparas puzninta. Sun urain wat
parit.
19 Kwiztane kammuruzne Jesuskasa paimpa kwinta kiat kit ka mimaara:
—;Chitma aune saliz puzninsachimakpas? kizara.

20 Usne sinkanara:
—Nawa we nijlulamtu akwa, une salizta puzninsachi. Watcha kaiznamtus. Ma

pitchin nijkultumikane “sun izara pi kwakara it” kizshina. Suasne sun iza kwakara
irinazi. Wemin nijkultumikane akkwan chiwazha kinazi. 2! Dios akwa pala kwatchin
chamtuasmin, Diosta paikuamtuasmin, une sun tuntu salizta puzninshinai.

Jesuisne mamasa inash kiztu
(Mr 9.30-32; Lc 9.43-45)
22 Galilea suwara parejuin chaamtuasmin, Jesusne kaiznara:

—Kwail awaruzne nawa, Ampu namtitmikara, pizat kit mamaztuza chihkaanazi, nawa
piantanapa. 23 Nawa piantarawane, kutfia payura kuhnash.
Us kaizta aizpa miarawane, uspane kwisha tayalamizta.

Judio wanmakmu yalkin pial tamtu

24 Jesuskas, paifia kammuruzkas, Capernaum pipulura piannaakane, Dios yalkis
awaruzne, pial sapmuruzne, Pedrora iat kit mimaara:

—Up kamtam Dios yalkin napkane, ;Up kamtammikane pial tanasa? kizara.

25 Pedrone sinkanara:

—Watcha. Usne pial sapmuruza pial tamtu.

Kwiztane Pedrone Jesus tukin yalta napta. Pedro parachasmin, Jesisne an fiancha
ussa kaiz kit parat:

—Pedro, nune ;Chi mintus? Wan sukin katsa mikwaruzne gobiernowa pial sappamtu.
(Minmikama katsa mikwara pial tamtu? ;Uspa sukin uztuzne pial taamtuki? ;Mamaz
suras anupparittuzne pial taamtuki? kizta.

26 Pedrone sinkara:

—Mamaz suras anupparittuzne pial taamtu.

Jesusne kaizta:

—Suasne, au Diosta piankamamtu akwa, Dios aumiza ininamtu akwa, aune Dios yalta
napna sun pial taasachimakpas. Sun Dios yal ininturuz na kaizta aizpa piankamasachi
akwa, taarawamakpas, usparuza aizappamanpa. 27 Mane na kaiztu aizpa nu kitpa,
pial sapmuruz aliz kulamanpa. Pira it kit flampi pira kiainti. An fiancha pishkaru
tainaktash. Nune pishkaru pitta pial wanmalnazi. Sun pialkasa na akwakas nu akwakas
pial sapmuruza tanashina.

18

;Minma an tintamika i?
(Mr 9.33-37; Lc 9.46-48)

1 Maza payune kammuruzne Jesusta iat kit mimaara:

—Dios inintukin ;Minma an tintamika i?

ZSuasne Jestsne pashpara akwat kit uspa paizkakin kunnin kit 3 kaiznara:

—Watcha kaiznamtus. U mintu aizpa maizarachine, pashpakanain namarachine, une
Dios inintukin nappamanazi. 4 Dios inintukin an tinta namtamikane “nane an warish”
minmanazi. Usne an pashpakanain namtawa, “nane an tinta ish” mintachin. >Minpazha
na akwa an pashparakanain kiwainshimtune, nawakas wat min kit saptu.

Mamazta kwail kinintane, kwail i
(Mr 9.42-48; Lc 17.1-2)

6 “Minpazha an pashparuzakanain, nawa we tinta nijkultuza, kwail kininnarane,
uspane kwisha naizarinazi. Mamazta kwail kimtuchasmin, ina an wari. Anza wari
katsa kimu ukkasa paifia timpukin kuh kit pi pinta kiakpinna. 7 Au sukin akkwan tuntu
kwail wa. Minpazha nawa nijkulturuza kwail kininturuzne an sura kwisha naizarinazi.
Apas awa mamaztuza kwail kininnamtukas, mamaztuza kwail kininturuzne an akkwan
naizanazi, uspa kwail kiarit akwa.

8 Katmizna, uruzpain kwiraruin. Awane chihtikas mittikas waj. Uspa chihtikasa
kwail kimturuzkas kwail kin chamturuzkas maizarawa, uspa mittikas kwail kiamanpa,
awa kwail kiamtukin chamanpa. Chihtikasa kwail kimtuzkas awa kwail kiamtukin
chamturuzkas Dios uztukin nappasachi. Inta ianazi. 9 Awane kasu waj. Chiwazha kwail
saimtumikane kwail min kit kinazi. Kwail kin saimtuchimikane Dios uztukin napnazi.
Kasukasa kwail sait kit kimtumikane inta irinazi. Katmizna kwail saiman, inta iamanpa.”

Piriku karit kamtam kwinta
(Lc 15.3-7)

10 “Mirain. Pashparuzpakas nawa wat we piantuzpakas kwail minfianachi. Watcha
kaiznamtus. Angeltuzne nawa we piantuza iznat kit au chiyuras Taitta iztakin pura. Us-
pane pailta payukima Diosta izamtu. ! Ampu namtitmikane apa at, ussa pianchiruzakas

karittuzakas watsat milnana.
12 Sun kwinta mirain. Maza ampune cien piriku mij. Maza piriku karikane,

pirikuwamikane noventa y nueve pirikuruza izara kwaittarit kit maza piriku karitmikara
saimiztu. 13 Karit pirikura wanmaltane, usne sun piriku akwa anza wat kultit uz. Usne
noventa y nueve piriku kaarachiruzpa wemin mintu. 14 Sunkanain au chiyura Papihshne
nawa we piantuza, pashpakanaintuza, kiwainninnashimtu. Mazantuz karintukas, usne
usparuza watsat milnashimtu.”

Diosta piantuza wat kultawamakpas
(Lc 17.3)

15 “Mamaz awa nua kwail kikane, nune ussa paimpa it kit us kwail kit aizpa
piankamnintawa. Nu kaizta aizpa mirane, usne up izmuruz namnazi. 1© Us nua
mishimakane, paastakas kutiarakas wanmaknintawa. Suasne nune uspa iztakin paifia
kwail kit aizpa kainarawa, kutfiaruz piankamnapa.® 17 Suasne uruza mishimakane,
nune iglesia wanmakmuruza us kwail kit aizpa piankamninarawa. Iglesia wanmakmuruz
kaizara aizpa mishimakane, une ussa ka mintain: Nune Dios pianchimikakana i. Nune
Diosta nijkultuchikana i.

18 Watcha kaiznamtus. Une awaruza chiwazha wat aizpakas chiwazha kwail aizpakas

kamtananazi. U wat kimtuza ‘u wat kiamtu’ kiznarane, Dioskas sunkana kiznazi. U kwail
kimtuza ‘u kwail kiamtu’ kiznarane, Dioskas sunkana kiznazi.
19 Mamaz pitkas uruza kaiznamtus. An sukin paas awane nijkul kit nijkulpailshina.

Diosta paikukane, ap chiyuras Taittane u pashimtu aizpa milananazi. 20 Paaskas kutfiakas
na akwa wanmakkakane, nane uspa paizkakin tuanash.”

Kiwainmumika mamazpa kwail wat kulshitchi

21 Suasne Pedrone Jesusta it kit mimara:

—Anpat. Ap afla nawa kwail kitne, ;Yawa pijikima paifia kwail kimtu aizpa wat
kultawaish? ;Ussa siete pijikima wat kultawaki?

22 Jestisne sinkara:

—Ussa siete pijikimain wat kulman. Nune aimpihshta an akkwankima, ciento
cuarenta pijikima, ussa kwail kirit aizpa wat kultawa.

23 “Katmizna, nane maza kamtam kwinta kainanash, miza Dios inintu piankamanapa.
Katsa mikwane paifia kiwainmuruza akwanara, paifia pialpa pui aizpa kwinta kin.
24 Paifia pialpa kwinta kimiztuasmin, mikwane mazara ininta, maza kwisha puimikasha
karan. Usne 10.000 kilo pial puiara. 25 Paifia kiwainmika wan pial mijchi akwa, usne
paifia pui aizpa tasachi. Suasne pamikane paifia pit ininta, kiwainmikarakas paifia
ashamparakas paifia painkultuzakas wan mij aizpa paininnapa, pui aizpa taanapa.
26 Suasne kiwainmikane pamika iztakin wakpuj wain kit paikwat: ‘Anpat mizha. Ma
pitchin tirizti, pial sainakima. Nua wan tanash,’ kizta. 27 Us akwa tayaltu akwa, pamikane
ussa kiwainshit kit us wan pui aizpa wat kulta. Chinkas saptachin, ussa chihtta.

28 Tas puztawane, sun kiwainmikane mamaz kiwainmikara wanmalta. Usne ussa we
pui. Ussa kwilkin tulpiz kit kaizta: ‘Nu pui aizpa tazha.” 2% Suasne paifia kiwainmikane
us iztakin wakpuj wain kit kaizta. ‘Ma pitchin tirizti. Na pui aizpa tanash,” kizta.
30 Sunkana usne tirizshitchi. Usne puimikara kajchira sipninta, pui aizpa tanakima.
31 Mamaz kiwaintuz sun izarawane, uspane kajchira siptitmika akwa kwisha tayalat
kit uspa pamikara sun kit aizpa kainanara. 32 Suasne pamikane an fiancha pui wat
kultitmikasha akwanpa inin kit kaizta: ‘Nune kwail kiwainmika i. Nu nawa paikwara
akwa, nane wan nu pi aizpa wat kultau. 33 Nukas na nu pui aizpa wat kultitkana mamaz
kiwainmikasha wat kulkamtish.” 34 Suasne anpatne kwisha pilchapuz kit ussa kajchira
inin kit ussa sipta, naiznapa, wan chiwal pui aizpa tanakima.”

el 18:16 Dt 19.15

35 Kapal kwinta kitpane, Jestsne kaiznara:
—Une u aimpihsh kwail kiat aizpa watcha wat kularakine, u chiyuras Taittane u kwail
kiamtu aizpa wat kulmanazi.

19

Ashampa mijne, ussa kwaikain
(Mr 10.1-12; Lc 16.18)

1 Kapal sun pit kamtanarawane, Jestsne Galilea sukis puz kit Judea sura it. Jorddn
pi pdn puzmumal piannara. 2 Kwisha akkwan awane ussa kanpaarit. Suane inturuza
kakultanara.

3 Suasne minpazha Fariseo awane Jesds tukin aara, ussa kwail kininna. Ussa ka
mimaara:

—Ampu paifia ashampara an pashitkine, ; Ampune chiwazha akwa ussa kwaishinaki?
mimaara.

4Jesusne sinkanara:

—Une Dios paifia pinkihta panintit aizpa izara. An fiamin awa sarawane, Diosne
“ampurakas ashamparakas sara.”™® 5 Ankas kaiznara: “Sun akwa ampune paifia
papihshtakas paina akkuhshtakas paimpa inazi, paifia ashampara wanmakna. Paasas
maza awakanain namnazi.”® 6 Sunkana uspane paas awa chi. Maza awain. Katmizna
Dios ampurakas ashamparakas wanmakninta akwa, minminkas sun paasta kwainnachi,
paimpa uzmanpa.

7 Suasne Fariseo awane Jestusta mimaara:

—Moisés ka parit: “Ashampara kwaishitne, ampune ashampara kwaina pinkih
chihkatpa.”®

8 Jestisne sinkanara:

—U Dios pashit aizpa kiashimtuchi akwa, Moisésne kwaina pinkih chihkashina
kiznara, ashampara kwainapa. An fiamin Diosne sunkana pashitchi. ° Nane sunkana
kaiznamtus. Ashampa mamaz ampukasa pittane, paifila ampune paifia ashampara
kwaina kit chihkashina. Paifia ashampa mamazkasa pittukine, usne paifia ashampara
kwaisachi. Sun ampu paifia ashampa mamaz ampukasa pittachimikasha kwairane, sun
ampune kwail kinazi, mamaz ashampara miltane. Sun kwairit ashampara miltumikane
kwail kinazi.

10 Kammuruzne Jesusta kaizara:

—Ampu paifia ashampara kwaisachine, anza wat ashampara milnachi, kizara.

1Jestsne sinkanara:

—Wanne Dios kaizta aizpa piankamasachi. Diosne ashampara miltumikasha ki-
wainnashina, paifia ashampakasa wat uznanpa. 12 Pashparasmin minpazha ampune
kasara kisachi. Awane mamaztuza kasara kininarachi. Minpazha ampune ashampara
milshitchi, Dios inintukin kal kinpa. Na kuruntu aizpa mishimturuzne na kaizta aizpa
piankamtawa.

Jestisne pashparuza wat kinamtu
(Mr 10.13-16; Lc 18.15-17)

13 Suasne uspane minpazha pashparuza Jesuspakin karaara, paifia chihtikasa paat
kit uspa akwa Diosta paikwanpa. Kammuruzne pashparuza karamtuza pilchaapuzta.
14 Suasne Jesusne kaiznara:

—Nakin pashpa karaman kizman. Awane an pashpakanain Dios inintukin uzanazi.

15 Pashparuza paifia chihtikasa paanarawane, suas irit.

Musittu kwazpamika
(Mr 10.17-31; Lc 18.18-30)
16 Maza musittune Jesuspakin it kit mimara:
—Wat Anpat. ;Chi wat kalma kinpai, chiyura pailta payukima uzna? kizta.

el 19:4 Gn 1.27;5.2 & 19:5 Gn 2.24 e 19:7 Dt 24.1

17 Jesuisne sinkara:

—;Chitma nawa wari kiztus? Diosmin wari. Sunkana chiyura uzshitne, Dios kaizta
aizpa kiri, kizta.

18 Musittune kaizta:

—;Chima kinpai? Diosne akkwan pit ininta.

Jesusne sinkara:

—“Awara piantamun. Mamaz ashampakasa pitmun. Walkumun. Minainkas pirail
kaizmun. 19 Papihshpakas akkuhshpakas wat mintawa. Nuin pashimtukanain makin
uztuza pashinarawa,”® kizta.

20 Musittune sinkara:
—Nane pashpa asmin nu kaizta aizpa kirau. ;Anne chima kinpai?

21Jesusne kaizta:

—Nu wan nil kishitne, nune wan mij aizpa painin kit puizara milanarash. Sunkana
kitne, nune chiyura pan kulnazi. Kwiztane nakin at kit nawa kanpazha, kizta.

22 Sun mirawane, musittune tayal kit irit, kwisha kwazpa akwa.

23 Suasne Jestusne kammuruza kaiznara:

—Watcha kaiznamtus: “Kwazpamikane kwisha sam i, Dios inintukin napna.”

24 Mamasa kaiznamtus. Camellone chihku kasura napsachi. Kawarain pan kulshit-
mikane Dios inintukin napsachi.

25 Sun miarawane, kammuruzne kwisha iztaspaat kit usparuzpain mimaara:

—Kwazpa awa Dios inintukin nappasachine, suasne minminkas watsat milmanazi.

26 Jestisne usparuza iznat kit kaiznara:

—Awane usparuzpain watsat milnasachi.  Diosmin chiwazha awaruza watsat

milnashina.
27 Suasne Pedrone Jesusta kaizta:

—Aune wan mijj aizpa chihkaritmakpas, nua kanpana. ;Chima saptawaime?

28 Jesusne sinkanara: “Watcha kaiznamtus. Mamaz payura Diosne wanta masas
namnintinazi. Sun payura nane, Ampu namtitmikane, Dios inintukin uz kit kwisha
naztam malnash. Une, ap kanpamturuzne, doce inintukin nakasa uzanazi, doce Israelpa
kwaltuza ininnana. 2° Nawa kanparamikane, minpazha na akwa yalkas, aimpihshtakas,
kwampihshtakas, papihshtakas akkuhshtakas painkultakas paifia sukas chihkatmikane,
apain an akkwan pijikima sappanazi. Kwiztane chiyura pailta payukima uzanazi. 30 An

sukin an tintaruzne Dios inintukin an we tintakana namanazi. An sukin an we tintaruzne
Dios inintukin an tintaruzkana namanazi.”

20

Kal kimmikawa kamtam kwinta
1 Suasne Jesusne ka kamtanamizta: “Dios ininkane, usne su pamikakana i. Su

pamikane tilawain it kit kal kimtuza sainara, wankail pippa pakna. 2 Usne kal kimtuza
pial tana namninnat kit paifia sura ininnara, kal kianapa. 3 Nueve urara pakane, usne awa
wanmakchamkin it kit awa kal kishimturuza sainara. 4 Usne kaiznara: ‘Ukas ap kal kin
irain. Nane nil tananash,” kiznara. Uspane kal kin iara. > Pamikane mamasa paizka payu
pakakas, kutia urakas puzta, kal kimtuza sainana. Usne sun pitmin kaiznat kit ininnara,
paifa kal kianapa. ¢ Cinco ura pakakas, usne awa wanmakchamkin puzta. Mamaz kal
kimtuchiruza wanmaknat kit kaiznara: ‘;Chitka une akki mansih pura, kal kimtuchin?’
mimanara. 7 Uspane kaizara: ‘Minminkas aumiza kal kin namninnarachi.” Suasne usne
kaiznara: ‘Une ap sura kal kin irain. U kal kit aizpa tananash,” kiznara.

8 Tilpamizkane, pamikane paifia kal ininmikara kaizta: ‘Kal kimtuza akwanat kit pial
tanamizti. Kwizta piannattuzakas an fiancha tanamizti. An fiancha pianattuzakas an
kwizta tanamizti,” kizta. © Suasne cinco horara naptuzne iat kit maza payus kal kitkana
sappara. 10 Kwiztane an fiancha mansih naptuzne iara, uspa pial sappana. Uspane an
akkwan sapnash minfiara. Uspane maza payus kal kit kitkana kapal sappara. 1! Pial

sapparawane, uspane pamikara pilchapuzamiz kit 12 kaizara: ‘An kwizta aaruzne maza
urain kal kiarakas, nune usparuza aumizakanain tanara. Aune mansih kalkas ikas
tailchatmakpas,” kizara. 13 Pamikane sinkanat kit mazara kaizta: ‘Izmuruz. Nane nua
kwail kain kinintachish. Nane nukasa sunpawa pial tana namtau. 14 Up pial sap kit it.
Nane kwizta kal kin atmikashakas nuakanain sun pawain tashimtus. 15> Nane ap pialkasa
na pashit aizpa kishinash. Nane uspa akwa wat kinarau. Nune pilchapuznachi.” Sun
kwinta sunkana pailti.

16 Dios inintukin sunkanain anazi. An kwizta naptumikane an fiancha naptumikakana
namnazi. An flancha naptumikane an kwizta naptumikakana namnazi. Dios akkwantuza
ussa kanpaana akwannaritkas, usne akkwanchin nanarit.”

Jestisne mamasa “nane inash” kainammtu
(Mr 10.32-34; Lc 18.31-34)

17 Jerusalén pipulu miwara imtuasmin, Jesisne paifia doce kammuruza paimpa milnat
kit kaiznara:

18 —Mane aune Jerusalén pipulura numiztumakpas. Tane Judasne nawa, Ampu
namtitmikasha, pariya ininturuzakas Moisés kaizta aizpa kamtamtuzakas chihkaanazi,
na inapa kizanapa. 19 Uspane nawa Judio awachiruza chihkaanazi, nawa ishaanapa, nawa
aim kianapa, nawa tira patpiantanapa. Kutfia payu pailtikane, nane mamasa kuhsnash,
kiznara.

Santiagowakas Juanpakas akkuhshne Jestista paikumtu
(Mr 10.35-45)

20 Suasne Santiagokas Juankas, aimpihsh parain, uspa akkuhshkasa Jesus tukin aara.
Uspane Zebedeo painkul mai. Akkuhshne Jests iztakin wakpuj wainta, chiwazha
paikwan.

21JesUsne ussa mimara:

—Nune ;Chima pashiras?

Usne kaizta:

—Na paikwantu aizpa kiri. Nane ap paas painkul u nukasa ininnapa pashirash, maza
numal uznapa, mamaz kwiyamal uznapa.

22 Jesuisne aimpihshtuza sinkanara:

—Une u paikuamtu aizpa pianchi. Nane kwisha naiztinash. ;Une nakanain naizmu
tailchashina?

Uspane sinkailta:

—Aune naizmu tailchashinawas.
23 Jesusne kaiznara:

—Watcha kaiznamtus. Une kwisha naizmu tailchailnazi, awa uruza kwisha naizn-
inamtu akwa. Nakasa ininna uzashimtukas, nane uruza ap numalta ap kwiyamalta

uznapa kizsachish. Ap Taittane apmamin uztuza nanarit me, kiznara.

24 Mamaz diez kammuruz sun miarawane, uspane paas aimpihshtuza pilchapuzara.
25 Jestisne kammuruza akwanat kit kaiznara:

—Une katsa mikwawa wat pian. Judio awachi ininturuzne wan awaruza ininnamtu.
Katsa mikwaruzne tinta ininnamtu, uspa kal kianapa. 26 Uruzpain sunkana kiman.
Kancha sunkana kiarain. Uruzpain an katsa namshitmikane mamazta kiwainnarawa.
27 Minpazha an fancha ininmika namshitne, usne kiwainmikakana namshina, mamaz-
tuza kiwainnana. 28 Kawarain Ampu namtitmikane awaruza ininnana atchi. Awaruza
kiwainnana azi. Usne awa akwa inna azi, akkwan awa siptittuza chihtnana.

Jestisne paas kasu izsachira kakulnintu
(Mr 10.46-52; Lc 18.35-43)
29 Jericd pipuluras puzamtuasmin, akkwan awane Jesusta kanpaara. 30 Suane paas kasu
izsachiruzne mikin uzpailta. Jesus pintu mimtazasmin, paasne kwianpailta:
—Anpat. Nune Ininmika Davidpa kwal i. Aumiza kiwaincha.

31 Mamaz awaruzne usparuza chinkas kaizmun kiznara. Sun kaizarakas, uspane an
tinta kwianpailta:

—Anpat. Nune ininmika Davidpa kwal i. Aumiza kiwainchain.

32 Suasne Jesusne kun kit kasu izsachiruza akwat kit mimara:

—U akwa ;jChima kinpai?

33 Uspane sinkailta:

—Anpat. Au kasura izkulnincha.

34 Suasne Jesusne usparuza kiwainshit kit uspa kasukin paanara. Sun urain sun paas
izsachiruzne izkulpail kit Jeststa kanpailta.

21

Jestisne Jerusalén pipulura naptu
(Mr 11.1-11; Lc 19.28-40; Jn 12.12-19)
1Jerusalén pipulura piannanpain. Betfagé pipulura piannachasmin, uspane Olivos
izara kunnara. Jesus paas kammuruza akwanat kit ininnat kit 2 kaiznara:
—Au izkwakpara pipulura irain. Suane maza ashampa burra kantit wanmalpailnazi,
ainki ampu burrokasa. Burrara chiht kit paasas nawa karaanaka. 3 Minpazha uruza
chiwazha kaizkane, ka kaiztain: “Anpatne paasas pashimtu. Masakin an kwizta

kailninnanazi,” kiznaka.
4 Sunkana Dios kainammmika para aizpa kirit. Sunkana parit:

5“Jerusalén pipulu uztuza kaiztain:
‘Iztain. Up katsa mikwane amtui.

Us wat akwa, kalpain uztu. Burrora anuztui.
Ainki kwa kamtitchi burrora anuztui,” "%

6 Suasne paas kammuruzne iil kit Jests kaizta aizpa kiilta. 7 Ashampa burrara pashpa
burrokasa karailtawane, kammuruzne uspa pin ainki burrora palkwanat. Jestisne anuzta.
8 Akkwan wanmaktuzne uspa pin mikin kihamizta. Mamaztuzne ti kihwil tittat kit Jests
pintukin kihamizta, mi watsanapa. ° An fia imtuzkas an kwizta imtuzkas ka kwisha watsal

kwianamizta:
“An Diospa ininmikane, an Davidpa kwalmikane, kwisha wari.

An fiamin Davidne mikwa azi. Au Anpatne kwisha wari.

Chiyuras Diosne kwisha wari,” kizara. %
10Jesus Jerusalén pipulura napkane, akkwan pipulu uztuzne kwisha kwiat kit kaizara:
—Sunne ;minma kai?

11 Awane kaiznara:
—An kainammmikane Jesus i. Usne Galilea suras, Nazaret pipuluras, ara.

Paininmuruz Diospa yalkin
(Mr 11.15-19; Lc 19.45-48; Jn 2.13-22)

12 Jestisne katsa Diospa yalkin nap kit wan paininturuzakas paimturuzakas piana-
mal tinta ininnara. Pial maizmuruzpa misharirakas utkuru paininmuruzpa uzmukas
kiakpinnat 13 kit kaiznara:

—Dios pinkihta ka parit: “Diosne paifia yal sara, awa sua Diosta paikwanpa.”* Une ap
yalta nappamtu, awa mij aizpa walkuana.

l4Kwiztane minpazha kasu izsachiruzkas chasachiruzkas Jesus tukin aara. Usne kakul-
tanara. 15 Katsa pariya inintuzkas Moisés kaizta aizpa kamtamtuzkas Jesus iztasparit kal
kit aizpa izara. Pashparuzkas katsa Dios yalkin ka kwianara: “David ininmikawa pampa
pashpane kwisha wari.” Judio awa inintuz sun miarawane, uspane Jesusta aliz kulat 16 kit
kaizara:

—; Uspa kizamtu aizpa mimtukish?

Jesusne sinkanara:

—Watcha mimtus. ;Une Dios pinkih parit aizpa izarachimakkiwas? Ka parit:

“Ainki pashparuzkas pashpa chitchu kumturuzkas

Dios kwisha wari nil kizanazi,”**
17 Suasne Jestsne usparuza kwainat kit sun pipuluras puz kit Betania pipulura pitna
napta.

Higuera ti pippa wachi
(Mr 11.12-14, 20-26)

18 Tilawain Jesusne Jerusalén pipulura kail kit yak kira. 19 Usne higuera ti mikin iz kit
kashara it. Ti kihmin waj wanmalta. Suasne Jesusne higuera tira kaizta:

—Mizurainkas pippa wamanazi.

Sun payukis higuera ti pulpalmizta. 20 Mamaz payura sun ti izarawane, kammuruzne
iztaspaat kit mimaara:

—An tine ;mizamaka azain pulpaltimtu? Me inapain iztit.

21Jesuisne sinkanara:

—Watcha kaiznamtus. Chiwazha Diosta paikukane, une Diosta wat nijkularawa, us
kaizta aizpa maintachin. Sun minfiamiztane, ukas sunkana higuera tira kiashinazi.
Sunkana kalkas an tinta kalkas kiashina. tzara ianinshimtune, “une izara pirain iri”
kizashina. Suasne izane u inintu aizpa kinazi. 22 Diosta nijkulturuz Diosta paikuakane,
usne u paikuamtu aizpa kinazi.

Pariya inintuzne Jesusta mimaamtu
(Mr 11.27-33; Lc 20.1-8)

23 Suasne Jesusne Dios katsa yalkin nap kit kamtanamizta. Katsa pariya inintuzkas
ilapa Judio inintuzkas Jesusta iat kit mimaara:

—;Chikishma sun kimtus? ;Minma nua ininta, sun kinpa?

24 Jesuisne sinkanara:

—Nakas chiwazha uruza mimanash. Na uruza mimanara aizpa sinkaarane, katne
nakas minma nawa ininta ap kal kinpa sinkananash. 25 ;Minma Juan munnammikara
ininta? ;Diosne ussa inintaki? ;Awane ussa inintaki?

Uspane usparuzpain tinta kwinta kiamiz kit kaiznamizta: “Aune Dios ussa ininta
kisachimakpas. Au sun kizakane, usne sunkana aumiza kiznazi: ‘Suasne une ;chikishma
us kaizta aizpa nijkularachi?” 26 Aune ‘awa ussa ininta’ kizsachimakpas, awa aumiza
ishkwinninnamtu akwa, wan awa Dios Juanta ininta minfiamtu akwa. Au sun kizarane,
awane aumiza chiwazha kiashina.” 27 Jeststa sinkaat kit kaizara:

—Minma Juanta ininta pianchimakpas.

Suasne Jesusne kaiznara:

—Nakas minma nawa ininta an kal kin uruza kainammanash.

Paas painkul kamtam kwinta

28 Jestsne kaiznara:

—An kamtam kwinta wat mirain. Maza ampune paas painkul mijara. Maza painkulta
kaizta: “Painkul, ap wankail pippa waritkin kal kirash.” 29 Painkulne ussa sinkara:
“Kishitchish.” Kwiztane us minta aizpa maiz kit kal kin it. 30 Suasne papihshne mamazta
izna it kit sunkanain kizta. Usne papihshta sinkara: “Watcha kal kinash.” Kwiztane usne
itchi. 31 ;Minmika papihsh pashit aizpa kirit?

Uspane kaizara:

—An hanchamika papihsh pashit aizpa kirit.

Suasne Jesusne kaiznara:

—Watcha kaiznamtus. Une kwiztamikakana mai.
Gobierno pial sapmuruzkas kwail ashamparuzkas ukin an fiancha Dios inintura

nappanazi. 32 Juan munnanammikane at kit uruza miza uzna kamtanara. Une us kaizta
aizpa nijkularachi. Kancha Gobierno pial sapmuruzkas kwail ashamparuzkas us kaizta
aizpa nijkulara. Wan sun izarakas, une maizarachi. Nijkularachi.

Kwail kal kimtuz kamtam kwinta
(Mr 12.1-12; Lc 20.9-19)

33 Mamaz kamtam kwinta mirain. “Su pamikane paifia sukin wankail pippa wana
it. Usne sun sukin kinta. Wankail pippa kim yal sara. Usne kwash yal sara, izmumika
wankail pippa sau iznapa.

Suasne usne kal kimtuza unanat kit attishta irit. 34 Paktu payu taizkane, su pamikane
paifia kiwaintuza ininnara, paifia paimpa sapnapa. 35 Kal kimtuzne kiwaintuza piznara.
Mazara aim kiara. Mamazta piantaara. Mamazta uk kiara. 3¢ Su pamikane anza akkwan
kiwaintuza ininnara. Kal kimtuzne wanta sunkanain kinara.

37 Minpara usne paifia painkulta ininta. Usne ka minta: ‘Uspane ap painkul kaizta
aizpa mianazi.” 38 Paifia painkulta amtuasmin, kal kimtuzne paifa painkulta izarawane,
uspane usparuzpain kaizara: ‘Anne su sapmumika i. Ussa piantana izhain, paina su

pakin.” 39 Sunkana ussa pizat kit paifia sukis ukkat kit piantaara. 40 Suasne Jestsne
mimanara:
—Supamika akane, ;Chima kinsa, sun kal kimtuzkasa?

41Usne kaizara:

—Usne sun kwail awaruza tinta naizninnanazi, inakima. Suasne usne mamaz kal
kimtuza unananazi, paifia paimpa pippa sapnapa.

42 Suasne Jesuisne mimanara:

—;Une Dios parit aizpa izarachimakkiwas? Sunkana parit:

‘“Yal samturuzne an watsal uk kiakpinara.
Kwiztane Diosne sun watsal ukkasa yal sarit.

Aune us sarit aizpa kwisha wari minpuspas.’®*
43 Katmizna kainammtus. U Diosta miashimtuchi akwa, une Dios inintukin nappasachi,
uskasa ininna. Diosne mamaztuza napninnanazi, uskasa uzanapa, uskasa ininnanapa.
Dios kaizta aizpa kishimturuzne Dios inintura nappanazi. 4* An ukta naintumikane
pak pak kiztinazi. Uk minpazhara taiztane, ussa kirinazi. Nane an ukkana ish. Nawa
aliztuzne naizarinazi, pak pakkanain namanakima. Nawa kiakpinturuzne wan kaat kit
polvokana namarinazi.”

45 Katsa pariya inintuzkas Fariseo awaruzkas Jests kaizta aizpa miarawane, uspane
Jesus usparuza kamtam kwinta kitta piankamara. 46 Katmizna uspane ussa pizshiara.
Akkwan awa Jesus Dios kainammmika i miamtu akwa, inintuzne awa akwa ishkuat kit
ussa pizarachi.

22

Kasara kin pishta kamtam kwinta
(Lc 14.15-24)
1Jeslisne mamasa usparuza paramiz kit mamaz kamtam kwinta kiznara:
2“Diosne paifia inintura sunkana kimtu. Katsa mikwane paifia painkul akwa kasarakin
pishta sara. 3 Paifia kiwaintuz kasara pishtara akwattuza ininnarakas, uspane aashitchi.
4 Mamasa mamaz kiwaintuza, ininnara ka kaiznanapa: Akwarittuza kaiztain: ‘Nane
kumkin kapal sarit mijish. Nane pintit wakara piantarau. Wan kapal sarit me. Kasara
kit pishtara aanaka.” 5 Akwarittuzne miashitchi. Mazane paifia sura it. Mamazne
paifia chiwazha paininmizta. ¢ Mamaztuzne mikwawa kiwaintuza piznat kit aim kiara,
piantanakima. 7 Suasne mikwane kwisha aliz kul kit paifia suldaruruza ininnara, painia
kiwaintuza piantamtuza piantanapa, uspa pipulura impaktanapa. 8 Kwiztane paifia
kiwaintuza kaiznara: ‘Wan kapal sarit, kasara kit pishta izna. Nawa paashitchi akwa,
akwarittuzne aasachi, na kaizta aizpa miashitchi akwa. ® Katmizna une pipulu pianamal
irain. Wan puizaruzakas uspa wanmaltukin akwanarain, kasara kit pishta izaanapa,’
kiznara. 10 Kiwaintuzne pipulura pianamal puzat kit wanmaltaruza wanmakninnara.
Kwailtuzakas wattuzakas wanmakninnara. Uspane yalta nappara, yal punnakima.

11 Suasne mikwane yalta napta, akwarittuza iznana. Usne maza ampu pishtara cham
kamisha kwachira izta. 12 Usne ussa kaizta: ‘Izmumika. ;Mizamaka naptau, pishtara
cham kamisha kwachine?’ Usne pufiain parit. 13 Suasne mikwane kumira nailmuruza
kaiznara: ‘Ussa mittikas chihtikas kuh kit pianamal, tilkwilmal, ininti. Suane azat kit
sula sit sit kinazi.” 14 Akkwan awaruz akwanarakas, Dios akkwan chin nanarit.”

Gobierno pial saptu
(Mr 12.13-17; Lc 20.20-26)

15 Suasne Fariseo awane suas iat kit wanmakkat kit usparuzpain kwinta kiara.
Uspane usparuzpain nijkulat kit Jesuskasa kwinta kishiara, Jests kwail pit paraninnapa.
16 Sunkana uspane uspa kammuruzakas Herodespa kanpamtuzakas Jeststa ininnara, ka
kaizanapa:

—Anpat. Nu watcha kiztu akwa, nu wat awa i pianmakpas. Nune Dios inintu aizpa
kamtanamtu, awa nil uzanapa. Nune awa minfiamtu aizpa mirachi. Nune wantuza nil
kaiznamtu, ishkwatchin. 17 Nu mintu aizpa aumiza kainazhain. ;Aune pial, Cesarta,
Roma pipulu katsa mikwara, tana watsa?

18 Jestsne uspa kwail minfiamtu aizpa piankamta. Uspane Jeststa kwail kizninshiara,
awa us akwa kwail minfianapa. Usne kaiznara:

—Une nil chammuruzkana uzamtuchi. ;Chikishma kwail kiamtus nawa? 1° Une pial
mikwara tamtu aizpa anchain.

Uspane ussa maza pial karaara. 20 Pial iztawane, Jesiisne mimanara:

—Pialkin ;minpa matsih makai? Pialkin ;minpa mun parit makai?

21Uspane sinkaara:

—Cesarpa matsih, Roma mikwawa matsih, pialkin uz, kizara.

Suasne Jesusne kaiznara:

—Une apas sukin mikwara paifiawa milarawa. Ukas au Diostakas watcha paifiawa

milarawa.
22 Sun miarawane, uspane iztaspaat kit ussa tuij iara.

Uspane ;irit kuhstu? mimaantu
(Mr 12.18-27; Lc 20.27-40)

23 Sun payune minpazha Saduceo awane us tura izna iara. Uspane iritmika irittas
kuhstuchi kiz kamtaamtu. Katmizna uspane ussa kaizara:

24 —_Kamtam, miri. Moisésne sunkana pat kit kaizta: “Ampu ashampara miltane,
pashpa mijki irakane, aimpihshne paifia aimpihsh irit ashampara miltawa, pashpa mijan.
Pashpa kawirane, irit aimpihshpa pashpakanain kawirarawa.”® 25 Mane auruzpain
siete aimpihsh uzara. An ilapamikane ashampara mil kit irit, pashpa mijchin. Pashpa
mijchi akwa, aimpihsh kanmikane sun ashampara milta. 26 Aimpihsh kanmikakas
sunkanain irit. Mamaz aimpihsh kanamikakas sunkana kirit. Wan siete aimpihshtuza
sunkana kiarit. 27 Wan siete aimpihshkasa uztawane, ashampakas irit. 28 Mane irittas
kuhstu payura taizkane, ;Minmikama siete aimpihshtas ashampara milnasa? Wanne
sun ashampara milarit. Sun akwa irittuzne irittas kuhsamanazi, kizara.

29 Sun akwa Jesusne sinkanara:

—Une fianta kiarit, u Dios pinkihta parit aizpa pianchi akwa. Une Dios kishimtu aizpa
piankamarachi. 30 Awa irittas kuhsarawane, ampune ashampara milmanazi. Pashurakas
milmanazi. Wanne Diospa dngelkana chiyura puranazi. 3! Mane irittuzne irittas
kuhsanazi. Watcha, une Dios parit aizpa izara. Sunkana kaiztit: 32“Nane Abrahampa Dios
ish. Isaacpa Dios ish. Jacobwa Dios ish,”* kiznara. Abrampakas Isaackas Jacobkas fiamin
iaritkas, uspane Dioskasa uzamti. Diosne irittuzpa Dios chi. Diosne uztuza ininnamtu,

kiznara.
33 Jesuis kamtamtu aizpa miarawane, awane iztaspaarit.

An tinta inim
(Mr 12.28-34)

34 Jesusne Saduceo awaruza nil sinkanat kit pufia paninnarit, ussa mamasa
mimamanpa. Suasne sun miarawane, Fariseo awane wanmakkara. 35> Mamaz Fariseone,
Moisés kaizta aizpa kamtammikane, Jeststa kwail kizninshit kit mimara:

36 —Kamtam miri. Diosne akkwan inim pinkihta para. ;Min inimma an tinta i?

37 Jesuisne kaiznara:

—“Une Anpat Diosta pashiarawa. Kaijchuras nijkulat kit ussa pashiarawa. Wan
izpulkasa ussa pashiarawa. Diospa minflamtuasmin, Diostain pashiarawa.”® 38 An
fancha inimne tinta inim i. 3 Mamaz inimne an flancha ininkana i. Sunkana parit: “Une
u izmuruza pashinarawa, u uruzpain pashiamtukanain.”* 40 An paas inim miarane, une
wan Moisés para aizpakas wan Dios kainammmika kamtara aizpakas kianazi.

Jestisne Davidpa painkulkas Davidpa anpatkas i
(Mr 12.35-37; Lc 20.41-44)
41 Fariseo awa me wanmaktittuasmin, 42 Jesiisne mimanara:
—Une ;Chi Ampu namtitmikawa minfiamtu? Usne ;Minma painkul i?
Uspane sinkaara:
—Usne Davidpa kwalpa painkul i. Usne fiamin mikwa Davidpa kwaltas kawira.
43 Suasne Jesusne kaiznara:
—Dios Izpulne Davidta minninta, Cristo ap Anpat i kiznapa. ;Chikishma sun kiztit?

44 Davidne ka kizta:
“Diosne ap Anpatta ka kaizta:

Nune nakasa ap inintukin uzti,
Wan aliz awaruza ininnanakima,” %
45 Davidne “Cristo ap Anpat i” kizta. ;Davidpa painkulkas ashinaki?
46 Minminkas us kaizta aizpa akwa maza pitminkas sinkaasachi. Sun payukis
minminkas ussa an mimaarachi.

23

Jestisne Fariseo awaruzakas Moisés kaizta aizpa kamtamtuzakas kwail kiamtu kiznamtu
(Mr 12.38-40; Lc 11.27-54; 20.45-47)

1 Suasne Jesusne wan puraruzakas paifia kammuruzakas ka kaiznara: 2 “Moisés
para aizpa kamtamtuzkas Fariseo awaruzkas Moisés parit aizpa piankamat kit awaruza
kamtananamtu. 3 Katmizna uspa kamtamtu aizpa miat kit kiamiztawa. Uspa uzam-
tukana uzman. Uruza chiwazha kianapa kurunamtuasmin, uspane mamaz tuntu kiamtu.
4 Uspane awaruza uspain minflamtu aizpa kinpa kurunnamtu. Uspa kaizamtu aizpa
kwisha sam. Uspa kaizamtu aizpa kwisha us kwakanain i. Uspane uspain kaizamtu
aizpa kiashitchi. 5 Suntuzne chiwazha kiamtu, awa usparuza izanapa, awa uspawa wat
minfianapa. Uspane Dios pit ainki pinkihta pat kit ip kit ainki cajénta winfiara. Suasne
uspane sun ainki cajéntuza kinijkinkas sailkinkas akkal titkasa kanarit, awa usparuza
an wat izanapa. Uspane mamaz awawa ainki cajénkin anza katsa cajén saara. ¢ Awa
pishtara iakane, uspane yalta iat kit anza wat uzmura sayamtu, awa usparuzpa wat
minfianapa. Kammu yalta nappakane, uspane nappat kit an wat uzmura sayamtu, awa
iztakin usparuza an tinta namninnana. Sun akwa aune mamaz awakinkas an wat makpas
minfiara. Uspakas watsal aks tit uspa kwaksham, kantit piltakima. Sun akwa aune
mamaz awakinkas an wat makpas minfiara. 7 Pipulumal pintuasmin, awa usparuza
‘kamtam kakishapu’ kizakane, uspane ‘an wat awa mai’ minflamtu.

8 Une uruzpain an katsa mika namninman, awa uruza kamtam i kizamanpa. Une
aimpihshtuzpakanain mai. Une maza kamtammin mij. Usne Cristo i. ° Une an sukin
minainkas ‘ap taitta’ kizman. Une maza Taittain mij. Usne chiyura uz. 10 Uruzpain
mazara ‘kamtammika’ akwanchi. Une kamtammikane mij. Usne Cristo i. 1! Wantuza

kiwainmumikane uruzpain an tinta namtinazi. 12 Usmin an tinta namshimtumikane an
wewazhain namtinazi. Usmin an wemin namtimtumikane an tintawazha namtinazi.
13 Moisés para aizpa kamtamtuzkas Fariseo awaruzkas mizhain. Uruzmin awa iztakin

wat awakana izninnamtukas, une fanta kiamtu. Katmizna une kwisha naizarinazi,
u kwail kiamtu akwa. Une chiyu pijta sippamtu, awa sua nappamanpa. Ukas sua

nappashimtuchi.

14 U Moisés para aizpa kamtamtuzkas Fariseo awaruzkas na kuruntu aizpa mizhain.

Uruzmin awa iztakin wat awakana izninnamtukas, une fianta kiamtu. Katmizna une
kwisha naizarinazi, u kwail kiamtu akwa. Une ampu iritpa ashampawa yal walkuamtu.

Kwiztane une awa iztukin Diosta paikuamtu, awa uruza izanapa, u wari kizanapa. Sun
kiamtu akwa, une an kwisha akkwan naizarinazi.
15U Moisés para aizpa kamtamtuzkas Fariseo awaruzkas na kuruntu aizpa mizhain.

Uruzmin awa iztakin wat awakana izninnamtukas, une fianta kiamtu. Katmizna une
kwisha naizarinazi, u kwail kiamtu akwa. Wan suwara pinamtuasmin, akkwan fiam pira

kwakkamtuasmin, une mazara sayamtu, u kamtamtu aizpa kinpa. An kammumikara
kamtawane, usne ukin anza kwail nam kit inta an akkwan naiznazi.

16 Une kwisha naizarinazi. U kamtanamtukas, une kasu izsachimikakana mai, u
kamtaamtu aizpa wat piankamamtuchi akwa. Une ka kamtamtu: ‘Minpazha Dios

katsa yal akwa chiwazha kin namtu. Usne sunpa Dios katsa yalkin kiztu, iztumika us
kaiztu aizpa minapa. Dios katsa yal akwa kin namtumikane us kin namtit aizpa kinchi.
Minpazha uru akwa Dios katsa yalkin chiwazha kin namtune, usne us kin namtu aizpa
kitpa,” u kizamtu. 17 Une timpa awakana mai. Une u kaizamtu aizpa wat miamtuchi.
Une kasu izsachiruzkana mai, u kamtamtu aizpa wat piankamamtuchi akwa. Dios katsa
yalne urukin an tinta i, Diospa yal sun urura Dios akwa paimpa namnintit akwa. 18 Une
ankas ka kizamtu: ‘Minpazha Dios katsa yalkin milam mishari akwa chiwazha kin namtu.
Usne sunpa Dios katsa yalkin kiztu, iztumika us kaiztu aizpa minapa. Dios katsa yalkin
milam mishari akwa kin namtumikane us kin namtit aizpa kinchi. Minpazha chiwazha
milam Diospa katsa yalkin milam misharira tarane, sun milam akwa kin namtumikane
us kin namtit aizpa kitpa,” u kizamtu. 1° Une kasu izsachiruzkana mai, u kamtamtu
aizpa wat miamtuchi akwa. Dios katsa yalkin milam misharine milamkin an tinta i,
Dios paifia yalkin milam mishari sun milamtu aizpa sinam namnintu akwa. 20 Dios katsa
yalkin milam mishari akwa kin namtumikane milam mishari akwa kin namtuchi. Milam
mishari akwa kin namtumikane wan milam misharikin isalpara tarit akwa, kin namtu.
21 Minpazha Dios katsa yal akwa kin namtumikane Dios katsa yal akwa kin namtuchi.
Uskas Dios akwa kin namtu, us sua uztu akwa, us sua inintu akwa. 22 Chiyu akwa kin
namtumikane Diospa uzmu akwa kin namtu, tas Dios inintu akwa, ta Dios uztu akwa.

23U Moisés para aizpa kamtamtuzkas Fariseo awakas mizhain. Uruzmin awa iztakin

wat awakana izninnamtukas, une flanta kiamtu. Katmizna une kwisha naizarinazi, u
kwail kiamtu akwa. U chiwazha diez mijne, une Diosta maza milamtu. Diez menta kih

mijne, une maza kih Diosta milamtu. Aniskas cominokas mijne, une diezkis maza Diosta
milamtu. U muinchi kih Diosta milamtukas, une Dios kamtamtu aizpa miashimtuchi.
Diospa kamtamne u kamtamkin anza tinta i. Une nil uzarawa. Une mamaztuza
kiwainnarawa. Une Diosta wat nijkularawa. Une sunkana kiarawa, mamaz inimkas
maintachin. 24 Une kasu izsachiruzkana mai, u kamtamtu aizpa wat piankamamtuchi
akwa. Une we kamtamtu aizpa miamtu. Une an tinta kamtamtu aizpa miamtuchi.

25U Moisés para aizpa kamtamtuzkas Fariseo awaruzkas na kuruntu aizpa mizhain.

Uruzmin awa iztakin wat awakana, kwail kitchiruzkana, izninnamtukas, une fianta
kiamtu. Katmizna une kwisha naizarinazi, u kwail kiamtu akwa. Une pilatturakas

tasarakas isalpara kitmuruzkana mai. Une pilattukas tasakas ayukman kittachin. U kwail
kitchiruz awakanain namninamtukas, une ayukmal pil pattitkanain mai, u walkuamtu
akwa, u kwazpa kulashimtu akwa. 26 Fariseo awaruz mizhain. Une kasu izsachiruzkana
mai, ukamtamtu aizpa wat piankamamtuchi akwa. Une an fiancha uruzpain ayukmarain
kihanintain. Ayukmaltain kiharawane, u pianamal kiharit manazi.

27U Moisés para aizpa kamtamtuzkas Fariseo awaruzkas na kuruntu aizpa mizhain.

Uruz awa iztakin wat awakana izninnamtukas, une fnanta kiamtu. Katmizna une kwisha
naizarinazi, u kwail kiamtu akwa. Une awa irit kamkin yalkanain izarit. Awane sun

yaltuza putcha niarit, isalpara watsal izanapa. Ayukmalne irit sihkas wan kwailkas
wakularit. 28 Une irit kamkin yalkanain mai. Une isalpara awa iztakin sinam izarit. Une
ayukmal kaijchumal kwail minfiamtu. Sun akwa une kwail kiashimtu.

29 U Moisés para aizpa kamtamtuzkas Fariseo awaruzkas na kuruntu aizpa mizhain.
Uruzmin awa iztakin wat awakana izninnamtukas, une fianta kiamtu. Katmizna une
kwisha naizarinazi, u kwail kiamtu akwa. Namin Diospa kainammtuz iarikane, u pam-
paruzne irit kamkin yal saara. Uspane irit awawa kamkin yalta iat kit uspa kamkin yal
watsal sanara, uspa sun awaruza pashinat annanapa. 30 Ukas ka kaizamtu: ‘Au famin irit
kwal uzta payura uzaratne, aune uspakana Dios pit kainammtuza piantarachimanatpas.’
31 Sun pit kizamtuasmin, une u irittuzpa kwal mai piankamamtu. Une u fiamin irit
kwalkana mai, uspa Dios pit kainammtuza piantaarit akwa. 32 Une fiamin irittuzpa
kwalpa kwail kal kamamtu aizpa kiamiznazi, wan pailnakima. Une u pampawa kalkin

anza kwail kianazi.
33 Une kamtakana mai, sula kumtu akwa. U pit kaizamtu aizpa kamta pininukana

mai. U inta naizamtuasmin, une mizurainkas intas puzamanazi. 34 Katmizna nawa
mizhain. Nane u uzamtukin Dios pit kainaruzakas wat piantuzakas kamtamtuzakas
ininnamtus. Une minpazharuzakas kurishta patpian kit piantananazi. U uztukin aakane,
une minpazharuzakas kammu yalkin aim kianazi. Une minpazharuzakas wan pipulu
aizpa sayanazi, usparuza pizanapa. 3% U flamin uztit kwal wan wat awa piantarit akwa,
une kwisha naizarinazi. U kwalne wat awaruza, wat Abeltakis Zacariastakima piantaara.
U kwalne sun unam misharikin kasha Dios katsa yalta Zacariasta, Berequiaspa painkulta,
piantaara. 36 Watcha kaiznamtus. An flamin uztuz wat awaruza piantanaritkas, ma
uztuzne uspa kiarit akwa kwisha naizarinazi.”

Jestisne Jerusalén pipulura uztuz akwa tayal kit aztu
(Lc 13.34-35)

37 “Jerusalén pipulura uztuzne nawa mizhain. Une Dios pit kainammtuza piantaara.
Une Dios inintuza ukkasa aim kiara. Nane Jerusalén pipulura uztuza wanmakshinin-
namiztau. Aral kamne aral pashpara ilsap ayukman wanmakninfiamtu. Sunkanain
nane uruza wanmakshinamiztau. Une sun pashiarachi. 38 Nawa mizhain. U pipulu
azpiannapain. 3° Nane uruza ka kaiznamtu: ‘Une nawa akkwan payurakima izamanazi,

na chiyuras kailnakima. Suasne une Dios inintamikane kwisha wari, ®* kizanazi.”

24

Jestisne Dios katsa yal azpiantinazi kiznamtu
(Mr 13.1-2; Lc 21.5-6)
1Jesusne Dios katsa yalkis puzta. tamtuasmin, paifia kammuruzne ussa kasha aat kit
ussa Dios katsa yalta anamizta. 2]Jestsne sinkanara:
—Une ma payu sun wan izamtu. Na nua kaiztu aizpa watcha i. An Dios katsa yalkin
wan uk taizanazi. Awane wan uk kiakpinanazi, wan azpiannapa.

Au su pailtinazi
(Mr 13.3-23; Lc 21.7-24; 17.22-24)
3 Suasne Jesuskas paifia kammuruzkas Olivos ti kunkin izara nuara. Jesus sua uzasmin,
paifia kammuruzne paimpa kaizara:
—Aumiza kainazhain. ;Miza urama sun kirinsa? ;Nu mamasa kailtuchasmin, au sukin
chima kirinasa? Wan minpa payura ;chima kirinsa? kizara.
4 Suasne Jesusne kaiznara: “Kuiraruin uzizanaka, minainkas uruza kain kiamanpa.
5 Akkwan awa nakana namashimtuasmin, uspane ‘Nane Dios niritmika ish,” kizanazi.

o 23:39 Sal 118.26

Pirail kaizamtu akwa, uspane akkwantuza kwisha kain kianazi. ¢ Awane kasha surakas
attishtas surakas waya kianazi. Sun awa waya kiamtu miamtane, une ishkwaman.
Sunkana watcha kianazi. Mama minpa payu taiztuchi. 7 Maza sura uztuzne mamaz sura
uztuzkasa waya kianazi. Katsa mikwane paifia awa wanmaknat kit mamaz mikwakasa
waya kianazi. Awane yak kiarinazi. Katsa ki puranazi. Wan su ulanazi. & Sunkasa awane
naizamiznazi.

9 Suasne awane uruza inintuza chihkanazi, uruza kwail kiat kit piantanapa. U
nawa kanpaamtu akwa, wan awane uruza pashiamanazi. 10 Sun payune akkwan
awane na kaiztu aizpa mama nijkulamanazi. Usparuzpain pashiamtuchi akwa, uspane
usparuzpain mamaztuza chihkaanazi. 11 Akkwan nilchi kainammtuzne aat kit akkwan
awaruza kain kianazi. 12 Akkwan kwail kiamtu akwa, awane usparuzpain pashiamanazi.
13 Nane minpa payurakima nawa kanpamtuza watsat milnanash. 14 Wan sura uztuzne
Dios watsal pit mianazi, us inintukin uzanapa. Kwiztane minpa payu taiznazi.

15 Daniel flamin parit aizpa kirinazi. Kwail awane Dios sinam yalta nappat kit sua
kwail kiarinazi, awa sua Diosta wakpuj wainfiamanpa. ‘Uspane Dios iztakin kwisha
kwail kianazi.’®* Sun pinkih izturuzne Daniel parit aizpa piankamtain. 16 Katmizna
sun iztawane, Judea su uztuzne inkal izara aza iarawa, usparuza kulanapa. 17 Yal isalta
kwaizkulturuzne ayukman napman, chiwazha ayukmal wa aizpa ukkana. 8 Nanmal
kal kimturuzne yalta kailman, uspa pin wa aizpa ukkana. 19 Sun payura ashampa
pija wararuzkas chitchu kwintaruzkas kwisha naizarinazi. 20 Diosta paikuamiztain, alu
kimtu payurakas kwaizkultu payurakas iamanpa. 2! Sun payu taizkane, awane kwisha

naizarinazi. Dios an su sarakima, awane sunkana naizarachi. Sunkanane mamasa awane
an naizamanazi. 22Diosne sun naizmu payu an azain pailninnazi, wan awa iamanpa. Dios

narittuza pashinamtu akwa, usne sun payura an azain pailninnazi.

23 Suasne sun payurane awane ‘Iztain, Dios inintamikane, Cristone, apa tui, kizanazi.
‘Iztain, Dios inintamikane, Cristone, sua tui,’ kizanazi. Minpazha sun uruza kizakane,
miman. 24 Akkwan pirail kaizmuruzne chaat kit ‘nane Dios niritmika ish’ kizanazi.
‘Nane Diospa kainammmika ish’ pirail kizanazi. Uspane iztasparit kal kianazi, Dios
narittuzakas kain kianapa. 25 Nane an fiamin uruza sun kurunnarau. 2¢ Katmizna
usparuzakas kwiraruin. ‘Sua sak pul pilkin tui’ kizkane, sua iman. ‘Kalmain tui’
kizkane, ussa miman. 27 Dios Painkul akane, awane ussa kai izanazi. Ippane azain pan
puzmukis, pdn payapmal, naztam kwankim. Sunkana Ampu namtitmikane azain anazi,
wan awa ussa izanapa. 28 Kalpa irikane, pikumtuzne irittukin azain wanmakkanazi.
Naiztintu payu taizkane, sunkanane kwail kiarittuzne naizarinazi. Awane sun urain wan
kaarinazi.”

Jesuisne mamasa kailnash kiznamtu
(Mt 13.24-37; Lc 21.25-31; 17.26-30, 34-36)

29 “ ‘Wan naizmu payu pailtawane, sun payura pdnne malmanazi. Palapchakas
aizmanazi. Kimukas chiyuras taizanazi. Wanne chiyura wa aizpa ulanazi.** 3° Suasne
Ampu namtitmikane chiyuras anazi, wan awa ussa izanapa. Suasne wan awane azanazi.
Ampu namtitmikane, katsa mikwakanain, wanishkasain anazi, wan awaruza tinta
ininnana. Usne awa iztakin watsal iztit izpannanazi.®* 31Iru karaskwil ustuasmin, usne
paifia angeltuza ininnanazi, wan narittuza akwaninana. Uspane narittuza wan chiwal
suras wanmakninnanazi.”

Higuera ti kamtam kwinta
(Mr 13.28-31; Lc 21.29-33)
32 “Nane uruza higuera ti kamtam kwinta kainammtus. Sun piankamtain. Higuera
ti kuna kih kwizmizkane, une pulpanapain pian. 33 Sunkana wan na kaizta aizpa
izakane, minpa payu taiznapain piankamanazi. 3¢ Watcha kaiznamtus. Ma payu uztuz

iarachasmin, wanne na kaizta aizpa kinazi. 35 Wan chiyukas wan pilkas pailtimtukas, ap
pitne, na kaizta aizpa, mizurainkas pailmanazi.”

Wat izkultain
(Mr 13.32-37; Lc 17.22-30, 34-36)

36 “Na amtu payura minpazha awainkas pianchi. Chiyuras dngelkas pianchi. Nane,
Dios Painkulkas, pianchish. Taitta Diosmin na amtu payura pian.

37 Noé uzasmin, awane wan pashiat aizpa kiara. Ampu namtitmika akane, awane
kawarain kapal kianazi. 38 Sun payura an sukin pi pintachasmin, awane kuamiz kit chappi
kuamiz kit kasara kit kit pashu milaara, Noé katsa kanuara napta payukima. 3 Uspane pi
pinmiztu payu pianchimara, alu kimtukima, wantuza pi kwanakima. Sunkanain awane
uzanazi, Ampu namtitmika kailtu payukima. 40 Sun amtu payune paas ampune nanmal
tuwaiyanazi. Mazara milnazi. Mamazta tuij inazi. 4! Paas ashampane pia kimtainazi.
Mazara milnazi. Mamazta tuij inazi.

42Une iz kit tiriztain. Une Anpat amtu payu pianchi. 43 Yalpamikawa wat piankamtain.
Walkummikane amtawara chamtu. Walkum amtu payura pianakane, yalpamikane
izkultit tuanazi, pitnachin. Usne walkummikara paifia yalta walkwan napninnachi.
44 Katmizna kawarain ukas kapal sarain. Us amtuchi mintuasmin, sun payura Ampu
namtitmikane ashina.”

Wat kiwainmuruzkas kwail kiwainmuruzkas
(Lc 12.41-48)

45 “Wat kiwainmumikane anpat pashit aizpa min kit kimtu. Yalpamikane paifia yalta
ussa kain tattimtu, wanta wat urara kumira kwinnapa, wan mij aizpa iznapa. 46 Anpat
kailkane, paifia anpat kaizta aizpa kimtumikane wat kulnazi, anpat ininta aizpa kimtu
akwa. 47 Watcha kaiznamtus. Anpatne wan mij aizpa kiwainmikasha kain tattinazi,
anpat mij aizpa iznapa. *8 Sunkana kwail kiwainmumikane ‘anpat azain kailmanazi’

minmiznazi. 49 Suasne usne mamaz kiwaintuza kwail kinamiztu. Usne kumira kwat kit
pirittuzkasa chappi kumiztu. 50 Kiwaintuz sun amtu payu pianchi akwa, kiwaintuzne

anpatta tirizamtuchi. Suasne paifia anpatne sun payura kailnazi. 5! Anpatne ussa kwail

awakasa uzna inin kit ussa tinta il kit inta naizninnazi. Suasne usne az kit sula sit sit
kinazi, Diosta pianchiruzkasa inta naiztu akwa.”

25

Diez nimpihsh ashampa kamtam kwinta

1 “Suasne Diosne sunkana ininnazi. Diez nimpihsh kiwain ashamparuzne alampara
muara. Uspane kasara kim pishta iara, ampura wanmalana. 2 Cinco kiwaintuzne wat
minfiarachi, uspa alampara putnapa watsaana. Mamaz cincoruzne wat minfiara, uspa
alampara putnapa watsaana. 3 Kapal saritchiruz alampara milarakas, uspane alampara
pi milarachi, mamasa alampara ulna. * Kapal sarittuzne alamparakas an alampara
ulmu pikas milaara. > Ampu kanpain mijmika azain amtuchi akwa, wan nimpihsh
ashamparuzne pitshiamiz kit masain pittarit. © Kakwamta pakane, suasne awane ka
kwianara: ‘Kanpain mijmikane amtui. Puzat kit ussa wanmalnarain,” kizara. 7 Diez
nimpihsh ashampane izkulat kit uspa alamparara wat saarit, kai aiznapa. & Kapal
sarachiruzne kapal sararittuza kaizara: ‘Au alampara kwirimtu. Pitchin alampara pi
milazhain,” kizara. ° Kapal sarittuzne sinkaara: ‘Milasachimakpas. Milatne, aune
kapal mijchiashinamakpas. An wat tintara it kit umin paina irain,” kizara. 10 Cinco
nimpihsh ashampa, kapal sarachiruz, alampara pi paina iamtuasmin, ampu kanpain
mijmikane at. Suasne nimpihsh ashamparuzne kapal sarittuzne, uskasa kasara kit
pishtara nappara. Suasne pijta sippara. 11 An kwiztane mamaz nimpihsh ashamparuzne
aat kit ka akuamizta: ‘Anpat. Anpat. Miri. Pijta chihti,’ kizara. 12 Usne sinkanara:
‘Watcha kaiznamtus. U kapal watsaarachi akwa, une nappasachi. Uruza pianchish,’
kiznara.

13 Suasne Jesusne ka kaiznara: ‘Wan kapal sawizanaka, u Ampu namtitmika amtu
payura pianchi akwa,’ kiznara.”

Pial kamtam kwinta
(Lc 19.11-27)

14 “Diosne sunkana ininnazi. Mamaz sura itchasmin, maza ampune paifia kiwaintuza
wanmakninnat kit paifia pial usparuza chihkanarit, pial pamikawa kal kianpa. 15> Usne
pakaish pakaish maza mazara uspa pial milanarit, us pashimtu aizpakinpa. Usne mazara,
wat kal kinpa pianmikasha, cinco mil pial milat. Mamazta, we kal kinpa pianmikasha,
paas mil pial milat. Mamazta an we kal kinpa pianmikasha, maza milmin pial milat.
Wanne pial sappara, sun pialkasa paifia kal kiana, an pial kana kiana. Pial chihkarawane,
pialpamikane masain mamaz sura imizta. 1¢ Cinco mil pial saptamikane sun pialkasa
chiwazha pait kit paininta. Sunkana usne an cinco mil pial kana kira. 17 Paas mil
pial saptamikane sunkanain kit kit an paas mil pial kana kira. 8 Pial pamikawa pial
saptawane, maza mil pial saptamikane pil kul sat kit pial pilta puinta. 1° Akkwan payu
pailtawane, anpatne kail kit sunpawa pial saptaruzkasa wianmizta. 20 An fiancha cinco
mil pial saptamikane at kit cinco mil pialkas cinco mil kana kit aizpakas pamikasha
chihkat kit kaizta: ‘Anpat. Nune nawa cinco mil chihkaish. Nane an cinco mil kana kirau.
Wan sapti,” kizta. 2! Pamikane sinkara: ‘Kwisha wat. Nune kwisha nil kiwainmumika
i. Nune na pashimtu aizpa nil kirit. Nu pitchinkasa wat kirit akwa, nane nua an
akkwan chihkattarinash. Nakasa at kit nakasa wat kulnaka.” 22 Kwiztane paas mil pial
saptamikane at kit pamikara kaizta: ‘Anpat, nune nawa paas mil pial chihkaish. Nane an
paas mil kana kirau. Wan sapti,” kizta. 23 Pamikane sinkara: ‘Kwisha wat. Nune kwisha
nil kiwainmumika i. Nune na pashimtu aizpa nil kirit. Pitchinkasa wat kirit akwa, nane
nua an akkwan chihkattarinash. Nakasa at kit nakasa wat kulnaka,’ kizta.

24 Minpa maza mil pial saptamikane at kit pamikara kaizta: ‘Anpat. Nane up
kiwaintuza kwisha tinta ininnamtu pianish. Uspa up sukin kal kiamtu akwa, nune
pial saptu. Uspa up sukin pippa pakkamtu akwa, nune uspa pippa paktu aizpa saptu.
25 Katmizna nane ishkwat kit up pial pilta puina irau. Up pial sapti.” 26 Pamikane sinkara:
‘Nune kwail kiwainmika i. Arakan i. Nune na kimtu aizpa nilchi mintu. Ap sukin na
kal kimtuchikas, na pippa wamtuchikas, nane chiwazha pakta aizpa sapnash. Nune sun
pian. 27 Sunkana mintane, nune ap pial watsamtukin watsakamtish, an pial kana kinpa.
Sunkana nane ap pial kana kit aizpa sapshinas.” 28 Pamikane sua puraruza kaiznara:
‘Ussa maza mil pial nakat kit diez mil pial mijmikasha milari. 29 Akkwan mijmikane
an akkwan sapnazi, tiznakima. Pitchin mijmikane us mij aizpa karinazi. 30 An tinta

kal kishimtuchimikasha tilkwilmal inintain. Suane usne az kit sula sit sit kinazi, Diosta
pianchiruzkasa naiztu akwa,’ kiznara.”

Jestisne wan awaruza kwail kiamtu kiznamtu
31 “Ampu namtitmika paifia dngeltuzkasa akane, usne watsal iz kit paifia uzmukin
chiyura uznazi. 32 Wan suras awane paifia iztakin wanmakkanazi. Usne piriku izmu-
mikana i. Piriku izmumikane pirikuruzkas cabraruzkas paimpa ininnanazi. Kawarain
Ampu namtitmikane wan awaruza paimpa ininnanazi. 33 Usne wattuza paifia numalpara
ininnanazi, uskasa tuanpa. Kwailtuza paifia kwiyamarain ininnanazi, usparuza ilnanapa.

34 Suasne mikwane numal kuntuza ka kaizazi: ‘Une arain. Diosne uruza wat kiwain-
nanazi, paifia inintukin puranpa. Au su sarachasmin, usne uruza wanmakninna minta, u

uskasa uzanapa. 35Na yak kikane, une nawa kwinfiash. Na kwazi kilkane, une nawa kwazi
kwinfiash. Na u sura uzasmin, une u yal nammilash. 36 Na pin wekas, une nammilash. Na
ishtukas, une nawa iznash. Na kajchira warakas, une nawa iznash.” 37 Suasne waruzne
sinkanazi: ‘Anpat. ;Miza urama aune nu yak kira iztamakpas? ;Miza urama aune nua
kumira kwintamakpas? ;Miza urama aune nu kwazi kikka izaramakpas? ;Miza urama
nua kwazi kwintamakpas? 38 ;Miza urama nu mamaz sura chamtu awakana iztamakpas?
(Miza urama nua yal nammilaramakpas? ;Miza urama nu pin we aizpa milaramakpas?
39 ;Miza urama aune nua intura iztamakpas? ;Miza urama aune nua kajchira wara

izna iramakpas?’ 40 ininmikane usparuza sinkananazi: ‘Watcha kaiznamtus. Une an we
tintaruza, nawa we piantuza, kiwainanara. Usparuza wat kiwainarit akwa, une nawa wat
kiarit.

41 Suasne Mikwane kwiyamal puraruza kaiznanazi: ‘Nakis paimpa imiztain. U
kwail kiarit akwa, une inta irain, sua pailta payukima uzanapa. Diosne inta sara,
Diablokas paifia dngeltuzkas sua puranpa, sua naizanapa. 42 Na yak kirakas, une nawa

kwinamash. Na kwazi kiktakas, une kwazi kwinamash. 43 Mamaz suwara charakas,
une nawa yal nammilaamash. Na pin we mijkas, une nawa pin milaamash. Na

inturakas, une nawa izaamash. Kajchira warakas, une nawa izaamash.” 44 Suasne uspane
mimaanazi: ‘Anpat miza uruma aune nu yak kimta izaramakpas. ;Miza urama nua
kumira kwintachimakpas? ;Miza urama aune nu kwazi kiktura izaramakpas? ;Miza
urama kwazi kwintachimakpas? ;Miza urama nua mamaz sura izaramakpas? ;Miza
urama nua yal nammilatchimakpas? ;Miza urama nua pin we aizpa izaramakpas? ;Miza
urama pin milatchimakpas? ;Miza urama aune nu intura izaramakpas? ;Miza urama
nua kajchira iztamakpas? ;Miza urama nua kajchira izna itchimakpas?’ 45-4¢ Mikwane
usparuza sinkananazi: ‘Watcha kaiznamtus. Une an we tintaruza nawa we piantuza,
kiwainnarachi. Usparuza wat kiwainarachi akwa, kawarain une nawa wat kiwaintachi.
Suasne suntuzne pailta payukima inta naizarinazi. Wattuzne Dios iztakin pailta
payukima chiyura wat uzanazi.’ ”

26

Awane Jesusta piantana minfiamtu
(Mr 14.1-2; Lc 22.1-2; Jn 11.45-53)

1 Wan kapal kaiznarawane, Jesisne kammuruza kaiznara:

2 —Pa payu pailtikane, une Pascua pishta taiztu pianmai. Awane Ampu namtitmikara
chihkaanazi, tira patpian piantanapa.

3 Sun payuin katsa pariya inintuzkas Moisés para aizpa kamtamtuzkas Judio
ilaparuzkas Caifaspa katsa yal pianakin wanmakkara. Caifdsne an katsa pariyamika azi.
4 Suasne uspane Jesuspa pirail kaizninna minfiashira, ussa piz kit piantana. > Uspane
usparuzpain kaizara:

—Pishta chasmin, ussa piznachiwamakpas, awa kwisha pilchapuzamanpa.

Maza ashampane Jestista piam pih parantu
(Mr 14.3-9; Jn 12.1-8)

6 Jesisne Betania pipulura ira, Siménpa yalkin nukkulna. Simdnne pittit aya
kakultitmika azi. 7 Jestis misharikin kumtuasmin, maza ashampane piam pih ulmu karat
kit kashara at. An ulmune alabastro ukkasa sarit. An watsal piam pihne kwisha muin.
Jesus uzasmin, an ashampane piam pih Jesuspa kizpukin paranta. 8 Kammuruz sun
izarawane, aliz pilchapuzat kit kaizamizta:

—;Chikishka an piam pih kain pattarimtu? ©° Akkwan pialkasa painninshinari,
puizaruza kiwainnana.

10Jestsne uspa kaizamtu aizpa mit kit kaiznara:

—;Chikishka an ashampara kwail kizappamtu? Us nawa sun kirit aizpa wari.
1 Puizaruzne pailta payu uruzpain uzanazi. Nane ukasa pailta payura uzmanash. 12 An
piam pih ap kizpukin parantuasmin, an ashampane na imtu payura kapal sarit, nawa

kamna.
13Nane watcha kaiznamtus. Dios watsal pitne wan sura kainarinazi. Sun pit miraruzne

an ashampa kit aizpa miat kit an ashampawa minfianazi.

Judasne Jesuista kwail awaruza chihkan namtu
(Mr 14.10-11; Lc 22.3-6)
14 Mazane, doce kammuruztas, Judas Iscariotene muntit. Usne katsa pariya
inintuzkasa kwinta kin it 15 kit kaiznara:
—Na uruza Jesusta chihka namtune, ; Yawa pialma nawa taanapas?

Suasne uspane treinta pial tana namaara. 1¢ Sun payuras Judasne wat urain saimizta,
ussa usparuza chihkan.

Au Anpatpa kumira nailtu
(Mr 14.12-25; Lc 22.7-13; Jn 13.21-30; 1 Co 11.23-34)
17Sun Pascua pishtara awane pan kifiakasachin kuara. An fiancha pishta payura paifia
kammuruzne Jesusta tukin aat kit mimaara:
—;Mintama Pascua kumira saanapai, an kumira kwan?

18 Usne sinkanara:
—Sun pipulura iat kit maza ampuwa yalta piannarain. Ussa kaiztain: “Anpatne ka

kiztu: ‘Na imtu payu kasha panapain. Nane ap kammuruzkasa up yalta imtus, Pascua
pishta kumira kwan.” ”

19 Kammuruzne Jesus ininta aizpa kiil kit Pascua kumira sailta.

20 Amta til parikane, Jestskas paifia doce kammuruzkas misharikin uzaara.
21 Kuamtuasmin, Jesusne kaiznara:

—Watcha kaiznamtus. Maza uruztas nawa kwailtuza chihkanazi.
22 Suasne uspane tayalmiz kit mazanta mazanta ussa mimaamizta:

—Anpat. ;Na sun kinsa?
23 Jesusne sinkanara:

—Na uruzkasa an kumira kumtukas, mazane, nakasa kumtumikane, nawa kwailtuza
chihkanazi. 24 Dios pinkihkin Ampu namtitmika irinazi parit. Us irikas, ussa kwailtuza

chihkatmikane kwisha naiztinazi. An ampu kawirachiatne, an warashina.
25 Suasne Judasne, ussa kwailtuza chihkatmikane, Jeststa mimara:
—Anpat. ;Nane nua chihkansa?
Jesusne sinkara:
—Watcha. Nu sun kaizta aizpa kinazi.
26 Kuamtuasmin, Jesusne pan piz kit Diosta aishtaish kizta. Pan kiztawane, usne

kammuruza kwinat kit kaiznara:
—Kwarain. An panne ap fia i.

27 Suasne usne maza vino waz piz kit Diosta aishtaish kizta. Waz annamtuasmin,

kaiznara:
—Une an waztain wan kwarain. 28 An vinone ap aimpi i. Na imtu akwa, Diosne ukasa

masas contrato kin namtinazi. Ap aimpi puztu akwa, nane akkwan awa kwail kiarittuza
wat kulnanash. 29 Nane an vino kumanash, ap Taittawa inintukin napnakima. Suane
aune mamasa kuiznawas.

Jestisne Pedrora kaiztu: Nawa pianchish kiznazi
(Mr 14.26-31; Lc 22.31-34; Jn 13.36-38)
30 Kanta kizarawane, uspane Olivos ti kun izara nuara. 3! Suasne Jesusne kaiznara:
—Ma amtane uruzne nakis paimpa iat kit nawa chihkaamiznazi. Une Dios pinkihta
parit aizpa ka kianazi. “Nane piriku pamikasha ininnash. Suasne pirikuruzne paimpa
maza mazain ianazi.”* 32 Na irittas kuhstawane, u Galilea sura iamtuchasmin, nane ukin
an fiancha inash.
33 Pedrone ussa sinkara:
—Wan nukis paimpa iamtukas, nane nukis imanash.
34 Suasne Jesusne ussa kaizta:
—Watcha kaiztus. An amtain aral kayu aztuchasmin, nune kutfa pijikima “ussa
pianchish” kiznazi.
35 Pedro kaizta:
—Na nukasain imtukas, nane “nua pianchish” kizmanash.
Wan kammuruzne sunkanain kizara.

Jestisne Getsemani nanmalkin Diosta paikumtu
(Mr 14.32-42; Lc 22.39-46)

o 26:31 Zac 13.7

36 Suasne Jesuskas paifia kammuruzkas Getsemani nanmalkin pianaara. Usne kaiz-
nara:

—Na an ta Diosta paikwan imtuasmin, une apain uztain.

37 Usne Pedrorakas paas Zebedeo painkultakas ta milnara. Usne kwisha tayalmiz kit
ishkwatkana mimizta. 38 Suasne kaiznara:

—Nane ayuktain, ap kaijchurain, kwisha tayaltus, inakima. Akkin nukkul kit nakasa
izkultain.

39 Suasne Jesusne an attishta it kit matsih pilta wain kit Diosta paikwat kit kaizta: “Ap
Taitta mizha. Na ishimtuchish. Nawa naizninmun. Na naiztukas, na pashimtu aizpa
kimun. Nu pashimtu aizpa kiri,” kizta.

40 Suasne paifia kammuruz purakin it. Usne usparuza pittit tu wanmalnat kit Pedrora
kaizta:

—;Une maza urain nakasa izkulasachimakkiwas? 4! Izkulat kit Diosta paikwarain,
kwail kiamanpa. Watcha kaiznamtus. Nil kiashimtukas, une tailchaamanazi.

42 Mamasa it kit sunkana Diosta paikwat: “Ap Taitta mizha. Na ishimtuchish. Nawa
naizninmun. Na imanpa chihshitne, sun kiri. Sun kisachine, mama nu pashit aizpa kiri.
Na pashimtu aizpa kimun. Nuin pashimtu aizpa kiri.”

43 Suasne Jesusne mamasa kail kit paifia kammuruz pittit pura wanmalnara. Uspane
kwisha pittashira. 44 Usne usparuza tuij inat kit mamasa Diosta paikwat kit sun pitmin
kaizta. 45 Suasne kammuruz purakin it kit kaiznara:

—Mane pit kit kwaizkultain. Iztain. Awane me aanapain. Uspane Ampu namtitmikara
kwail awaruza chihkaanpain. 46 Kuhs kit imirachain. Nawa chihkamtumikane me amtui.

Uspane Jesusta pizamtu
(Mr 14.43-50; Lc 22.47-53; Jn 18.2-11)

47 Jess paramtuasmin, Judasne, maza kammumikane, piannat. Uskas kwisha
akkwan awakas mashti kwizkasakas tikasakas aara. Pariya ininturuzkas Judio awa ilapa
ininturuzkas usparuza ininnara. 48 Judasne, sun chihkatmikane, usparuza izpa sat kit
kaiznara: “Nane mazara matsihkin putchunnash. Sunne u saimtumika i. Ussa miltain.”
Sunkana fiamin kaiznara. 4° Suasne Judasne Jesusta kasha at kit kaizta:

—Anpat. Kakishapu.

Usne Jesusta matsihkin putchunta. 50 Jesusne sinkara:

—Izmuruz. Nune nakin kakishapu kizna atchi. Nu minta aizpa kiri.

Suasne awaruzne Jesusta kasha aat kit pizaat kit milaara.

51 Ussa milaamtuasmin, mazane Jesispa kammumikane, paifia mashti kwiz ukkat kit
katsa pariyawa kiwainmikasha kail yalta. 52 Suasne Jestusne ussa kaizta:

—Up mashti watsat. Mashtikasa waya kimikane sunkasa mashti kwizkasa inazi. 53 Na
ap Taittara paikwatne, usne mamin nawa doce dngeltuzpa kwaltuza, ininshina, waya kit
kit nawa kiwainapa. ;Sun pianchikish? 54 Ma payu sun paikumanash, Dios pinkihta parit
aizpa kinpa.

55 Suasne Jestsne awaruza kaiznara:

—;Chikishma mashti kwizkasakas tikasakas aamtu, nawa pizna? Nane walkumchi ish.
Nane pailta payu Dios katsa yalkin uruza kamtanamiztau. Suane une nawa pizamash.
56 Ma payu une wan kiamtu aizpa izamtu. Dios kainammtuz sunpa famin kwinta
kiarakas, ma payu Diosne paifia pinkihkin parit aizpa pailtimtu.

Suasne wan kammuruzne Jesusta chihkaat kit iarit.

Jesuisne katsa mikwaruzkin tu
(Mr 14.53-63; Lc 22.54-55, 63-71; Jn 18.12-14, 19-24)

57 Jesusta piztaruzne ussa Caifds tukin milaara. Usne katsa pariya ininmika azi. Moisés
kaizta aizpa kamtamtuzkas Judio ilaparuzkas sua wanmakkara. 58 Pedrone attishtas
kanpara, katsa pariyawa yalta piannarakima. Piannarawane, usne nanmalta it kit policia
awaruzkasa uzta, chiwazha kimtu aizpa izna.

59 Katsa pariya ininturuzkas, ilaparuzkas, wan Judio ininturuzkas pirail kaizmuruza
sayamizta, Jesus kwail kirit kizana. Judio inintuzne Jesusta piantana ininashira.
60 Akkwan awa aat kit pirail kaizarakas, minminkas Jesus kwail kirit nijkularachi.
Minparane paas pirail kaizmuruzne ail 61 kit ka kaizpailta:

—An ampune ka kaizta: “Katsa Dios yal azpiantawane, nane kutfia payura mamaza

sashinash.”
62 Suasne katsa pariya ininmikane kuhs kit Jestista mimara:

—;Sinkamankish? ;Uspa kaizamtu aizpa nilki?
63 Jestisne pufiain parit. Suasne katsa pariyane ussa kaizta:
—Diosne chiyura uz kit nu kaiztu aizpa mimtu. ;Nu Cristo muntitmika kish? ;Nu Dios

Painkul kish? Dios iztukin aumiza watcha kaizchain.
64 Jesuisne sinkanara:

—Watcha, naish. Nane an uruza kaiznamtus. “Une Ampu namtitmikara Diospa numal
inintukin izanazi. Chiyuras wanishkasain amtuasmin, une ussa izanazi.”*

65 Sun mirawane, katsa pariyane aliz kul kit paifia pin pshat kit awaruza kaiznara:

—An ampune Diospa kwail pit paramtu. Mamaz awara saimtuchimakpas, us kwail kirit
aizpa kizna. Une us Diospa kwail pit paramtu miamtu. 6 ;Miza minflamtuas? kizara.

Uspane kaizara:

—Kwail kiztu akwa, usne irawa, kizara.
67 Suasne uspane matsihkin ilpi kiat kit chihtikasa aim kiara. Mamaztuzne matsihkin

kuzat kit 68 kaizara:
—Nune “nane Dios niritmika ish” kiztu. Katmizna, Dios nua kiwaintu akwa, ;minma

nua kuzamtu? kainazhain, kizara.

Pedrone Jestista pianchish kiztu
(Mr 14.66-72; Lc 22.56-62; Jn 18.15-18, 25-27)
69 Pedro pianamal uzasmin, maza ashampa kiwainmikane at kit Pedrora kaizta:
—Nukas Jesuskasa, Galilea sura atmikakasa, chara.
70 Pedrone wan iztakin pirail kiz kit kaizta:
—Nu kaiztu aizpa pianchish.
71Pedro pijta napmura imtuasmin, mamazne ussa iz kit puraruza kaiznara:
—Jesus, Nazaret pipuluras at mika, apa chamtuasmin, an ampukas Jesuskasa chara.
72 Mamasa Pedrone pirail kiz kit kain kaizta:
—Dios iztakin nane an ampura pianchish, kizta.
73 An kwizta puraruzne Pedrora kasha aat kit kaizara:
—Watcha. Nukas usparuzkasa chatmika i. Nune usparuzkanain paramtu.
74 Suasne Pedrone akkwan piji kaizmizta:
—Na pirail kaizmiztane, Diosne nawa ininshina. An ampura pianchish.
Sun urain aral kayune azta. 7> Suasne Pedrone Jesus kaizta aizpa nijkulta. Namin
Jestsne ussa kaizta: “Aral kayu aztachasmin, nune kutia pijikima, ‘ussa pianchish’
kiznazi.” Pedrone tas puz kit kwisha tinta azta.

27

Awane Jestista Pilatora chihkamtu
(Mr 15.1; Lc 23.1-2; Jn 18.28-32)
1Kinmizkane, wan pariya ininturuzkas Judio ilaparuzkas nijkulat kit Jeststa piantana
minfara. 2 Uspane Jeststa kuhat kit ussa Pilatora, Roma mikwara, chihkara.

Judasne imtu
3 Judio ininturuzne awaruza paikwaara, Jesusta piantanapa. Sun piankamtawane,
Judasne, Jesusta chihkatmikane, tayalmizta, awa Jeststa piantashit akwa. Usne pariya
ininturuzakas Judfo ilaparuzakas it kit treinta pialkasa kail kit 4 kaiznara:
—Nane kwail kirau, na kwail kitchimikasha innapa chihkat akwa.

e 26:64 Dn 7.13

Uspane sinkaara:

—Nu ussa chihkat akwa, nune nu kimtu aizpa mintawa. Nuin sun kirit.

5 Suasne Judasne tas puz kit Dios yalkin pial pattara. Suasne it kit usmin kwil tit kuh
kit usmin kan kit ira. ¢ Pariya ininturuzne sun pial sakkat kit kaizara:

—Judas an pialkasa ampura piantana paininta akwa, aune Diospa pial sapmukin
taasachimakpas.

7 Suasne uspane sun pialkasa pil paina pashiara. Uspane pail sammikawa nanmal
payara, mamaz suras awaruza kamnana. 8 Katmizna makima “sun pilne aimpi nanmal”
muntit, an pialkasa awa mazara piantanapa pait akwa. ° Jeremiasne, Dios kainamm-
mikane, sun kirit aizpa ka pinkihta parit: “Uspane treinta pial sappara. Israel awane
sunpawa pial taana nijkulara, awara paina. 10 Uspane sun pialkasa pail sammikawa
nanmal payara. Uspane chiwazha Anpat nawa inintit aizpa kiara,” Jeremias kizta,**

Pilatone Jestista mimamtu
(Mr 15.2-5; Lc 23.3-5; Jn 18.33-38)
11Jesus Pilatokin panasmin, usne Jesusta mimara:
—;Nune Judio awawa mikwa kish?
Jesusne ussa kaizta:
—Nu kaizta aizpa watcha i.
12 Pariya ininturuzkas Judio ilaparuzkas us kwail kirit kizmiztuasmin, Jestsne us-
paruza sinkanarachi. 13 Pilatone ussa mimara:
—;Uspa nua kwail kizamtu aizpa mimtuchikish?
14Jesuisne ussa chinkas sinkamiztachi. Katsa ininmikane iztasparit.

Uspane Jestista inapa kaizamtu
(Mr 15.6-20; Lc 23.13-25; Jn 18.38-19.19)

15 Pascua pishta tuasmin, Romano mikwane maza kajchira wamikara chihtuazi.
Usne awa naritmikara chihtshina. 1¢ Suane maza kwisha kwailmikane kajchira wara.
Usne Barrabds muntit. Akkwan awane paifia kwail kirit aizpa piankaamara. 17 Awa
wanmakkamtuasmin, Pilatone mimanara:

—;Une chima pashiamtu, na kinpa? ;Barrabasta chihtawasa? ;Jesusta, chihtawasa?
;Dios niritmika muntitmikara chihtawasa?

18 Pilatone sun mimara, Jesusta chihtshimtu akwa. Awa Jestskasa aliz kulamtu akwa,
uspane Jesusta chihkaara. Pilatone sun piankamta.

19 Pilato paifia inintukin uzasmin, paifia ashampane paifia pit ussa inin kit kaizta: “An
ampukasa kimun. Usne wat awa i. Amtawara kainkizpamtuasmin, nane us akwa kwisha

naiztau.”
20 Pariya inintuzkas Judio ilaparuzkas wan awaruza tinta kurunnara, Pilatora paikwan,

Barrabds chihtna, Jeststa piantanapa. 2! Katsa mikwane mamasa usparuzkasa paranat
kit mimanara:

—;Sun paastas minmikama chihtna pashiamtu?

Uspane sinkaara:

—Barrabdsta chihtti.

22 Pilatone mimanara:

—;Jesuskasa chima kinpai? ;Dios niritmika muntitmikakasa chima kinpai? Cristora
munamtu.

Wan awane sinkaara:

—Ussa kurishta pat piantarawa.

23 Suasne Pilatone kaiznara:

—;Usne chi kwail kirit?

Uspane an tinta kwianamizta:

—Ussa kurishta pat piantari.

24 Pilato kaizta aizpa miarachi akwa, ussa kwisha pilchapuzara akwa, Pilatone kwazi
kanapa inin kit awa iztakin paifia chihti kit kit kainanara:

—Nane an wat ampura piantanapa ininmanash. Umin ussa ininfiaanazi.

25 Wan awane sinkaara:
—Nu ussa inapa inintane, aune au paikwat aizpa nijkulnamakpas. Au ussa kwail

kiaritne, aukas au pashparuzkas us akwa naizshinamakpas.

26 Suasne Pilatone Barrabdsta chihtta. Jesusta ilna inintawane, Pilatowa kiwaintu-
ruzne Jesusta Roma suldaruruza chihkanara, kurishta pat pian kit piantanapa.

27 Suasne ininmikawa suldaruruzne Jeststa Roma ininmikawa yalta milara. Wan sul-
daruruzne Jestspa mamin pilsaarit. 28 Suasne uspane paifna pin nakaat kit kwanamkana
pin, mikwawa kwakshamkana, kwaninfiaara. 2° Uspane akkwan pu tit iptit kit mikwawa
chuttakana saara. Suasne paifia kizpukin sinaara. Maza mikwawa tikana paifia numal
chihtikin pizninara. Suasne uspane us iztakin wakpuj wainfiat kit ussa ishanat kit
kaizara:

—iNune Judio awara mikwa i! Wat kintire, kizara.

30 Uspane ussa ilpi kiat kit sun mikwawa tikasa kizpukin pianara. 3! Ussa isha-
narawane, uspane kwanamkana pin nakaat kit paifia pin kwaninfiara. Suasne ussa
milaara, ussa kurishta patpian piantanapa.

Ussa kurishta pat pian piantaamtu
(Mr 15.21-32; Lc 23.26-43; Jn 19.17-27)
32 Puzamiztuasmin, Roma suldaruruzne maza Cirene suras ampura wanmalara. Usne
Simén mun. Uspane ussa Jestspa us kurish munana ininara.
33 Sunkanain uspane Gélgota iza munkin pianaara. Sun Gélgota izane “irit kizpukana
iz kit ka muntit.” 34 Suane uspane Jesusta tain vino kwanpa kwinfiara, ishmanpa.

Kwaiztawane, usne chinkas kwashitchi.
35 Ussa kurishta inapa pat piantawane, suldaruruzpain ukkasa salara, Jesuspa pin kana

kin. Dios kainammmika kaizta aizpa sunkana kirit. Ka kizta: “Uspane salat kit ap watsal
kwaksham kana kinazi. Uspane usparuza ap pinkas naiyanazi,” kizta. 3¢ Suasne sua
uspane uzara, Jesusta izana. 37 Uspane ti akkalta paat kit Jestspa kizpu isal pattara. Sun
pitne ka kizta: ANNE JESUS I. USNE JUDIO AWAWA MIKWA I.

38 Uspane uskasa paas walkummikarakas tira pat pianara. Mazara paifia numal mamaz
kurishta pattara. Mamazta paifia kwiyamal mamaz kurishta pattara. 39 Pinturuzne ussa
kwail pit kizara. Uspa kizpu kialtuasmin, uspane 4°ka kaizamizta:

—Nune akkwan pit kaizta. Nune an Diospa yal kutia payura mamaza sanash kizta.
Katmizna nuin kiwainti. Nuin Dios painkul kane, nuin kurishtas kihshti.

41 Pariya inintuzkas Moisés kaizta aizpa kamtamtuzkas, Fariseo awaruzkas Judio
ilaparuzkas ussa ishanat kit usparuzpain kaizara:

42 _Us mamaztuza watsat milnarakas, usmin watsat milsachi. Israel awa mikwa
kane, usne kurishtas kihshshina, au us kaizta aizpa nijkulanapa. 43 Diosta nijkultune,

usne makis Diosta ussa watsat milnapa paikwatpa. Dios ussa pashimtune, Diosne ussa
kiwainshina, us “Dios painkul ish” kizta akwa.
44 Jesuskasa kurishta pat piantitkas, an paas walkumtuzkas Jeststa kwail kaizpailta.

Jestisne imtu
(Mr 15.33-41; Lc 23.44-49: Jn 19.28-30)

45 Paizka payukis kutfia urakima wan sura tilkwil paarit. 46 Sun kutfa urain Jestsne
paifia Hebreo pitkasain tinta ka kwianta: “Eli, Eli, ;lema sabactani?” (Au pitkasain ka kizta:
“Ap Dios, Ap Dios. ;Chishma nawa kwairit?”)%

47 Minpazha sua puraruzne miat kit kaizara:

—An ampune Elfas kainammmikara akumtu.

48 Sun urain mazane usparuztas din it kit pimpuh kana it. Pimpuhta tain vinokasa
parantawane, an ampune pimpuh tikin tat kit Jestusta kashara nuninta, tuknapa.

49 Mamaztuzne kaizara:
—Sun kimun. Elfas kiwaina amtuka, izanapas.

o 27:46 Sal 22.1

50 Jesis mamasa tinta kwiantawane, ira. 5! Sun urain nain pin kantit Diospa yalkin
kwashtas pihshara, piltakima. Sun nain pin akwa, mamaz kanmal siptit. Pilne ulta.
Ukkas kizara. 52 Pantiénpa yal azpianara. Akkwan Diosta piantuza irittas kuhsara.
53 Kuhsarawane, pantion yalkis puzara. Jesus irittas kuhstawane, an kuhsararuzne
Diospa watsal Jerusalén pipulura nappara. Suane akkwan awane usparuza izara.

54Suasne suldaru ininmikakas Jeststa izmuruzkas ulmu mazara. Wan kiarit aizpa izara
akwa, uspane kwisha ishkuat kit kaizara:

—Watcha. An ampune Dios Painkul ara.

55 Suane akkwan ashampane attishtas izara. Uspane Jeststa kiwainat kit Jeststa
Galilea suras kanpaara. 5¢ Marfakas Magdalena pipuluras ara. Mamaz Marfakas ara.
An Marfane Santiagowa akkuhshkas Joséwa akkuhshkas ara. Zebedeowa painkultuzpa

akkuhshkas ara.

Jesuista kaamtu
(Mr 15.42-47; Lc 23.50-56; Jn 19.38-42)

57 Nashmizkane, maza kwazpa ampune ara. An Arimatea pipuluras awane José muntit.
Uskas Jestusta kammumika azi. 58 Suasne usne Pilatora izna it kit Jesus iritta paikwara,
ussa kamna. Suasne Pilatone ussa chihkanpa ininnara. 5° Joséne iritmika kurishtas
mushat kit muin sinam pin ip kit 0 paifiain masas uk kulta kamta. Suasne usne fiamin
sun kul kapal sarit, ussa sua kamnapa. Katsa ukkasa sun kulta siptawane, irit. 61 Suane
Magdalena suras Marfakas mamaz Mariakas kamkin izawara uzara.

Pariyawa kiwainmuruzne Jesus kamkin izamtu

62 Pascua pishta kapal watsarawane, tilawarane, kwaizkultu payura, Sdbado payura,
pariya ininturuzkas Fariseo awaruzkas Pilatora izna iat 63 kit kaizara:

—Mikwa, aumiza mizhain. Uzasmin, an pirail kaizmumikane “kutia payura irittas
kakulnash” kizta. ¢4 Katmizna up kiwaintuza kamkin izna ininnari kutfia payurakima.
Suasne paina kammuruzne amtawara aamanazi, iritta walkwan. Jesus uzasmin, “nane
Dios inintamika ish” kizta. Paifia kammuruz “us irittas kakultire” kizarane, an minpa
pirail an flancha pirailkin anza kwail namnazi.

65 Pilatone kaiznara:
—Une an kiwaim suldaruruza miltain, kamkin anza wat izanapa, minminkas nappa-
manpa.

66 Suasne uspane kamkin iat kit sipmu ukkin watsal sippara, mamaztuz nappamanpa.
Suasne suldaru kiwaintuza chihkanarit, izanapa.

28

Jesusne irittas kakultu
(Mr 16.1-8; Lc 24.1-12; Jn 20.1-10)

1 Kwaizkultu payu pinkane, domingo payu kinmizta. An domingo payu kinmizkane,
Magdalena pipuluras Mariakas mamaz Mariakas kamkin iznajiilta. ZAmtazasmin, masain
pilpara tinta ul samizta. Anpatpa dngelne chiyuras kihsh kit piannat kit uk siptit
tainkat kit ukkin uzta. 3 An 4dngelne ippakana naztam aizta. Paifia pin putcha iztit.
4 Sun izarawane, suldaruruzne ulat kit ishkuara. Ishkuamtu akwa, uspane irittuzkanain
namarit. > Suasne angelne ashamparuza kaiznara:

—Ishkuman. Nane u Jesusta, piantaritmikasha, saimtuas pianish. ¢ Usne akki tuchi.
Ukasa uzasmin, usne uruza kainanat kit us kaizta aizpa kirit. Usne me irittas kuhsta.
Minta ussa kamtakin iztain. 7 Azain iat kit paifia kammuruza ka kaiznarain: “Irawane,
usne me irittas kuhsta. Galilea sura irain. Usne ukin an fiancha imtu. Sua ussa izanazi.”
Nane apain atpaish, sun uruza kaiznana.

8 Suasne ashamparuzne azain kamkis iilta. Ishkuamtukas, wat minfiara. Ain
intazasmin, iil kit paifia kammuruza sun pit kainailta. °tmtazasmin, Jesusne usparuza
kasha at kit “kakishapu” kizta. Suasne uspane Jeststa ail kit wakpuj wainpail kit
chihtikasa mittikin ippailta. 10 Usne usparuza kaiznara:

—Ishkuman. Ap kammuruza kainarain, Galilea sura ianapa. Tane uspane nawa izanazi,
kizta.

Suldaruruzne pirail kaizamiztu

11 Ashampa imtazasmin, minpazha suldaruruzne pipulura iat kit pariya ininturuza sun
kirit aizpa kaiznara. 12 An pariya ininturuzne Judfo ilaparuzkasa kwinta kin iara, maza
pitmin nijkulana. Suasne uspane kwisha akkwan pial suldaruruza milanat 13kit kaiznara:

—Sunkana kaiztain: “Au amtawara pittamtuasmin, Jesispa kammuruzne aat kit
iritta walkuara”. 14 Mikwa sun piankamtane, aune uruza kiwainshinamakpas, uruza
ilnamanpa.

15 Suasne Suldaruruzne pial sappara, awa usparuza kaizara aizpa kin. Sunkana Judio
awaruzne makima kaizamtu.

Jesuisne paifia once kammuruza kurunnanamtu
(Mr 16.14-18; Lc 24.36-49; Jn 21.19-23)

16 Suasne once kammuruzne Galilea sura izarakima iat kit Jestus usparuza inintakin
piannara. 17 Jeststa izarawane, uspane ussa wakpuj wainfiara. Minpazha ussa nil
nijkularachi. 18 Suasne Jestsne usparuza kasha it kit kaiznara:

—Diosne nawa kiwainta, wan chiyurakas wan au sukinkas tinta ininnapa. ° Katmizna
wan awaruza iat kit kamtanarain, ap kammuruza namninnanapa. Sun nijkulturuza
kwazikasa munnarain, Taitta Diostakas Dios Painkultakas Sinam Izpultakas kanpaamtu
akwa. 20 Na uruza kamtanara aizpa usparuza kamtanarain, na kainara aizpa kianpa.
Sunkas nijkultain, Nane wan payurakima ukasa tuanash, au su pailnakima.

Pailti.

San Marcos
Dios Watsal Pit Jesucristowa Para

Marcosne an flamin Dios watsal pit para. Mateokas Lucaskas paifia pit parit aizpa iz
kit mamaz pinkih Jesucristowa kwizta parit. Marcosne an ainki pinkih para. Usne miza
Dios watsal pit Jesucristowa masamizta kamtara. Jesucristowa pit kwisha wari, Jesucristo
awaruza watsat milnamtu akwa. Marcosne Juan munna kimmikawa pamtu. Juan Jeststa
munna kimtawane, Marcosne Diablo Jesusta kwail kinintu aizpa pamtu. Kwiztane usne
Jesus Galilea sukin kirit aizpa pamtu (1.14-9.50). Suasne Jestsne Galilea suras kail kit
mamasa Jerusalén pipulura kailtu (11.1-52). Kwiztane Marcosne Jesucristowa minpa
payuwa pamtu, awa Jesus it kit irittas kuhsta piankamanapa (caps 11-16).

Jesus akkwan iztasparit kal kimtuasmin, usne wan awaruza kamtanamizta, Dios ussa
ininta piankamanapa. Jesusne ussa kiztu: “Nane Ampu namtitmika ish.” Diablowa
saliztuzne ussa “Dios painkul i” kizara. Judiowa pariyaruzne ussa ka mimaara: “;Nune
Dios Cristo kish? ;Nune au wat Dios Painkul kish?” Jestisne sinkanara: “Nane Cristo ish.
Une nawa, Ampu namtitmikara, izanazi,” (Mr 14.61-62).

Juan munnammikane Dios pit kainammtu
(Mt 3.1-12; Lc 3.1-9, 15-17; Jn 1.19-28)
1 Sunkana Dios watsal pit masamtu. Sun pitne Jesucristowa, Dios Painkulpa, kainarit.
2 Antikwain Isafasne, Dios pit kainammmikane, kainat kit pinkihta para. Jesuspa kiz
kit pinkihta ka para:
“Mirain. Diosne paifia ininmika ininnazi,
an fiancha Jestspa mi watsanapa.™
3 Mazane pul sura it kit akkwan awa tuchira ka tinta paranazi:

‘Au wat Anpatpa mi nil sarain,” "% kiz kit ka para.

4 Suas Juanne pul sura, akkwan awa tuchira, akkwan awara munnanara. Ka akkwan
piji kainanara:

—U kwail kwizninnat kit munnarain, Dios u kwail kiarit aizpa kanintinpa, uruza
maizanapa, kiznara. 5 Akkwan awane Judea suras Jerusalén pipuluras Juanparakima
taizara, ussa miana. Uspane Diosta kaizara:

—Watcha. Aune kwail kianashi. Sun kizakane, Juanne Jorddn Pira usparuza munna-
nara.

¢ Juanne kwaksham kwara. Mamaz kalpa, camello ashkasa kwaksham sip kit kwara.
Aya kira ip kit kuhta. Usne pak, ittalkanakas, mishkikas kwarit. 7 Kamtanamtuasmin,
Juanne kaiznara: “Mazane mamaz payura ap kwizpa anazi. Usne nakin anza tinta
ininmika i. Nane paifia kiwainmika ish. Us an tinta namtit akwa, nane paifia zapato
tit chihtshitchish. Nane ussa wat kiwainnapa piankamsachish. 8 Nane watcha umiza
kwazikasain munnanamtus. Usne umiza ayukta Sinam Izpul winnanazi,” kiznara.

Juanne Jesusta muntu
(Mt 3.13-17; Lc 3.21-22)

9 Mamaz payura Jestisne Nazaret pipuluras, Galilea suras, puz kit Jorddn pira ara.
Juanne Jeststa munnara Jorddn Pira. 10 Mane Jesus piras salaktawane, chiyu azkane,
Jesusne Dios Izpulta utkurukana iztit. Dios Izpulne taiz kit ussa uzta. 1 Diosne chiyuras
ussa kwianta: “Nune ap painkul i. Nua pashimtus. Nane nua narit,” kizta.

Diablone Jestista kwail kishimtu
(Mt 4.1-11; Lc 4.1-13)

o 1:2 Mal 3.1 = 1:3 Is 40.3

12 Mane Dios Izpulne ussa pul sura, awa tuchira, ininta. 13 Cuarenta payura pul sura,
awa tuchira, tuazi. Satandsne Jeststa kwail kinashimtu, us kwail kinpa. inkal kalpakasa
tuazi. Angeltuzkas purazi, ussa kiwaina.

Jestisne kammuruza akwanamtu
(Mt 4.12-17; Lc 4.14-15)
14 Suldaruruz Juanta piz kit kajchira sipparikane, Jesusne it kit Galilea sura Dios watsal
pit kainanara. 15 Awaruza ka kiznara: “Diosne sun payu narit, awaruza ininnanapa,
usparuza watsat milnanapa. U kwail kwizninnat kit Dios watsal pit nijkultain,” kiznara.

Jestisne ampara pishkaru sulmuruza akwanamtu
(Mt 4.18-22; Lc 5.1-11)

16 Jestisne Galilea Pimamin chamtuasmin, Jesisne Siméntakas Andréstakas aimpihsh-
tuzpain iznara. Uspane pishkaru immu kiainpailta. Pailta payu pishkaru sulpailta.
17 Jestsne usparuza ka kaiznara:

—Nakasa at kit piankamnarain. Namin pishkaru sulpailta. Kawarain awara ak-
wananaka, Diosta piankamanapa.

18 Mane uspane pishkaru immu chihkat kit ussa kanpailta.

19Jestisne pitchin an fiancha it kit Santiagorakas Juantakas, Zebedeo painkulta iznara.
Uspane katsa kanuara pishkaru immu yalpailta. 20 Mane usne usparuza akwanara.
Uspane uspa papihshta, Zebedeora, chihkailta. Usne kanuara kiwaintuzkasa nukkulara.
Ussa kanpailta.

Kwail salizne ampura piztit
(Lc 4.31-37)

21Uspane Capernaum pipulukin pianaat kit nappara. Mane Jestisne kwaizkultu payura
Judio kammu yalkin nap kit awaruza kamtanamizta. 22 Uspane paifia kammukasa
iztaspaarit. Uspane ka kizara:

—Nune katsa mikwakana tinta kamtanamtu. An Moisés kaizta aizpa kamtam-
tuzne sunkana kamtaamtuchi, kizara. 23 Ta Judio kammu yalta maza ampune, saliz
piztitmikane tuazi. 24 Usne kwian kit Jestista Nazaret pipuluras kiz mimara:

—;Aumizane chima kinash? ;Amas, aumiza puzninnana? Nane nua pianish. Nune

Diostas sinammika i, kizara.
25 Jestisne ussa inin kit tinta kaizta:

—iPufiain! jAwaras puzti! kizta.

26 Kwail salizne awara ulnin kit tinta kwianta. Suasne Jestsne salizta awaras puzninta.
27Wan awane ishkuara. Usparuza ka mimaara:

—;Anne chi i? Masas kammu i. Katsa mikwakana kamtamtu. ninkane, kwail

saliztuzne ussa miamtu, kizara.
28 Azain sun awane, wan Galilea sura uztuzne, Jestispa piankamaara.

Jestisne Pedrowa suegrara wat panintu
(Mt 8.14-15; Lc 4.38-39)

29 Judio kammu yaltas puzarawane, suasne Siménpa yalkinkas Andréspa yalkinkas
nappara, Santiagokasa Juankasa. 30 Sua Siménpa suegrane kamara immukasa ishtu tuazi.
Uspane Jesusta kainaara:

—Paifia suegra ishtu tuazi, kainaara. 3! Jestsne at kit up chihtira piz kit ussa
kuhsakninta. Suasmesa immu kara. Suasne Simdnpa suegrane usparuza kumira
kwinnara.

Jestisne akkwan awara wat paninnamtu
(Mt 8.16-17; Lc 4.40-41)
32 Amtane pan payaptikane, Galilea suras awane ishturuzakas kwail saliz piztittuzakas
ussa karaara. 33 Akkwan pipulukis awane Jesus tukin pijtakin wanmakkara. 34 Usne
akkwan tuntu ishturuza wat paninnara. Usne akkwan kwail saliztuza puzninnara. Usne

kwail saliz puznintittuza chi paranintachi. Saliztuzne ussa piankam kit kaizara: “Jestisne
Dios Painkul i,” kizara.

Jestisne Galilea sura Dios pit kainammtu
(Lc 4.42-44)
35 Tilawain tilkwilmin Jestsne kuhsak kit awa tuchira it kit Diosta paikwat. 3¢ Siménne
mamaz awaruzkasa an kwizta kanpaara. 37 Uspane ussa sait kit kaizara:
—Chiwal awaruzne nua sayamtu, kizara.
38 Usne usparuza kaiznara:
—1tzhain, mamaz kasha pipulurain, Dios pit kwinta kinpa. Katmizna chiyuras arau,
kiznara.

39 Usne Judio kammu yalta Galilea suwara it kit Dios pit kwinta kit kit saliztuza awaras
puzninnara.

Jestisne aya pitta ishtumikara wat panintu
(Mt 8.1-4; Lc 5.12-16)

40 Maza ampune, aya pittit ishtumikane, ussa at kit tinta paikwat kit wain kit kaizta:

—Namtashitne, namtashina. Namtazha, kizta.

41Us akwa mintane, Jestusne paifa chihtikasa ussa paat kit kaizta:

—Nua namtanash. Nua wat pari, kizta.

42 Mane aya pitta ishtu karit. Wat kultit. 43 Suasne mamin Jestsne ussa paifia yalta
inin kit ka tinta kainara:

44 —Nune wat parit. Minainkas paranamun. Nu wat parit akwa, pariyara it kit nua
Diospa yal pariyara antash. Ussa Moisés lamin kaizta aizpa miltash. Usne nu akwa Diosta
milnazi. Sunkana wan awane nu wat parit piankamanazi, kizta.

45 Sun ampune puz kit wanta sun namtit aizpa kwinta kinamizta. Akkwan awa Jests
tukin wanmakkara akwa, Jesusne awa iztakin pipulukin napsachi. Attishta, awa tuchira,
aara. Uspane pul sura ussa salkularit.

2

Jestisne chasachi ishtumikara wat panintu
(Mt 9.1-8; Lc 5.17-26)

1 Mamaz payura us Capernaum pipulura naptawane, awane us yalta tu piankamara.
2 Kwisha akkwan awa wanmakkarit akwa, mamazne nappasachi. Sun yal pijtakin
minminkas nappasachi. Sua usne usparuza Dios watsal pit kwinta kinara. 3 Suasne
mamaztuz aara. Sun ampara ampune chasachi intura Jesdspakin muat kit karaara.
4 Akkwan awa akwa Jesus tura nappasachikane, uspane yal isalta nuara. Yal kih
uktawane, kul saara. Katsa kul saarawane, uspane ussa kamakasa inkihshaara. 5Jestsne
ampara nijkularit aizpa pian. Sunkana minfara: “Jestsne ishtumikara watsashina,”
minfiamtu. Jestusne chasachi intura ka kizta:

—Painkul, mizha. Up kwail wat kulninnash, kizta.

6 Mane mamaz Moisés kaiztit aizpa kamtamtuzne sua uzat kit usparuzpain, minfiara:
7 “Jestusne pirail kaiztu. Usne usmin Dioskana namtu. Diosmin kwail kaninshinaka,”
minfiamtu. 8 Mane Jesusne uspa minfiarit aizpa ayukta piankamta. Katmizna usparuza
ka kiznara:

—;Chikishma sunkana mipuspas? ° Chasachi intura samchi kizna: “Up kwail wat
kulnash.” Kawarain samchi kizna: “Kuhsakti. Up kama kuhsari. Chat,” kiznara.
10 piankamtain. Diosne nawa, Ampu namtitmikara, ininta, awara kiwainanapa. Kat-
mizna u sura at kit u kwail wat kulninnamtus, kiznara.

11 Usne chasachi intura ka kizta:

—Nane nua kaiztus. Kuhsakti. Up kama kuhsari. trash yaltakima, kizta.

12Usne usmin kuhsak kit paifia kamakasa ip mut kit usparuztas puzta. Wan awaruzne
iztaspaarit. Ka kizara:

—Diosne kwisha wari. Diosne kwisha katsa i. Namin sunkanane iztakimakpas, kizara.

Jesuisne Levira akwantu
(Mt 9.9-13; Lc 5.27-32)

13 Mamasa Jestsne yaltas puz kit katsa pirakima ira. Akkwan awane ussa wanmakkara.
Sua usne usparuza Dios pinkih kamtanara. 14 Tas pimawarain pintawane, usne Levira,
Alfeowa painkulta, izta. Sun awane Roma gobierno pial sapmukin uz kit kal kira. Jestsne
ussa ka kaizta:

—Kanpazha, ap kammumika namnapa, kizta.

Usne kuhsak kit Jeststa kwizpa ira.

15 Jesusne Leviwa yalta it kit uskasa kuantuazi. Akkwan Roma gobierno pial sapmu-
ruzkas, kwail kimtuzkas misharira uzat kit kuara, Jestskasa paifia kammuruzkasa. An
akkwan sun awakanane ussa kanpaat kit kamashimtu. 16 Jestiskas kwail kimtuzkas gob-
ierno pial sapmuruzkas kuamtazi. Moisés kaizta aizpa kamtamtuzkas Fariseo awaruzkas
tuat kit usparuza izara. Usparuza izarawane, ka Jesispa kammuruza mimanara:

—;Chikishma Jestisne Roma gobierno pial sapmuruzkasa kwail kimtuzkasa kuamtui?
mimanara.

17 Sun mirawane, Jesusne usparuza kaiznara:

—Ishtukine, tuttul pashikain. Ishtune, tuttul pashimtu. Nakas tuttulkana ish. Nane
at kit awaruza sainarau, kwail awaruza wat paninnana. Wat awa makpas minturuza
sainamtuchish, kiznara.

Kumira impa
(Mt 9.14-17; Lc 5.33-39)

18 Juan munnammikawa kammuruzkas Fariseo awaruzkas akkwan payurakima Diosta
paikumtune, kuamtuchi. Impa. Uspane Jesusta aat kit kaizara:

—Up kammuruz Diosta paikukane, kuamtu. Impachi. ;jKwailchiki? Juanpa kammu-
ruzkas Fariseo awaruzkas Diosta paikukane, kuamtuchi. Impa, kizara.

19 Jestsne usparuza kaiznara:

—Ampu ashampa kanpain mijne, kasara kishitne, izmuruzne wanmakkamtu, kasara
kimmikakasa watsal kulanapa. Kumira kwinkane, kuamtu. Sun payura izmuruzne
kumira kuanazi. Impachi. 20 Ampu kasara kitpane, mamaz payura usne izmuruztas
ukkanazi. Sun payura paifia izmuruzne kuamanazi. (Kawarain mamaz payura awane
nawa ukkanazi. Nawa ukkarawane, ap izmuruzne izat kit piankamanazi. Sun payura
kuamanazi, tayalamtu akwa.) Jesiisne an masas kamtam awara kamtanara, antikwain
kamtam chihkaanapa.

21Usne ankas kamtanara:

—Kwaksham pakkultane, minchi masas liensokasa yaltuchi. Masas liensokasa yaltane,
masasne sipparim. Suasne an pshat kit pakkultim. 22 Kawarain chappi sultane,
minminkas chappi ilapa kalpa ayara wintu. tapa kalpa ayara wintane, chappi tain
sultim. Chappi tain sultawane, ilapa kalpa aya psharinazi. Chappikas puztinazi. Paasas
karinazi. Chappi sulkane, masas kalpa ayara wintawa, kiznara.

Jesusne kwaiztit payura cha
(Mt 12.1-8; Lc 6.1-5)

23 Kwaiztit payura Jesusne chara sauwara izi. Pinmiztune, paifia kammuruzne chara
pippa pakkamizta. 24 Fariseo awaruzne ussa kaizara:

—Izti. Up kammuruz chara pippa pakkamtu. Antikwa kamtamne ka kizta:
“Kwaizkultu payura kal kiman”, kiztu, kizara.

25 Jestisne usparuza kaiznara:

—Une Dios pinkih izara. Namin Davidne paifia izmuruzkasa yak kiarit. 26 Usne Dios
yalta napta. Abiatar katsa pariya uzkane, Abiatarne an pan Diosta tara aizpa ussa kwinta.
Antikwa kamtam ka kizta: “Sun pan pariyaruzpain kuamtu. Mamazne kwasachi,” kizta.
Davidne kwat kit izmuruza kwinnara. Usne kwail kitchi, kiznara.

27 Jestisne ankas usparuza kaiznara:

—Diosne an nancha awa sara. Awa sarawane, Diosne kwaizkultu payu sara, awa
kwaizkulanapa, kiznara. 28 Katmizna usne ka kiznara:

—Nane, Ampu namtitmikane, awara wanmak kit kiwainamtus. Nane kwaizkultu
payura awaruza kurunnashina, chiwazha kinpa, kiznara.

3

Maza ampuwa chihti chihpailtit
(Mt 12.9-14; Lc 6.6-11)
1 Mamasa Jesusne Judio kammu yalta napta. Maza ampune chihti chihpailtit tuazi.
2 Minpazha Fariseo awane Jesusta izat kit ka minfiara: “Jesisne kwaizkultu payura ussa
kakulninshinasa,” minfiara. Sunkana minfara, ussa kwail kizanapa. 3 Suasne Jestsne
ampu chihti chihpailtitmikasha kaizta:
—Apain paizkakin kunanka, kizta.
4 Usne usparuza mimanara:
—Kwaizkultu payura ;Chima kinpai? ;Wat kin? ;Kwail kin? ;Kakulninna? ;Piantana?
;Chima kinpai? mimanara.
Sinkaashitchi akwa, uspane pufain paarit. 5 Usne usparuza iznat kit aliz paranara.
Uspa akwa Jestsne tayalta, uspa watcha miashitchi akwa. Usne ampura kaizta:
—Up chihti nil sari, kizta.
Sun ampune paifa chihtinil sarit. Paifia chihti mamaz chihtikana namtit. ¢ Tas Fariseo
awaruzne puzarit. Uspane Herodes izmuruzkasa kwinta kiat kit usparuzpain kaizara:
“;Mizama ussa piantanapai?” kizara.

Akkwan awane katsa pimakin pura

7 Jesusne paifia kammuruzkasa iarit katsa pirakima. Akkwan Galilea suras awakas
kwizpa kanpaara. Judea suras awakas aara. 8 Akkwan awane Jesus sarit aizpa
paraara. JesUspa miarawane, akkwan aara. Judea suras Jerusalén pipuluras aara.
Idumea pipuluras aara. Akkwan awane Jorddn Pi kwakaras aara. Akkwan awane Tiro
pipuluraskas Sidén pipuluraskas aara. ® Usne kammuruza ka kaizara:

—Akkwan awane wanmakkamtui. Akkwan awa akwa ainki kanua watsarain, awa
nawa nuppainmanpa. Nawa nuppainfiarane, kanuara uznash, kiznara. 10 Namin akkwan
ishturuza kakulnintawane, uspane nuppainfiara, ussa paanapa.

11 Awa kwail saliz piztittuzne sua aazi. Ussa izkane, kwail salizne awara wainnin kit

kwianninfara:
—Nune Dios Painkul i, kizara.
12 Jesuisne salizta kainanara:
—Awaruza “nane Dios Painkul ish” kaizman, kiznara.

Jesuisne doce kammuruza nanamtu
(Mt 10.1-4; Lc 6.12-16)

13 Jestisne kwash izara nura. Minpazha kanpashimturuza akwanara. Uspakas us
uzkin nuara. 1415 Sun doce ampuruza nanarawane, usne paifia inintuz munninnara.
Jesusne nanara, uskasa tuanpa, Dios pit kainanapa, Dios pitkasa salizta puzninnanapa,
ishtura kakulninnanapa. 16 Jestsne an doce ampura ka nanara. Mazane Simén mun.
Jestsne Siménpa mun maizta. Mane Pedro mun. 17 Mamazne Santiagokas Juankas
aimpihshtuzpain. Sun paasne Zebedeo painkul azi. Jestisne uspa mun maizta. Mane
Boanerges muntit. (“Azain awa muntit.”) 18 Anpane Andrés, Felipe, Bartolomé, Mateo,
Tomds, Santiago, Alfeo painkul, Tadeo, Simén, Cananeo suras, 1°Judas Iscariote munarit.
Judas Iscariote kutia afio pailtikane, ussa kwail awara chihkanara, ussa piantanapa.

Jesusne salizta puznintu
(Mt 12.22-32; Lc 11.14-23; 12.10)
20 Suasne Jestsne maza yalta kail kit napta. Mamasa akkwan awane Jeststa paina
kammuruzkasa wanmakkara. Akkwan awa akwa, uspane kuasachi. 2! Paifia izmuruz

sun kit aizpa mirawane, iara, tas ussa milnapa. Uspane usparuzpain kizara: “Usne
nukkukana paramtu,” kizara.

22 Moisés kaizta aizpa kamtamtuzne Jerusalén pipuluras kihshat kit Jestspa ka kizara:
“Beelzebliwa salizne ussa piztit. Usne sun katsa saliz akwa mamaz salizta puznintu,”
kizara.

23 Jestsne usparuza akwat kit masas pit kamtamkasa kamtanara: “Satandsne paifa
saliz puzninmanazi. 24 Mamaz suras awane usparuzpain waya kitne, sun awane pareju
uzasachi. 25 Kwalne usparuzpain waya kitne, aliz paratne, sun kwalne pareju uzasachi.
26 Satanaskas paifia izmuruzkas paifia salizkas usparuzpain waya kit kit paimpa iakane,
paifia katsa mikwa nukkulmanazi. Pailtinazi.

27 Tinta yalpamika paifia yalta uztane, minminkas walkwan napsachi. An tinta awa
at kit tinta yalpamikasha tit kuhtawane, paifia yalta nap kit us mij aizpa walkwashina.
(Kawarain nakas Satandsta kana kit kit paifia saliz awaras puznintus.)

28 An usparuza kaiznara: Watcha. Nane wan kwail kit aizpa, Diosta kwail kwinta kit
aizpa, watkulnashinash. 29 Minpazha Dios Izpulta kwail kwinta kitne, nane sun kwail
ussa chi wat kulmanash. Sun kwailne wat kulsachiwal. Diosne usparuza pailta payu inta
naizninnanazi,” kiznara.

30Jestisne sunkana kainanara, sun awa kwail saliz Jeststa piztit kizarit akwa.

Jestispa akkuhshkas aimpihshtuzkas
(Mt 12.46-50; Lc 8.19-21)
31 Suas Jesuspa akkuhshkas aimpihshtuzkas aat kit pianamal kunara. Uspa pit inin kit
Jesusta akwat. 32 Akkwan awane ussa sulmin uzat kit kaizara:
—Izti. Up akkwakas up afiaruzkas pianamal uzamtu. Uspane nua sait kit akwantu,
kizara.
33 Usne usparuza sinkanat kit kaiznara:
—;Minma ap akkwa i? ;Minma ap afia i? kiznara.
34 Suasne Jestsne sulmin paifia uztukin iznat kit kaiznara:
—Apain une ap akkwakana, ap afiakana mai. 35 Minpazha Dios ussa inintu aizpa
kimtumikane ap anakana i, ap kuakana i, ap akkwakana i, kiznara.

4

Ampune chara pippa maltu
(Mt 13.1-9; Lc 8.4-8)

1 Mamasa Jesusne pimakin kamtanamizta. Kwisha akkwan awane wanmakkarit.
Suasmesa usne kanuara wat kit uzta. Wan awane pimakin kunara. 2 Usne usparuza
akkwan masas kamtamkasa kamtanara.

Kamtamtune, usparuza ka kiznara: 3 “Mirain. Maza awane ira, chara pippa malna. 4 Us
maltakane, pitchinmin miwara taizara. Chitchuruzne aat kit kuara. 5 Pitchin pippane uk
pilpara, akkwan pil tuchira, taizara. Ainkih pilchira taiztawane, pippane azain chik kit
kwizara. ¢ Pan malkane, ti kwiz kit kiyarit, akkwan mujtit wajchi akwa. 7 An pitchin
pippane patmu mujtitpara taizara. Pippakas patmukas chikkara. Watchi kunkain. Chi
wakain. 8 An akkwan pippane wat pilta taizat kit chikkat kit kunara. Chara watsal
wakane, pakkarit. Maza tirain treinta pippa puzara. Mamaz tirain sesenta pippa puzara.
Mamaz tirain cien pippa puzara,” kiznara.

9 Suasne Jesusne an kaiznara: “Piankamshitne, mishitne, nawa mizhain,” kiznara.

Jestisne kamtam kwinta kimtu, awara kamtanapa
(Mt 13.10-17; Lc 8.9-10)

10 Akkwan awa kaiyarawane, doce kammuruzkas paifia izmuruzkas ussa kaizara:
“Aumiza sun masas kamtam kwinta kainchanaka, mianapa,” kizara. 1! Jesusne usparuza
ka kaiznara: “Nane, Dios inintamikane, umiza kamtanamtus, mianapa, Dios uruza
ininnashimtu piankamanapa. Nane Diosta miashimtuchiruza masas kamtam kwintakasa

kamtanamtus. 12 Yawa wat iztakas, piankamamanazi. Yawa wat mirakas, miamanazi.
Wat miamtuchi akwa, uspane Diosta kaiyasachi. Uspa kwail wat kulnasachi,”®* kiznara.

Jesuisne masas kamtam kwinta kamtanamtu
(Mt 13.18-23; Lc 8.11-15)

13 Jestisne usparuza kaiznara: “An masas kamtam kwinta u miamtuchi akwa, nane
uruza mamasa kainananash. Watsal mirain, an piankamanapa, wan masas kamtam
kwinta piankamanapa. 14 Chara pippa malmumikakas Dios pit kwinta kimmikakas
kawarain i. Sun pippane Dios pitkana i. 15 Pitchin pippane miwara taizara. Pippa
miwara taiztawane, Satandsne kwizpa at kit pippa saktu, chiktachasmin. Kawarain awa
Dios pit mirawane, Satandsne at kit ayuktas Dios pit ukkamtu. 16-17 Mamaz pippane
uk pilpara taizara. Uk pilpara taizarawane, katsa mujtit wajchi akwa, azain kiyarim.
Kawarain awa Dios pit saptawane, mirawane, usne Dios pit ayukta watsakain. Awa ussa
kwail kitpane, Dios pit akwa ussa iltawane, usne Dios pit kwait kit Dios pit mishimtuchi.
18 Mamaz pippane patmu mujtitpara taizara. Kawarain awane Dios pit mimtu. !° Dios
pit mirawane, kwizta sun awane wat mishitchi. Chiwal pashimtu. Pialkas saimtu.
Kwail kishimtu. Suasne Dios pit kwait kit maintim. Uspane pippakana kunsachi,
wakain. 20 Mamaz pippane wat pilta taizara. Sun pippane chik kit kun kit waara. Maza
pipparain treintakima sesentakima cienkima puzara. Kawarain Dios pit mimturuzne
Diosta piankamat kit wat kianazi,” kizara.

Alampara unamtu kamtam kwinta
(Lc 8.16-18)

21 Jestsne usparuza mimanara: “;jAlampara tim paltammuskiwas? ;Alampara ka-
makasa paltammuskiwas? Tas alampara tapilara unam, aiznapa, awa kai izanapa.
22 Kawarain ap kamtam pit puintitkas, mamaz payura awa mianazi. Ap kamtam pit
miashitchikas, mamaz payura awa piankamanazi. 23 Piankamshitne, mishitne, mirain,”

kiznara.
24 An kaiznara: “Watsal mirain. Pitchimin mishitne, pitchimin piankamnazi. Watsal

mishitne, an akkwan piankamanazi. 25> Piankamshitne, Diosne usparuza kiwainamtu, an
akkwan piankamanapa. Dios pit piankamshitkine, wan mij aizpa kaninnazi,” kiznara.

Maza pippa chiktu kamtam kwinta
26 Jestisne usparuza ka kamtanara: “Diospa gobiernone maza pippakanain i. Maza
ampune pippa pilta maltu. 27 Pippa malmumika amtawara pittittuasmin, payuwara
izkultuasmin, sun pippane chik kit kunmu. Pippa malmumikane miza chikmu pianchi.
Miza kunmu pianchi. 28 Pippane pilta kain chikmu. Pippa chiktawane, ti kunmu.
Kuntawane, pippa waam. 2° Pippa inkane, usne awara mashtikasa inintu, pippa
paknapa,” kiznara.

Mostaza pippa kamtam kwinta
(Mt 13.31-32; Lc 13.18-19)
30Jestsne an kaiznara: “Diosne awaruza sainamtu, usparuza ininnanapa. An kamtam

kwinta mirain. Diospa gobierno maza kwalkana aiztim. Diospa kwal aiztim. Masas
kamtam kwintakasa kamtananash, awa piankamanapa. 31 Diospa gobiernone maza ainki
pippakana i. Mamaz an ainki pippane wachi. 32 Sun pippa wakane, chikmu. Chiktawane,
kwisha azain kawirim. Katsa tailpura kawirim, ti ayukmal chitchu yal sanapa. Sunkana
Diospa kwal kawirim,” kiznara.

Jestisne kamtam kwintawa piankamninnamtu
(Mt 13.34-35)
33 Kawarain Jestsne sun masas kamtam kwintakasa kamtanara, awa piankamanakima.
34 Jesisne masas kamtam kwintakasa chi paranarachi. Jesusne paifia kammuruza sun
masas kamtam kwintara kamtanara, piankamanakima.

el 4:12 Is 6.9-10

Jestisne inkwa kanintu
(Mt 8.23-27; Lc 8.22-25)

35 Sun payura til pakane, Jesusne kammuruza kaiznara:

—Pi kwakara izhain, kiznara.

36 Akkwan awaras puzarawane, paifla kammuruzne Jestskasa kanuara waat kit
kwakaraiara. Akkwan kanuakas usparuzkasa iara. 37Katsa tinta inkwa pamizta. Inkwane
pira nuppain kit kwazi kanuara palakpinta. Pi punmizta. 38 Jestisne kanua pilmal tut kit
kwakmura pitta. Uspane ussa izkulnin kit mimaara:

—Anpat. Aune pi kwaanapain makpas, kizara. ;Nune nijchimakish?

39 Usne izkul kit kuhsak kit inkwara kaizta:

—ilnkwa pamun! kizta.

Pira kaizta:

—iKialmun! jKalpain! kizta.

Inkwane pailta. Pine kalpain parit. 40 Usne kammuruza mimanara:

—;Chitma ishkuanas? ;Diosta nijkultuchimakkiwas? Diosne umiza kwira kinanazi,
kiznara.

41Uspane kwisha ishkuarit. Usparuzpain kaizara:

—;Sunne minma kai? Parakane, inkwane pailta. Parakane, pine kialta, kizara.

5

Jestisne salizta puznintu
(Mt 8.28-34; Lc 8.26-39)
1Uspane pi kwakkara iat kit Gerasa surakima pianaara. 2Kanuaras puzarawane, maza
ampune, pantiénpara chammikane, Jesds tukin ara. Salizne sun ampura pizta. 3 Sun
ampune pantiénta uzta. Minminkas ussa tit kuhsachi, cadenakasa kuhsachi. 4 Namin
akkwan piji awane ussa pimpulkinkas cadenakasa kuhshira. Chihtikinkas kuhshira.
Usmin chihtikin iru kuhta pakmalta. Pimpulkinkas iru kuhta pakmalta. Minminkas
ussa tak kamtasachi. 5 Pailta payukas amtakas pantiénparakas inkalparakas kwianta.
Usne usmin ukkasa kiltit. ¢Jeststa attishtas iztawane, usne in it kit ussa wakpuj wainta.
7 Tinta kwian kit Jesusta ka mimara:
—;Nawane chima kinash? Nune Jesus i. Nune an katsa Diospa Painkul i. Chiyura uztu.
Nawa naizninmun, kiz kit paikwat.
8 Jesusne kwail salizta akkwan piji kaiznara:
—Awaras puzninti, kizta. Kwail salizne ishitchi.
9 Suasne Jesusne ka mimara:
—;Nune chi munish? kizta.

Saliztuzne ka kizara:

—Aune “akkwan” munmakpas. Aune akkwan makpas, kizara.
10 Sun saliztuzne Jesusta an tinta paikuaara:

—Aumiza mamaz sura ininmun, kizara.

111 Kwisha akkwan kuzune kashain inkalta kuaamtuazi. 12 Sun saliztuzne ussa an tinta
paikuaara:

—Aumiza kuzuruza pizna ininchain, kizara.

13 Suasne usne usparuza kuzuruza ininnara. Wan kwail saliztuzne iat kit kuzuruza
pizara. Suas sun paas mil kuzune 3in pilchiraras taizarit. Pira taizat kit pi kwaarit. Iara.

14 Kuzu kwira kimtuzne ishkuat kit ain iat kit pipuluras awarakas sun suras awarakas
sun pit kainanara. Tas awane aara, Jesus kirit aizpa izana. 15 Uspane Jestspakin aara.
Sua uspane akkwan saliz piztit mijatmikasha izara. Sun ampune uz kit wan kwat kit wat
mintu. Pipuluras awane ishkuara. 1¢ Saliz piztit mijatmikasha izararuzne wan awaruza

ka kainanara:
—Saliz piztit mijatmikane wat mintu. Saliztuz kuzuruza piznarawane, kuzune pi

kwaara, kizara. 17 Suasne awane Jeststa an tinta paikuaamtu:
—jAu suras imizti! kizara.

18 Jesus kanuara wakane, saliz piztit mijatmikane Jeststa paikwat:

—Nukasa ishimtus, nukasa tuan, kizta. 19 Jesisne ussa ininmai, uskasa kanpanapa.
Ussa kaizta:

—Up kwalta kailtinka. Usparuza “Dios saliztuza puzninnara” kainanana inka. Diosne
nua kiwainta kiznarain, kizta.

20 Sun ampune tas it kit Decdpolis suras awaruza Jesus us akwa sarit aizpa kwinta
kinara. Wan awane sun akwa iztaspaarit.

Maza pashpa irit. Maza ashampa ishtu
(Mt 9.18-26; Lc 8.40-56)

21 Jesus katsa pi kwakara kanuawara kwaktawane, akkwan awane ussa wanmakkara.
Usne katsa pimamin nukkulta. 22 Sua maza awane, Jairo munmikane, at kit Jestspa
mittikin wakpuj wainta. Usne Judio kammu yal manta kimika azi. 23 Usne ussa tinta
paikwat kit kaizta:

—Ap pashu ainki inapain i. At kit up chihtikasa ussa paananka, wat panapa, uznapa,
kizta.

24 Jesusne uskasa ira. An akkwan awane kwizpa iat kit nuppain kit Jesusta wan-
makkara. 25 Maza ashampane wan awakasa tuazi. Usne doce afokima paifia aimpi puz
kit pul parachi. 26 Usne akkwan tuttulkasa kwisha naizta. Wan pial mij aizpa tara.
Wat parachi. Anpa piztit. 27 Awane ussa Jesdspa kwinta kiara. Ishtura wat panintu,
kizta. An ashampakas Jesispa mira. Usne akkwan awakasa kwizpa aara. Usne paifia
kwaksham paara. 28 Sunkana usmin minta: “Paifia kwakshammin paarane, usne nawa
wat paninnazi,” minta. 29 Ussa paarawane, sun urain paifia aimpi pul parit. Usne ayukta
paifa ishtu wat parit nijkulta. 30 Jesiisne usmin mazainta wat panintit nijkulta. Akkwan
awa ustukin wanmakkarakas, usne ain puij chat kit mimanara:

—;Minma ap kwaksham paara? kiznara.

31 paifia kammuruzne ussa kaizara:

—Nune akkwan awara iznamtu. Uspane wanmakkat kit nua nuppainfiara. “;Minma
ap kwaksham paara? ;Mimamtukish?” kizara.

32 Usne wan awara iznamizta, paifia kwaksham paaritmikasha saina. 33 Sun ashampa
ayukta wat parit nijkulkane, at kit ishkwat kit ul kit ussa wakpuj wainta. Usne Jeststa
kaizta:

—Nane up kwaksham paarau. Wat paru, kizta. 34 Jestsne ussa kaizta:

—Nu nawa nijkultit akwa, nane nua watcha wat paninnash. Watmin inka. Up ishtu
wat pari, kizta.

35 Kwinta kimtuasmin, mazantuzne manta kimmikawa yaltas aat kit Judio kammu yal
manta kimmikasha kaizara:

—Up pashu me irit. Kamtammikasha, Jesusta, anne aizapmun, kizara.

36 Jestisne uspa kaizara aizpa mirachi. Usne Judio kammu yal manta kimmikasha
kaizta:

—Ishkumun. Watsal nijkulti. Nane up pashura watsashinash, kizta.

37 Pedrokas Santiagokas Juankas, Santiagowa aimpihsh, Jestiskasa iara. Jestusne
minainkas napninnarachi. 38 Manta kimmikawa yalta piannaakane, Jestisne akkwan
awara iznara. Uspane azat kit tinta kwianaara. 3% Naptawane, usne usparuza kaiznara:

—iKwianman! jAzaman! kiznara. Sun awane manta kimmikawa pashu irit nijkulara.

Usne kaiznara:

—Sun pashpane pittui. Uznazi, kiznara.

40 Sun kwinta kitpane, uspane Jesusta ishanaara. Jestusne usparuza piannamal
ininnara. Uskas papihshkas akkuhshkas paifia izmuruzkas pashpa tukin nappara.
41Paifia chihti piz kit ussa paifia pitkasa kaizta:

—Talitta kumi, kizta. (Sunkana awa pit kizta: “Pashpa ainki, kuhsak kit kunti,” kizta.)

42 Sun urain sun pashpane kuhsak kit chara. Usne doce afio pailtit. Main uspane
kwisha iztaspaarit. 43 Usne pashpawa papihshtakas akkuhshtakas manta kit kit kaiznara:



San Marcos 6:1 62 San Marcos 6:20

“Minainkas u pashu wat parit, kaizman. Jesas ussa kuhsakta, uznapa, kaizman,” kiznara.
Pashura chiwazha kwintain, kwanpa, ininnara.

6

Jestisne Nazaret pipulura pianamtu
(Mt 13.53-58; Lc 4.16-30)

1 Jestisne suas it kit paifia sura piannara. Paifia kammuruzne kwizpa kanpaara.
2Kwaizkultu payura usne Judio kammu yalta it kit kamtanamizta. Kwisha akkwan awane
ussa miara. Kwisha akkwan pian akwa, iztaspaarit akwa, usparuzpain mimaara:

—;Minma an kamtam ussa kamtara? Iztain. Usne kwisha akkwan awaruza wat panin-
namtu. 3 ;Anne apas yal sammikaki? Usne Marfawa painkul i. Santiagokas, Josékas,
Judaskas, Simdnkas paifia aimpihshtuzpain apain uzamtu. Paifia kwampihshtuzkas au
pipulura uzamtu, kizara.

Suasne uspane ussa aliz kulat kit izkiarachi. 4Jestsne usparuza ka kizanara:

—Mamaz suras awane “Dios pit kainammmikane wari” minfiamtu. Dios pit kainam-
mmika paifia sura itne, paifia su awakas, paifia kwalkas, paifia yalta uzturuzkas ussa wat

minfiamtuchi, kiznara.
5 Suane Jesusne akkwan ishturuza wat paninnasachi. Pitchimin ishturuza chihtikasa

paat kit wat paninnara. ¢ Usmin uspawa iztasparit, paifia pipuluras awa Jeststa
nijularachi akwa.

Jestisne paifia kammuruza ininnamtu, awara kamtananapa
(Mt 10.5-15; Lc 9.1-6)
Suasne usne akkwan ainki pipuluwara chat kit awara kamtanara. 7 Usne sun doce

kammuruza akwanat kit kaiznara:
—Umiza paas paas ininnanash. Kwail saliztuza awaras puzninnarain, kiznara. 8 Usne

usparuza ankas kaiznara:

—Attishta iamtune, kasmin iwizanaka. Pankas, tuhkas, pialkas kwaman. Tiwilkasa
irain, 9 Zapato nuk kit irain. Paas kamisha kwaman. 10 Yalta naptane, suain
pitwizanaka, imtu payukima. 1! Awane umiza uspa pipulura napninamakane, up pit
mishiamakane, tas puztain. Uspa iztakin mitti pil puhstit ulpiantawa, uspa kwail kiarit
aizpa piankamanapa, kiznara.

12 Suasne kammuruzne paas paas iat kit Dios pit kainanaara, awa kwail kiarit aizpa
maizanapa. 13 Uspane akkwan kwail saliztuza puzninnara. Pihshpikasa ishturuza ninat
kit usparuza wat paninnara.

Juanne, munnammikane, imtu
(Mt 14.1-12; Lc 9.7-9)
14Herodesne manta kimmikane, awa Jestspa kwinta kiarit aizpa mira. Wantuzne Jesuis
ara kwisha wat pianmazi. Usne Jestspa fianta mit kit kaizta:
—Juan munnammikane iritkas, me kuhsta. Katmizna usne akkwantuza wat panin-

namtu, kizta.

15 Mamaztuzne kaizara:

—Usne Elfas i.

Mamaztuzne kaizara:

—Dios pit kainammmika i. Usne fiamin Dios pit kainammmikakana i, kizara.

16 An mirawane, Herodesne kaizta:

—Juanne, na kizpu tittamikane, irit. Tas kuhsta akwa, ma uztu, kizta.

17-19 Namin Felipene, Herodespa aimpihshne, Herodfaskasa kasara kirit. Kwizta
Herodesne paifia aimpihshpa ashampara kasara kirit. Herod{as akwa Herodesne awara
ininta, Juanta piznapa. Usne Juanta titkasa kuh kit kajchira sipta. Herod{asne Juanta
kwisha aliz kultit. Usne Juanta piantashina. Juanne Herodesta akkwan piji tinta
kainara: “Paifia aimpihshpa ashampara kasara kitne, watchi,” kizta. 20 Herod{asne
Juanta piantamanamtit. Herodesne uspa wat kwinta kit kit Juanta kwail kishitchi.

Herodesne Juanta watsat kit kaizta: “Juanne wat awa i. Diosta pian i,” kizta. Katmizna
paifia ashampane Juanta piantashininsachi. Herodesne Juanta impara impara mira.
Juanne ussa kaizta: “Wat uztuchi,” kizta. Herodesne ussa mishira. Juanta mirawane,
Herodesne ayukta kwail minta. 2! Wat payura, us kawira payura, Herodesne akkwan
gobierno awaruzakas, suldaru awaruzakas, Galilea suras anpattuzakas kumira kwinnara.
Sun payura Herodiasne Juanta piantaninta. 22 Sun payura Herodiaspa pashune kumira
unamkin nap kit ku kimizta. Herodeskas paifia izmuruzkas kwisha wat kulazi. Katmizna
sun manta kimmikane Herodiaspa pashura kaizta:

—Chiwazha paikukane, sunpawa tanash, kizta.

23 Mamasa an tinta ussa ka kin namta:

—Chiwazha paikukane, sunpawa tanash. Na kakwa mij aizpa tanash, kizta. 24 Usne tas
puz kit akkuhshta mimara:

—;Chima paikwanash? kizta.

Herodiasne pashura kaizta:

—Juan munnammikawa kizpu tit kit karanka, kizta.

25 Sun urain musittune manta kimmikakin ain nap kit paikwat kit kaizta:

—Mamin Juan munnammikawa kizpu pashu. Pilattura unari, izna, kizta.

26 Sun manta kimmikane kwisha tayalta. Usne ussain minta: “Ap izmuruzne na kaizta
aizpa miara. Nane uspa iztakin na kaizta aizpa kimanash kaizsachish,” minta. 27 Suasne
manta kimmikane suldaru awara ininta, Juanpa kizpu karanpa. 28 Usne kajchira it kit
timpukin kizpu titta. Usne pilattura kizpukasa karat kit musittura milat. Musittune

akkuhshta milara.
29 Sun miarawane, Juanpa kammuruzne iat kit ussa muat kit pilta kamaara.

Jesuisne cinco mil awara kumira kwinamtu
(Mt 14.13-21; Lc 9.10-17; Jn 6.1-14)

30 Mamaz sura kaiyarawane, sun doce inintuzne Jesds tura wanmakkat kit ussa
chiwazha kiarit aizpakas chiwazha kamtanarit aizpakas kaizara. 3! Kwisha akkwan awa
Jesus tukin aarit akwa, uspane kuasachi. Katmizna Jestsne usparuza kaiznara:

—Mamaz sura, awa tuchira, izhain, pitchin kwaizkulana, kiznara.

32 Suasne Jesuskas paifia kammuruzkas kanuawara iara, pul surakima.

33 Akkwan awane uspa iamtura izat kit ussa piankaara. Sua pipuluras awane
mittiwara din chaara, uspakin an fiancha piannaana. Uskasa wanmakkaara. 34 Kanuaras
kihshtawane, Jestisne akkwan awaruza iznat kit usparuza kiwainshinara, uspa
pirikukana izarit akwa, uspa kwira kimchiruzkana izarit akwa. Usne usparuza akkwan
kamtanamizta. 35 Nashtimtuasmin, paifia kammuruzne ussa aat kit kaizara:

—Sun sune pul i. Awa purachi. Nashtui. 3¢ Usparuza ininnari, ianapa, kasha sura kasha
pipulura chiwazha paitkuanapa, kizara.

37 Usne usparuza sinkanara:

—Umin kumira kwinnari, kuiznapa, kiznara.

Uspane ussa kaizara:

—Sunpawa pan paitkwashitne, aune, paas cien payurakima kal kitpamakpas. Aune
sunpawa pial mijchimakpas, awaruza kumira kwinnana, kizara.

38 Usne usparuza mimanara:

—;Yawa panma mijmakpas? {Izna irain! kiznara.

Sairawane, uspane kaizara:

—Aune cinco pankas paas pishkarukas mijmakpas, kizara.

39 Suasne Jesusne kaiznara:

—Pitkin uzninwizanaka, akkwantuzne apain akkwantuzne anta, kiznara. 4 Uspane
sunpawa uzninnara, cienkimakas cincuentakimakas. 4! Usne cinco pankas paas
pishkarukas sapta. Chiyura izak kit Diosta aishtaish kizta. Usne pan kiz kit kammuruza
kwinnara, wanta nailnanapa. Usne paas pishkarukas wanta nailnara. 42 Wan awane kuat

kit tukkarit. 43 Akkwan pitti pitti tizara. Kammuruzne doce timta pankasa pishkarukasa
sap winfiara. 44 Kwisha akkwan awane kuara. Usparuzpain cinco mil ampune kuara.

Jesusne pi isalpara cha
(Mt 14.22-27; Jn 6.16-21)

45 Suasne usne paifia kammuruza kanuara ininnara, uspa an fancha kwakkanapa,
Betsaida pipulurakima. Kwiztane usne wanta ininnara uspa yaltakima. 46 Wantuza
ininnarawane, usne izara Diosta paikwan irit. 47 Tilkwil parikane, kammuruzne
kanuawara iat kit katsa pi paizkara piannaara. Jesusne mazainpa piltain nukkultit.
48 Usne usparuza iznara, tinta tailtuasmin. Inkwane tinta pamtu akwa, uspane wat
kwakkasachi. Tilawain, tilkwilmin usne usparuza mittiwarain pi isal isal atchara. Usne
usparuza pinnash minta. 49 Uspane ussa pi isal chara izarawane, usparuzpain minfiat kit
kwianfiara: “Ira awa izpul iztumakpas,” kizara. 50 Wanne ussa izat kit ishkuarit. Mamin
Jesusne usparuza kwinta kit kit kaiznara:

—Uruza kwira kinanash. Tinta kultain. Nane Jesus ish. Ishkuman, kiznara.

51 Jesus kanuara warawane, usne inkwa pailninta. Uspane us akwa ishkuat kit
iztaspaarit. 52Jesus pan wanta nailnarawane, uspane Jesus wan kit aizpa miarachi.

Jestisne ishtura wat panintu
(Mt 14.34-36)

53 Kwakara kwakkaarawane, uspane Genesaret sura piannaat kit kanuara pimamin
kantaara. >4 Kanuaras kihsharawane, akkwan Genesaret pipuluras awane Jesusta pi-
annaara. %5 Sun awane wan surakima iat kit ishturuza kwaara, Jesus tukin piannankima.
56 Jesus ainki pipulurakas katsa pipulurakas inkalparakas imtuasmin, awane ishturuza
kwaat kit mikin taara. Uspane Jesusta paikuara: “Aune up kwaksham puntakin
paashimtumakpas, wat panapa,” kizara. Ussa paakane, ishtune wat parit. Jestsne
ishturuza wat paninnarit.

7

Antikwain kamtam
(Mt 15.1-20)
1Fariseo awakas mamaz Moisés kaizta aizpa kamtamtuzkas Jerusalén pipuluras aat kit
Jesusta wanmakkara. 2 Uspane Jestis kammuruza iznara. Sun kamtamtuz kuamtuasmin,
uspawa chihti kittarachi. Moisés kiarachi akwa, uspane Jestuspa kammuruza aliz paraara.
3 Uspa chihtira akkwan piji kittakine, wan Judio awakas Fariseo kamtamtuzkas
kuakain. Uspane antikwa pit, ilapa ampu kaizara aizpa, miara. Uspane sunkana nil chi
minfiamtu: “An kumira kwatne, chihti kittakine, uspane kwail kiamtu.” 4 Pipuluras kai-
yarawane, usparuza sinam kittakine, kuakain. An akkwan antikwa kamtam watsaamtu.
Antikwa awa sunkana kizara: “Wan kittawa. Wazkas, pailkas, paiyittarakas misharikas
kittawa,” kizara. ° Fariseo awakas mamaz Moisés kaizta aizpa kamtamtuzkas Jeststa

kainaara:
—Up kammuruz kuakane, chihti kittamtuchi. Une ilaparuz kamtamtu aizpa watsaam-

tuchi. ;Chikishma antikwa kamtamtu aizpa miamtuchi? kizara.
¢ Jesisne usparuza sinkanara:
—U akwa wat minfiamtu akwa, une kwail kiamtu. Isafasne, Dios pit kainammmikane,
uwa paranara, u paas pit kwinta kiamtu akwa. Namin sunkana umiza kaiznara:
“Sun awane uspa pitkasain ‘Diosta wat i’ kaizamtukas,
uspa kaijchura Diosta pashiamtuchi.
7 Diosta paikuamtukas, Diosta wakpuj wainfiamtukas,
uspane Diosta pashiamtuchi.
Uspain kamtam kamtaamtu.”
8 Une Dios pit kamtaamtuchi. Une Dios manta kit aizpa chihkaarit, antikwa kamtam
miashimtu akwa, kiznara.

e 7:7 1s 29.13

9 Jesusne usparuza an kaiznara:

—Une Dios kamtanarit aizpa chihkaarit, antikwa kamtamtit aizpa kianpa, kiznara.
10 Namin Moisésne ka kaizta: “Papihshtakas akkuhshtakas wat kaiz kit kirain. Papihsh-
takas akkuhshtakas kwail kiztamikasha inintawa,”®* kiznara. 11 Me umin sunkana kamtat
kit kaizamtu: “Pial mijmikane papihshtakas, akkuhshtakas milatkiwa, paifia pial Dios
akwa watsarit akwa. Katmizna usparuza kiwainnapa milanamtuchi.” 12 Sunkana une
u pialkasa papihshtakas akkuhshtakas kiwainnasachi. 13 Katmizna antikwa kamtam
awaruza kamtanamtuasmin, une Dios pitta kain kininamtu, kiznara. Sunkanain an
akkwan antikwa kamtam kainanamtu.

Sinam chi awa

14 Usne awara akwanat kit usparuza kaiznara:

—iUne nawa mit kit piankamarain! 15 Awa akkwan piji chihti kittakine, kumira kwatne,
sun kumira ussa ayukta kwail kininsachi. Chiwazha ayukmal kaijchura min kit kirane,
sunmin ussa kwail kinintu. 16 Na kuruntu aizpa mirain.

17 Wan awa kaiyarawane, Jesisne maza yalta napta. Sua paifia kammuruzne ussa
masas kamtampa mimaara. 18 Jestisne usparuza mimanara:

—;Une wat mimtuchimakkiwas? Une sun awakana minfiamtu. Diosne wan kumira
kwintit, kwanpa. Chiwazha kumira kwatne, sun kumira ussa kwail kininsachi. 1° Sun
kumira ayukta kaijchukin napkain. Pusunmal naptu. Naptawane, tas puzmu, kiznara.

Sunkana Jesusne kaiznara, awa piankamanapa, nil minfianapa. Diosne wan kumira
sinam sarit, kuanapa. 20 Jestisne an kaiznara:

—Chiwazha ayukmal kaijchura min kit kwail kitne, sunmin ussa kwail kinintu. 21 Wan
kwailne ayuktas, kaijchuras puztu. Kwail mintane, usmin kwail parim. Ashampa
kanpain mij pittane, usmin kwail parim. Walkumtumikane kwail parim. Awara
piantamtumikane kwail parim. Mamazpa ashampakasa pittane, mamazpa ampukasa
pittane, usmin kwail parim. 22 Mamazkin an paashitne, usmin kwail parim. Mamazta
kwail kitmikane kwail parim. Pirail kaiztumikane kwail parim. Pailta payu kwail kishit
kit wat mishitkine, usmin kwail parim. Patna pashimtumikane kwail parim. Mamazpa
kwail kiztamikane kwail parim. Nane mamazkin an warish mintamikane kwail parim.
Nilchi mintumikane, kwail kimtumikane kwail parim. 23 Sun wan kwailne ayuktas
puzamtu. Sunmin ussa kwail panintu, kiznara.

Jestisne salizta pashparas puznintu
(Mt 15.21-28)

24 Tas Jestsne kuhsak kit mamaz sura ira. Tiro pipulukas Sidén pipulukas sulmin uz.
Usne yalta nap kit mara. Puintain napshira, sun awa piankamamanpa. Usne usmin
kulasachi. 25 Sun urain maza ashampane ussa piankamta. Kwail salizne paifia pashura
piztit. Suasmesa sun ashampane at kit Jesdspa mittikin wakpuj wainta. 26 Usne mamaz
suras ara. Usne Judfo awaras chi. Griego pit kwinta kit kit Sirofenicia suras ara. Usne
ussa paikwat:

—Kwail salizne ap pashura pizta. Ussa puzninti, kizta. 27 Jestisne ussa kaizta:

—An fiancha au pashparuza kumira kwinnarawamakpas. Kumira tizkane, kwizara
kwintawa. Kawarain an flancha Judio awaruza kwira kinnarawa. Suasne kwiztane

mamaz awaruza kwira kinnarawa, kizta.
28 An ashampane ussa sinkara:

—Watcha, ap Anpat. Nakas kwizakana ish. Pashpa kukane, pitchin pak taizkane,
kwizane tizka sak kum. Katmizna ap pashura wat paninnaka, kizta.

29 Jestisne ussa kaizta:

—Kwisha watsal sinkazi. Katmizna up yaltain kailtinka. Sun kwail salizne up pashuras
me puzta, kizta.

30 Paifia yalta kailtawane, sun ashampane paifia pashura kamara tukin izta. Usne
pashpara saliz puznintit wanmalta.

& 7.10 fx 20.12; 21.17; Dt 5.16

Jestisne parasachimikasha, misachimikasha wat panintu

31 Suasne Jesusne Tiro suras kail kit Sidén suras pinta. Usne Decdpolis suras pinta
Galilea Pirakima. 32 Sua awane maza ampura ussa karaara. Sun ampune misachi. Uskas
wat kwinta kisachi. Awane us akwa Jesusta paikwara, paifia chihtikasa ussa paanapa,
wat panapa kizara. 33 Jestsne ussa paimpa mit kit paifia chihti tippu kailkin napninta.
Suasne Jesusne paifa chihti tippura ilpi itkularit kit parasachimikawa yankwijara paara.
34 Chiyura izaktawane, ayukta tinta pshtat kit paifia pitkasa kaizta: “iEfatd!” kizta. (Sunne
inkal awa pitkasa kiztu: “jPit isakti!” kizta.)

35 Suasne sun urain usne mira. Paifia yankwija chihkultawane, wat kwinta kimizta.
36 Usne awara kaiznara:

—Anne minainkas kaizman, kiznara. Akkwan piji minainkas kaizman kiznarakas, sun
awane miashitchi. Jests kaizman kiztakas, uspane an akkwan kaiznara. 37 Uspane kwisha
akkwan iztaspaat kit kaizara: “Usne wan watsal kirit. Usne mikaintuza mininnashina.
Usne parakaintuza paraninnashina,” kizara.

8

Jestisne ampara mil awara kumira kwinamtu
(Mt 15.32-39)

1 Mamaz payura akkwan awane wanmakkara. Sun awa kumira mijchi akwa, Jestisne
paifia kammuruza akwanat kit kaiznara:

2 —Nane sun awaruza kiwainashimtus. Kutia payukima nakasa puranash. Uspane chi
kum mijchimai. 3 Kumira mijchine, uspa yaltakima ininnarane, miwara najarinazi. Maza
mazain attishtas aara, kiznara.

4 Paifia kammuruzne ussa mimaat kit sinkaara:

—Apane, awa tuchira, ;miza kumirama sun awara kwinnanapai? kizara.

5Usne usparuza mimanara:

—;Yawa panma mijmakpas? kiznara.

Uspane kaizara:

—Siete pan mijmakpas, kizara.

6 Usne wanta kaiznara:

—Piltain uztain, kiznara.

Siete pan saptawane, Diosta kaizta:

—Aishtaish, kizta. Usne pan kiz kit kammuruza milanara, awara nailnanapa. Uspane
panne wanta kwinnara. 7 Uspane pitchin pishkarukas mijmara. Diosta aishtaish
pishkaru akwa kiztawane, kammuruza kaiznara:

—Sunkas wan awara kwinnarain, kiznara. 8 Uspane kuat kit tukkara. Kuarawane,
pitti pitti tizara. Paifla kammuruzne pitti pitti siete timta winfara. ® Ampara mil ampu
kuaara. Kuarawane, Jesusne usparuza uspa yalta ininnara. !0 Suasne Jesusne paifia
kammuruzkasa kanuara waat kit Dalmanutara sura iara.

Fariseo awane Jesusta paikuamtu
(Mt 16.1-4; Lc 12.54-56)
1 Fariseo awane aat kit ussa tinta kwinta kiara. Uspane us kwail kinpa ussa kaizara:
—Nu Diostas atne, chiwazha iztasparit kal Diostas izninchain, kizara. 12Jestsne ayukta
tinta pshtat kit uspa akwa tayal kit kaiznara:
—Une chiwazha Diostas iztasparit kal izshiamtu. Dios nawa chiyuras inintakas, nane
umiza chinkas izninnamanash.
13 Jestisne sun awara tuij inat kit mamasa kanuara wat kit pi kwakara ira.

Fariseo kamtamtu aizpa kifiakana i
(Mt 16.5-12)
14 Kammuruzne pan mainfiat kit karaarachi. Maza panmin kanuara mijara. 15 Jestisne
usparuza manta kit kit kaiznara:

—iMirain! jKwiraruin! j{Kwail awakana uzman! Fariseo awaruzkas Herodes kamtam-
tuzkas nil kamtaamtuchi. Paifia kamtam kifiakana i. Kifiane chappira sulnintu. Paifia

kamtamne kifiakana awara maizanazi.
16 Jestispa kammuruzne usparuzpain sun kwinta kiat kit kaizara:

—Pan mijchimakpas. Katmizna Jestisne sunkana kwinta kira, kizara. Jesuisne Fariseo
kamtampa paranara. Uspane wat miarachi.

17 Jesisne uspa minfiamtu aizpa piankamta. Uspane ussa miasachi. Katmizna
usparuza kaiznara:

—;Nijkulamanas? ;Miamanas? ;lzamanas? kiznara. 18 Une kasu wajmai. ;lzmuski-
was? Une kail wajmai. ;Mimuskiwas? ;Nijkulmuskiwas? 19 Cinco pan kiztawane, cinco
mil ampura nail kit kwinnarau. ; Yawa pan tizta timta winfianash? kiznara.

Uspane ussa kaizara:

—Doce timta winfianashi, kizara.
20 Ankas Jesusne kaiznara:

—Siete pan tiztawane, ampara mil awara nail kit kwinnarau. ;Yawa pan tizta timta

winfianash? kiznara.
Uspane ussa kaizara:

—Siete timta winflanashi, kizara.
21Usne usparuza kaiznara:

—;Mama nawa nijkultuchimakkiwas? kiznara.

Jesuisne kasu izsachira izkulnintu
22 Kwiztane Jesuskas paifia kammuruzkas Betsaida pipulukin aara. Minpazha awane
awa izsachira Jesusta karat kit tinta paikuat:
—iUssa paari, kasu izkulnapa! kizara. 23 Jessne an awa izsachira chihtira piz kit ussa

pipulukis milta. Sua ilpikasa paifia kasukin nira. Paifia chihtikasa ussa paarawane, ussa
mimara:
—;Mane izshinakish? kizta.

24 Sun awane izak kit kaizta:
—Nane awara iztus. An awane tikana chamtui iztus, kizta.
25 Suasne mamasa Jesusne chihtikasa kasukin pal pizta. Suas sun awane tinta iz kit wat

izkulta. Wanta kai izta. 26 Jestisne ussa paifia yalta inin kit kaizta:
—{Up yalta kailti! {Pipulukin napmun! jMinainkas kainammun! kizta.

Pedrone Jestispa paramtu
(Mt 16.13-20; Lc 9.18-21)
27 Jestskas paifia kammuruzkas akkwan ainki pipulura iara. Kashara Filipowa Cesarea
pipulu uz. tamtuasmin, usne paifia kammuruza mimanara:
—Uspa nawa parakane, ;Nawa chima kizamtui? ;Minma na ish kaizamtui? kiznara.
28 Uspane ussa sinkaara:
—Mamaztuzne “nune Juan munnammika i” kizamtu. Minpazha “Nune Elias, Dios pit
kainammmika, i” kizamtu. Mamaztuzne “Mamaz Dios pit kainammmika i, kizamtu,”

kizara.
29 Usparuza mimanara:

—;Une nawa chima kizamtu? ;Nane minma ish? mimanara.

Pedrone ussa sinkara:
—Nune Dios niritmika i. Diosne nua au sura inintit, kizta.
30Jestisne usparuza kaiznara:

—Watcha. Nane Cristo ish. Sun minainkas kaizman, kiznara.

Jesuisne kaiznara: —Inash
(Mt 16.21-28; Lc 9.22-27)
31 Usne usparuza kamtanamiz kit kaiznara:
—Nane, Ampu namtitmikane, awaruza kiwainanamtus. Awaruza kiwainashimtukas,
nane kwisha naiznash. tlapa ampuruzkas, katsa pariyaruzkas, Moisés kaizta aizpa
kamtamtuzkas nawa kwayarinpas. Nawa piantarinpas. Nawa piantarawane, mamasa



San Marcos 8:32 68 San Marcos 9:13

uznash. Kutfia payura kuhsnash, kiznara. 32 Jestisne us intu payuwa kaiznara, wan awa
wat piankamanapa. Pedrone ussa paimpa mil kit tinta kaizta:

—iSunkanane paramun! kizta. 33 Jestsne kail kit puijchat kit mamaz kammuruza iz kit
Pedrora ka kaizta:

—iNawa chihkazha! Nune Satandskana kwinta kimtu. Nune Dioskana mintuchi.
Awakana mintu, kizta.

34 Tas Jestisne wan awaruzakas paifia kammuruzakas ussain akwannat kit kaiznara:

—Minpazha ap kammuruz namashitne, jnakasa aat kit na kamtamtu aizpa piaka-
manaka! U pashit aizpa chihkawizanaka! Nawa kanpamtuzne naizarinazi. Nakanain
uzwizanaka, naiznakima, kurishta innakima. Sunkana ap kwizpa awizanaka. 35> Wan
uspain watsamturuzne iat kit wan kaarinazi. Minpazha na akwa irane, Dios watsal pit
akwa irane, Diosne usparuza uzninnanazi. 3¢ Wan su mijne, wan pial mijne, sunkanane
awane chiyura uzasachi, iritne. 37 Iritmikane pial tasachi, chiyura uzna. 38 Minpazha
kwail awa iztakin, nil nijkultachiruzkin, nawakas ap kamtampakas mitsal kiarane, nane,
Ampu namtitmikane, usparuza mitsal kinanash. Ap watsal Taittakas paifia sinam
angeltuzkas na amtu payura aanazi. Sun payura nane nawa mitsal kirittuza mitsal
kinanash.

9

1Jestsne ma pitchin usparuza ka kaiznara:
—Watcha kaiznamtus. Minpazha apa uzturuzne azain iamanazi, Dios awaruza
ininnanakima. Minpazha Dios awaruza ininnashimtu piankamanazi.

Kutfia kammuruzne Jesuskasa iarit
(Mt 17.1-13; Lc 9.28-36)

2 Seis payu pailka, Jesisne Pedrorakas Santiagorakas Juantakas kwash izara minara.
Usparuzpain purara. Jesusne uspa iztakin maizta. 3 Paifia kwakshamne maiz kit an
putcha, puztit. Akkwan piji pattane, paifia kwaksham an putcha puzsachi. 4 Suane paina
kammuruzne El{astakas Moiséstakas izara. Namin apain uzpailta. Uspane chiyuras ail
kit Jestskasa kwinta kiilta.

5-6 Suane Pedrone Jesusta kwinta kimizta. Us kaizta aizpa wat pianchi akwa, ishkwat
akwa. Katmizna usne ka kaizta:

—Kamtam, aune wat puramakpas. Kutfa iranchu sazhain, ukas Moiséskas Elfaskas
aukasa tuanpa, kizta.

7 Suasne wanish at kit wanta sipnara. Diosne wanish ayukmalsih kaiznara: “Anne ap
painkul i. Nane ussa pashimtus. Ussa mirain,” kiznara. 8 Sun urain kutfiaruzne El{astakas
Moiséstakas izarachi. Dios kutfiaruza kwinta kitpane, Jesdstain izara.

9 fzaras kaiyamtuasmin, Jesisne usparuza kaiznara:

—Une izarit aizpa mamaztuza kainanaman. Nane Ampu namtitmika ish. Nawa
piantarikane, uspane nawa pilta kamanazi. Nawa kamtawane, nane piltas salaktinash.
An kwiztane awara sunpa kainanarain, kiznara.

10 Uspane uspa izarit aizpakas Jesus kaizta aizpakas watsarit. Usparuzpain us parit
aizpa mimara: “;Miza piltas kuhstimtu?” kizara.

11Uspane ussa kaizara:

—Moisés kaizta aizpa kamtamtuzne ka kaizamtu: “Eliasne Cristokin fiancha anazi.
Cristone an kwizta anazi. ;Elfas an fiancha atki?” kizara.

12Jestsne usparuza sinkanara:

—Watcha. Mazane Eliaskana Cristokin fiancha ara, wan nil sanapa, awa Diosta
kaiyanapa. Namin Dios pit ka parit: “Kwail awane nawa, ampu namtitmikasha,
ilninnanazi. Nawa izshiamanazi,” ka parit. 13 Nane umiza ka kaiznamtus:

—Mazane Eliaskana watcha ara. Mamaz awane uspa kiashit aizpa kiat kit ussa
piantaarit. Sunkana Dios pitta parit, kiznara.



San Marcos 9:14 69 San Marcos 9:33

Jestisne kwail saliz pashparas puznintu
(Mt 17.14-21; Lc 9.37-43)

14 tzaras kihsharawane, uspane sun nueve kammuruzkasa mamasa wanmakkaara.
Akkwan awane sun nueve kammuruzkasa wanmakkaarit. Moisés kaizta aizpa kamtam-
tuzne usparuzkasa tinta kwinta kiarit. 15 Suasne wan awane Jesusta izat kit kwisha
iztaspaarit. Uspane ussa iat kit kaizara:

—Kai kintire, kizara. 1¢ Jesisne usparuza mimanara:

—; Uspakasa chima kwinta kiamtu? kiznara.

17 Mazane sun akkwantas Jesusta sinkara:

—Kamtam. Nane ap painkul apa kararau. Salizne ussa piztit. Ap painkulne sun
saliz akwa kwinta kisachi. 18 Ussa pizkane, sun salizne ap painkulta pilta nainnintu.
Ap painkul ilpi puz kit sula sit sit kimtu. Pilta nain kit tis pat kit kialtu. Nane
up kammuruza kaiznarau: “Ap painkulta saliz puznintain,” kiznarau. Uspane saliz
puzninsachi. Puzninna pianchi, kizta.

19 Jestisne paifia kammuruza sinkanara:

—Ukas an akkwan awakas Dios pit nijkularachi. Na akwan payukima uruza kam-

tanarakas, une nawa mama miamtuchi. Une Dios aumiza kiwainsachi, minfiamtu.
iPashpara apa kararain! kaiznara.

20 Pashparane ussa karaarit. Kwail saliz Jesusta iztawane, salizne pashpara ulninta.
Pashpane pilta nain kit tizak pin kit pittas ilpi puzta. 2! Jestisne papihshta mimara:

—;Yawa payukima sunkana uztu? mimara.

Usne kaizta:

—Ainkiasmin. 22 Kwail salizne ussa akwan piji inta ininta, inapa. Pirakas ininta, pi
kwanapa. jAumiza kiwainchain! jKiwainshitne, kiwainchain! kizta.

23 Jestisne papihshta kaizta:

—Diosne Dios pit nijkulshimtumikasha kiwainshimtu. Diosne wan kishina, kizta.

24 Suasne papihshne kwian kit kaizta:

—Dios pit nijkultus. Kiwaincha, an akwan nijkulna, kizta.

25 Akkwan awane Jesuspakin aat kit wanmakkara. Suasne Jestsne salizta kaizta:

—Nune pashpara mimanpa kininta. Pashpara paramanpa kininta. jPashpara chihkat
kit puzninti! jUssa mamasa pizmun! kizta.

26 Tas sun salizne tinta kwian kit pashpara mamasa tinta ulnin kit puzta. Pashpane

iritkana iztit. Akkwan awane kaizara:
—Pashpane irit, kizara. 27 Me Jestsne paifia chihti piz kit ussa kunninta. Pashpane

kunta.
28 Jess maza yalta naptawane, paifia kammuruzne paimpain ussa mimaara:

—;Chikishma aune kwail salizta puzninsachimakpas? kizara.
29 Jestisne usparuza kaiznara:
—Diosta kwinta kitkine, Diosta paikwatkine, sun salizkanane puzsachi, kiznara.

Jestisne mamasa kaiznara: Awane nawa mamaz payura ininanazi
(Mt 17.22-23; Lc 9.43-45)
30 Tas puzarawane, uspane Galilea sura kailnain iara. Jestisne minainkas uspa iamtura
kainarachi, paifia kammuruza kamtanashimtu akwa. 3! Jestisne ka kiznara:
—Awane nawa, Ampu namtitmikara, mamaztuza annanazi, nawa pizanapa. Nawa
piantarawane, kutfia payura mamasa kuhsnash.
32 Me uspane Jesus kaizta aizpa miasachi. Ishkuarit akwa, uspane sunpa mimaarachi.

;Minma an katsamika i? mimaamtu

(Mt 18.1-5; Lc 9.46-48)
33 Capernaum pipulukin piannaara. Yalta naptawane, Jestisne usparuza ka mimanara:
—Miwara iamtuasmin, ;jchi kwinta kipuspas? mimanara.

34 Uspa miwara iamtuasmin, uspane usparuzpain “minma anza katsa azi” paraara kiz
kit. Katmizna uspane pufiain paarit. 3> Suasne Jesusne uz kit sun doce kammuruza
akwanat kit ka kaiznara:

—Minpazha katsa mikwakana namashitne, an ainki namtawa. Kiwainmumikakana
namtawa, wanta kiwainnana, kiznara.

36 Jestisne maza pashpara uspa iztakin kunin kit kaiznara:

37 —Minpazha maza pashpara ap akwa saptane, nawakas sapnazi. Minpazha nawa,
Dios inintamikasha saptane, usne nawakas ap Taittarakas sapnazi, kiznara.

Izmuruza kiwainamtu
(Mt 10.42; Lc 9.49-50)

38 Juanne Jesusta kaizta:

—Kamtam, aune maza ampura izanashi. Usne nu akwa akwan kwail saliztuza
puzninnara. Usne au kwizpa kanpamtuchi. Ussa ka kizanashi: “Jeststa paikwat akwa,
salizta puzninmun,” kizanashi, kizta.

39 Jestisne sinkara:

—Sunkanane kaizmun. Na akwa wat kimtumikane an kwizta nawa kwail parasachi.
40 Aukasa waya kishimtuchimikane aumiza kiwainamtu. 4! Watcha umiza kaiznamtus.
Une Cristora piantuz mai. Katmizna minpazha na akwa umiza kwazi kwintane, umiza
wat kitne, usne Dios milamtu aizpa sapnazi, kiznara.

Kwail kiman
(Mt 18.6-9; Lc 17.1-2)

42 Jesusne ka kaiznara: “Dios pit we miramikasha kwail kinpa kininman. Dios pit we
miramikasha kwail kinpa kinintane, Diosne ussa naiznintinazi. An watshimasa katsa
ukkasa paifia timpukin kuh kit ussa katsa nam pira kiakpinna. 43-44 Up chihtikasa
kwail kirane, an watshimasa chihti tizpianna, kwail kimanpa. An watshimasa maza
chihtikasain chiyura nap kit uzna. Kwail kimtumikane paas chihtikasa inta napnazi. Sua
naiztinazi. Sua inne kwikain. 45-4¢ Chat kit kwail kitne, an watshimasa mitti tizpianna,
kwail kimanpa. An watshimasa maza mittikasain chiyura nap kit uzna. An kwailshimasa
paas mittikasa inta nap kit uzna. Anne an kwail i. Sua kwail chatmikane naiztinazi. Sua
inne kwikain. 47 Kasukasa iz kit kwail kitne, kasu uktawa, kwail kimanpa. An watshimasa
maza kasukasain chiyura Dios inintura nap kit uzna. An kwailshimasa paas kasukasa inta
nap kit uzna. Anne an kwail i. 48 Sua kwail kimtuzne naizarinazi. Sua inne kwikain.

49 Wan Diosta piantuzne naizarinazi, an wat namanapa. Sunkana kumira fiam sarane,
kumira an wat puztinazi. 50 Namne wari. Namne kumira wintane, fiam kulmu. Nam
kultakine, tih. Wat chi. Uruzpain wat kit kit kalpain uztain.” Sunkana Jesusne kiznara.

Ashampa kwaikain
(Mt 19.1-12; Lc 16.18)
1Suasne Jestsne Capernaum pipuluras puz kit Judea surakima irit. Jordan pi kwakara
tuazi. Akkwan awane ussa mamasa wanmakkara. Suasne Jesusne usparuza mamasa
kamtanamizta. 2 Fariseo kamtamtuzne ussa kashara aat kit ka mimaara, us kwail
paranpa:
—Ampune ashampa mijne, ;Ussa kwaishina watki? kizara. 3 Suasne Jestsne usparuza
sinkanara:
—Namin Moisésne ;Umiza chima kizkwin? kiznara.
4 Uspane ussa sinkaara:
—Moisés ka kaizta, “Ashampa kwaishitne, kwairim pinkih pat kit ussa milatpa,
kwaina,” kizara. =
5 Suasne Jesusne usparuza kaiznara:

el 10:4 Dt 24.1,3

—Moisésne umiza ka kiznara, u Diosta chi miashimtuchi akwa. ¢ Namin Dios wan
sarawane, usne ampukas ashampakas sara.** 7 Katmizna ampu ashampara miltane, usne
paifia papihshtakas paifia akkuhshtakas chihkatpa, paifia ashampakasa uzna. & Sun paas
awane maza kwal namta. Suasmesa sun paasne mazakanain uznazi.¥ °Katmizna Dios
ampurakas ashamparakas wanmaktune, awane usparuza kwaikain, kiznara.

10 Yalta kaiyarawane, paifia kammuruzne mamasa ussa sunpa mimaara. 1! Jestsne
usparuza kaiznara:

—Minpazha ashampa kwait kit mamazkasa kasara kitne, ampune Dios iztakin kwail
kirim, mamaz ashampakasa uztu akwa. 12 Minpazha ampu kwait kit mamazkasa kasara
kitne, ashampane Dios iztakin kwail kirim, mamaz ampukasa uztu akwa, kiznara.

Jestisne pashparuza paanara
(Mt 19.13-15; Lc 18.15-17)

13 Suasne awane pashparuza Jesusta karaara, paifia chihtikasa paananapa, Dios
usparuza kiwainanapa. Paifia kammuruzne usparuza kaiznara:

—jJesuspakin karaman! kiznara. 14 Jestisne sun iz kit usparuza aliz pat kit kaiznara:

—Usparuza karaman, “kaizman” kiznara.

Pashparuza kaiznara:

—Nawa azhain. Diosne sun pashpa nawa miamturuzkana akwanamtu, usparuza
ininnana. 15> Watcha watsal kaiznamtus. Diosne umiza ininnashimtu. Pashparuzne
Diosta watsal miashimtu. Ukas pashpa Diosta miamtukana mirain. Kawarain Diosta
mirain, Dios umiza ininnanapa, kiznara.

16 pashpara munat kit chihti paanat kit Diosta uspa akwa akwannara, Dios usparuza
kiwainanapa.

Maza musittune, kwazpa kultitmikane, Jeststa kwinta kit
(Mt 19.16-30; Lc 18.18-30)

17 Jeslis miwara imtuasmin, maza ampune azain at kit ussa wain kit ka kaizta:

—Nune wat kamtam i. ;Chima kinpai, Dioskasa chiyura pailta payukima uzna? kizta.

18 Jestisne ussa mimara:

—;Nawane chitma wari kiztus? Diosmin wari, kizta. 19 Jestisne ussa kaizta: Nune Dios
manta kit aizpa pian: “Awara piantamun. Mamazpa ashampakasa pitmun. Walkumun.
Awaruzpa kwail kizmun. Mamaz mij aizpa pashimun. Up taittawakas up akkwawakas
wat kaiznari,”® kizta.

20 Sun ampune Jesusta sinkara:

—Kamtam, pashpaasmin sunkana kirau, kizta.

21Jesusne ussa iz kit pashit kit kaizta:

—Maza tuntune kitchi. We. it kit wan mij aizpa painin kit sun pial puizaruza
milananaka, chiyura Dios nua milamtu aizpa sapnapa. Tas ap kwizpa at kit nawa
kanpazha, kizta.

22 Sun mirawane, ushe tayalmizta. Paifia pampa pial akwa, sun ampune Jesusta

mishitchi. Tas kailta.
23 Awaruza iznamtuasmin, Jesusne paifia kammuruza kaiznara:

—Kwazpa kultittuzne Dios inintukin wat nappasachi, kiznara.
24 Paifia kammuruzne paifia pit akwa iztaspaarit. Suasne Jesusne usparuza mamasa

kaiznara:
—Izmuruz, mizha. Kwisha sam i, Dios inintura napna. “Pan kultumikane Dios inintura

napnash,” minman. 25Iyu chihku kulta tim. Maza kalpakanane, camello mun. Sun
kalpane chihku kulta tisachi. Kawarain kwazpa kultitmikane paifia pial akwa Dios
inintura napsachi, kiznara.

26 Sunpa miarawane, uspane kwisha iztaspaat kit usparuzpain kaizara:

—Suasne minminkas chiyura napsachi, kizara.

27 Jestisne usparuza iznat kit kaiznara:

—Awane usmin watsat milnasachi, Dios inintura uzna. Diosmin awaruza watsat
milnashina, Dios wan chiwal kishimtu akwa, kiznara.

28 Pedro ussa ka kaizta:

—ilzti! Aune wanta chihkat kit up kwizpa apuspas, piankamna, kizta.

29 Jesuisne sinkara:

—Watcha kaiznamtus. Mazantuzne ap akwakas Dios watsal pit akwakas paifia yalkas
paifia aimpihshkas paifia kwampihshkas paifia akkuhshkas paifia papihshkas paifia
pashpakas up sukas chihkaarit. 30 Diosne wan chihkarittuza an akkwan milananazi.
Chiwazha chihkaritne, Diosne usparuza an akkwankima apain milananazi. Mamaz
yalkas aimpihshkas kwampihshkas akkuhshkas pashpakas sukas milananazi. Na uruza
wat kinamtukas, mamaz awane umiza naizninnanazi. Mamaz payura nane uruza
chiyura pailta payukima uzninnanash. 3! An sukin uzamtuasmin, katsa mikwaruzne,
apas awaruza ininnamtu. Katsa mikwaruzne an we katsa namanazi. Diosne apas
kiwainamtuza katsa mikwakanain namninnanazi.

Jestisne kaiznara: Mamaz payura inash
(Mt 20.17-19; Lc 18.31-34)

32 Jestiskas paifia kammuruzkas miwara Jerusalén pipulura nuarimtuazi. Jesisne an
flancha izi. Paifia kammuruzne iztaspaarit. An kwizta amturuzne ishkuara. Jestusne
doceruza paimpa milnat kit mamasa kaiznara:

—Awane mamaz payura nawa kwail kianazi. 33 “jIztain! Jerusalén pipulura
iamiztumakpas. Suane Judio awane nawa, Ampu namtitmikara, pizanazi, katsa pari-
yaruzakas Moisés kaizta aizpa kamtamtuzakas chihkaanapa. Uspane nawa piantaana
kizanazi. Tas uspane mamaz awara nawa chihkaanazi. 3 Mamaz awane nawa ishananazi.
Nawa pashiamtuchi akwa, nawa ilpi kianazi. Nawa iyanazi. Nawa piantaanazi. Kutiia
payu pailtawane, nane mamasa kuhsnash,” kiznara.

Santiagokas Juankas Jeststa chiwazha paikumtu
(Mt 20.20-28)

35 Santiagokas Juankas, Zebedeo painkultuzne, Jests turakima iilt kit ussa kaizpailta:

—Kamtam, au paasne nua chiwazha paikwashimtuas, chiwazha kinpa, kizpailta.

36 Jesusne usparuza mimanara:

—;Uruz akwa chima kinpai? kiznara.

37 Uspane ussa kaizara:

—Nu chiyura nukane, aune nu inintukin nukasa uzshimtuas. Mazarane numal uzninti.
Mamazta kwiyamal uzninti, kizpailta.

38 Jestisne usparuza sinkanara:

—Une u paikumtu aizpa wat pianchi. Nane naiztinash. ;Une nakana naizshinamakki-
was? Nane naiz kit tailchannash. ;Une nakana naiz kit tailchashinamakkiwas? kiznara.

39 Uspane ussa sinkaara:

—Au paasne naizshinawas, kizpailta.

Jestsne usparuza kaiznara:

—Une nakana naizpailnazi. Une nakana naiz kit tailchailnazi. 40 U nakana naizarakas,
nane mazara up numal uzshina, mazara ap kwiyamal uzshina, kaiznasachish. Diosne
narittuza paifia numalkin paifia kwiyamalkin uzninanazi.

41 Mamaz diez kammuruz sun miarawane, uspane Santiagorakas Juantakas aliz
kulaara. 42]Jestsne usparuza akwanat kit kaiznara:

—Une miza mamaz awa ininnamtu pianmai. Sun ininturuzne usmin katsa mik-
wakana namamtu, an akkwan awaruza ininnanapa. Awaruza ininnakane, kwisha tinta
ininnamtu. 43 Uruzpain ininmikakana namman. U anza katsa mikwakana namashitne,
kiwainmumikakanain namtain, pailta awara kiwainnanapa. 44 Katsa mikwakana na-
mashitne, fiamin ussain kiwainmumikakana namtawa, wanta kiwainnana. 4>Nain, Ampu

namtitmika ish. Nane atchish, awa nawa kiwainnapa. Nane apa arau, awara kiwainnana.
Nane awa akwa inash, akkwan awa chiyura uzanapa.

Jesusne kasu izsachimikara izkulnintu
(Mt 20.29-34; Lc 18.35-43)
46 Suasne Jesuskas paifia kammuruzkas Jericé pipulura pianaara. Uspane akkwan
awakasa Jericé pipulura puzakane, izsachimikane mi mamin uzta. Puiza akwa usne
chiwazha paikumtu azi. Usne Bartimeo mun. Usne Timeowa painkul azi. 47 Minpazha

ussa ka kizara:

—Jesusne, Nazaret pipuluras, kasha amtui, kizara. An mikane, Bartimeone kwian kit
ka kaizmizta:

—jJesus, Davidpa pampa, nawa kiwaincha! kizta.

48 Akkwanne ussa kaizara:

—Kwianmun. Pufiain, kizara.

Sun akwa an tinta kwian kit kaizta:

—Davidpa pampa, nawa kiwaincha, kizta.

49 Jestisne kun kit kaiznara:

—Ussa akwarain, kiznara.
Uspane Bartimeora akwat kit kaizta:

—Ishkumun. Kuhsakti. Usne nua akwantu, kizara.

50 Usne paifia ijmu kiakpin kit kuhsak kit Jesds turakima ira. 5! Jestisne ussa mimara:
—;Nu akwa chima kinpai? kizta.

Izsachimikane ussa kaizta:

—Kamtam, jKasu izkulninchal kizta.

52Jestsne ussa kaizta:

—Nune “Jesus nawa izkulninnazi” nijkulta. Katmizna nune wat parit. fmizti, kizta.
Sun urain izkulninkwera. Kasu izkultawane, usne Jeststa kwizpa kanpara.

11

Jestisne Jerusalén pipulura piannamtu
(Mt 21.1-11; Lc 19.28-40; Jn 12.12-19)

1 Jesuiskas paifia kammuruzkas kasharakima Jerusalén pipulura pianaara. Betfagé
pipulukas Betania pipulukas an kashain uz. Maza ainki izane kaiwarain tu. Sua akkwan
olivos ti warit. Jesiisne paas kammumikasha inin kit kaiznara:

2—Sun pipulura irain. Pipulura piannakane, mamaz ainki caballora kantit pana izpail-
nazi. Namin minminkas caballora anuztachi. Caballo chiht kit tainfianka. 3 Minpazha
umiza ka mimanazi: “;Chikiztama caballo chihtuas?” mimanazi. Suas ussa kaiztain:
“Ap Anpatne caballo pashimtui, anuzna. An kwizta usne umiza caballora kailninnanazi,”

kiznara.
4 Sun paas kammuruzne iil kit caballo wanmalpailta. Pijtakin kantit pana. Uspane

caballo chihtpailta.

5 Minpazha kasha panaruzne usparuza kaiznara:

—;Chikishma caballora chihtuas? kiznara.

6 Paas kammuruzne usparuza Jesus kaizta aizpa kaiznarawane, uspane caballora an
paaskasa ininfiara. 7 Uspa paasne Jesus turakima caballora tainpailta. Awaruzne caballo
punsihkin uspa pin ampalara. Jesusne caballora anuzta. 8 Akkwan awane mikin uspa pin
kihara. Anpane akkwan kwazpil kihkas chappil kihkas tit kit mikin kihtara, mi watsal
puznapa. ° Akkwan awane ussa an fiancha iara. Anpane kwizpa aara. Pailta awane ka

kwianara:
“ . . .
Diosne kwisha wari.
Diosne nua ininta, au Anpat namnapa.

Nukas kwisha wari.®*
10 Diosne nua ininta, awaruza kiwainnapa.

Nune au pampa David mikwakana ininnazi.
Diosne, chiyura uzmikane, kwisha wari,” kizara.
11 Jestisne Jerusalén pipulura piannarawane, Dios katsa yalta napta. Wanta iz-
narawane, usne paifia doce kammuruzkasa Betania pipulura kailta, nashtimtu akwa.

Higuera tira pippa wachi
(Mt 21.18-19)

12 Tilawane Betania pipuluras puzarawane, Jesusne yak kira. 13 Jesusne attishtas maza
tira izta. An tine higuera mun. Kih wa. Usne it kit izta, pippa saina. Pianatpane, pippa
iztachi. Kihmin izta. Pippa wachi. 14Jestsne tira kaizta:

—An tiras minminkas pippa kuamanazi, kizta.

Paifia kammuruzne us kaizta aizpa miara.

Jesuisne mamasa Dios katsa yalta imtu
(Mt 21.12-17; Lc 19.45-48; Jn 2.13-22)

15 Jerusalén pipulura piannakkara. Jestsne Dios katsa yalta nap kit paininturuza
pianamal ininnara. Paimturuzkas pianamal ininnara. Jestisne pial maizmuruzpa mishari
kiakpinara. Utkuru painintuzpa misharikas kiakpinara. 16 Jesisne wanta kaiznara:

—Dios katsa yalpara kainsih milnachi, kiznara.

17Jestisne usparuza kaiz kit ka kamtanamizta:

—Diosne fiamin pinkihta ka panintit: “Wan suras awane ap katsa yaltakima aanazi,
nawa paikwan.”®¥ Walkumtuzne katsa kulta kulaamtu. Une ap yalkin wanmakkamtu,

awaruza walkwan, kiznara.
18 Jesus kaizta aizpa miarawane, katsa pariyaruzkas Moisés kaizta aizpa kamtamtuzkas

Jesuspa ishkuat kit Jestusta piantana minfiara. Wan awane Jesuspa iztaspaarit, paifia
kamtarit aizpa miarit akwa. 1° An til pamizkane, Jesuskas paifia kammuruzkas pipuluras
puzara.

Higuera tine irit

(Mt 21.20-22)

20 Tilawain miwara iamtuasmin, uspane sun higuera tira izara. Ti kwalkas mujtitkas
irit. 21 Suasne Pedrone nijkul kit ka kaizta:

—Kamtam, jIztil An higuera tira nu “pippa wamanazi” kaizta aizpa irit, kizta.

22Jestisne usparuza sinkanara:

—Diosta nijkultain. 23 Watcha kaiznamtus. Diosta paikukane, Diosta watcha ka min
kit nijkultane, nune an inkalta ka kizshina: “An inkalta katsa pirakima inintus.” Ka
kiztawane, an inkal inazi. Diosta kaijchukasa wat nijkultane, Diosne nu tiriztu aizpa
kinazi. “Dios nawa kiwainsachi” mintane, Diosne nu kaizta aizpa kimanazi. 24 Katmizna
u chiwazha pashitne, Diosta paikwarain. Diosta nijkultain, Dios nua milashimtu aizpa
sapnapa. 25 Dios iztakin paikukane, umiza kwail kittittuza wat kultain. U mamaz kwail
kittittuza wat kultane, u chiyuras Taittane umiza wat kulnanazi. U kwail kihananazi. 26U
mamazta wat kultukine, u chiyuras Taittane umiza wat kulnamanazi, kiznara.

Awane Jestista mimaara
(Mt 21.23-27; Lc 20.1-8)

27 Suasne Jesuskas paifia kammuruzkas Jerusalén pipulura kaiyara. Jesusne Dios katsa
yalta piannakane, katsa pariyaruzkas Moisés kaizta aizpa kamtamtuzkas Judio ilapa
ampuruzkas aara. 28 Jesus iztakin aat kit ka mimaara:

—;Nua minma ininta, Diospa yaltas awara kinakpin ininna? mimaara.

29 Jesuisne usparuza sinkanara:

—Nakas uruza mimananash. Sinkazhain. Sinkarane, nakas umiza minma nawa ininta
sinkananash. 30 ;Minma Juan munammikasha ininta? ;Diosne ussa ininma? ;Awa ussa

ininma? jSinkazhain! kiznara.

31 Uspane usparuzpain tinta kwinta kiat kit kaizara: “Aune Diosne ussa munnanapa
ininta kaizsachimakpas. Sunkana kiztane, Jesisne aumiza ka mimananazi: ‘;Chikiztama
ussa nijkulamanas? 32 Aune awa kaizsachimakpas, ussa munnanapa ininta.” Sunkana kiz-
tane, wan awane aumiza kwail paraanazi. Akkwan awane Dios Juanta ininta minfiamtu.
Uspane ‘Juan Dios pit kainammmika azi’ minfiamtu,” ka usparuzpain kaizara. Uspa
awawa ishkwarit akwa, 33 katmizna uspane Jesusta sinkaara:

—Aune minma Juanta ininta pianchimakpas, kizara.

Jesuskas usparuza kaiznara:

—Nakas minma nawa ininta Dios yaltas awara kiakpin ininna uruza kaiznamanash,
kiznara.

12

Kwail kal kimtuz kwinta
(Mt 21.33-46; Lc 20.9-19)

1Jesusne katsa pariyaruzakas Moisés kaizta aizpa kamtamtuzakas ilapa ampuruzakas
masas kamtam kwintakasa kamtanamizta: “Maza ampune, su pamikane, wankail tit
pippa paifia pilkin wara. Paifia pilkin kintit mijazi. Pil kiht kit akkal alpara uk tarit,
wankail pippa kuztit tulpiznapa. Ainki yalmin sara, wan su izna. Su pamika sun kal
kimturuza nailnakin chihkat kit attishta irit. 2 Paktu payu akane, su pamikane paifia
kiwainmumikasha paifia sura ininta, nail kit paifia paimpa sapnapa. 3 Su kal kimturuzne
kiwainmumikasha pizat kit aim kiara. Uspane ussa chinkas milarachi. Uspane kainmin
ussa ininaara. 4 Mamasa su pamikane mamaz kiwainmumikasha ininta. Uspane ussa
pizat kit kizpukin aim kiat kit ussa kwail kiarit. 5 Usne kwizta mamazta ininta. Uspane
ussa piantaarit. An akkwanta ininnara. Uspane akkwanta ilnarit. Anparuza piantanarit.

6 Su pamikane paina painkulkasa uzta. Ussa pashire. An kwizpane ussa ininta. ‘Ap
painkulta kwail kiamanazi, minta. 7 Paifia painkulta izarawane, su kal kimturuzne
usparuzpain kaizara: ‘Su sapmumikane amtui. Ussa piz kit piantana izhain. Ussa
piantarawane, aune paifia su pakiwiznapas,” kizara. 8 Uspane ussa pizat kit piantaara.
Irikane, uspane ussa wankail pippa piltas pianmal kiakpinara, kiznara.

9 Suasne Jesusne pariyaruzakas Moisés kaizta aizpa kamtamtuzakas ilapa ampuruza-
kas kaiznara: ‘;Su pamikane chima kinazi? Usne paifia sura kail kit su kal kimtuza
piantananazi. Suas paifia sukin mamaz kal kimtuza chihkananazi,” kiznara.

10Jestsne kaiznara: Une Dios pit pinkihta izarit. Ka parit:

‘“Yal sammikane wat uk kiakpintit.

An kwizta usne sun kiakpintit uk sak kit sam wara, yal naina akwa.
11 Au Anpat Dios us kishit aizpa sarit akwa,

Aune Dios kit aizpa kwisha wari kizmuspas,®* ka parit,” kiznara.

12 Sun awane Jesus sun kamtam kwintakasa usparuza paranamtu minfiara. Uspa ussa
pizshiarakas, uspane akkwan awa akwa ishkuat kit Jesus tukis iara.

;Gobiernora pial tanansa?
(Mt 22.15-22; Lc 20.20-26)

13 Fariseo awaruzkas Herodes kanpamtuzkas mazantuza Jesusta ininfiara, us nil chi
kwinta kininpa. 14 Uspane ussa aat kit kaizara:

—Kamtam. Aune nu watcha paramtu pianmakpas. Nune pailta awara kawarain
paranamtu. Nune izmuruzakas aliz awaruzakas kawarain paranamtu, ishkwatchin.
Nune awa Dios inintitkana uzanapa kamtanamtu. Roma pipulura Emperadorne katsa
mikwa i. Usne apas awara ininnamtu. ;Mizama kai? ;Pial ussa tanapas? ;Pial ussa
tamanapas? kizara.

15 Jestisne uspa minflamtu aizpa pian. Uspane nil chi minfara. Suasne Jesusne
usparuza kaiznara:

—Une nawa kwail kiashinintu. jMaza pial kararain izna! kiznara.

16 Uspane ussa pial karaara. Usne usparuza mimanara:

—;Min awa kizpuma izamtuas? ;Min munma pialta parit? kiznara.

Uspane kaizara:

—Au pipulu Emperador mikwa kizpura izamtuas, kizara.

17 Jestisne usparuza kaiznara:

—Emperadorpa pial ussa tarain. Emperador inintu aizpa kirain. Kawarain Diospa pial
ussa tarain. Dios manta kit aizpa mirain, kiznara.

Uspane paifia pitkasa iztaspaarit.

Awa iritne, ;Mamasa kuhstuki?
(Mt 22.23-33; Lc 20.27-40)

18 Saduceo awaruzne Jeststa aara. Uspane nil chi min kit mamaztuza kamtanamtu.
Awa irawane, mamasa kuhsamtuchi minfiamtu. Uspane Jeststa sunpa mimaara:

19 —Kamtam, Moisésne fiamin aumiza ka pattit, “Ampu irane, pashpa mijchi irane,
paifia ashampane mazain uz. An impara iritmikawa aimpihshne paifia ashampara
miltawa, us akwa pashpa mijan,” ka parit. 20 Siete aimpihshtuzpain uzara. Aimpihsh
ilapamikane ashampa milta. Ashampa pashpa miltachasmin, ampune irit. Usne pashpa
mijchi irit. 21 Suasne kanmika aimpihshne paifia ashampara milta. Uskas pashpa mijchi
irit. Kawarain kanmika aimpihshne pashpa mijchi irit. 22 Sunkana siete aimpihshtuzne
sun ashampara milara. Pashpa mijchi iarit. An kwiztane sun ashampakas irit. 23 Awa irit
mamasa kuhstane, ;minmika sun ashampara milnasa? wan siete aimpihshtuzpain ussa

milarit akwa, ka kizara.
24-25 Jestisne usparuza sinkanara:

—Nune fianta kiat kit Dios parit aizpa pianchime. Diosne wan kishina. Awa
irittuza kuhstawane, chiyura ashampane ampura milkain. Ampune ashamparakas
milkain. Uspane 4ngelkanain puranazi. Angelne ashampara milkain. Katmizna une nil
minfiamtuchi. 26 Nane awa irittuzpa umiza kainanash, uspa kuhsamtu akwa. Une fiamin
Moisés pinkih parit aizpa pianmai. Suane Moisés impaktimtu tira iztuasmin, Diosne
ussa ka kwinta kirit: “Nane Dios ish. Abrahampa Dios ish. Isaacpa Dios ish. Jacobwa
Dios ish.”® 27 Uspane an fiancha iarit. Uspa iarawane, Diosne usparuza kwinta kinara.
Katmizna uspane ma payu uzamtu. Une awa irittuz kuhsamtuchi kizamtu. Une fanta
minfiamtu, kiznara.

Dios ininta pit anza tinta i
(Mt 22.34-40)

28 Jests Saduceo awaruza wat sinkamtawane, Moisés kaizta aizpa kamtammikane
kamtanarit aizpa mit kit Jesus tukin at kit mimaara:

—Nu usparuza watsal sinkanarit akwa, nawa sinkazha. Diosta akkwan inim pit para.
¢Chi ininta pit an wari? kizta.

29 Jesuisne sinkara:

—Diosne an flamin an watsal inim pit ka mantakinara: “Israel awa, mirain. Auanpatne
Dios i. Mamaz diosne uzchi. 30 Ka akwaizna u Anpatta, u Diosta pashirain u kaijchukin.
Mintuasmin, Diosta pashirain. Kal kimtuasmin, Diosta pashirain.”®* 31 Suasne Diosne
kwizta mamaz inim pitka manta kinara: “Up kwalta pashirain. Kawarain izmuruzakas
pashinarain.”® Mamaz an kwisha wat inim pit wachi, kizta.

32 Moisés kaizta aizpa kamtammikane ussa kaizta:

—Kamtam, Nune nilkas watchakas sinkamtu. Diosne mazain i. Mamaz diosne uzchi.®*
33 Diosta pashitpa. U kaijchukin Diosta pashitpa. Mintuasmin, Diosta pashitpa. Kal
kimtuasmin, Diosta pashitpa. Izmuruza pashitpa up kwalkana. Sunkana kiarane, une
Dios inintu aizpa kianazi. Maintas une wakara paktana Diosta milara. Chiwazha Diosta
milaaritkas, Diostakas izmuruzakas pashinana anza wari,* kizta.

34 Jestisne sun Moisés kaizta aizpa kamtammika watsal sinkara minta. Katmizna
Jestsne ussa kaizta:

—Nune Diospa inintukin kasha pianpain. Diosne nua ininshimtu, kizta.

Tas minminkas ussa mimaashitchi.

;Cristone, min painkulma i?
(Mt 22.41-46; Lc 20.41-44)

35 Jesuisne Dios katsa yalkin awara kamtanat kit kaiznara:

—Moisés kaizta aizpa kamtamtuzne “Cristone Davidpa kwal i” kizamtu. ;Chikishma
sun_)l;aizamtu? 36 Davidne, Dios Sinam Izpul akwa, fiamin kaiz kit “Cristone ap Anpat i”,
parit:

“Diosne Cristora ka kaizta:
‘Ap makin uzti, nakasa ininnapa,
nua aliztuza anuppanakima,’ "% kiznara.
37Namin Diosne Cristora ka kaizta: Davidne “Cristo ap Anpat i” kiztui. Katmizna Cristone
Davidpa kwalkas Davidpa Anpatkas i, kiznara.
Sunkana Jestspa usparuza kamtanara akwa, kwisha akkwan awane ussa wat miashira.

Jestisne Moisés kaizta aizpa kamtamtuza tinta paranara
(Mt 23.1-36; Lc 11.37-54; 20.45-47)

38 Jestisne akkwan awa wanmaktittuza kamtanat kit kaiznara:

“iKwiraruin! Moisés kaizta aizpa kamtamtuzkana uzman. Uspane aks kwaksham
kwashiamtu. Uspane sun kwakshamkasa pipuluwara chashiamtu, awa usparuza ‘wat
kintire’ kizanapa. 39 Uspane Judio kammu yalta akkwan awa purakin uzshiamtu. Uspane
pishtara an fiancha chat kit an wat uzmura uzshiamtu. 4° inkwa mij aizpa walkwatpane,
uspane tinta kukaizamtu, awa uspa pirail appamtu minfiamanpa. Diosne usparuza tinta
ilnanazi, naiznanakima,” kiznara.

tnkwane, mazainpa chammikane, pial Diosta tamtu
(Lc 21.1-4)
41jestsne Dios katsa yalta pial sapmukin kashain kunta. Akkwan awa pial taamtu aizpa
izta. Pampa pial mijtuzne akkwan pial taara. 42Maza inkwane, mazainpa uzmikane, at kit
pial sapmukin paas pialmin winta. 43 Suasne Jestsne paifia kammuruza ussain akwanat
kit ka kaiznara:
—Watcha kaiznamtus. An inkwane kwisha puiza i. Usne pial sapmukin at kit wan
tararuzkin an akkwan tara. Anpa kwazparuzne an wemin taara. 44 Anpa kwazparuzne
pial tiztit mij aizpa taarit. Puiza inkwane wan mij aizpa tarit, kiznara.

13

Jestisne awa Dios yalta azpian kit kiakpinnazi kiznamtu
(Mt 24.1-2; Lc 21.5-6)
1Jesus Dios katsa yaltas puztawane, maza kammumikane Jesusta kaizta:
—Kamtam. jAn kalpial izti! Awane sun katsa yal katsa ukkasa saara, kizta.
2Jesuisne ussa kaizta:
—Nune an katsa yalta iztu. Mamaz awane kwizpa aat kit wan ukta azpianat kit
kiakpinanazi, kizta.

Awane akkwan payurakima naizanazi
(Mt 24.3-28; Lc 21.7-24; 17.22-24)
3 Jestuskas paifia kammuruzkas ainki izara, akkwan olivos ti waritkin piannaat kit
uzara. Uspane ainki izakis Dios katsa yalta izara. Pedrokas Santiagokas Juankas
Andréskas paimpa ussa ka mimaara:

o 12:36 Sal 110.1

4 —;Chi payurama awane an Dios yal azpian kit kiakpinasa? Sinkazhain. Pailtimtu
payu taizkane, ;Chima kirinsa? ;Mizurama sun kirimtu? Aune piankamshimtumakpas,

kizara.
5 Jesisne usparuza sinkanara: “Awane umiza kut kuanazi. Katmizna usparuza

izizanaka. ¢ Akkwan awane aat kit nil chi ka kizanazi, ‘Nane Dios namtitmika ish. Diosne
nawa ininta,’ nil chi kizanazi. Uspane akkwanta kut kuanazi.

7 Kasha uztuzkas attishta uztuzkas waya kianazi. Akkwan awa waya kiamtu miakane,
ishkuman. Waya kiamtukas, mama wan pailtuchi. Pitchin we. 8 Mamaz suras awane
mamaz awakasa waya kianazi. Maza gobiernone mamaz gobiernokasa waya kianazi. Su
ulmune akkwan sukin at kit ulnazi. Kumira pailmiztawane, awane yak kiarinazi. Awane

sunkana naizarinazi. Sunkana kiarane, awane akkwan naizamiznazi.
9 Uruzpain iztain. Judio awane umiza uspa mikwaruza chihkananazi. Uspane

umiza Judio kammu yalkin na akwa iyananazi. Uspane umiza katsa mikwashakas
ainki ininmikashakas na akwa chihkaanazi. = Suane une uspa mirakin ‘Jeststa
nijkulamtumakpas’ kizanazi. 10 Wan pailtachasmin, Dios pit piantuzne Dios watsal
pit wan awara kainnanarawa. An kwizta wan pailtinazi. 1! [lmuruzne umiza piznat
kit mikwasha chihkaanazi. Usparuza sinkanamtuasmin, ishkuman. Sun payura paifia
pit sinkarane, Diosne umiza kiwainnanazi, paifia pit sinkanapa. Sunkas Dios Izpulne
umiza kiwainnanazi, paifia pit kwinta kinpa. 12 Aimpihshne paifia aimpihshta mamaz
awara chihkanazi, irinpa. Papihshne paifia painkulta mamaz awara chihkanazi, irinpa.
Pashparuzne papihshtakas akkuhshtakas aliz paranat kit piantaninnanazi. 13 Wan awane
umiza na akwa aliz paraanazi. Imtu payurakima tailchatne, Diosne umiza watsat

milnanazi.
14 Danielne, Dios pit kainammmikane, fiamin ka para: ‘Kwail awane Diablokana Dios

yalta uzanazi. Sua usne uzasachi. Dios pinkih izturuzne sunpa piankamtain. Sun
iztawane, sua sun kwail awa Dios yalta uzakane, Judea suras iarawa, inkalta kulana.
15 Yal isalta uzturuz sun mirane, yal ayukmal napman. Chiwazha ayukta watsarit mij
aizpa ukkaman. 16 Saumal kal kimturuzne yalta pin ukkana kailman. 17 Ashampa pija
waruzne, pashpa chitchu kwintaruzne, sun payura naizarinazi. 18 Sun payu akane,
Diosta paikwatpa, alu kimanpa, 1° sun payura awa kwisha naizamtu akwa. Dios an

su sarakima, awane sunkana naizarachi. An kwiztane awane sunkana naizamanazi.
20 Akkwan payurakima naizarane, akkwan awane uzamanazi. Katmizna Diosne naiztimtu

payu azain pailninnazi. Dios paifia narittuza pashinamtu akwa, usne sun payura azain
pailninnazi, usparuza watsarit milnana.

21 Awane ka kiznazi: ‘Izti. Apa Cristo tui. Izti. Sua tui” Sun kizkane, miman.
22 Awane aanazi, ‘nane Cristo ish’ kish kit. Minpazha ‘nane Dios pit kainammika ish’ pirail
kaizanazi. Uspane chiwazha wat kal kianazi. Uspa kal kiarit akwa, awane iztaspaanazi.
Uspane Dios narittuza kut kuashianazi. 23 Mirain. Iztain. Naizamtuchasmin, nane sunta
umiza kainanamtus.”

Ampu namtitmikane anazi
(Mt 24.29-35, 42, 44; Lc 21.25-30)
24*Sun naiztimtu payu pailtawane,
‘pankas palapchakas malmanazi.
25 Kimakas chiyuras taizarinazi.
Wan chiyura pura aizpa ul kit taizarinazi.”*

26 Suasne wan awane nawa, Ampu namtitmikara, izanazi. Nane wanishkasain chiyuras
anash, katsa mikwakana ininnana. Kwisha watsal iztit anash.® 27 Suasne nane
ap angeltuza ininnanash, Dios narittuza wanmakninnanapa. Nane pailta suraskas
chiyuraskas wanmakninnanash.

28 Nane chiwazha kamtananash. Sun sura higuera ti kihne wan taizarim. Ti kihwil
kwizmizkane, alu pulparim. 29 Kawarain awa naizamizkane, nane chiyuras kailnapain

ish. Na kaiztu aizpa piankamtain. 30 Watcha kaiznamtus. Ma uztuz iarachasmin, nane
uruza kaiznamtu aizpa kianazi. 3! Wan chiyukas wan pilkas paiyarinazi. Ap pitne
mizurainkas pailmanazi. Nane na kaizta aizpa watcha kinash.

32 Mamaz payura kailtinash. Chiyuras angeltuzne sun payu pianchimai. Nakas, Dios
Painkulne, sun pianchish. Ap Taitta Diosmin pian.

33 Ukas na kailtu payura pianchimai. Katmizna mirain. Iztain. Diosta paikwarain.
34 Nane umiza kamtam kwinta kamtanamtus. Maza ampune attish sura irimtu. Paifia
yaltas irikane, usne kiwaintuza akwanat kit ininnara, uspa kal kianapa. Usne yal
watsammikasha, ‘Watsal iznaka,” kizta. 35> Minminkas sun su pamika kailtu payu
pianchimai. Sunkanain kailnash. Katmizna iztain. ;U anpatne miza urama anazi?
¢Nashka? ;Kakwamta? ;Tilawain? ;Payuin? Une pianchi. jKatmizna watsal izanaka!
36 Paifia kailtu payura tirizamtuasmin, aune ussa sait kit paifia kal kiarawamakpas.
37 Umizakas wantuzakas ka kaiznamtus. ‘Izanaka,” ” kiznara.

14

Pascua pishta Jesusta pizshiamtu
(Mt 16.1-5; Lc 22.1-2; Jn 11.45-53)
1Pascua pishta izna paas payu we. Sun pishta iztune, awane kuamtu. Pan sarane, kifia
winkain. Katsa pariyaruzkas Moisés kaizta aizpa kamtamtuzkas Jeststa pufiain sait kit
ussa kut kuashit kit pizshiamtu, ussa piantana. 2 Uspane usparuzpain kaizara:
—Jesusta pishta payura piztane, wan awane aukasa waya kianazi. Katmizna ussa
pizamanawas, kizara.

Ashampane piam pih Jesuspa ashta nimtu
(Mt 26.6-13; Jn 12.1-8)

3 Jesusne Betania pipulura it kit Siménpa yalta napta. Siménne fiamin ish kit fa
pitta. Jesus mishari uz kit kumtuasmin, ashampane kwisha muin piam pih karara. Piam
pihne nardo mun. Usne nardo winmura karara. Winmune alabastro ukkasa sarit. Usne
winmu kiz kit Jests kizpura piam pih paranta. 4 Minpazha sun ashampara aliz kulat kit
usparuzpain kizara:

—An piam pihne pattamtu. Sun pihne kwaiman. > Mazane piam pih paininshina. Kal
kimmika afiora kal kitne, sunpawa pial kana kimtu. Piam pih painintawane, sunpawa
pial puizara milanashina, kizara.

Uspane ashampara aliz kularit.

6 Jestisne usparuza kaiznara:

—Ussa aizapman. Ussa aliz kulaman. Usne nawa watsal kirit. 7 Puizaruzne ukasa
pailta payu uzamtu. Puizara wat kishitne, wat kishina. Akkwan payuchikima nane ukasa
uzmanash. & Sun ashampane wat kit kit nawa piam pih paranta. Na inapain akwa, usne
an flamin na imtu payura nawa piam pihkasa nirit. ° Watcha kaiznamtus. Wan suras
awane an ashampa Jesusta kirit aizpa mianazi. Dios watsal pit miamtuz sun ashampawa
miakane, uspane ka kaizanazi: “Usne Jesusta kwisha wat kirit,” kizanazi.

Judasne pariyaruza imtu
(Mt 26.14-16; Lc 22.3-6)
10 Suasne Judasne, Iscariotewa painkulne, Jesuspa doce kammuruzkasa charit. Usne
katsa pariya inintuza it kit usparuza kaiznara:
—Nane umiza Jesusta annash, ussa pizanapa, kiznara. 11 Katsa pariyaruzne Judas
kaizta aizpa miashit kit ussa kaizara:
—Aumiza kiwainshitne, Jeststa anchain, ussa pizna. Aune nua pial tanapas, kizara.
Judasne Jesusta chihkan nam kit ka minta: “Nane mamaz payu tiriznash, Jeststa
annana, ussa pizanapa,” minta.

Jesuisne doce kammuruza kumira nailnamiztu
(Mt 26.17-29; Lc 22.7-23; Jn 13.21-30; 1 Co 11.23-26)

12 Mane pan kum pishta kasha taiztui. Sun pishtara pan sarane, kifia winkain. Sun
Pascua pishtara piriku piantam. An payura Jesuspa kammuruzne ussa mimaara:

—;Aune minpa ianapai, Pascua kumira ainana? kizara.

13 Jestsne paas kammuruza ininnat kit kaiznara:

—Pipulura irain. Suane maza ampura, kwazi winmu ultit kwaamikasha, wanmalnazi.
Ussa kanparain. 14 Us yalta napkane, yalpamikasha kaiztain: “Kamtamne paifia pit inin
kit ka nua kaiztu: Yal nammilazha, ap kammuruzkasa Pascua kumira kuana,” sunkana

kiztain. 15 Suasne usne umiza katsa isaltit kalmal annanazi. Sun isaltit kalmal watsarit.
jSuane kumira sana irain! kiznara.

16 Paas kammuruzne iil kit pipulura piannailta. Wan Jesus kaizta aizpa wanmalpail kit

sua Pascua kumira ainailta.
17 Til parimtura Jesusne doce kammuruzkasa piannat kit isaltit kalmal nappara.

18 Uspa misharikin kuamtuasmin, Jestisne usparuza kaiznara:

—Watcha kiznamtus. Mazane, apa nakasa kumtumikane, nawa kwail awara
chihkanazi, nawa pizanapa, kiznara.

19 Uspane tayalmiz kit maza mazain ussa mimaara:

—;Na nua kwail awara chihkanasa? kizara.

20Jestisne usparuza kaiznara:

—Une doce purai. Mazane nakasa kumtumikane nawa kwail awara chihkananazi,
nawa pizanapa. 21 Dios pinkihpa flamin “Ampu namtitmikane inazi” kiz parit. Mazane
nawa, Ampu namtitmikara, kwail awara chihkanazi, nawa pizanapa. Diosne ussa ilnazi.
Sun kwail ampu kawirarakine, an wat ashina, kiznara.

22 Kuamtuasmin, Jesusne pan piz kit kiz kit Diosta aishtaish kizta. Usne usparuza

kwinat kit ka kaiznara:
—Anne saptain. An pan sap kumtune, ap fa irit nijkultain. Katmizna an pan ap fa i,

kiznara.
23 Suasne usne maza waz vinokasa piz kit Diosta aishtaish kiztawane, usparuza

kwinnara. Wan kuara. 24 Usne usparuza kaiznara:

—An vino sap kumtune, ap aimpi puztit mintain. Diosne ap aimpi akwa awaruza
watsat milnanara, uspa kwail sinam sananapa. 25 Watcha kaiznamtus. Apane wankail
vinone mamasa kumanash. Chiyura nurawane, nane Dios inintukin mamasa kwanash,
kiznara.

Pedrone Jestista pianchish kiztu
(Mt 26.30-35; Lc 22.31-34; Jn 13.36-38)
26 Kanta kizarawane, uspane ainki izara nuara. Sun izane Olivos mun. 27 Jestsne
usparuza kaiznara:
—Ishkuamtu akwa, mitsal kiamtu akwa, une nawa chihkaanazi. Nawa mainarinazi.
Namin Dios pinkihta sunkana ka panintit: “Piriku kwira kimmikasha piantarikane,
pirikuruzne ishkuat kit iarinazi,”® parit. 28 Nawa mamasa kuhstawane, suasne nane ukin

an flancha Galilea sura inash, kiznara.
29 Pedrone ussa kaizta:
—Wan Jesusta pianchish kizaamtukas, nane sun kizmanash. Nane nua kanpanash,

kizta.
30 Jestisne ussa sinkara:

—Watcha kaiznamtus. Ma amtane aral kayu aznazi. Aral kayo pakima aztuchasmin,
nune kutfia pijikima “Nane Jesusta pianchish,” kiznazi, kizta.

31 Usne Jeststa kwisha tinta kaizta:

—Nawa piantashimtukas, nane Jeststa pianchish kaizmanash, kizta.

Wantuzne kawarain kaizara.

Jestisne Diosta paikuamtu
(Mt 26.36-46; Lc 22.39-46)

32 Jestskas paifia kammuruzkas iara ti waritta, Getsemani munkin. Usne paifa

kammuruza kaiznara:
—U apain purasmin, nane anta Diosta paikwan iru, kiznara.

33 Usne uskasa Pedrorakas Santiagorakas Juantakas minara. Jesusne kwisha tayal kit
kwisha ishkwat kit naizmizta. 34 Usne usparuza kaiznara:

—Na inapain akwa, nane kwisha tayaltus. Apain nukkultain. 1zanaka, kiznara.

35 Suasne Jesusne kasha it kit piltakima wainta. Suane Jesisne Diosta paikwara,
naizmanpa, imanpa. 3¢ Suasne kaizta: “Ap Taittane, nune wan kishina, na imanpa. Nane
naizshitchish. Nawa kiwaincha. Na pashit aizpa kimun. Nu kishit aizpa kiri,” kizta.

37 Jesuisne kutiia kammuruz tura kailta. Uspane pittarit. Pedrora mimara:

—;Simén, pittimas? ;Maza urakima izkulsachikish? 38 Izkulat kit Diosta paikwarain,
kwail kiamanpa. U wat min kit wat kiashimtukas, une kwaizarit, kizta.

39 Suasne mamasa Jesusne kail kit Diosta paikwat kit sum pitmin kaizta. 40 Mamasa
kutfia kammuruz tura kail kit iznara. Uspa kasu pittaara. Uspane Jesusta miza sinkana
pianchi me. 4! Kutfia pijikima kail kit kutfia kammuruza mimanara:

—;Pittarimanas? ;Kwaizkularimanas? Pailtit me. Mane naiztinash. Mazane nawa,
Ampu namtitmikara, kwail kim awaruza chihkaanazi, nawa pizanapa. 42 Kuhsmiztain.
tmarazhain. Nawa kwail kim awaruza chihkammikane anpain, kiznara.

Jesusta pizamtu
(Mt 26.47-56; L¢ 22.47-53; Jn 18.2-11)

43 Judasne, maza sun doce kammuruztas, Jests kwinta kimtukin pianara. Akkwan
awakas aara ti kwicharitkasakas tikasakas. Katsa pariyaruzkas Moisés kaizta aizpa
kamtamtuzkas Judio ilapa inintuzkas usparuza ininnarit. 44 Judasne, kwail awaruza
chihkammikane, usparuza famin ka kaiznara: “Mazainta wat kintire kiz kit matsihkin
putchunnash. Ussa piz kit miltain,” kiznara.

45 Kasha atpane, Judasne Jesusta it kit putchun kit kaizta:

—Wat kintire, kizta.
46 Suyasne sun awane ussa pizat kit ussa milaara.

47 Maza sua panatmikane mashti uk kit katsa pariyawa kiwainmumikawa kail yalta.
48 Jestisne usparuza sinkanat kit mimanara:

—;Kwisha kwail awara sayamtukiwas?  ;Chikishma nakin ti kwicharitkasakas
tikasakas nawa pizamtukiwas? 49 Pailta payu Dios katsa yalta umiza kamtanarau. Sua
nawa pizamash. Namin Dios pit pinkihta ka panintit: “Kwail awane Dios Painkulta
pizanazi,” kiznara.

50 Suasne wan kammuruzne Jesusta tuij iat kit din iara.

Musittune azain charit )
51 Maza musittune pin sayammin kwaat kit Jestus kwizpa kanpara. Minpazha ussa

pizshiara. 52 Sun musittune piltim sat kit paifia sayam pin tiwij irit.

Akkwan katsa mikwaruzne Jestista paraamtu
(Mt 26.57-68; Lc 22.54-55, 63-71; Jn 18.12-14, 19-24)
53 Sun awane Jesusta katsa pariyarakima taina iara. Suane wan katsa pariyaruzkas
Judio ilaparuzkas Moisés kaizta aizpa kamtamtuzkas wanmakkarit. 4 Pedrone Jesuspa
kwizpa kanpat kit katsa pariyawa yal piannamkin ara. Suane uskas suldarukas impuh-

skin uzat kit i kulara.
55Wan katsa pariyaruzkas wan mikwaruzkas Jesuspa kwail kizmumikasha sayara, ussa

piantanapa. Uspane minainkas sayarachi. 5¢ Akkwan awa ussa pirail kaizarakas, uspane
kawara kaizarachi. 57 Minpazha sua chat kit kunat kit ussa ka pirail kaizara:

58 —Aune ussa kaizka mianashi: “Awane an Dios yal saara. Awa an saritkas, nane
azpian kit kiakpinnash. Kutfia payura mamaz sanash. Awane sun yal saamanazi,” ka
pirail kizara.

59 Sun kwinta kittuzne kawara kizarachi.
60 Katsa pariyane paizkakin kun kit Jeststa mimara:

—;Sinkamankish? ;Nuwa kaizamtu aizpa mimtukish? ;Watcha nua kaizamtuki?
mimara.
61 Me Jesusne pufiain tuazi. Sinkarachi. Pariyane ussa mamasa mimara:

—;Nune Cristo kish? ;Nune au wat Dios Painkul kish? mimara.

62 Jestisne sinkara:

—Nane Cristo ish. Une nawa, Ampu namtitmikara, izanazi. Nane au katsa Diospa
numal tuanash. Suane nane Dioskasa wattuza ininnanash. Na chiyuras kailkane, une
nawa wanishta izanazi,® kiznara.

63 Suasne katsa pariyane pilchapuz kit paifia pin pihshara, aliz kularit akwa. Suasne

usne kaizta:
—Mamaz izmumikasha saishitchimakpas. ¢ Une us Diosta kwail pararit aizpa miara.

;Ussa chima kianapai? kiznara.
Wanne nijkulat kit kaizara:
—Ussa piantarawa, kizara.
65 Minpazha ussa ilpi kiamizta. Paifia kasu palpiz kit ussa aim kuzara. Suasne ussa

kaizara:
—Mane nune izsachi. ;jMinma nua kuzzi? Kainazhain, kizara.

Suldaruruzkas paifia matsihta kuzara.

Pedrone Jestista pianchish kiztu
(Mt 26.69-75; Lc 22.56-62; Jn 18.15-18, 25-29)
6 Pedrone yal pianamal tuazi. Pariyawa kiwainmikane sua ara. ©7 Usne Pedro
impuhskin ikultuas izta. Kiwainmikane ussa iz kit kaizta:
—Nukas Jestskasa, Nazaret pipuluras awakasa, chara, kizta.

68 Pedrone ussa kaizta:
—Jesusta pianchish. Nu kwinta kit aizpa we pianish, kizta.

Pedrone piannamkis puzta. Suasne aral kayu azta. ¢° Kiwainmumikane Pedrora
mamasa izta. Usne awa kasha puraruza kaiznara:

—Sun ampune Jesuspa kammumika i, kiznara.

70 Pedrone mamasa kaizta:

—Jesusta pianchish, kizta.

frattura mamazne Pedrora mamasa kaizta:

—Watcha. Nune uspakasa cha. Nune Galilea awa i. Nune Galilea suras awakana
paramtu, kizta.

71 Suasne Pedrone mamasa pirail apmiz kit kaizta:

—Watcha kaiztukine, Diosne nawa naiznintawa. Sun ampura pianchish, kizta.

72 Sun urain aral kayu mamasa azta. Aral kayu azkane, Pedrone Jests ussa kwinta kit
aizpa nijkulta. Jesusne fiamin ka kaizta: “Aral kayu pakima aztuchasmin, nune ‘Jeststa
pianchish’ kiznazi,” kizta. Suasne Pedrone tinta azmizta.

15

Pilatone, katsa mikwane, Jestista mimamtu
(Mt 27.1-2, 11-14; Lc 23.1-5; Jn 18.28-38)
1Kinmizkane, katsa pariyaruzkas Judio ilapa ampuruzkas Moisés kaizta aizpa kamtam-
tuzkas Judio awara inintuzkas wanmakkat kit usparuzpain kwinta kiara. Uspane Jesusta

kuhat kit Pilato mikwara karaara. 2 Pilatone ussa mimara:
—;Nune Judio awawa mikwa kish? kizta.

Jesusne ussa sinkara:
—Nu kaiztu aizpa watcha i, kizta.
3Katsa pariyaruz Jests akkwan kwail kirit kizaritkas, Jesdsne pufiain parit. 4Katmizna

Pilatone ussa mamasa mimara:
—;Sinkashichikish? Miri. Uspane nua akkwan kwail kirit kizamtu, kizta.

5 Jesusne Pilatora chinkas sinkarachi. Katmizna Pilatone wat iztasparit.

el 14:62 Sal 110.1; Dn 7.13

Uspane Jestista piantarain, kizara
(Mt 27.15-31; Lc 23.13-25; Jn 18.38-19.16)

6 Pascua pishta iztuasmin, Pilatone maza kajchira siptitmikasha chihtmu azi. Pilatone
awa paikuamtumikasha kajchira chihtmu azi. 7 Maza ampune, Barrabasne, kajchira
siptit wara. Uskas an akkwankas siptit waara, uspa gobierno awakasa waya kit kit awara
piantaarit akwa. 8 Akkwan awane wanmakkat kit Pilatora kaizamizta:

—An Pascua pishtarakas maza kajchira siptitmikasha chihti, kizara. ¢ Pilatone
usparuza sinkanat kit mimanara:

—;Na Judio awa mikwasha chihshinaki? kiznara.

10 pilatone katsa pariyaruz minfiarit aizpa pian. Wan awane Jesusta pashiarit akwa,
katsa pariyaruzne Jesusta aliz kulat kit Jeststa pizashira. 1! Katsa pariyaruzne awara
wanmakninnat kit pilchapuzninnat kit kaiznara:

—Jeststane pashitchimakpas. Barrabdsta chihtninti, kizara. 12 Pilatone usparuza

mamasa sinkanat kit mimanara:
—;An ampukasa chima kinpai? Une “Jesus Judio awara mikwa i” kizamtu, kiznara.

13 Suasne uspane tinta kwianara:

—Ussa kurishta iru patpian kit piantarawa, kizara.

14 Pilatone usparuza mimanara:

—;Chikiztama sun kizamtu? ;Usne chi kwail kirit? kiznara.

Uspane an akkwan kwianat kit kaizara:

—Ussa kurishta iru patpian kit piantarawa, kizara.

15 Katmizna Pilatone Barrabdsta chihtninta, wan awa pufain puranpa. Jesusta titkasa
iltawane, Pilatone ussa chihtninta, suldaru kurishta iru patpian kit piantanapa.

16 Suldaruruzne ussa Roma mikwawa yaltakima taintawara karaara. An katsa yalne
Pretorio muntit. Suane uspane wan suldaruruza wanmakninfiara. 17 Uspane Jesusta
ishtam kwakshamkasa kwaaninfiara. Uspane pu tit ippat kit paifia kizpu isalta sinaara.
18 Uspane ussa ishanat kit ka kaizamizta:

—Judio awa mikwa, wat uznaka, kizara.

19 Uspane ussa tiwilkasa kizpukin piannara. Uspane ussa ilpikas kiara. Uspane ussa
ishanat kit wakpuj wainfiara. 20 Ussa ishanarawane, ishtam kwaksham uknin kit paifia
pin ussa kwaninaara. Uspane ussa tainfiara, kurishta iru patpian kit piantanapa.

Uspane Jesusta piantaamtu
(Mt 27.32-44; Lc 23.26-43; Jn 19.17-27)
21 Uspane Jesusta miwara tainflamizta. Suane Simdnne miwara pinmizta. Cirene
suras arit. Nantas arit. Siménne Alejandrowa papihsh azi. Usne Rufowa papihsh azi.

Suldaruruzne Simdnta kaizara:
—Jesuspa kurish muri, kizara.

22 Uspane JesUsta ainki izarakima miara. Ainki izane Gdélgota mun. (Mamaz pitkasa
“kizpu sih” muntit.) 23 Mamazne ussa vino pihkasa kwinta. Sun pihne mirra mun. Usne
kwashitchi. 24 Uspane ussa kurishta iru patpianara. Suldaruruzne ainki ukkasa salara,
paifia kwaksham kana kinpa. Paifia pin usparuzpain naiyara.

25 Nueve urara ussa kurishta iru patpian kit piantara, inapa. 26 Uspane tapilara sun pit
ka paara: JUDIO AWAWA MIKWA
wan awa izanapa. Sun akwa uspane ussa piantaara. 27 Suldaruruzne paas walkumkas
kurishkin iru patpian kit piantaara. Mazane Jestspa numal patpianara. Mazane Jesuspa

kwiyamal patpianara. 28 Namin Dios pinkihta ka panintit: “Jestisne kwail awakasa inazi,”
partt.

29 Awa pinmuruzne ussa ishanat kit kizpu kialat kit kwail kizara:

—Nune katsa Dios yal azpian kit kiakpinnash. Azpiantawane, nune kutfia payurakima
mamaz yal sanash. 39 jNuin sun kurishtas kihshti! uzna, ishanat kit kizara.

31 Katsa pariyaruzkas Moisés kaizta aizpa kamtamtuzkas usparuzpain ishanat kit
kaizara:

—Us mamaztuza uzninnarakas, usmin uzninsachi. 32 Cristone, Judio awawa mikwane,
sun kurishtas kihshshina. Nu Cristo kane, kihshti, au izanapa. Kurishtas kihshtane, aune
nua nijkulanapas, kizara.

Kurishta iru patpianmuruzkas ussa kwail kizpailta.

Jestisne imtu
(Mt 27.45-56; Lc 23.44-49; Jn 19.28-30)

33 Paizka payukis kutfia urakima pailta sura tilkwil pamizta. 34 Kutfa urara Jestsne
Judio pitkasa ka tinta kwianta: “Eloi, Eloi, ; lema sabactani?” kizta. (Awa pitkasa ka kiztu:
“Ap Dios, Ap Dios, ;Chikiztama nawa kwaias?” kizta.)®

35 Minpazha kasha panaruzne sun miat kit kaizara:

—Mirain. Elfasta, Dios kainammmikasha, akwantu, kizara.

36 Mazane chihti punta pimpuh karat. Usne vino tain pimpuhta paranta. Usne
pimpuhta aks tira tat kit ussa kwinta, vino tuk kwanpa. Ussa kwintawane, usne ussa
tuij it kit ka kaizta:

—Ussa izwizsan. ;Elfasne Jesusta kurishtas kihshninnasa? kizta.

37 Suasne Jesusne tinta kwian kit ira. 38 Dios yalta nain pin kintit kwashtas pihsharit.
39 Suldarune, Romano ininmikane, Jesusta izak kunta. Jesus irika iztawane, ka kaizta:

—Watcha. An ampune Dios Painkul i, kizta.

40 Mazantuz ashampakas attishtas aara. Magdalena pipuluras Mariakas tuazi. Sa-
lomékas tuazi. Mamaz Marfakas tuazi. Usne paas painkul milta. Santiagone an
ainkinmika i. Joséne an ilapamika i. 4! Jesus Galilea suwara chaasmin, sun ashamparuzne
ussa kanpaat kit kiwainfiara. An akkwan awakas Jesuskasa Jerusalén pipulura aara.

Uspane Jestista uk kulta kamna iara
(Mt 27.57-61; Lc 23.50-56; Jn 19.38-42)

42 Jesusne viernes nashka irit. Viernes payura sun Judio awane kumira ainamizmu,
sabado payu ainamanpa. 43 Pan pianaptikane, Joséne, Arimatea suras, ara. Uskas Judio
awa katsa mikwa azi. Uskas Dios inintu payura tiriztuazi. Us ishkumtuchi akwa, usne
Pilatora it kit kaizta:

—Jesusta kamshimtus, kizta.

44 Pilatone iztaspat kit ka minta:

—;Me iritki? kish mimara.

Usne suldaru ininmikasha inin kit kaizta:

—;Jestsne me iritki? mimara.

45 Suldaru ininmikane Pilatora kaizta:
—Ire, kizta.
Suasne Pilatone Jeststa chihkat kit Joséra kaizta:

—Nune ussa kamnaka, kizta.

46 Joséne flamin watsal pin paira. Jesusta kurishtas kihshnintawane, pin ussa ampal
tara. Tas uk kulta nukta. Uk kulne fiamin sarit. Tas usne katsa uk pijtakin nuppain
kit sipta. 47 Mariakas Magdalena pipuluras, mamaz Mariakas Joséwa akkuhshkas us
nuktukin izpailta.

16

Jesuisne mamasa kuhstu
(Mt 28.1-10; Lc 24.1-12; Jn 20.1-10)
1 Sdbado kwaizkultu payu pailtawane, Mariakas Magdalena pipuluras, Salomékas
mamaz Mariakas, Santiagowa akkuhsh, piam pih pait karaara, Jesdsta piam pihkasa

nittana. 2 Domingo payura tilawain pan malmizkane, uspane kamkin iara. 3 Uspane
usparuzpain mimaara:

—; Uk kulkis minma tainkulansa? kizara.

o 15:34 Sal 22.1



San Marcos 16:4 85 San Marcos 16:20

4Uk kulta izarawane, uspane ukta paimpa izara. Sun katsa ukta kulkis tainkularit izara.
Nakuhsarit. > Kulta napparawane, uspane angelta, musittukana, izara. Usne putchd
kwaksham kwaa. Numarain uzta. Uspane ishkuara. ¢ Usne usparuza kaiznara:

—Ishkuman. Une Jeststa Nazaret pipuluras sayamtu. Une kurish patpian kit
piantaritmikasha sayamtu. Usne kuhsat kit uztu. Apane tuchi. jUs tuatkin iztain! 7 Paina
kammuruzakas Pedrorakas iat kit ka kaizanaka: “Jestsne Galilea sura nukin an fiancha

irimtu. Tane une ussa izanazi. Us kaiztakanain umiza kaiznamtus,” kiznara.
8 Sun ashamparuzne ulat kit ishkuat kit uk kultas puzat kit iara. Katmizna minainkas

chinkas kaizarachi.

Mariane, Magdalena suras, Jestista iztu
(Jn 20.11-18)

o Tilawain, domingo payura, Diosne Jeststa kultas salakninta, mamasa uznapa.
Suasne, Jesusne an lancha mamazta, Magdalena suras Marfara, izpanta. Namin]esﬁsne
ussa siete kwail saliztuza puzninta. 10 Mariane Jestspa izmuruza it kit usparuza Jesus
uztu kiznara. Jesus irit akwa, uspane kwisha tayalat kit azarit. 11 Usne usparuza kaiznara:

—Jesusne uztui. Nane ussa iztau, kiznara.

Uspane ussa nijkulashitchi.

Paas kammuruzne Jesusta izpailta
(Lc 24.13-35)
12 Mamaz payura paas kammuruzne nanta imizpailta. Jesusne usparuza kasha ara,
uspakasa chan. Usne fian iztit. 13 Uspa paasne anpa kammuruza kail kit kaizpailta:
—Aune ussa iztamakpas, kiznara.
Uspakas nijkularachi.

Jestisne paifia kammuruza ininnamtu
(Mt 28.16-20; Lc 24.36-49; Jn 20.19-23)

14 Mamaz payura once kammuruzne uzat kit kumira kuara. Suane Jestusne usparuza
ira, ussa izanapa. Dios watcha Jeststa mamasa kuhsnintitkas, uspane izara aizpa
nijkulashitchi. Uspa Dios Jeststa mamasa kuhsnintit aizpa nijkulashitchi akwa, Jestisne
usparuza tinta pilchashinara. 15 Suasne Jestsne usparuza kaiznara: “Wan suwara irain.
Pailta awaruza Dios watsal pit kainarain. 16 U Dios watsal pit nijkulturuza munnanarane,
Diosne usparuza watsat milnanazi. Dios watsal pit nijkultuchiruzne, paifia kwail akwa
inta naizarinazi. 17 Dios pit nijkultuzne, Jeststa paikumtuzne, kwail saliz puzninnanazi.
Uspane mamaz pit paraanazi. Sunkanane Diosne usparuza kiwainanazi, awa Diosta
piankamnanapa. 18 Kamta pizarane, usparuza kuamanazi, tafiu kiamanpa. Pininu
kwatne, usparuza kwail kiamanazi. Uspane ishtumikasha Diosta paikuat kit uspa
chihtikasa paanazi. Sunkanane uspane wat paarinazi,” kiznara.

Jesusne chiyura numtu

(Lc 24.50-53)
19 Suasne Jesus, au Anpat, paifla kammuruza kwinta kinarawane, Diosne Jesusta

chiyura nuninta. Suane Jestisne Dios numal uz kit Dioskasa ininnamtu. 20 Paina
kammuruzne iat kit pailta suwara Dios pit kainanara. Jesdsne, au Anpatne, usparuza
kiwainnara, ishturuza wat paninnapa, an watsal iztasparit kal kianapa. Katmizna
akkwan awane Jestspa miarit aizpa Jesusta nijkulara.

Pailti.

San Lucas
Dios Watsal Pit Jesucristowa Para

San Lucasne Jesucristowa Dios Watsal Pit para, Israel awaruzkas wan awaruzkas sun
kin namtit, watsat milmumikasha piankamanapa. Usne sun pit pamtu, wan awa Jesus
kirit aizpa au sukin piankamanapa. Jesucristowa parachasmin, San Lucasne Mateo parit
aizpakas Marcos parit aizpakas izta, wan kamna, wan nil pana (1.1-4). Katmizna San
Lucasne Jesus kawira payuwakas Juan muntumikawakas an akkwan pamtu (1.5-2.52).
San Lucasne Juan muntumikawa kamtamtu aizpakas (3.1-20) Diablo Jeststa kwail kinintu
aizpakas (3.21-4.13) Anpat Jesus Galilea sukin kamtamtu aizpakas (4.19-9.50) pamtu.
Cristo Jerusalén imtuasmin (9.51-19.27), San Lucasne Jesusta kimtu aizpa pamtu. Suasne
usne Jesus imtu payukas (19.28-23.56) irittas kuhstu payukas chiyura numtu payukas
pamtu (cap. 24).

San Lucasne Israel kammu yalkin Jesds kamtamtu aizpa pamtu. Usne Isafas kaizta
aizpa para, wan awa Dios Watsal Pit piankamanapa. Jestispa paramtuasmin, Lucasne
puizaruzakas naizamturuzakas watchiruza panara. Usne Samaritano kamtam kwintakas
papihsh paifia painkulta watkulta kamtam kwintakas pamtu. San Lucasne awaruza
kamtanamtu, awa Diosta paikuanapa, Dios Sinam Izpulta piankamanapa, Dios au kwail
kiarit aizpa watkulshina piankamanapa.

Prdlogo. An fiancha pit
1 Watcha i. Akkwan awane sun kwinta kirit aizpa awaruzpain pinkih pashiara.
2 Chiwazha kirit aizpa izmuruzne, Dios pit kammuruzne, an flamin sun kwinta aumiza
kamtanarit. 3 An flamin wan pinkih Jestspa parit aizpa iztau. Makima na sun kwinta
watsal kamtit akwa, nakas nua, Tedfilora, pinkih pashimtus. Na nua pashimtu akwa,
nane impara imparain wan sun Kkirit aizpa pamtus, 4 nua wan kamtarit aizpa wat
piankamnapa.

Maza dngelne Juan munnammika kawinazi kiztu

5 Herodes, Judio awaruzpa mikwa, Judea sukin uzasmin, maza pariyane, Zacarias
muntitmikane, uzta. Paifia ira pampa Abiasne pariya aramin. Paifia ashampane Isabel
mun. Paifa ira pampa Aardénne pariya aramin. ¢ Uspa paasne Dios iztakin wat uzpait
kit wan Dios ininta aizpa miilta. Minminkas uspa paasta kwail kirit kizarachi. 7 Uspane
pashpa mijchiara, Isabel pashpa milsachi akwa. Usne ilapa azi; ashampakas inkwa azi.

8-9 Maza payune ushe paifia pariya kwalkasa Dios yalta kiwaina irit. Ussa narawane,
Zacariasne Dios yal ayukmal napta, wat piam incienso paktana. 10 Us ayukmal wat
piam incienso paktamtuasmin, wan awane pianamal Diosta paikuara. 1! Suane Diospa
angelne Zacarfas tukin kun kit ussa izpanta. Usne wat piam incienso paktamtukin,
numal misharikin kunta. 12 Angelta iztawane, Zacarfasne iztaspat kit kun kirit. Chinkas
kisachi. Ishkwarit. 13 Angelne ussa kaizta:

—Zacarfas, an ishkumun, Dios nu paikwat aizpa mira akwa. Up ashampane, Isabelne,
ampu pashpa milnazi. Nune ussa Juan munnazi. 1 Nune kwisha wat kultinazi. Us kawira
akwa, akkwan awane wat kularinazi. 15 Usne Dios iztakin tinta namnazi. Chappikas
chappi tainkas kumanazi. Diospa Sinam Izpulne pashpara piznazi, miltachasmin. 16 Usne
Judio awaruza akwananazi, uspa Anpatta, uspa Diosta, kaiyanapa. 17 Diospa inintamika
amtuchasmin, an Juanne ussa an fiancha inazi, wan watsanpa. Usne an fiancha
Elfas uzmikakanain uznazi. Dios Sinam Izpulne ussa kiwainazi, Diospa tinta paranpa.
Usne papihshtuza ka kurunnanazi: “Up pashparuza paashirain. Usne kwail awaruza
maizninnanazi, wat awakana uzanapa. Suasne awa sunkana kiat kit kamarane, awane
Diospa inintamikasha miat kit sappanazi.”

18 Zacarfasne angelta mimara:

—;Mizama ap ashampa pashpa milshina? Nane ilapa ish. Ap ashampakas inkwa i,

kizta,
19 Angelne ussa sinkara:

—Nane Gabriel munish. Nane Dios uzkin kunish. Usne nawa nua kwinta kininpa
ininchish, nu sun watsal pit minapa. 20 Mane miri. Nu na kaizta aizpa nijkultachi akwa,
nune paramanazi, up painkul kawinakima. Nueve mish pailka, sun kirinazi.

21Sun kimtuasmin, awane pianamal kunat kit Zacarfasta tirizara. Uspane usparuzpain
minfara: “;Chitma katne Dios yal ayukta tiriztu arau? ;Chitma puzmas?” 22 Zacarfas
puztawane, usparuza paramanamta. Suasne uspane Zacarfas chiwazha Diospa yal
ayukmal izta nijkulara. Awaruza paina chihtikasa annamtuasmin, usne pufiain para.
Ussa kirit aizpa parasachi.

23 Paifia kal Diospa yalta pailtawane, Zacariasne paifia yalta kailta. 24 Mamaz payura
paifia ashampane, Isabelne, pija warit. Cinco mishtakima yalkimin uz kit ka minta: 25“Ap
Anpatne sun payura nawa kiwainzish, pija wana. Mane nane awa iztakin mitsal chiish.”

Maza dngelne kaiztu: Jestisne kawinazi

26[sabel pija warawane, seis mish pailtika, Diosne dngel Gabrielta Galilea sura, Nazaret
pipulura, ininta, 27 maza nimpihsh ashampara kwinta kinpa. Usne Maria munta. Mama
ampukasa pittachi. Usne maza ampura kasara kin namtit azi. Sun ampune José munta.
Paifia ira pampa Davidne mikwa arakwain. 28 Angelne Marfa tukin nap kit kaizta:

—Kakishapu. Diosne nua wat kit kit kiwainshimtu. Anpatne nua pashit kit nukasa
imtu, kizta.

29 Angelta iztane, Marfane ishkwat kit 4ngel kaiztu aizpa minta. “; Usne chikishma sun
nawa kwinta kimtu?” minta. 30 Suasne angelne ussa kaizta:

—Marfa. Ishkumun. Diosne nua wat kit kit kiwainshimtu. 3! Miri. Mane nune pijakasa
anpai. Painkul mijanpai. Ussa Jesis munnaka. 32 Usne tinta namnazi, chiyuras amtu
akwa. Usne chiyuras Dios Painkul munnazi. Anpat Diosne ussa Davidkin anza katsa
mikwakana namnazi, Davidkanain ininapa. 33 Usne pailta payukima Israelpa kwalta
ininnanazi. Paifia inintu aizpa pailmanazi, kizta.

34 Suasne Marfane dngelta mimara:

—Ampu mijkine, ;mizama painkul milnapai? kizta.

35 Angelne ussa sinkara:

—Diosne Sinam Izpul akwa nu tukin anazi. Katsa Diosne nua tinta kiwainazi,
pashpa pija wanapa. Katmizna up kawintu pashpane Dios pashimtu aizpa kinazi. Dios
Painkulkas munnazi. 3¢ Na nua kaiztu aizpa miri. Up kwal, Isabelne, inkwa i. Wan awane
ussa “Pashpa wasachi,” kizara. Maneme usne seis mish pija warit tu. 37 Diosne chikas

wantain kishinai.
38 Suasne Marfane ussa sinkara:
—Nane ap Anpatpa kiwainmumika ish. Watcha, nune nawa kaizta aizpa sari, kizta.

Suasne dngelne irit.

Mariane Isabelta kwinta kin it
39 Sun payune Marfane wan watsat kit maza pipulukin Judea inkal sura azain irit.

40 Zacarfaspa yalta nap kit Isabelta kaizta: “Manta kail ish,” kizta. 4 Isabel Marfawa pit
mirane, paifia pashpa pijakin kialta. Suasne Dios Sinam Izpulne Isabelta pizta. 42 Suasne

usne tinta kaizta:
—Diosne wan ashampakin nua anza watsal kiwainnazi. Diosne nu miltu pashpara wat

kiwainazi. 43 Ap Anpatpa akkuhsh nawa kwinta kin at akwa, kwisha wat kultus. 44 Miri.
Nu nawa kakishapu kiztawane, ap painkulne pijara tinta kialta. Usne watsal kultuazi.
45 Ap Anpatne nua kin namtit aizpa kinazi. Nune wat kulnazi, us kin namtit aizpa nijkulta

akwa, kaizta.
46 Suasne Mariane min kit paifia kaijchuras kaizta:

“Ap Anpat katsa i.
47 Ap Diosne, ap watsat milmumikane, kwisha wat i, nawa kwisha wat mintit akwa.

48 Usne nawa, paifia kiwainmumikasha, kiwainshira.
Makis wan awane nawa kaizanazi: Diosne ussa wat ashampa namninta.
49 Ap katsa Diosne na akwa akkwan kirit.

Usne sinammika muntit.
50 Usne wan Diosta wat minturuzakas
Diosta wakpuj wainamtuzakas iznat kit kiwainanazi.

51 Usne katsa kal sara.
Diosne anza katsa mintuza an ainkinkanain namninnara, uspa minfiara aizpa

kiamanpa.
52 Usne katsa mikwaruza uspa ininmukis taizninnanazi.

Usne kiwaintuza watsat milnara.
53 Usne chiwazha we mijtuza wan milanara.

Usne kwazpa awaruza kilmin ininnara.
54 Usne paifa Judio kwaltuza,
paifia kiwaintuza, pailta payurakima kiwainnara.

55 Sunkanain usne au an fiancha ira kwaltakas
Abrahamtakas Abrahampa kwizta kwal uzamturuzakas kin namnara.”

56 Jsabelkasa kutfia mish uztawane, Mariane papihshpa yalta kailta.

Juan munnammikane kawimtu

57 Sunpawa payu pailtikane, ishtu kirikane, Isabelne paifia painkul nishta. 58 Dios
ussa wat kirit aizpa miarawane, kasha izmuruzkas kwaltuzkas kaizara: “Au Anpatne
nu wat kirit. Uspane uskasa wat kularit.” 5% Ocho payu pailtawane, uspane ampu
pashpara muara, pashpa aya titnapa, circuncisién kinpa, Judio awaruza inintit aizpa
kinpa. Uspane kaizara: “Usne Zacarias papihshkanain munnazi.” 0 Paifia akkuhshne

kaizta:
—Zacarfas munnachi. Juan munnazi, kizta.

61 Uspane ussa sinkaara:

—Up kwalne sun mun mijchi, kizara.

62 Suasne papihshta saiaat kit mimaara, ;Miza munashinasa, awa piankamanapa?
63 Usne pinkih paikwat kit para: “Usne Juan mun i.” Wan awane iztaspaarit. ¢4 Sun urain
Zacariasne paifia pit isak kit paifia yankwija chihkul kit kaizta:

—Diosne kwisha wari, kizta. 65 Suasne wan kasha izturuzne iztaspaarit. Wan awane
Judea inkal sura sun kirit aizpa wantuza kwinta kinara. ©¢ Sun kwinta mimturuzne
usparuzpain mimaara: “Sun pashpane ;Chima kinazi?” kizara. Dios ussa kiwainshimtu
akwa, Diosne an pashpara an tinta namnazi.

Zacariaspa kanta
67 Zacarfasne, pashpawa papihshne, Dioskasa paramtu uzta. Dios Sinam Izpulne ussa
piz kit kiwainmizta. Zacariasne Dios akwa parat kit kaizta:
68 “Judio awawa Diosne, au Anpatne, kwisha wari.
Usne apain at kit paifia kwaltuza watsat milnanazi.

69 Usne tinta watsat miltamikasha ininta.
Sun kiwainmikane fiamin pampa Davidpa kwal i.

70 An flamin Diosne paifia kainammtuz akwa sun pit kin nam kit kaizta:

71 Usne aumiza watsat milnashina,
aliz awa aumiza anuppamanpa, aumiza aliz kulamanpa.

72 Diosne sunkas kaizta: au ira kwaltuza nanat kit kiwainanash.
Uruza kin namtit aizpa mainmanash.

73 Sun pitmin au papihshta, Abrahamta, sunkana tinta kaizta:
74 Usne aumiza watsat milnanazi, waya kimtuz aumiza chinkas kiamanpa.
Usne aumiza paifia kiwainmu namninnanazi, paifia kal kianapa, ishkwatchin.
75 Dios iztakin uzamtuasmin, aune pailta payukima us wat kuruntu aizpa kiat kit
Diosta wakpuj waintamakpas.
76 Mane nua, ap painkul pashpara paranash. Nune chiyuras kainammmika munnazi.

Nukas up Anpatpa miwara an fancha inazi, paiia mi watsanapa.
77Nukas Dios paifia kwaltuza watsat milnana piankamninnanazi.
Uspa kwail kiarit aizpa wat kulna piankamninnanazi.
78 Dios aumiza pashinamtu akwa, usne aumiza kiwain kit chiyuras amtumikasha ininnazi.
Suasne wan awane ussa piankamashina.
79 Paifia inintumika akwa Diosne kwail kim uzturuzakas,
irin ishkumtuzakas, watsat milnanazi.
Usne aumiza wat miwara ininanazi, kalpain uzanapa.”
80 An katsa kawimtuasmin, pashpane pailta payukima Diosta an pashimizta. Wan
kawirawane, usne pul sura it kit uzta, Judio awaruz ussa piankamnakima. Kwiztane
uspane us kaizta aizpa miara.

2

Jestisne kawintu
(Mt 1.18-25)

1 Sunkana kirit. Katsa mikwa Augustone paifia pit wan sura ininnara, wan awara
wiannanapa. 2 Ma wiana masamtuasmin, ainki mikwa Cirenione, Siria sura ininta.
3 Katmizna wan awane uspa kwalpa pipulura iara, wiantit puranpa.

4 Suasne Joséne Galilea suras Nazaret pipuluras it kit Judea sura nura, Belén
pipulurakima. Katsa mikwa Davidne fiamin sua kawira. Joséne Davidpa kwal azi. > Usne
kanpa ashampakasa nuilta, wiantit puranpa. Marfane Josékasa kasara kin namtitkas,
usne me pija warit. ¢ Uspa paas Belén pipulura tuasmin, Mariane ishtu kinpain pamizta.
7Suane usne an fiancha painkul pashpa mit kit pinkasa ipkanat kit punkira winta. Mamaz
yal nanchi akwa, usne wakara iranchura it kit pashpara punkira winta.

Angelkas piriku izmuruzkas

8 Sun surane piriku izmuruzne pit saukin pirikura izara. Kinsih uzkinnara. 9 Suasne
Anpatpa angelne azain at kit uspa paizkakin kun kit usparuza izpannara. Anpatne
uspa uzkin kai malninta. Suas uspane kwisha ishkuara. 1° Angelne usparuza kaiznara:
“Ishkuman. Nane umiza watsal pit kainananamtus, wan awa kwisha wat kulanapa.
11 Mirain. Ma payu watsat milmumikane Davidpa pipulura nishta. Sun Anpatne Dios
niritmika i. 12 Ussa sayamtuasmin, une u izta aizpa piankamtain. Sunkanane sun
pashpane pinkasa kanat kit punkira izakpara tuanazi.”

13 Sun urain an angelkas an akkwan dngelkasa chiyuras Diosta ka kaizara:
14“Diosne kwisha wari. Chiyuras Diosne katsa i.

Usne awaruza kiwainanazi, kalpain uzanapa.”

15 Angel usparuzkis iarawane, chiyumarain kaiyarawane, sun piriku izmuruzne us-
paruzpain kaizara:

—Belén pipulura izhain, chiwazha kirit aizpa izna. Anpat aumiza kaiznarit aizpa
piankamna izhain.

16 Uspane azain iat kit Marfarakas Josérakas pashparakas sayat kit wanmalnara.
Wanmaltawane, uspane pashpara punkira izakpara tu izara. 17 Pashpara izarawane, us-
pane angel usparuza kaiznara aizpa Jesuspa papihshtuzakas wan awaruzakas kainanara.
18 Wan piriku izmuruz kaizara aizpa miraruzne iztaspaarit, watsat milmumikawa paarat
akwa. 19 Mariane wan mintu aizpa ayuk kaijchura watsat kit sunpa minta.

20 Piriku izmuruzne kaiyat kit kaizara:

—Au chiyuras Diosne kwisha wari, kizara.

Chiwazha mira aizpakas izta aizpakas sunkanain kirit.

Jestista Diospa yalta miltu
21 Ocho payu pailtawane, ampu pashpa aya tittawane, circuncisién kitpane, uspane
ussa Jesus munnara. An fiancha Marfa pijara wachasmin, angelne sun mun ussa munta.

22 Pashpa kawirawane, Josékas Mariakas Moisés kaizta aizpa kiara, uspa sinam pu-
ranpa. Suas uspane pashpara Jerusalén pipulura milarit, Taitta Diosta anna. 23 Sunkana
Anpatne inin kit para: “Wan an fiancha ampu miltamikasha Anpatta chihkatpa. Diosne
us akwa ussa paimpa akumtu,”® ka parit. 24 Anpatne sunkana awaruza inin kit ka para:
“Paas munkul milna mijchine, awane paas pashpa utkuru piantana miltawa. Paas pashpa
utkuru mijchine, awane paas munkul piantana miltawa, ka parit. Katmizna Josékas
Marfakas paas chitchu Diosta milta, Moisés inintit aizpa kinpa.”**

25 Mane miri. Maza ampune, Simeén munmikane, Jerusalén pipulura uzta. Usne
nil uz kit Diosta paikwara. Usne Dios niritmika amtu payu tirizta, us Israel awaruza
kiwainnanakima. Diospa Sinam Izpulne ussa piz kit 26 sunpa ussa piankamninta. Ussa
kaizta: “Irachasmin, nune Cristora, Anpat inintumikasha, iztinazi,” kizta. 27 Diospa
Izpulne Simednta Diospa yalta ininta. Kwiztane, Jestispa papihshkas akkuhshkas Jeststa
Simedn tukin karailta. Uspane Moisés ininta aizpa kishiailta. 28 Simednne ussa sap kit
mut kit “Diosne kwisha wari,” kiz kit kaizta:

29 “Ap Anpatne, nune nawa kin namta aizpa kirit.
Mane nane, up kiwainmumikane, kalpain irinash,

30 na ap kasukasain up watsat milmumikasha iztit akwa.
31 Nune ussa watsarit mij, wan awa ussa izanapa.

32Usne Judio awachiruza kiwainnanazi, Diosta piankamanapa.
Israel awaruzne us akwa wat kulanazi.”

33 Josékas Jesuspa akkuhshkas Simedn pashpawa kaizta aizpa kwisha iztaspailta.
34 Suasne Simednne usparuza kaiznara: “Diosne uruza me wat kirit,” kiznara.

Suasne usne Marfara, Jesuspa akkuhshta kaizta: “Izti. Sun pashpane Dios niramika
i. Us kaizta aizpa miamtuchi akwa, akkwan Israel awaruzne wan kaarinazi. Usne
mamaztuza, us kaizta aizpa mimturuza, watsat milnanazi. Akkwan awane ussa
nijkulamanazi. Ussa kwail paraanazi. 3> Jesds usparuza kurunnakane, akkwan awane
uspa kaijchukin Jestispa minfiamtu aizpa nijkulanazi. Une ayukmarain kwisha naizanazi,
ti kwiz kaijchukin pamtukanain,” kizta.

36 Suane maza ashampane, Dios pit kainammmikane, tuazi. Ana munta. Usne
Fanuelpa pashu azi. Aserpa kwal azi. Mane usne kwisha inkwa azi. Nimpihshasmin
kasara kirit. Siete afio paifa ampukasa uztawane, Aserpa ampune irit. 37 Ochenta
afio amparakasa mazainpain Diospa yalta kashara uzta. Sua payuwarakas amtawarakas
Anpatta kiwainmiz kit Diosta wakpuj wainmizta. Diosta paikumtuasmin, usne pala
kwatchi. 38 Sun urain Anane uspa tukin at kit Diosta aishtaish kiz kit wan awaruza Jestspa
kainanara. Uspane Diospa niritmikasha tirizat kit sayara, wan Israel awaruza watsat
milnanapa.

Nazaret pipulura kaiyamtu
39 Suasne Josékas Marfakas Dios ininta aizpa kiarawane, uspane Galilea sura usparuzpa
pipulura, Nazaret pipulura, kaiyamizta. 40 Sun pashpane kawit kit an tinta namtit.
Kwisha wat pianmika nammizta. Diosne ussa kwisha kiwainta.

Jesuisne Diospa yalta naptu

41 Mane paifia papihshkas paifia akkuhshkas afio aizpa Jerusalén pipulura iilta, Pascua
pishta izna. 42-43 Jests doce afio pintikane, cham pishta taizkane, kutiaruzne Jerusalén
pipulura nuara. Pishta pailtawane, kailpailta. Pashpa Jestsne Jerusalén pipulurain
nukkultit. Paifia kwalne Jests nukkultit pianchi. 44 Uspane maza payus iara. Uskasa
mamaz awakasa aamtuka minpailta. Uspa kwaltuzakas izmuruzakas sayara. 45 Ussa
wanmaltachi akwa, Jerusalén pipulura ussa saina kailpailta.

46 Kutia payu taiztawane, ussa Diospa yalta wanmalpailta. Usne kamtam purakin
tuazi. Uspa kamtit aizpa mit kit usparuza mimanara. 47 Us akkwan pian akwa, us

usparuza sinkanarit akwa, wan miraruzne us akwa iztaspaarit. 48 Paifia papihshkas
akkuhshkas ussa iztawane, iztaspailta. Paifia akkuhsh ussa kaizta:

—Ap painkul. ;Chikishmaka aumiza sunkana kirau? Izti. Up taittakas nakas ishkuat
kit nua sairamakpas. Aune nu karit min kit tayal kit kwisha tinta sairamakpas.

49 Suasne Jestsne usparuza sinkanara:

—;Chikishmaka nawa sayamtuanas? Ap Papihshpa tukin tuatpaish, ap Papihsh kaiztu
aizpa piankamna. ;Une sun pianchiwail?

50 Us “Dios paifia papihsh i” paramtuasmin, uspane us kaizta aizpa miarachi.

51Suasne usne uspakasa Jerusalén pipulukis kihsh kit Nazaret pipulura nappara. Usne

uspa kaizta aizpa mit kit kirit. Paifia akkuhshne sun kirit aizpa ayuk kaijchura watsat kit
minta.
52 Sunmesa Jestsne an katsa kawit kit an wat pianmika namta. Diosne ussa pashira.

Awaruzne us akwa wat minfara.

3

Juanne, munnammikane, Dios Pit kainammtu
(Mt 3.1-12; Mr 1.1-8; Jn 1.19-28)
1Katsa mikwane, Tiberione, quince afiokima ininta. Sun payura usne an ampara ainki
mikwaruza ininnara. Poncio Pilatone Judea sura ininta. Herodesne Galilea sura ininta.
Paifia aimpihshne, Felipene, Iturea surakas Traconite surakas ininta. Lisaniasne Abilinia
sura ininta. 2 Sun payuwara Andskas Caiféskas, katsa pariyaruz, uzpailta. Suasne sun
payura Diosne, Zacarfaspa painkulta, Juanta, pul sukin para. 3 Usne Jorddn pimawarain
chat kit akkwan pijikima sun pit awaruza tinta kainanara: “U kwail kiamtu aizpa maizat
kit chihkarain. U kwail kirit aizpa tayalamtune, Diosne uruza sinam saninnanazi.
Suasne nane uruza munnanash,” kiznara. 4 An fiamin Isafasne uzta. Sun Dios pit
kainammmikane kaiz kit sunkana pinkihta para:
“Mazane pul sukis ka tinta paranazi:
‘Au Anpatpa mi watsaninnanaka, nil sanapa.
5 Mi pil piwail kirikane, pil winnazi.
Wan inkalkas wan izakas sak sanazi. Kailsa mikas nil sanazi.

Kwash mikas sak sanazi.
Awa wan mi nil sashiana minfiamtukas, Diosne wan awaruza wat namninnashimtu.

6 Wan awane Dios inintamikasha, watsat milmumikasha, izanazi.” "%
7 Akkwan awane Juanpakin puzara, us usparuza munnanapa. Usne usparuza ka

kiznara: “Une kamta kwalkana mai. Dios uruza ilna akane, une ikkainsachi. 8 Wat
tine wat pippain wamtu. Kawarain kwail kirit aizpa maiztumikane, paifia kwail

chihkamtumikane, awa iztukin wat kinazi, awa us maiztit piankamanapa. Uruzpain
ka minman: ‘Aune Abrahampa kwal makpas, Dios uruza wat kinat kit sappanapa.’
Nane uruza watcha kaiznamtus. Dios pashpa kawirashimtune, kal chi. Usne sun
ukkasa Abrahampa pashpa namninnashina. ° Minpazha mujtit ti kwalta pialpinkasa
kwanapainsarit. Ti wat pippa wamtukine, kwat kit inta kiakpinnazi. Une sun tikana
mai. Diosne u minflamtu aizpa kaninnazi. Sunkanane Diosne kwail kirit aizpa

chihkamtuchiruza ilnashinazi.”
10 Suasne, akkwan awane ussa mimaara:
—;Aune chima kianapai? kizara.

Juanne usparuza sinkanara:

—Paas kamisha mijmikane mamaz mijchimikasha milatpa. Kumira mijmikane
mijchimikasha nail kit kwintawa.

12Roma gobiernowa pial sapmuruzne ussa iara, Juan usparuza munninnanapa. Juanta

mimaat kit kaizara:
—Aune ;jChima kianapai? kizara.

13 Juanne usparuza sinkanara:
—Gobierno ininta aizpa an muin puisaman.

e 3:6 Is 40.3-5

14 Mamaztuzkas suldaruruzkas ussa mimaara:

—Aune ;chima kianapai? kizara.

Usne usparuza sinkanara:

—Minainkas walkuman. Mamazta pirail kaizman, us mij aizpa ukkana. Gobierno awa
pial nua takane, sun pialkasa wat kultain.

15 Wan awane chiwazha izna tiriztu purazi. Sunkas usparuzpain mimat kit minfiara:
“¢Juanne Dios inintamika sa?” minfiara. 1 Juanne wan usparuza sinkanara: “Nane uruza
kwazikasa munnanash. Mazane nakin anza tinta anazi. Nane uskana watchish. Na paifia
kiwainmikakas, nane an wat awa chish, ussa wat kiwainnapa piankamsachish. Sun amtu-
mikane Diospa Sinam Izpulta ininnazi, ukasa tuanpa, uruza kiwainnanapa. 17 Awaruzne
chara pippakanain pura. Uspane chara ayakasa narit. Chara aya kihshkultawane, wat
awane timkasa ulpiannazi. Aya kihshkultukin pishkarawane, usne chara pippa wantat
kit mamaz yalta watsanazi. Usne chara ayara impaktanazi. Sun inne kwikain,” kiznara.

18 Sunkana Juanne awaruza kurunnat kit kamtanat kit Dios watsal pit kaiznara.
19Uskas Herodesta, ininmikasha, kaizta: “Nune kwail kirai, aimpihshpa ashampara miltit

akwa. Nukas an akkwan kwail kirai,” ussa kaizta. 29 An wan kwail kimtuasmin, usne
mamaz kwail kirit. Usne kwizta Juantakas kajchira sipninta.

Juanne Jestista muntu
(Mt 3.13-17; Mr 1.9-11)

21 Mane akkwan awara munnarawane, Juanne Jesustakas munta. Jesus Diosta
paikumtuasmin, chiyura kai izta. 22 Chiyuras Diospa Izpulne utkurukana iztit. Jeststa
kihshta. Mazane chiyuras kaizta:

—Nune ap painkul i. Nua nat kit pashimtus, nu na kishit aizpa kimtu akwa, kizta.

Jesucristopa irit kwal an fiancha uzara
(Mt 1.1-17)

23 Jestisne treinta afo panapain. Suasne usne kamtanamizta. Awane ka “Jestsne
Joséwa painkul azi” minfiara.
24Joséne Eliwa painkul azi.
Usne Matatpa painkul azi.
Usne Leviwa painkul azi.

Usne Melquiwa painkul azi.
Usne Janawa painkul azi.
Usne Joséwa painkul azi.

25 Usne Matatiaspa painkul azi.
Usne Amdspa painkul azi.
Usne Nahimpa painkul azi.
Usne Esliwa painkul azi.

Usne Nagaiwa painkul azi.

26 Usne Maatpa painkul azi.
Usne Matatfaspa painkul azi.
Usne Semeiwa painkul azi.
Usne Josecpa painkul azi.
Usne Juddwa painkul azi.

27 Usne Joanadnpa painkul azi.
Usne Resawa painkul azi.
Usne Zorobabelpa painkul azi.
Usne Salatielpa painkul azi.
Usne Neriwa painkul azi.

28 Usne Melquiwa painkul azi.
Usne Adiwa painkul azi.

Usne Cosampa painkul azi.
Usne Elmadampa painkul azi.

Usne Erpa painkul azi.

29 Usne Jesuspa painkul azi.
Usne Eliezerpa painkul azi.
Usne Jorimpa painkul azi.
Usne Matatpa painkul azi.

30 Usne Leviwa painkul azi.
Usne Simednpa painkul azi.
Usne Juddwa painkul azi.
Usne Joséwa painkul azi.
Usne Jonampa painkul azi.
Usne Eliaquimpa painkul azi.
31Usne Meleawa painkul azi.
Usne Menawa painkul azi.
Usne Matatawa painkul azi.
Usne Natanpa painkul azi.
32Usne Davidpa painkul azi.
Usne Isafwa painkul azi.
Usne Obedwa painkul azi.
Usne Boozpa painkul azi.
Usne Salawa painkul azi.
Usne Nassénpa painkul azi.
33 Usne Aminadabpa painkul azi.
Usne Adminpa painkul azi.
Usne Arniwa painkul azi.
Usne Esrompa painkul azi.
Usne Farespa painkul azi.
Usne Juddwa painkul azi.

34 Usne Jacobpa painkul azi.
Usne Isaacpa painkul azi.
Usne Abrahampa painkul azi.
Usne Taréwa painkul azi.
Usne Nacorpa painkul azi.

35 Usne Serugpa painkul azi.
Usne Ragaupa painkul azi.
Usne Pelegpa painkul azi.
Usne Heberpa painkul azi.
Usne Salawa painkul azi.

36 Usne Caindnpa painkul azi.
Usne Arfaxadpa painkul azi.
Usne Sempa painkul azi.
Usne Noéwa painkul azi.
Usne Lamecpa painkul azi.
37-38 Usne Matusalénpa painkul azi.
Usne Enocpa painkul azi.
Usne Jaredpa painkul azi.
Usne Mahalaleelpa painkul azi.
Usne Cainadnpa painkul azi.
Usne Endspa painkul azi.
Usne Setpa painkul azi.

Usne Addnpa painkul azi.
Diosne Adénta sara.

San Lucas 3:37-38

Diablone Jesusta kwail kininshimtu
(Mt 4.1-11; Mr 1.12-13)
1Sinam Izpul Jesusta piztawane, Jestsne Jordan piras kailta. Diospa Izpulne ussa pul
sura milta. 2 Cuarenta payukima Diablone ussa inin kit kwail kininshira. Sun payu
kwatchi. Sunpawa payu pailnakima yak kira.
3 Suasne Diablone ussa kaiz kit mimara:
—;Watcha Dios painkul kish? mimara. Suasne sun ukkasa pan sari, kizta.
4Jesusne ussa sinkara:
—Dios pinkihta ka parit: “Awane pankasain uzasachi. Awane Dios kamtamtu aizpa
pashiarawa,” % parit,

5 Suasne Diablo ussa kwash inkal izara mirawane, Diablone ussa azain wan chiwal sura
izninta. ¢ Diablone ussa kaizta:
—Nane nua wan chiwal su milashinas, ininnapa, wat uznapa. Nu wan iztu aizpa nawa

chihkarit akwa, nane wan mij aizpa mamazta chihkashinas. 7 Nawa wakpuj wain kit
paikwatne, nane nua wan milanash, kizta.

8 Suasne Jesusne ussa sinkara:

—Sunkana Dios pinkihta ka para: “Nune up Diostain, up Anpattain, wakpuj wain kit
ussain kiwainti,” para.®

9 Suasne Diablone ussa Jerusalén pipulura mit kit ussa Diospa yal mitta kunninpanat.
Suane ussa kaizta:

—Nu Dios Painkulne, nuin mittas nain kit pilta taizti, kizta. 1° Dios pinkihta ka parit:
“Anpatne paifia dngeltuza ininnanazi,

nua iz kit kiwainnapa.
11 Nua usparuzpa chihtikasa sap milanazi,
ukta taiz kit kilmanpa.”*

12 Mane Jesusne ussa sinkara:

—Mamaz pitkas Dios pinkihta ka para: “Up Diosta, up Anpatta, ininmun, nu pashit
aizpa kinpa, kwail kinpa. Diosne nawa pashimtu akwa, na Diosta nijkultu akwa, nane nu
inintu aizpa kimanash.” %

13 Suasne wan pailtawane, kapal Jestista kwail kininshitpane, Diablone Jeststas paimpa
it kit akkwan payurakima atchi.

Jestisne Galilea sura paifia kal kin masamtu
(Mt 4.12-17; Mr 1.14-15)
14 Jesuisne Galilea sura kailtuasmin, Dios Izpulne ussa tinta kiwainta. Sun suwarane
akkwan awane Jestuspa kwinta kiara. 15 Jestisne kammu yalta kamtanara. Awane kaizara:
“Usne kwisha wat kirit”, kizara.

Jesusne Nazaret pipulura imtu
(Mt 13.53-58; Mr 6.1-6)
16 Suasne Jestisne Nazaret pipulura, us kawira pipulura, kail kit naptit. Usne
kwaizkulmu payura kammu yalta us kamtit aizpa nap kit kun kit Dios pit izta. 17 Usne
Isafas pinkih parit aizpa sapta. Pinkih nakuhsat kit sunkana izta:

18 “Anpatpa Izpulne nakasa imtu.
Katmizna usne nawa nara,
puizaruza Dios watsal pit kainanapa,

kajchira siptittuza chihnanapa,
kasu siptittuza mamasa izanapa,
iltittuza an naizamanpa,
19 sun watsal payura Dios awara kiwainanapa.”®*

20 Suasne Jesusne pinkih ip kit kammu yal kiwainmumikasha kailnin kit uzta. Wan
kammu yalkin uztuzne ussa izara. 21 Usne usparuza kaiznamizta: “U sun Dios pit parit
aizpa iztuasmin, ma payu Diosne wan parit aizpa watcha kimizta.”

22 Wan awane JesUspa iztaspaat kit usparuzpain kaizara: “Usne nilkas watkas parara.
Paramtuasmin, watsal pitmin kwinta kit. Watsal paramtukas, ;usne Joséwa painkulmin
ki?” mimara.

23 Jestsne usparuza kaiznara: “Une watcha nawa sunkana kizanazi: ‘Tuttulne, nuin
watsari. Chiwazha Capernaum pipulura kirit aizpa kawarain apain, up sukinkas, sari,” ”

kizara.
24 Ankas usparuza kaiznara: “Nane umiza watcha kaiznamtus: ‘Kamtammika paifia

sura uztuzkas, sun pipulura uztuzkas paifia pit miashitchi.” 25 Nane umiza watcha
kaiznamtus: ‘An fiancha akkwan ampu irit ashamparuzne Israel sura uzara. Sun payu
Elfasne tuazi. Kutfia afio kakwakasa alu kimakane, akkwan awane kwisha yak kiara.
26 Dios Elfasta Israel awaruza kiwainnanapa inintachikas, Diosne ussa Sarepta pipulura
ininta, maza ampu irit ashampara kiwainapa. Sidén pipulune kasha uz. 27 Nane umiza an
kwinta kiznanash. Eliseo, Dios pit kainammmika, uzasmin, akkwan aya pitta ishturuzne
Israel sura uzara. Sua turakas, usne usparuza sun ishtu wat paninnarachi. Usne
Naamédnmin Siria suras awarain paifia ishtu wat paninta.” ”

28 Wan kammu yalkin Jesus kaizta aizpa miraruzne Jesusta pilchapuzara. 29 Katmizna
uspane kuhsak kit ussa pipulukis pianamal tinta ininfiara, pilchirarakima. Uspane
Jesusta kwash pilchiramans kiakpinashira, inapa. 39 Uspa ussa pilchiramans kiakpintachi
akwa, usne uspa paizkakis puz kit irit.

Salizne awara piztu
(Mr 1.21-28)
31Suasne Jesusne Capernaum pipulura, Galilea sura, kihsh kit it kit kwaizkulmu payura
usparuzpa kammu yalta kamtanamizta. 32 Katsa mikwakana kamtanara akwa, wan
awane Jesuspa kamtampa iztaspaarit.
33 Maza ampune kammu yalta tuara. Salizne ussa piz kit ussa tinta ka kaizninta:
34 —Nune Jesus i. Nazaret pipuluras i. jAumiza naizninnamas? Nane nuwa pianish.

Nune Diostas sinammika i, kizta.
35 Jestisne ussa kaizta:

—Sunkana kaizmun. Pufiain. Ampuras puzti, kizta.

Sun mirawane, salizne ussa awa paizkakin piltain nainninta. Suasne ampuras irit,
ampura kwail kitchin. 3¢ Wan awane iztaspaat kit usparuzpain kaizara:

—Jesusne tinta paramtu. Us tinta akwa, usne salizta kaiz kit puzninta. Salizta
inintawane, ampuras puzninta, kizara.

37 Sun suwarane akkwan awane Jesus kit aizpa piankamara.

Jestisne Pedrowa suegrara wat panintu
(Mt 8.14-15; Mr 1.29-31)

38 Suasne Jesus kammu yaltas puztawane, Simén Pedrowa yalta napta. Suane Pedrowa
suegra ishtu tuazi, imukasa. Uspane ussa paikuara, ussa wat paninnapa. 3°Jestisne ussa
it kit iz kit imu kaninta. Sun urain wat parit. Usne kuhsak kit kumira sat kit usparuza
kwinnara.

Jestisne kwisha akkwan ishturuza wat paninnamtu
(Mt 8.16-17; Mr 1.32-34)
40 Sun payu pan payaptikane, awane akkwan tuntu ishturuza Jesusta karaara. Usne
usparuza paanat kit wanta wat paninnara. 4! Jestskas minpazha saliztuza puzninnara.

Puzarawane, salizne ka kwianara:
—Nune Dios painkul i, kizara.

Uspa Jestspa pian akwa, Jestisne usparuza paraninnarachi. Uspane Jestsne Dios
painkulpa azi pianmara.

Jesuisne Galilea sura uztuza Dios Pit kainanamtu
(Mr 1.35-39)

42 Kintikane, Jesusne pipulukis it kit pul sura, awa tuchira, irit. Awane ussa sayara.
Ussa sayarawane, ustukin wanmalara. Uspane ussa “Akkis imun” kaizara. 43 Jestsne
usparuza kaiznara:

—Dios watsal pit mamaz pipulukin uztuza kainanashimtus.  Diosne awara

ininnashimtu. Katmizna sun akwa Diosne nawa ininta.
44 Suasne usne Judea suwara it kit kammu yalta Dios pit kamtanara.

5

Akkwan pishkaru sulmukasa pizamtu
(Mt 4.18-22; Mr 1.16-20)
1 Maza payune Jesusne Genesaret pimamin tuazi. Akkwan awane aat kit ussa
sippanakima nuppainfiaara, Dios pit miana. 2 Jestsne paas kanua pimamin pura izta.
Pishkaru sulmuruzne kanuaras puzara, uspa immu kittana. 3 Usne Siménpa kanuara wat

kit ussa kaizta:
—Akkis nuppainti, attishchin.

Usne kanuara wat kit Dios pit awaruza kamtanara. 4 Kapal kainanarawane, usne

Simdnta kaizta:
—Kanuawara pi pinta it kit immukasa kiaintawa, pishkaru sulna, kizta.

5 Siménne ussa sinkara:
—Kamtam. Aune kinsih pishkaru sultuanash, mazainkas piztachi. Pishkaru sul-

marampailtakas, nu kaizta aizpa sulmukasa piznash.

6 Sun sulpailtawane, kwisha akkwan katsa pishkaru sulpailta, sulmu pihshanapain
pawal. 7 Suasne uspane uspa kal kimtuza mamaz kanuara sayanara, aat kit kiwainapa.
Uspane aat kit paas kanuara winfiara, pira unainapain pawal. & Sun iztawane, Simén
Pedrone Jesusta wakpuj wain kit kaizta:

—Ap Anpatne, na tukis itpa. Nane kwail kiritmika ish, kizta.

9 Siménkas kal kimtuzkas ussa iztaspaara, kwisha akkwan pishkaru sulta akwa.
10 Santiagokas Juankas, Zebedeo painkul, Siménpa izmuruzne Siménkasa kal kimtuazi.
Uspakas iztaspailta. Jesisne Simonta kaizta:

—Ishkumun. Namin pishkaru sulpailta. Kawarain makis nune awara akwananaka,
Diosta piankamanapa, kizta.

11 Suasne pimamin kanuawara kaiyarawane, uspane wan mijat aizpa chihkat kit ussa
kanpaara.

Jestisne aya pitta ishtumikasha wat panintu
(Mt 8.1-4; Mr 1.40-45)
12Jestisne maza pipulura pintuas. Suane ampune, aya pitta ishtumikane, tuazi. Jeststa
iztawane, usne at kit wakpuj wain kit ussa paikwara:
—Ap Anpat. Nawa sinam sashitne, ap ishtu sinam sashina.
13Jestsne chihtikasa nil sat kit ussa paat kit kaizta:

—Nua sinam sanash. Me namtire.
Sun urain sun aya pitta ishtumikane wat parit. 14 Jestsne ussa kaizta:

—Sunpa minainkas paranamun. it kit nuin pariyara antash. Ussa Moisés fiamin ininta
aizpa milti, awa Dios nua sinam sara aizpa piankamanapa.

15 Pailta payu an akkwan awane us kirit aizpa miara. Kwisha akkwan awane
wanmakkara, ussa mianapa, usparuzpa ishturuza wat paninnanapa. 16 Jestisne awakis
it kit nan sura, awa tuchira, mara, Diosta paikwan.

Jestisne chasachi ishtumikasha wat panintu
(Mt 9.1-8; Mr 2.1-12)
17 Mamaz payura Jesisne kamtanamtu tuazi. Kashara minpazha Fariseo awaruzkas
Moisés kaizta aizpa kamtamtuzkas uzara. Uspane Galilea su pipuluraskas, Judea

suraskas, Jerusalén pipuluraskas aara. Diosne Jesusta kiwainta, awaruza wat panin-
nanapa. 18 Suasne minpazha ampune chasachi ishtumikasha kamara muaara. Uspane
ussa yalta napshiara, ishtumikasha Jesus tukin taana. 1° Uspane uskasa nappasachi,
akkwan awa akwa. Suasne uspane yal kih isalta nuara. Kihkin kul sarawane, uspane
ussa kamarain Jesus tukin inkihshaara. 20 Jestsne uspa nijkultu aizpa pian. Sunkana
minfiara: “Jesusne ishtumikasha wat paninshinaka,” minfiara. Katmizna Jestsne
usparuza kaiznara:

—Izmumika, mizha. Nane up kwail kirit aizpa sinam sanash, kizta.

21 Suasne Moisés kaizta aizpa kamtamtuzkas Fariseo awaruzkas usparuzpain mimat
kit ka kaizara: “;Sun awane minma kai? Usne Diosta kwail kiztu. ;Minma kwail sinam
sashimtu? Diosmin kwail kirit aizpa sinam sashina,” kizara.

22Jesuis uspa mimara aizpa nijkultawane, usne usparuza ka mimanat kit sinkanara:

—;Une chikishma ayukta, u kaijchukin, minfiat kit mimaamtu? 23 Na “up kwail kirit
aizpa sinam sanintus” kiztane, sunne samchi i kaizna. Na “kamaras kuhs kit kun kit
chat” kiztane, sunne anza sam i kaizna. 24 Une sun piankamtawa. Diosne nawa, Ampu
namtitmikara, sun sura ininta, kwail kirittuza sinam saninnanapa.

Katmizna chasachi ishtumikasha kaizta:
—Muiri. Kuhsak kit kun kit kama kuhsat kit yalta charash, kizta.

25 Sun urain usne paizkakis kuhsakta. Paifia kama us pitmukin kuhsat kit yalta ira
“Diosne kwisha wari,” kiz kit. 26 Wan awane sunta iztaspaat kit ishkuat kit usparuzpain

kaizara:
—Diosne kwisha wari. Sunkanane an fiamin aune iztakimakpas, kizara.

Jesuisne Levira akumtu
(Mt 9.9-13; Mr 2.13-17)

27 Pipuluras puztawane, Jestisne Levira, Roma gobierno pial sapmu yalkin izta. Levine
Roma gobierno pial sapmumika azi. Jestisne ussa kaizta:

—Nakasa at. Nawa kanpazha, kizta.

28 Suasne Levine tas kuhsak kit wansih chihkat kit ussa kanpara.

29 Suasne Levine Jesus akwa paifa yalta pishta sat kit akkwan kumira sat kit akkwan
pial sapmuruzakas mamaz awarakas nailnara, pareju kuanapa. 3° Sunkana Fariseo
awaruzkas Moisés kaizta aizpa kamtamtuzkas paifia kammuruza pilchapuzara. Uspane
Jesusta kammuruza kwail kaiznat kit mimanara:

—;Chikishma une kuamtu sun Roma gobierno pial sapmuruzkasa kwail kimtuzkasa?

mimaanara.
31Jestisne usparuza sinkanara:

—Ishtuchiruzkas wat parittuzkas watsammikara pashikain. Ishturuzne watsam-
mikara pashiamtu. 32 Nane wat kimtuza akwanamtuchish. Kwail kimtuza akwanam-
tus, uspa kwail kiarit aizpa maizanapa, uspa kwail kiamtu aizpa chihkaanapa, Diosta
kaiyanapa.

Awane Dios akwa pala kwatchi chaamtu
(Mt 9.14-17; Mr 2.18-22)

33 Uspane Jesusta kaizara:

—Juanpa kammuruzkas Fariseowa awaruzkas kawarain akkwan piji tilawain pala
kwatchasmin, Diosta paikuamtu. Anpane, up kammuruzne kuamtu.

34Jestsne usparuza sinkanara:

—Kasara kimtune, ampuwa izmuruzne kuanazi, kumira kwinkane. Impa chi. 35> Awa
ashampa kanpain mijmikasha piantarane, wanne tayalanazi. Mamaz payura, kwail awa
nawa milarawane, ap kammuruzne tayalat kit pala kwatchin puranazi.

36 Usne usparuza mamaz kamtam kwinta paranara:

—Pin pitta kwarane, pin pakkultane, minminkas masas pin pshat kit isalpara yalkain.
Sunkana yaltane, pitta pin pihshanazi. Masas pin pittara yaltawane, pitta pinne watsal
iztuchi. 37 Minminkas masas vino pitta kalpa ayara winsachi. Sunkana wintane, masas

vinone aya pittara pihshat kit vino puztim. Ayakas karinazi. 38 Masas vino sultane, masas
ayara wintawa. 3% Akkwan afiokima vino sultit mijne, minminkas masas vino kukain.
Tainne an wat kizmu, kizta.

6

Kammuruzne chara pippa pakkamtu
(Mt 12.1-8; Mr 2.23-28)

1Jestskas paifia kammuruzkas kwaizkulmu payura chara sauwara pinara. Kammu-
ruzne chara pippa pakkat kit chihtikasa nusat kit kuara. 2 Sun izarawane, Fariseo
awaruzne Jesusta ka kizara:

—Up kammuruzne kal kiamtu. Moisés aumiza kamtamnat kit aumiza ka kiznara:
“Kwaizkulmu payu kal kiman,” kiznara.

3 Jestisne usparuza sinkanara:

—Au an flamin mikawa Davidkas paifia izmuruzkas yak kiakane, uspane kuara. ;Sun
kwinta iztamakkiwas? 4 Usne Dios yalta nap kit pan Diosta tarit aizpa sap kit kwat kit
izmuruza nailnara. Pariyain sun pan kuashina. Namin Moisés kamtamnat kit kaiznara:
“Mamaz awara sun pan nailnamun,” kizta.

5 Jestisne usparuza an sinkanara:

—Nane, Ampu namtitmika, ish. Kwaizkulmu payurakas chiwazha wat mintu aizpa
kinash.

Ampu chihti tuiltitmikane wat parit
(Mt 12.9-14; Mr 3.1-6)

6 Mamaz kwaizkulmu payura Jesusne Judio kammu yalta nap kit Dios pit kam-
tanamizta. Mazane, numal chihti tuiltitmikane, tuazi. 7 Moisés kaizta aizpa kam-
tamtuzkas Fariseo awaruzkas Jeststa izara. “;Kwaizkulmu payura ussa namtanasa?”
minfara, Jesus kwail kimtu kizanapa. 8 Anpane Jestisne uspa minfiamtu aizpa pianara.

Chihti tuiltitmikasha kaizta:
—Kubhs kit paizkakin kunti, kizta.

Usne paizkakin kuhs kit kunta.

9 Jesisne usparuza mimanara:

—;Kwaizkulmu payura awara chima kinpai? ;Wat kin? ;Kwail kin? ;Kiwain kit wat
sana? ;Piantana? mimanara.

10 Suasne Jesusne wan awaruza iznat kit ishtumikara kaizta:

—Up chihti nil sari, kizta.

Paifia chihti nil sarawane, chihti tuiltitmikane wat parit. 1! Uspane Jeststa kwisha
pilchapuzara. Usparuzpain chi kwail Jesusta kishiamtu aizpa minfara.

Jesuisne doce inintaruza nanamtu
(Mt 10.1-4; Mr 3.13-19)

12 Sun payu Jesusne izara Diosta paikwan ira. Kinsih Diosta paikwara. 13 Kinmizkane,
Jesusne kammuruza akwannara. Suasne doceruza nanarawane, Jesisne usparuza paifia
inintaruz munnara. 14 Sunkana uspane ka munnara.

Siménpa mun maiztit. Mane usne Simén Pedro mun i.
Mamazne, Siménpa aimpihshne, Andrés mun i.
Santiagokas, Juankas, Felipekas, Bartolomékas,

15 Mateokas, Tomdskas, Santiagokas (Alfeowa painkul),
Simén Celote munmikakas,

16 Jjudaskas (Santiagowa painkul),

Judas Iscariotekas munnara. Usne, minpara munmikane, Jeststa annara, awa ussa
pizanapa.

Jesuisne akkwan awara kamtanamtu
(Mt 4.23-25)

17 Jesisne uspakasa izaras kihshat kit sakkimin kunara. Akkwan kammuruzkas
akkwan awakas wanmakkara. Judea suras awakas Jerusalén pipuluras awakas aara. Tiro
pipuluras awakas Sidén pipuluras awakas aara, ussa miana, uspa ishturuza kakulnin-
nanapa. 18 Usne awaras kwail saliztuza puzninnara. 1° Wan awane ussa mishiara. Dios
Jesusta kiwainta akwa, Jestisne akkwantuza wat paninnara.

Awane wat puranazi
(Mt 5.1-12)
20 Jesisne kammuruza iznat kit kaiznara:
“Puizaruzne wat puranazi,

Dios usparuza kiwainnat kit ininnamtu akwa.
21 Ma payu yak kimturuzne wat puranazi.

Tukkanazi.
Tayalturuzne wat puranazi.

Ishananazi.
22 Awa umiza naizninamtukas, uruza pashinamtuchikas,

uruza kwail kizamtukas, u munpa kwail minniamtukas,
une wat puranazi, u ap kanpamtuz namarit akwa.

23 Sun payura watsal uzizanaka. Dios umiza chiwazha chiyura milanamtu akwa, wat
puraizanaka. Kawarain uruzpa an fiancha kwalne Dios kainammtuzakas kwail kiara.
24 Ma payu uztuzne, kwazpa kultit uzturuzne, tayalanazi.

Une apa wan wat sappat kit wat uzamtu.
25 Ma payu tukta kumturuzne tayalanazi.
Mamaz payura yak kianazi.
Ma payu ishanturuzne tayalat kit azanazi.
26 Akkwan awa u akwa wat paarakas, une naizarinazi. Wat uzizanaka.
An fiamin awaruzne wat chi kamtamtuza kawarain wat pit kwinta kiara.”

Aliz awara pashirain
(Mt 5.38-48; 7.12)

27 “Nane nawa mimtuza kaiznamtus: U aliztuza pashirain. Umiza aliz kulkane,
usparuza wat kirain. 28 {Umiza kwail kizkane, usparuza watsal pit pararain! Umiza kwail
kikane, us akwa Diosta paikwarain. 2° Minpazha up matsihkin patkane, mamaz kanmal
antain. Minpazha up kamisha nakakane, mamaz kamisha ussa milarain. 30 jMinpazha
chiwazha paikukane, sunkanain milarain! Minpazha nu mij aizpa nakakane, na mij aizpa
kailnincha, kizman. 3! Sunkanain kitpa. Une wan awaruza wat kirain. Une mamaz awa
uruza wat kinpa pashiamtu. Ukas mamaztuza kawarain wat kirain.

32 Nu up izmuruzain pashimtune, Diosta tirizman, nua chiwazha milanapa. Dios

uruza wat kiwainshimtu akwa, sunkana une wantuza wat kishinarawa. Kwail kimtuzkas
mamaz kwail kimtuzakas kawarain pashiamtu. 33 Kawarain uruza wat kimturuzain wat

kiamtune, une chinkas kana kisachi. Kainsih. Wan kwail kimtuzne usparuzpain kawarain
wat kiamtu. 34 Mamazta pui nammilamtune, une mamaz payura nu puimilat aizpa sapna
tiriztu. Kainsih. Sunkanane kwail kimtuzne kwail kimtuza pui nammilamtu, kawarain
sapna. 3> U aliz awaruza pashinat kit usparuza wat kinarawa. Usparuza pui milarain,
sapna tiriznachi. Sunkana kitne, une u watsal milam sappanazi. Chiyuras Diosne uruza
paifia kwalkanain namninnanazi, Dios kwail kimturuzakas aishtaish kiztuchiruzakas

kiwain kit milanamtu akwa. Uskas sunkanain awaruza kiwainat kit milanarawa. 36 Au
Taitta Diosne awaruza kiwain kit milanamtu. Ukas kawarain awara kiwainat kit
milanarain.”

Nune mamazta kwail kirit kizmun
(Mt 7.1-5)
37 “Mamazta ‘nune kwail kirit’ kizmun. Sunkana kimtune, Diosne u kwail kirit
aizpa kainananazi. Mamazpa kwail sinam sarane, Dioskas u kwail kiarit aizpa sinam

sanazi. 38 Mamaz we mijkane, ussa milarain. Dioskas umiza kwisha akkwan milananazi,
tiznakima. Diosne u mamaz awara milamtukanain uruza milananazi.”

39 Suasne Jesusne kamtam kwinta kammuruza kwinta kinara: “Kasu siptitmika
mamaz kasu siptitmikasha chihtikasa taintawane, paasas kulkin taizpailshina.
40 Kamtammikane an akkwan pian. Kammumikane an we pian. Kammumika na
wan mij aizpa kamarawane, usne kamtamkana namnazi.

41 Ainki ti pak u aimpihshpa kasura naptane, une sunta nijkulamtu. Katsa pak u kasura
naptane, une sunta nijkulashitchi. 42 Katsa ti pak up kasura naptane, up kasu siptawane,
une u aimpihshta ka kaizsachi: ‘up kasuras an ainki ti pak uknash.” Wat pit paratpane,
une wat uzamtuchi. An fancha katsa ti pak up kasuras uktawane, suasne ainki ti pak iz
kit uaimpihshpa kasuras pak uktawa. Sunkana, Dios u kwail kiarit aizpa sinam sarawane,
une mamaztuza kiwainashina.”

Tine pippa wamtu
(Mt 7.17-20; 12.34-35)

43 “Wat tine kwail pippa wakain. Kawarain kwail tine wat pippa wakain. 44 Katmizna
pippa waakane, wamtumikane sun tira pian. Minminkas wat pippa palakkuppa tiras
paksachi, kukain pippa akwa. Minminkas wankail pippa kwail tiras paksachi, kwail pippa
wamtu akwa. 45> Wat kimtumikane kaijchuras min kit wat kimtu. Kwail kimtumikane
kaijchura kwail min kit kwail kimtu. Awane kaijchura wa aizpa paramtu.”

Paas tuntu yal samtu
(Mt 7.24-27)

46 “Nune ‘ap anpat i’ kiztumikane chiwazha na kaiztu aizpa mit kit kirain. 47 Nane
uruza kamtam kwinta kinash. Nawa amtumikakas, ap pit mimtumikakas, na kaizta
aizpa kimtumikakas maza awakanain mai. 48 Sun awane yal sara. Ainkih kul uktakima
kihtawane, usne ukta yal sara. Pi pinkane, yal nainshina. Yal ukta sarit akwa, pine yal
kwasachi. 4° Anpane na kaizta aizpa mimtumika ap pit kimtuchine, mamaz awakanain
uztu. Sun awane yal sashira. Pil isalta yal sara. Pi pintawane, yal nain kit pi kwarit. Wan
karit,” kiznara.

7

Jestisne suldaruwa kiwainmumikasha wat panintu
(Mt 8.5-13)

1 Awara paifia pit kwinta kit pailtawane, Jesisne Capernaum pipulura kail kit napta.
2 Suane maza suldarune uzta, paifia wat kiwainmikakasa. Suldarune ussa wat minta.
Usne inapain tuazi. 3 Jesdspa mirawane, suldarune Hebreo ilapa awaruza Jesus tura ka
paikuan ininnara: “; Ashimtukish ap kiwainmikasha wat kakulninna?” mimaara. 4Jests
tura aakane, uspane ussa kwisha tinta paikuat kit kaizara:

—Sun suldarune kwisha wari. Ussa kiwaintawa, 5 us au Israel kwalta pashinamtu akwa,
au kammu yal sarit akwa, kizara.

6 Suasne Jesusne uspakasa ira. Jesus yal kashara akane, suldarune izmuruza Jesus tura
ininnat kit ussa kaizara:

—Ap Anpat, an kashara amun. Anne aizapmun. Nune ap yalta napmun. 7 Na tinta
chi akwa, nane nua itchish, nua saina. Katmizna ap kiwainmikasha “wat pari” kiztane,
wat parinazi. 8 Mamaz an katsa mikwane nawa inintu. Nakas suldaruruza ininnamtus.
Mamazta “it” kizkane, im. Mamazta “at” kizkane, am. Ap kiwainmikasha, “sun sari”
kizkane, sam. Katmizna ap kiwainmikasha “wat pari” kiztane, wat parinazi.

9 Sun suldaru kaizta aizpa mirawane, Jesusne iztasparit. Kun kit akkwan kanpamtuza
kaiznara:

—Nane Israel awaruztas sun suldarukana iznarachish. Usne ap pit wat nijkultu. Usne
na kaiztu aizpa min kit piankamtu.

10 fnintittuz kaiyarawane, uspane kiwainmikasha wat parit wanmalara.

Jestisne ashampawa painkul irittas mamasa kakulnintu

11 Sun kitpane, Jesuskas paifia kammuruzkasa akkwan mamaz awaruzkasa Nain
pipulura iara. 12 Pipulu napmukin kashara piannakane, uspane ampu iritta muamturuza
izara. Akkwan pipuluras awakas iritmikasha kamna iara. Sun ampu iritpa ashampane
sun pipulura uzta. Paifia painkulne irit. Maza painkulmin mijazi. 13 Painkul iritpa
akkuhshta iztawane, Jestisne us akwa tayal kit kiwainshit kit kaizta:

—Azmun, kizta.
14 Suasne it kit ataudta paara. Ataudta paamtuasmin, iritta muamturuzne kunara.

Suasne Jesusne iritta kaizta:

—Musittu, kuhsakti, kizta.
15 Suasne iritmikane kuhsak kit paramizta. Jesusne ussa akkuhshta chihkara. 16 Sun

izarawane, wanne ishkuat kit kaizara:
—Diosne kwisha wari. Usne aumiza Dios pit kainammmikasha ininta. Diosne paifa

kwalta kiwaina ara.
17Wan awane Judea suraskas kasha suraskas Jesus kit aizpa piankamara.

Juan munammikawa kammuruz
(Mt 11.2-19)

18 Juanpa kammuruzne sunpa ussa kaizara. 1 Juanne ussain paas kammuruza akwara.
Usne usparuza Jesus tukin ininnara ka mimana:

—;Nune Diospa inintamikakish? ;Mamazta tirizanas? mimaara.

20 Sun Juanpa kammuruzne Jesusta aat kit kaizara:

—Juanne, sun munnammikane, aumiza ininara ka mimaana: (Nune Diospa
inintamikakish? ;Mamazta tiriznas? mimaara.

21 Sun urain Jesdsne Juanpa izmuruzpa iztakin akkwan ishturuza wat paninnara.
Naizturuzakas wat paninnara. Saliztuza puzninnara. Akkwan kasu siptittuza kasu
izkulninnara. 22 Suasne Jesus usparuza sinkanara:

—1t kit Juanta u izara aizpakas u miara aizpakas ka kaiztain: “Mane kasu siptittuza
kasu izkulninamtu. Chasachiruza chaninnamtu. Aya pitta ishturuza sinam sanamtu.
Mikaintuza mininnamtu. Irittuza kuhsninnamtu. Puizaruzne Dios watsal pit miamtu.
23 Chiwazha na kit aizpakas na kaizta aizpakas chihkamtuchimikane, wat puranazi.
Mama nawa nijkulmizti,” kiznara.

24Juanpa inintuz tas puzarawane, Jesisne awaruza akwanat kit Juanpa ka kiznamizta:
“Pul sura tarawane, ;Chima izanas une? Tinta inkwane pakane, chiwazha pitne ulpiantu.
An ampune, Juanne, pitkana ulpiantachi, tinta akwa. 25 Sua iarawane, ;Chima izanas
une? Sua ampura watsal pin kwarit izarachi. Mirain. Ampune watsal pin kwaaritkas
akkwan wat kumira kwaritkas gobierno awakana uzamtu. 26 Suaiarawane, ;Chimaizanas
une? ;Diospa kainammmikasha izamanas? Watcha. Une Dios kainammmikasha izara.
Usne an katsa kainammmika azi. 27 Juanpa Dios pinkihta ka parit:

‘Izti. Nane ap ininmikasha nukin an fiancha ininnash.

Usne up mi watsanazi,”™ ka parit.
28 Watcha kaiznamtus. Juanne wan awaruzkin an tinta i. Juan an tinta arakas, an we
tintamikane, Dios inintura uztumikane, Juankin anza tinta i,” ka kiztus.

29 Jesus kaizta aizpa miarawane, akkwan awakas, gobierno pial sapmuruzkas us kaizta
aizpa nijkulat kit kaizara: “Dios watcha i.” Sun akwa, Juanne usparuza pira munnanarit.
30 Sunkana Juanne Fariseo pariya awaruzakas Moisés kaizta aizpa kamtamtuzakas pira
munnanarachi, Dios usparuza kaizta aizpa miashitchi akwa.

31Suasne Jestsne ka kwinta kinara: “; Makis awane miza izarit? 32 Uspane pashpakana
mai. Pashpane paizka pipulura salat kit usparuzpain kaizara: ‘An musica usturakas, une
ku kiarachi. Au tayaltu kanta kiztakas, une azarachi, kiznara. 33 Juan, pira munnammika
akane, usne akkwan kumirakas vinokas kwatchi. Sun akwa, une ‘Salizne ussa piztit,’
kaizamtu. 34 Ampu namtitmikane kumirakas vinokas kwarit. Sun akwa, une uspa
kaizamtu: ‘Izti. Usne akkwan kumira kumtu. Pirit cha. Paifia izmuruzne Roma gobierno

pial sapmuruzkas kwail kimtuzkas mai,” kizamtu. 35 Awane, Diospa piankammuruzne,
Dios wari piankamanazi. Mamaz Diospa kainammtuza miamtuchi akwa, uspane Diosta
piankamasachi.”

Jestisne Siménpa yalta imtu

36 Maza Fariseo awane Jeststa akwara, uskasa kwan. Katmizna Jestisne Fariseowa
yalta kwan irit. Jestsne misharikin uzta. 37 Suasne maza kwail kirit ashampane sun
pipulura uzta. Sun ashampa Jesus Fariseowa yalta naptit kamtawane, usne at kit piam
pih alabastro uk winmura win kit karara. 38 Sun ashampa Jestspa kwizpa, paifia mittikin,
kumtuasmin, azmizta. Jesdspa mittikin kappikasa pulishmizkane, usne Jestspa mittira
paifia ashkasa pulchaknin kit paifia mittikin putchunta. Suasne paifia mittira piam pih
nira. 39 Fariseo awane, Jesusta kwan akwatmikane, sun izta. Ayukta ka minta: “Sun
ampune watcha Dios kainammmika tuatne, usne sun ashampawa piankamshina. Sun
ashampane, ussa paramikane, kwail uz kit kwail kimtu,” minta. 40 Suasne Jestsne ussa

sinkara:
—Simdn, chiwazha nua kwinta kishimtus.
Jesusta sinkara:

—iKamtam, nawa kizshimtune, kainazha! kizta.

41Jestisne ussa kamtam kwinta ka kainara:

—Kwazpa ampune paas awara pui milara. Mazainta quinientos pial pui milara.
Mamazta cincuenta pial pui milara. 42 Sun paas pui saptittuza tasachi akwa, suasne pui
milatmikane paasta pui aizpa kaninta. Mane kainazha. ;Minma an kwazpamikasha an
pashinasa?

43 Siménne ussa sinkara:
—Anza pui kaninmikane ussa anza pashimtu.

Jesusne ussa sinkara:

—Nune nil min kit kaizta.
44 Ashampara puijchatpane, Jestisne Simdnta ka kaizta:

—An ashampara izti. Na up yalta naptakas, nune nawa kwazi karashitchi, ap mittira
kitna. Nu ap mitti kitna inintachikas, an ashampane paifa kappikasa ap mittira
pulishnin kit paifia ashkasa ap mitti pulchaktara. 45 Na up yalta naptane, nune nawa
wat saptachi. Nune Israel awa wantuza kimtu aizpa kitchi. Nawa putchuntachi. Nune
Judio awa kiamtu aizpa kitchi. Na up yalta naptakima, an ashampane ap mittikin
putchunmizta.

46 Nune ap kizpura piam pih parantachi. Sunkana usne ap mittira piam pihkasa nira.
47Katmizna nua kaiztus. Dios paifia akkwan kwail kirit aizpa sinam sarit akwa, usne nawa
akkwan pashimiztu. Dios mamazta pitchin kwail sinam sarane, usne akkwan pashikain,

kizta.
48 Jesusne ashampara kaizta:

—Up kwail kirit aizpa sinam sarit, kizta.

49 Akwattuzne usparuzpain ka minfiamizta:

—;Anne minmika ka i? Usne kwailkas sinam saninnamtu, minfiara.

50 Usne ashampara kaizta:

—Nu na kaizta aizpa nijkulta akwa, Diosne up kwail sinam saninta. Diosne nua watsat
miltit. Watmin inka, kizta.

8

Ashamparuzne Jesusta kiwainfiara
1 Sun kitpane, Jesusne akkwan ainki pipuluwarakas akkwan katsa pipuluwarakas ira,
Dios watsal pit kainaana, Dios doce awaruza ininnanapa. 2 Doce kammuruzkas minpazha
ashamparuzkas ussa kanpaara. Jestsne sun saliztuz ashampa piztittuztas puzninnat
kit ishturuza wat paninnara. Usne Magdalena muntit Marfaras siete saliz piztittuza
puzninnara. 3 Juanane, Cuzawa ashampane, kanpara. Cuzane Herodespa kiwainmika
azi. Susanakas an akkwan ashampakas usparuza uspa mijat aizpa kiwainfara.

Pippa malmumika kamtam kwinta
(Mt 13.1-9; Mr 4.1-9)
4Kwisha akkwan awane pipuluras puzat kit wanmakkara, Jestista miana. Usparuza sun
kamtam kwinta kinara: 5 “Malmumikane pippa malna ira. Pippa maltuasmin, chiwazha
pippa miwara taizara. Suane awa miwara chamtuasmin, pippara mitti kulta. Chitchukas
pippa sak kuara. ¢ Mamaz pipparuzne ukta taizara. Chikkarawane, kwazi chi akwa azain
pulparit. 7 Mamaz pipparuz pu titkin taizara. Chik kit kuntawane, pu titne pippara
kawininkain. 8 Mamaz pipparuz wat pilpara taizat kit chikkat kit kunara. Wan pippa
warawane, maza tine maza cien pippakanain waara.”
Sun kiztawane, usne tinta ka kwiannara: “U kail waj akwa, na kaizta aizpa wat minfiat
kit mirain. Katmizna ap pit mirain.”

Jestisne kamtam kwinta piankamninnamtu
(Mt 13.10-17; Mr 4.10-12)

9 Paifia kammuruzne ussa paikuara, usparuza kamtam kwinta kamtananapa, pianka-
manapa. 10 Usparuza kaiznara: “An fiancha une miza Dios inintu pianchi. Mane na umiza
kamtanashimtukas, nane mamaztuza kamtam kwintakasa kwinta kinamtus, izmuruz
kamamanpa, mimturuz piankamamanpa.”**

Jesuisne malmumikawa kamtam kwinta kamtanamtu
(Mt 13.18-23; Mr 4.13-20)
11*Sun kamtam kwinta sunkana i. Pippane Dios pitkana i. Miwara chakane, awane sun

pit miamtu. 12 Miwara immikane Dios pit mimtu. Sunkana sun urain Satanane kanpat kit
Dios pit kaijchuras, ayuktas, ukkamtu, awa Dios pit nijkulamanpa, Dios usparuza watsat
milnamanpa. 13 Mamaz pippane uk pilpara taiztu. Uk pilpara imturuzne Dios pit miat kit
watsal kulat kit sappara. Mujtit waj chi akwa, irattukimain Dios pit miarawane, uspane
Dios pit mainfiamtu, Satanas usparuza kwail kininnashimtu akwa. 14 Mamaz pippane pu
pilpara taiztu. Pu pilpara imturuzne Dios pit miara. Uspa kal akwa, pial pashiara akwa,
watmin uzshiara akwa, pippane Dios pitkanain kunkain. Dios pit pippakanain kwayarim.
15 Mamaz pippane wat pilpara taiztu. Dios pit miarawane, uspane Dios pit kwisha wat
kaijchura watsamtu, pippa waanakima.”

Alampara kamtam kwinta
(Mr 4.21-25)

16 “Putmumikane alampara timkasa paltakain, tdn kihkasa tamajarukasa paltakain.
Sunkana putmumikane alampara kwash kanmu, napmuruz kai izanapa. Sunkana
awane Dios kamtamtu aizpa piankamanazi. 17 Mamaz payura awane wan puintit aizpa
nijkulanazi. Awane chiwazha siptit aizpa piankamat kit kai izanazi.

18 Katmizna, watsal mirain. Akkwan kamtumikane an akkwan piankamnazi. We
kammumikane us mintu aizpa, us mij aizpa, karinazi.”

Jestispa akkuhshkas aimpihshtuzkas
(Mt 12.46-50; Mr 3.31-35)
19 Jesuspa akkuhshkas aimpihshtuzkas ussa kashain aara. Akkwan awa akwa, ussa

izarachi. 20 Mamazne kainara:
—Up akkwakas up afiaruzkas pianamal kunat kit nua izshiamtu.

21sparuza sinkanara:

—Ap akkwakas ap afaruzkas pianamal kunamtukas, nane uspawa ap kwalkanain
mintuchish. Wan Dios pit mimturuzkas Dios kaizta aizpa kimturuzkas ap akkuhshkana
mai, ap afiakana mai.

Jestisne inkwa pailnintu
(Mt 8.23-27; Mr 4.35-41)
22 Maza payune Jesuskas paifia kammuruzkas kanuara waara. Sua usparuza ka
kaiznara:

—Aiz pi kwakara izhain.
Suasne iara. 23 Aiz pi paizkara iamtuasmin, Jesisne pittit tuazi. Tinta inkwa pira
pamizta. Pine kanuara palakpinmizta. Kanua pira unainapain. 24 Suasne uspane ussa

iat kit izkulninnat kit kaizara:
—Kamtam. Kamtam. Pi kwanapainmakpas.

Jesusne kuhsak kit kaizta:

—Inkwane, kari. Pine, kialmun, kizta.
Inkwane karit. Pine kalpain parit. 25 Suasne kaiznara:

—;Nijkultuchimakkiwas nawa?
Uspane ishkuat kit iztaspaat kit usparuzpain ka kizara: “;Minma kai sunne? Jesus
inkwarakas pirakas kaiz kit ininkane, inkwakas pikas ussa mimtu.”

Salizne Gerasa suras awara piztu
(Mt 8.28-34; Mr 5.1-20)

26 Galilea suras puzarawane, uspane Gerasa sura kwakkaara. 27 Jesus kanuaras kihsh kit
pilta kuntawane, maza pipuluras awane, saliz pizarit ampune, ussa wanmalta. Akkwan
payurakima pin kwaarachi. Yalta uztachi akwa, pantiéntain tuazi. 28 Jeststa iztawane,
usne kwian kit ussa wakpuj wain kit ka kaizta:

—;Nawa chima kinash? Katsa Diosne chiyura uz. Nune Dios Painkul i. Nane nua
paikumtus, nawa naizninmanpa, kizta.

29 Jesus saliztuza puztain kizarakas, salizne sunkana kaizamtuazi. An fiamin sun
saliztuzne ussa akkwan piji piztit. Awane paifia chihtikas mittikas cadenakasa kantit
mijazi, ussa watsanpa. Kantitkas, usne cadena pakalta, usmin chihkulnapa. Suasne
salizne ussa pul surakima, awa tuchira, miltit. 30 Suasne Jesusne salizta mimara:

—;Une chi mun?

Usne sinkara:

—Akkwan mun makpas, ka kizta.

Akkwan saliztuzne ussa pizarit. 3! Uspane ussa paikuara: “Ainkih kulta aumiza
ininmun.” 32 Akkwan kuzune ainki izamamim kumira sait kuamtu. Uspane kuzuruza
napna paikuara. Jesusne usparuza chihkara, kuzuruza nappanapa. 33 Suasne saliztuzne
ampuras puzat kit kuzuruza pizara. Wan kuzuruzne malpara ain kihshat kit pira taizara.
Wanne pi kwaarit.

34 Sun kit aizpa izarawane, kuzu izmuruzne ishkuat kit sun kwinta pipuluras awara,
nantas awara, kainana iara. 3°> Sun awane pipuluras puzara, sun kit aizpa izana. Uspane
Jesusta aat kit an ampura izara. Jesiisne an ampuras saliztuza puzninnara. Sun ampune
Jesus panakin uz kit pin kwat kit wat minta. Uspane ishkuara. 36 Sun kit aizpa izmuruzne
nantas awaruza saliz puznintitmika wat parit kainanara. 37 Suasne wan Gerasa suras
awane Jesusta paikuara, usparuztas puztinpa, uspa ishkwarit akwa. Suasne kanuara
warawane, Jesusne kwakara kailmizta. 38 Saliz mijatmikane paikwara, uskasa in. Jestisne
ussa kaizta:

—Nakasa imun. 3% Up kwalta kail kit Dios nu akwa kit aizpa kainanaka.

Ampune paina kwalta kail kit paifia pipulura uztuza Jests us akwa kit aizpa kainanara.

Jairowa pashu. Ashampane Jesuspa pinkin paara
(Mt 9.18-26; Mr 5.21-43)
40Jests pi kwakara kwaktawane, akkwan awane ussa tirizat kit ussa watsal sappara.
41 Suane maza ampune, Jairo muntitmikane, ara. Usne Judio awa kammu yal ininmika
azi. Usne Jesuspa mittikin wakpuj wain kit paifia yalta inpa paikwara, 42 paifia pashuin
ishtu akwa. Usne doce afnoin kawirit. Inapain azi.
Jesus imtuasmin, akkwan awane ussa sipkimain nuppainfara.
43-44 Maza ashampane ussa kanpara. Usne doce afiokimain paifia aimpi pulparachi.
Minminkas ussa wat panintachi. Usne kwizpa at kit Jestispa pin puntakin paara. Paifia

pinkin paamtuasmin, sun urain paifia aimpi puztit aizpa pul para. 4> Suasne Jestisne ussa
mimara:

—;Minma nawa paara? kizta.

Minminkas sinkarachi. Suasne Pedrone ka kizta:
—Anpat, akkwan awane nua kashara sipkimain nuppainfara, kizta.

46 Jestisne kaiznara:

—Minpazha ap pinkin paara. Nane mazara wat panintit pianish, kiznara.

47 Wat parit nijkultuasmin, usmin kulamanamtikane, sun ashampane Jesusta at kit ul
kit wakpuj wainta. Usne wan awa izarakin “nane Jesusta paarau,” kaizta. Sun urain usne
“nawa wat parit” kizta, wan awa mianapa. 48 Jestisne ussa sinkara:

—Nawa nijkultit akwa, wat pari. Watmin inka, kizta.

49 Jesis mama paramtuasmin, minpazha ininmikawa yaltas at kit Jairora kaizta:

—Up pashu irit. Kamtammikasha an kaizapmun, kizta.

50 Jestisne sun mit kit Jairora kaizta:

—Ishkumun. Nijkulcha. Up pashune wat parinazi, kizta.

51 Jairowa yalta piannatpane, Jestisne uskasa akkwanta napninnarachi. Usne yalta
napta pitchinkasa, Pedrokasakas, Juankasakas, Santiagokasakas, paina papihshkasakas
paifia akkuhshkasakas. 52 Wanne azat kit tayalara, irit akwa. Jesusne usparuza kaiznara:

—Azaman. Irachi. Pittit tui, kiznara.
53 Uspane ussa ishanara, watcha irit piankamara akwa. 5% Suasne Jestsne paifia

chihtira piz kit ussa tinta kaizta:
—Pashpa, kuhsti, kizta.
55 Paifia izpul ussa naptawane, sun urain kuhsakta. Jestisne chiwazha kwanpa kwintain
kiznara. 5¢ Paifia papihshkas paifia akkuhshkas iztaspaarit kunara. Jestsne kaiznara:
—Minainkas sun kit aizpa paranaman, kiznara.

9

Jesuisne doce kammuruza kamtana ininnamtu
(Mt 10.5-15; Mr 6.7-13)
1jestisne doce kammuruza wanmakninnara. Usparuza kiwainnat kit katsa mikwakana
namninnara, wan saliztuza puzninnanapa, wan ishturuza wat paninnanapa. 2 Usne
usparuza ininnara, Dios awaruza ininnashimtu kainanapa, ishturuza wat paninnanapa.

3 Usne kaiznara:
—Miwara imtune, kilmin itpa. Tiwilkasakas, tuhkasakas, pankasakas, pialkasakas

iman. Maizmu kamisha kwaman. * Chiwazha yalta naptane, suain pittain, imtu
payurakima. 5 Pipuluras awakas nantas awakas umiza sappamakane, tas kaiyat kit wan
awa iztakin pil mitti kiharain, uspa kwail kiarit aizpa piankamanapa.

¢ Suasne uspane puzat kit wan pipuluwara iara, Dios watsal pit kainana, ishturuza wat
paninnana.

Juanne, kwazikasa munnammikane, imtu
(Mt 14.1-12; Mr 6.14-29)
7 Herodesne, katsa mikwane, Jesus kit aizpa mira. Usne Jesuspa kwisha mintuara,
minpazha Juan mamasa uznintit kaizta akwa. 8 Minpazha Elfas, Dios kainammmika, iztit
kizara. Minpazha mamaz fiamin ilapa irit Dios kainammmika mamasa uzninta kizara.

9 Sun mirawane, Herodesne ka kizta:

—Juanta kizpura titna inintau. Suasne ;Sunne, minmakai? Chiwazha Jesus kit aizpa
mirau.

Katmizna usne Jesusta azain izshira.

Jestisne cinco mil ampura pan kwinamtu
(Mt 14.13-21; Mr 6.30-44; Jn 6.1-14)
10 Tas kaiyarawane, inintaruzne ussa chiwazha uspa kiarit aizpa kaizara. Usne
usparuzain Betsaida pipulura minat kit iara. 11 Sun piankamarawane, akkwan awane
ussa an kwizta kanpaara. Usparuza sapnat kit “wat kintire” kiznarawane, Jestisne miza

Dios awaruza ininnashimtu kainanara. Ishturuzakas kakulninnara.
12 Nashmizkane, doce kammuruzne ussa aat kit kaizara:

—Wan awara pipulurakima nantakima ininnari, uspa kumira sayanapa, yalkas pitna
sayanapa. Apane pul sukin chinkas wachi.

13 Usne usparuza kaiznara:

—Une usparuza kumira kwinnarain.

Uspane sinkaara:

—Cinco pankas paas pishkarukasain mijmakpas. Wanta kumira kwinnana, aune
kumira paina itpamakpas.

14 Sua cinco mil ampu wanmakkara. Jestisne usparuza kaiznara:

—Cincuentakimain wanmakkat kit uzninnari.
15 Suasne wanta pilta uzninnara. ¢ Cinco pankas paas pishkarukas saptawane, Jestisne

chiyura izak kit Diosta “aishtaish” kizta. Sun wan pitti pittin kiztawane, kammuruza
nailnara. Suasne kammuruzne wan awaruza nail kwinnara. 17 Wan awane kapal kuat kit
tukkara. Sun kumira tiztit akwa, uspane doce timta winfiara.

Pedro ka kiztu: Nune Dios niritmika i
(Mt 16.13-19; Mr 8.27-29)
18 Maza payune Jesusne paimpa Diosta paikumtu tuazi. Kasharane kammuruzne uzara.
Ka mimanara:
—Awane ;Minma na ish kizamtu?
19Ka sinkaara:
—Minpazha nune Juan munnammika i, kizamtu. Mamaztuzne nune Elfas i kizamtu.
Mamaztuzne nune fiamin ilapa Dios kainammmika i, kaizamtu. Sunne mamasa irittas

kuhsninta, kizamtu.
20 Usparuza mimanara:

—Une ;Minma na ish kaizamtui?

Pedrone ka sinkara:
—Nune Diospa niritmika i, kizta.

Jestisne inash kiznamtu
(Mt 16.20-28; Mr 8.30-9.1)

21-22 Jesisne usparuza ka kaiznara:

—Na uruza kaiztu aizpa minainkas kainanaman. Diosne nawa, Ampu namtitmikara,
an sura ininta, awa akwa naiznapa. tapa Judio pariyaruzkas Moisés kaizta aizpa
kamtamtuzkas katsa mikwara nawa chihkaanazi, nawa piantaanapa. Kutfia payu
pailtika, mamasa kuhs kit uznash.

23 Sun kainarawane, Jesiisne wanta kaiznara:

—Nawa kanpashitmikane usmin mintu aizpa maintawa. Kurishta imtumikane wan
chihkamtu. Sunkanane ap kanpammikane wan chihkanazi, nakasa chanpa. Nawa kan-
pazhain. 24 Minpazha uspawain tinta kal kiamtu, wat uzanapa. Wat uzamtukas, iarinazi.
Sunkana wan kaarinazi. Diosta kanpamtuzne Dios kuruntu aizpa mianazi. Diosne paifia
pit mimtumikasha watsat milnazi. 25 Katmizna kwazpa kultumikane, chiwal mijmikane,
wansih karinazi, irika. 26 Minpazha nawa mitsal kitne, minpazha na kaizta aizpa mitsal
kitne, nane, Ampu namtitmikane, ussa mitsal kinash. Na mamasa chiyuras akane, nane
Diospa angelkana Taitta Dioskana kai malnash. 27 Watcha kaiznamtus. Minpazha akki
uztuzpain iamanazi, miza Dios awaruza ininnamtu piankamanakima.

Kutfia kammuruzne Jesuskasa iamtu
(Mt 17.1-8; Mr 9.2-8)

28 Ocho payu pailtawane, Jesusne Pedrorakas Juantakas Santiagorakas inkal izara
minara, Diosta paikwan. 2° Diosta paikuamtuasmin, Jesuspa matsih naztam malkwera.
Paifia kwaksham putchikana namtit. 30 Suane Moiséskas Eliaskas, paas an fiancha
uzattuzkas, uskasa kwinta kiilta. 3! Sun paasas Jesus panakin naztam malkwera. Uspane
Jesus irimtu Jerusalén pipulura kwinta kiilta. 32 Pedrokas paifia izmuruzkas pitshiara.
Izkularawane, uspane Jesus naztam namtit izara. Paas awarakas Jestuskasa panara izara.
33 Paas ampu Jesustas imtazasmin, Pedrone Jesusta ka kaizta:

—Kamtam, watmin akki tumakpas. Kutfia iranchu sanawas: mazane nu akwa, mazane

Moisés akwa, mazane Elias akwa, kizta.
Pedrone us kwinta kit aizpa pianchi. 34 Sun kwinta kimtuasmin, wanish usparuza

sipnara. Wanish usparuza siptane, izmuruzne ishkuara. 35 Diosne wanish ayukmalsih
a kiznara: “Anne ap painkul i. Ussa narau. Ussa mirain,” kiznara.
ka k “A kuli. U U k
36 Dios kaizta aizpa miarawane, uspane Jesista mazainpain pana izara. Uspane pufiain
paat kit uspa izara aizpa kainanarachi. Akkwan payurakima minainkas izara aizpa
kaiznarachi.

Jesus saliz piztit pashparas puznintu
(Mt 17.14-21; Mr 9.14-29)

37Mamaz payura, Jesuskas paifia kammuruzkas inkaltas kihsharawane, akkwan awane
ussa wanmakkara. 38 Maza ampune usparuztas ussa tinta ka kaizta:

—Nane nua paikumtus, ap painkulta iznapa. Maza painkulmin mijish. 3° Mizha.
Saliz ussa piztawane, usne tinta kwiantu. Salizne ussa ulnintu, ilpi puznakima. Saliz
akkwan piji ussa pizkane, pashpane naiz kit kwisha kwaizta. 40 Nane up kammuruza saliz
puzninnapa paikwarau. Puzninmanamarit, kizta.

41Jestisne sun payura uztuza sinkanara:

—Une nawa nijkulamtuchi. Une, ma uztuzne, kwail awa mai. Nane uruza wan
payurakima tailchamanash. Nane uruza tailchasachish, kiznara. Suasne Jesisne
papihshta kaizta:

—Up painkul nawa karash, kizta.

42Pashpara amtuasmin, salizne ussa nainnin kit tinta ulninta. Jestsne salizta parat kit
pashparas puzninta. Jesisne pashpara kakulnin kit paina papihshta chihkara. 43 Wanne
Dios wat kirit akwa iztaspaarit.

Mamasa Jestisne inash kiztu
(Mt 7.22-23; Mr 9.30-32)
Jesus chiwazha kirit akwa, wanne iztaspaarit. Suasne usne kammuruza ka kaiznara:
44 —An pit wat mirain. Minpazha nawa aanazi, Ampu namtitmikara pizanapa, katsa
mikwara chihkanapa.
45 Kammuruzne Jesus kaizta aizpa piankamarachi. Diosne usparuza sun pit pi-

ankamninnarachi. Ishkuara akwa, uspane Jesus kaizta aizpa mimaarachi, an pianka-
mana.

;Minma an tinta i?
(Mt 18.1-5; Mr 9.33-37)
46 Paifia kammuruzne usparuzpain ka miaamizta: ;Minma an tintai? kizara. 47 Jestisne
uspa minta aizpa nijkul kit pashpara tain kit us tukin kunnin kit 48 usparuza ka kaiznara:
—Une we tintaruza an pashpakana sap kit kiwaintawa. We tintaruza na akwa kiwain-
tumikane nawa sap kit kiwaintu. Nawa saptumikane ap Taittara, nawa inintamikasha
saptinazi. Katmizna uruzpain an we tintamikane an tinta namtinazi.

Aukasa chamtumikane aukasa aliz chi
(Mr 9.38-40)

49 Suasne Juanne ussa kaizta:

—Kamtam. Aune saliz puzninmikasha iztamakpas. Us nua paikukane, usne saliztuza
puzninnamtu, us tinta inim mij akwa. Us aukanain nua kanpamtuchi akwa, aune ussa
“Jesusta paikumun, saliztuza puzninnanapa,” kiztamakpas.

50 Jestisne ussa kaizta:

—Sunkana kaizmun. Aukasa aliz chimikane aumiza kiwainnamtu.

Jestisne Santiagorakas Juantakas kurunnamtu

51 Chiyura nuna kasha pakane, Jestsne Jerusalén pipulumal in min kit imizta.
52 Usne minpazharuza an fancha ininnara. Uspane Samaria pipulura iat kit nappara,
pitmukin sayana. >3 Sun Samaria pipulura uztuzne ussa yal nammilannarachi, us

Jerusalén pipulumal pianashimtu akwa. 54 Paifia kammuruz, Santiagokas Juankas, sun
nijkulpailkane, Jeststa ka kizpailta:

—Chiyuras uztuza paikuiznapas, ippa ininnapa, usparuza kuanapa, ianapa.

55 Suasne Jestusne puij kit paasta pilchanara, uspa sun kaizta akwa. 56 Ampu
namtitmikane au sura atchi, awaruza piantana. Usne apain ara, awaruza watsat milnana.

Suasne uspane mamaz pipulura iara.

Jeststa kanpashimturuz
(Mt 8.19-22)
57 Miwara tamtuasmin, maza ampune Jesusta kaizta:
—Anpat, minta ikwara nua kanpashiras, kizta. 58 Jesisne ussa sinkara:
—1inkal kwizane pil kulta pitmu mij. Chitchukas tira pitmu mij. Sunkana Ampu
namtitmikane pitmu kwaizkulna mijchi.
59 Jestsne mamazta kaizta:
—Nawa kanpazha.

Usne sinkara:
—Anpat, an fiancha ap papihshta pilta kamshimtus, iraka.

60 Jestisne ussa sinkara:
—Diosta pianchimikane irittuza kamshina. Nune sunkana kinchi. it kit awaruza Dios

aumiza ininnashimtu kainanari.
61 Mamazne ussa kaizta:
—Anpat, nane nua kanpashimtus. An fiancha ap kwaltuza iru kiznashimtus.

62 Jestisne ussa sinkara:
—Ap kal masamikane ap kal kitpa, pailnakima. Ap kal chihkatmikane Dios inintura
kiwainsachi.

10

Jestisne setenta awaruza ininnara

1 Sun pailtawane, Anpatne an setenta paas awaruza nannara. Usne an fiancha us
iztakin usparuza paas paas wan pipuluwara ininnara. Usne an kwizta uspa tura imizta.

2 Usne usparuza kaiznara: “Kwisha akkwan pakna wa. Sunkana pakmuruzne we.
Saupamikasha paikwatpa, saura an pakmuruza ininna, wan pakkanapa. 3 Une irain.
Mizhain. Nane umiza, piriku pashparuzkana ininnamtus, aliz awaruza, ishukanaruza,
parananapa. 4 Pial tuh kwaman; tuh kwaman; mamaz zapato kwaman. Miwara imtune,
azain wat kintire kiznarain. 5 Chiwazha yalta naptane, an fiancha usparuza ‘wat kintire,
watmin tuanka’ kizanaka. © Nu kaizta aizpa wat mimturuzne watmin uzanazi. Nu
kaizta aizpa wat mimchiruzne watchi uzanazi. 7 Sun yaltain uz kit chiwazha kwintu
aizpa kwarain. Kal kimmikane paifa kal kimtu akwa, chiwazha sapshina. Usne sua chi
minta chi nukkultawa. Mamaz yalta mamaz yalta chi iman, awa nua yal nammilamtune.
8 Pipulura piannatpane, awa umiza yal nammilakane, sun yalkimin nukkul kit chiwazha
kumira kwintu aizpa kwarain. ° Ishturuza kakulnin kit ka kiztain: ‘Apane Diosne
umiza ininnashimtu.” 19 Pipulura piannatpane, awane umiza yal nammilamtukine, tas
iat kit usparuza ka kaiznarain: 1! ‘Sun pil pulpu au mittikin puhsta aizpa mittiras
ulpiantumakpas, au kaizta aizpa miarachi piankamanapa. Anne piankamtain: Apane
Diosne awaruza ininnashimtu.” 12 Ankas umiza kaiznamtus: Diosne an pipulu uztuza an
akkwan naizninanazi. Sodoma pipulukin uztuz an we naizarinazi.”

Mamaz pipulura uztuzne Diosta miarachi
(Mt 11.20-24)

13 “Corazin pipulura uztuzne tayalanazi. Betsaida pipulura uztuzne tayalanazi. Nane
akkwan watsal iztasparit kal sun pipuluruza kirau. Na watsal iztasparit kitkas, uspane
Dios pit miashitchi, uspa kwail kiarit aizpa sinam sananapa. Tiro pipulura uztuzkas,
Sidén pipulura uztuzkas na kaizta aizpa miaratne, uspane uspa kwail kiarit akwa
tayalshinara. Ma payu uspa kwail kiarit aizpa wat kulnarachi. 14 Ilnamtu payu taizkane,



San Lucas 10:15 109 San Lucas 10:34

Diosne Tiro pipulura uztuzakas Sidén pipulura uztuzakas an we naizninnanazi. Diosne
umiza, ma uztuza, an fiancha uztakin an akkwan naizninnanazi. 15 Une, Capernaum
pipulura uztuzne, chiyura nuasachi. Une inta taizanazi.

16 Uruza mimturuzne na kaiztu aizpa miamtu. Uruza chihkamturuzne nawa chihkat
kit na kaiztu aizpa miamanazi. Nawa chihkamturuzne, nawa inintamikasha, ap Taittara,
chihkat kit miamanazi.”

Setenta paas awaruzne kaiyamiztu

17 Setenta paas awaruzne kaiyara. Uspane wat kulat kit kaizara:

—Anpat. Au nua paikukane, saliztuzne au kaizta aizpa miat kit kiara.

18 Usne usparuza kaiznara:

—Nane Satandsta chiyuras ippakana taiztu iztau. !9 Mirain. Nane umiza tinta
kiwainamtus. Wat kamta kultane, tuil tuil kultane, uspane umiza kuamanazi. Dia-
blokasakas paifia saliztuzkasakas waya kiarane, une anuppanazi. Chinkas uruza kwail
kimanazi. 20 Nu salizta puznintakas, sun akwa akkwan wat kulamtuchi. Anza akkwan
wat kultain, u Dioskasa chiyura uzamtu akwa.

Painkulkas papihshkas
(Mt 11.25-27; 13.16-17)

21 Sun urain Dios Izpulne Jestusta wat kulninta. Suasne Jestusne Diosta kaizta:
“Nua aishtaish kiztus. Nune ap Taitta i. Nune chiyurakas an surakas ininta. Nune
pariyaruzakas kamtamtuzakas nu kit aizpa piankamninnarachi. Uspawa puintit mijara.
Nune we piantuza kiwainara, nu kishimtu aizpa piankamanapa. Taittara aishtaish kiztus.
Nu nara aizpakas nu kit aizpakas wari.

22 Ap Taittane chikas wantain nawa ininna chihkarit. Minminkas Painkulta pianchi.
Papihshmin ussa pian. Minminkas Papihshta pianchi. Painkulmin ussa pian. Painkulne
mamaztuza kiwainamtu, Papihshta piankamanapa.”

23 Jesuskas kammuruzkas paimpa tuasmin, Jestiisne usparuza kaiznara: “U chiwazha
kimtu aizpa izamtu akwa, une wat kianazi. 24 An flamin akkwan Dios kainammtuzkas
katsa mikwaruzkas u izara aizpa izshiara. Uspane izarachi. Uspane u miara aizpa
mishiara. Sun miarachi.”

Samaria pipuluras awa kamtam kwinta

25 Suasne Moisés kaizta aizpa kamtammikane kun kit Jestista mimat kit kaizta:

—Kamtam, ;Chima kinpai, pailta payukima chiyura uzna? mimara.

26 Usne ussa sinkat kit mimara:

—;Dios pinkihta chima parit? ;Nune chi pinkihta iztus?

27 Kamtammikane sinkara:

—Une Anpat Diosta pashitpa, wan kaijchukasa, wan izpulkasa. Ussa tinta
pashitpa. Mintuasmin, Diosta pashitpa. Une kasha uztuza uruzpain pashinamtukanain
pashinarawa.®*

28 Jestisne ussa kaizta:

—Nil sinkash. Sunkana kitne, pailta payurakima chiyura uznazi, kizta.

29 Us sinkara aizpa nil azi mintuasmin, kamtamne Jestista mimara:

—Ap kasha uztumika ;minmaka i?

30 Jestisne ussa sinkat kit an kamtam kwinta ka kaizta:

—Maza ampune Jerusalén pipuluras miwara kihshtimtu. Jericé pipulura imtuasmin,
walkumtuzne ussa pizat kit pin nakaat kit aim kiara. Iritkanain tiwij iara. 3! Sun urain
maza pariyane sun miwara pintu. Ussa iztawane, us tumakin pintit. 32 Kawarain maza
ampune, Leviwa kwaltas, us tukin at kit ussa iztawane, us tumakin pintit. 33 Mamaz
Samaria pipuluras awa imtuasmin, us tukin ara. Ussa iztawane, usne us akwa tayal
kit ussa kiwainshira. 34 Usne ampu tura it kit us aim kiritkin pihshpikas vinokas nira,
wat panapa. Us aim kiritkin pin iptawane, usne ussa paifia caballora uzninta. Pitmu

el 10:27 Dt 6.5; Lv 19.18

yalta karatpane, usne ishtura kiwainta. 35> Mamaz payura kiwainmikane paas pial tuhtas
ukkat kit yalpamikasha milat kit ussa kaizta: “Ussa kiwainti. Chiwazha pial wekane,
kailtu payura tanash.” 36 Mane ;Nune chima mintus? Kutfiaruzne aim kiltittukin pinara.
(Minmika walkwaritmikasha kiwainta? ;Minmika izmumika namta?

37 Kamtamne kaizta:

—Walkwaritmikasha kiwainmikane izmumika namta.

Jesusne ussa kaizta:

—1t kit kawarain kitpa.

Jestisne Mariakas Martakas aizpihshpa yalta naptu

38 Miwara imtuasmin, Jesusne ainki pipulura napta. Suane ashampane, Marta
muntitmikane, uzta. Usne yal Jestista nammilara. 3° Martawa aizpihshne Marfa muntit.
Mariane, Jesuspa mittikin at kit uzta, Jesis kamtamtu aizpa mina. 40 Mane Martane
kwisha patka akwa, Jeststa azain it kit kaizta:

—Anpat. Aune akkwan kal mijmakpas. Ap aizpihshne nawa chihkara, wan kal kinpa.
(Wat ki? “Nawa kiwaincha,” kizti.

41 Anpatne ussa sinkara:

—Marta. Nu kwisha kal mij akwa, nune kwisha patka i. Chikas wantain kimtukas,
42 nune chiwazha we kimtu. Mariane nu we kimtu aizpa narit. Na kamtamtu aizpa
mimtu. Minminkas sun ussa nakasachi.

11

Jestisne kammuruza Diosta paikwan kamtanamtu
(Mt 6.9-15; 7.7-11)
1 Mamaz payu Jesisne mamaz nankin Diosta paikumtuazi. Paikwatpane, maza

kammumikane ussa kaizta:
—Anpat. Juanne paifia kammuruza paikwan kamtanara. Kawarain aumiza paikwan

kamtazhain, kizta.
2 Usne usparuza ka kiznara:

—Paikumtune, ka kiztain:
“Au Taitta, nu chiyura uztu akwa,

nu sinam akwa, aune nua wakpuj waintumakpas.
Apain anka, awaruza ininnana.
3 Payu aizpa aumiza kumira kwinchain.
4 Au kwail kirit aizpa wat kulnazhain.
Kawarain aune aumiza kwail kirittuza wat kulnamtumakpas.
Aumiza kiwainchain, kwail kimanpa.”

5-6 Suasne usne ma pitchin usparuza kaiznara: “Sunkana na paramtu aizpa mintain.
Mamazpa izmumikane paifia yalta kakwamta attishtas pianara. Usne chinkas mijchi,
atmikasha kwinna. Suasmesa usne kasha uzmikasha it kit ka kizta: ‘Kutha pan
nammilazha, ap izmumikasha kwinna.” 7 Sun kasha uzmumikane paifia yal ayuktas,
;chima sinkanazi? Sunkana kizmanazi: ‘Nawa aizapmun. Pijta siptit akwa, ap pashpakas
nakas pittamtuas. Nane pan nammilan kuhsaksachish. ;Usne sunkana kiznasa?’
8 Sunkana kizmanazi. Ap kasha uzmikasha nawa pan nammilan kuhsshitchikas, usne
kuhsak kit chiwazha pan nammilanazi, na akwan piji paikwara akwa. 9 Umiza ka
kiznamtus. Chiwazha wekane, paikwarain, Dios uruza milananapa. Chiwazha saishitne,
sairain. Pijtakin parakane, Diosne pijta chihtnazi. 10 Minpazha chiwazha paikwatne,
sapnazi. Minpazha chiwazha sairane, sainazi. Minpazha pijtakin kuztane, Diosne
usparuza pijta chihnazi.

11 Uruzpain papihsh wai. Painkul papihshta pishkaru paikwatne, ;papihshne ussa
kamta kwinnasa? Kamta kwinmanazi. 12 Painkul papihshta aral wipu paikwatne,
(papihshne ussa tuil tuil kwinnasa? Tuil tuil kwinmanazi. 13 Mane une, kwail
kimturuzne, chiwazha wat aizpa pashpara milashinanazi. Chiyuras Papihshne chiwazha

anza wat milan uruza milananazi. U ussa paikukane, usne paifia Sinam Izpulne uruza
milananazi.”

Jestisne saliz puznintu
(Mt 12.22-30; Mr 3.20-27)

14 Saliz mikain ampura piztit akwa, an ampune parakain parit. Jesuds salizta puzn-
intawane, ampune paramizta. Awane sun akwa iztaspaarit. 15 Sun akwa, minpazha
ka kizara: “Usne salizta puzninmiztu, Beelzebu ussa kiwaintu akwa. Beelzebune saliz
ininmika i.”

16 Ussa izamtuasmin, mamaztuzne ussa ka kaizara:

—Chiwazha chiyuras iztasparit kal izninchain. 17 Jesusne uspa minflamta aizpa
nijkul kit usparuza ka kaiznara: “Wan gobierno awa usparuzpain waya kimtune, wan
pailtinazi. Suasmesa uspa kal kiarit aizpa kaarinazi. 18 Kawarain Satands paifa salizkasa
waya kimtune, paifia gobiernone pailtinazi. Une na salizta Beelzebti akwa puznintit

kizamtu. Nil chi kizara akwa, nane uruza sun kiznarau. 19 Na saliztuza Beelzebt akwa
puzninmiztane, ;Minma u kanpamtuza kiwainamtui salizta puzninnapa? Beelzebt

usparuza sun kinpa kiwainnarachi akwa, une miz kiamtu, Beelzebti nawa mizurainkas
kiwaintachi akwa. U kanpamtuzne uruza ‘nilchi kiamtu’ kiznanazi. 20 Dios nawa salizta
puzninna kiwaintane, une Dios uruza ininnashimtu piankamashina.

21 Tinta yalpamika wantain watsarit mijne, paifa yal wat iztune, usne kalpain uz kit
wan watsanazi. 22 Mamaz anza tintamika uskasa waya kikane, ussa anupparawane, usne
us mij aizpa nakanazi, waya kimanpa.

23 Minpazha nawa kanpamtukine, nakasa aliz i. Usne Diablora kanpamtu. Minpazha
nawa awa wanmaknintukine, usne paimpa ininnamtu, awa nawa amanpa.”

Kwail salizne awara mamasa kailtu
(Mt 12.43-45)

24 “Kwail saliz awaras puznintawane, salizne uzmura chat kit kwaizkulna saimtu.
Kwaizkulsachi akwa, ka mintu: ‘Na sunmin ampuras puztitkas, nane mamasa ampurain
kailmiztus.” 25 Kailtawane, salizne ampura iztu. Maza yal pishkaritkana iztit. Watsarit
iztit. 26 Suasne sun salizne it kit an siete anza kwail saliz karamtu. Ussa pizat kit nappara,
sua uzana. An fiancha ampune naizta. An kwizta ampune anza akkwan naizmiznazi.”

Wat kultumika
27 Jesus sun kaiztuasmin, maza ashampane usparuzpain ussa tinta kwian kit kaizta:
—Diosne nua pija warammikashakas nua kawiramikashakas wat kulnazi.
28 Jesusne kaizta:
—Dios pit mimturuzkas Dios kaizta aizpa kimturuzkas anza akkwan wat kulanazi, Dios
kuruntu aizpa miamtu akwa.

Awane Jeststa paikuamtu, chiwazha watsal iztasparit kal kinpa
(Mt 12.38-42; Mr 8.12)

29 Akkwan awa wanmakkakane, Jesisne usparuza ka kaiznamizta: “Ma uztuzne kwail
kiamtu, chiwazha iztasparit kal sayamtu akwa. Une sun izamanazi. Diosne uruza
Jondsta kirit aizpakana annanazi. 3° Jondsne Ninive pipulura uztuza Dios pit kainanara.
Kawarain Ampu namtitmikane ma uztuza Dios pit kainanamtu. 3! An iamin katsa mikwa
ashampane mamaz attish suras Salomén tukin, Israelpa katsa mikwakin, ara, paifia
wat pit pian aizpa mina. Ilnamtu payu taizkane, Diosne ma payu uztuza kwail kiamtu
kiznanazi. Sun ashampane kawarain kaiznanazi. Iztain. Nane Saloménkin anza tinta ish.
32 [lnamtu payu taizkane, Ninive pipulura uztuzne ma uztuza kwail kiamtu kiznanazi.
Jonds usparuza Dios pit kaiznarawane, uspane miat kit maizat kit kwail kiashitchi. Mane
nane Jondaskin anza tinta ish.”

Alampara putmu
(Mt 5.15; 6.22, 23)

33 “Alampara puttawane, minminkas pilkulta puinsachi, timkasa paltakain. Putmu-
mikane alampara kwashta kanmu, napmuruz kai izanapa. 34 U kasune alamparakana i,
wan kai izanapa. Kasu watne, wan kai iztu. Kasu kwailne, wan kai izsachi. 35 Katmizna,
watmin na kaiztu aizpa mirain, watmin piankamanapa. 3¢ Alampara aizkane, u kai
izamtu. Kawarain na kaizta aizpa mimtuzne wat piankamanazi, kwail kiamanazi.”

Jestisne Fariseo awaruzakas Moisés kaizta aizpa kamtamtuzakas kwinta kinamtu
(Mt 23.1-36; Mr 12.38-40; Lc 20.45-47)

37 Jests kwinta kitpane, Fariseo awane Jeststa paikwara, uskasa kwan. tpane, yalta
nap kit mishari uzta. 38 Fariseo awane iztaspara, Jests an fiancha paifia chihti kittachi
akwa. 39 Anpatne ussa kaizta:

—U Fariseo awaruzne tasakas pilattukas isalpara kittamtu. tsalpara kittamtukas, une
ayukta kittamtuchi. U walkumtu aizpakas u kwail kimtu aizpakas kaijchura wa. Sun
kwailne u kaijchuras puzamtu. 4° Une wat minfiamtuchi. Une timpawazha mai. Wan
saritmikane isalparakas ayuktakas sarit. 41 Ayuktain kiharawane, une puizara milashina.
Suasne u wan kiamtu aizpa sinam namanazi.

42U Fariseo awaruzne tayalat kit kwisha naizanazi. Chiwazha diez mijne, une maza
Diosta milamtu. Une chiankwa kihkas, immu pihshkas, wat kihkas mijam. Diez mijne,

une maza Diosta milamtu. Sunne wat. Sun kiamtuasmin, awaruzakas wat kiarawa. U
chiwazha mij aizpa Diosta milamtuasmin, ussa pashiarawa. Une masain paasas kiarawa.

43 U Fariseo awaruzne tayalat kit naizanazi. Une kammu yalta an wat uzmura
uzshiamtu. Une pipulu paizkara iashimtu, awa u chihtira putchunnanapa.

44U Moisés kaizta aizpa kamtamtuzkas Fariseo awaruzkas na kuruntu aizpa mizhain.
Uruz awa iztakin wat awakana izninnamtukas, une fanta kiamtu. Une tayalat kit

naizanazi. Une kamkin awa iritkana mai. Awa irit kammukin izasachi akwa, awane
isalpara chaamtu, wan kwail ayukta pianchi akwa.

45 Moisés kaizta aizpa kamtammikane ussa ka sinkara:

—Kamtam. Sun kiztuasmin, nune aumizakas pilchanamtu.

46 Jesuisne sinkara:

—U kamtamturuzne tayalat kit naizanazi. Une wan awaruza kwisha akkwan inim
ininamtu, u pashit aizpa kianapa. Une usparuza kiwainamtuchi, u inintu aizpa kianapa.

47 Une tayalat kit naizanazi. U Dios kainammtuza kamanapa yal saarakas, uruzpa an
flancha papihshtuzne Dios pit kainammtuza piantanara. 48 Une uspa kiarit aizpa pian.
Une uspa kiarit aizpa nijkulara. Uspa Dios kainammtuza piantarawane, une uspa kamkin
yal saamiztu.

49 Katmizna Diosne nil min kit ka parit: “Nane uruza Dios pit kainammtuzakas
inintaruzakas ininnanash. Uspane, u irit Judio papihshtuzne, Dios pit kainammtuza
piantananazi. Mazantuza naizninnanazi.” 5° Dios au sura sarakima, awane Dios pit
kainammtuza piantanat kit kwail kinarit. Diosne ma uzturuza kwail kiarit kiznat kit
usparuza culpa kinashina. 5! Sun Judio awane Abelkis Zacarfastakima piantara. Uspane
unam misharikin kasha Dios yalta piantaara. Nakas watcha kaiznamtus. Ma uztuzne
culpa mijanazi, Dios pit kainammturuza piantana nijkulamtu akwa. Diosne uruza “kwail
kiare” kiznanazi.

52U Dios kaizta aizpa kamtamtuzne naizarinazi. Awaruza kiwainshinakas, une
Diospa piankamtu aizpa puintit mijazi, mamaztuza Dios pit piankamamanpa. U Diosta
piankamshimtuchiasmin, une Diosta piankamshimturuza kiwainamtuchi.

53 Jesus yaltas puztuasmin, Moisés parit aizpa kamtamtuzkas Fariseo awaruzkas ussa
kwisha aliz kulat kit ussa akkwan mimaara, 54 akkwan tuntu kwinta kinpa, chiwazha
kwail kizna kininnapa.

12

Fariseo awaruz kamtamtu aizpa watchi

1 Kwisha akkwan mil awa wanmakkamtuasmin, uspane usparuzain mittikin kul-
namizta. Suasne Jesusne kammuruza ka kaiznamizta: “Wat uzizanaka. Fariseo awakana
namman. Wat paramtukas, uspane wat kiamtuchi. Uspa kaijchune kwail i. 2 Awane
chiwazha paltarit aizpa izanazi. Awane chiwazha puintit mij aizpa sun ukkat kit
piankamanazi. 3 U chiwazha amtawara kaizarane, awane payuwara mianazi. Chiwazha
impara imparain paimpa nankin kaiztane, mamazne yal kwashtas kwiannazi, wan awa
mianapa.

Minpazhara ishkuatpamakpas
(Mt 10.26-31)

4 “Nane uruza, ap izmuruza, kaiznamtus. Uruza piantamturuza ishkuman. Uruza
piantarawane, uspane an kwizta u izpulta an kiasachi. 5 Nane umiza kurun-
nanash, mazainta, Diosta ishkwanpa. Uruza piantashinamikashakas, u izpul inta
kiakpinshinamikashakas ishkwarain. Mamasa watcha kaiztus; ussa ishkwarain.

¢ Cinco chitchu paas pialminkasa painim. Diosne mazain chitchuin mainkain. 7 Diosne
u wan ash kizpura waj aizpa wintit. Katmizna une ishkuman, Dios uruza akkwan
chitchukin anza pashinamtu akwa.”

Jestisne kammuruza kurunamtu, mitsal kiamanpa
(Mt 10.32-33; 12.32; 10.19-20)
8 “Umiza kaiznamtus. Minpazha wan awara ‘nane Diosta pianish’ kiztane, Ampu
namtitmikane ussa pianish Diospa dngel iztukin kaiznazi. ° Sunkana minpazha wan
awara ‘nane Diosta pianchish’ kiztane, nane ussa pianchish Diospa dngel iztukin

kaiznash.
10 Minpazha Dios Painkulta kwalil kiztane, paifia kwail wat kulnashina. Sunkanain

minpazha Dios Izpulta kwail kiztane, paifia kwail wat kulmanazi.

11 Awane uruza Dios yalkin kamtamtuzakas, katsa mikwaruzakas, mamaz mikwaruza-
kas tain milnanazi, uruza naizninnanapa. U miza pakpana minman. U miza kaizna
minman. 12 Sun urarain Diospa Izpulne uruza sinkara aizpa kamtananazi.”

Kwazpamika

13 Mazane awaruztas Jesusta kaizta:

—Kamtam, ap afiara ap pitti su nail milazha kizti.

lJestsne ussa kaizta:

—Minminkas nawa sun su nailnapa chihkatchi.

15 Usne usparuza kaiznara:

—Iztain. Mamazpa pashiman. Kwazpamika akkwan chiwazha mijkas, usne us mij akwa
an akkwan payukima uzsachi.

16 Suasne usne usparuza kamtam kwinta kaiznara: “Paifia sura pippa maltawane,
kwazpamikane paktu payura akkwan pippa pakta. 17 Usne usmin ka minta: ‘;Chima
kinpai? Nane minta pippa watsam chinkas mijchish.” 18 Usmin kaizta: ‘Sunkana sanash.
Ainki watsam yal azpiantawane, an katsa watsam yal sanash. Suasne wan pippakas wan
chiwazha mij aizpakas sua watsanash. 1° Suasne apminpain kaiznash: “Nane kwisha
kwazpa ish. Nane na mij aizpakasa akwan afiokima uznash. Kwaizkul kit chiwazha kwat
kit wat kulnash.”’ 20 Suasne Diosne ussa kaizta: ‘Wat pianchi. Nune timpa awa i. An
amtain irinazi. Irawane, ;Minma up watsarit aizpa sapmilnasa?” 2! Sunkanain an ampura
kirinazi. Kwazpa awane, usmin watsat mijmikane, wan kaarinazi. Chiwazha Dios pashit
aizpa kimtuchimikakas wan karinazi.”

Diosne paifia kwalta kiwainamtu
(Mt 6.25-34)

22 Sun kaiztawane, Jesusne paifia kammuruza kaiznara: “Uruza kaiznamtus: U
we kumtu aizpakas chi minman. U we pin kuamtu aizpa chi minman. 23 Uznane
kumirakin anza tinta i. Awane pinkin anza tinta i. 24 Katsa chitchuwa mintain. Uspane
pippa wakain. Pippa wat pakkain. Uspane iranchukas katsa watsam yalkas sakain.

Diosne usparuza kwinamtu. Une chitchukin anza tinta i. 25 Minminkas usmin an aks
namninsachi. 26 Sun pitchin kisachi akwa, une an akkwan chiwazha minman.

27Wishta mintain. Miza chikkamtu iztain. Wishne pilta kal kikain. Wishne pin sakain.
Watcha uruza kaiznamtus. Saloménne kwisha watsal pin kwarakas, an wishne Salomén
pinkin anza watsal iztit. 28 Diosne ma payu pitta pilta watsal kwiznintu. Kuntawane,
azain nain kit pulchaktat kit inta impaktarim. U Diosta we nijkulamtukas, Diosne umiza

wishkin anza watsal izninnanazi. 29 Katmizna, wanta mintuasmin, ishkuman. Sunkana
miman: ‘;Chi kumirama kwanpai? ;Chi kwazima kwanpai?’ 30 Wan an sura uzturuzne

chiwazha wan wa aizpa sayamtu. U Dios Taittane u we aizpa pian. 3! Sun akwa, une
an fiancha Diosta sayarawa, uruza ininnanapa. An kwizta Diosne u we aizpa uruza
milananazi.”

Chiyura kwazpa kultu
(Mt 6.19-21)
32“Uruz ap pirikukana namarit akwa, ishkuman. U Taitta Diosne uruza kiwainnanazi,
uskasa ininna. 33 Chiwazha mij aizpa painintain. Puizaruza milanarain. Sunkana
kimturuzne chiyura kwazpa kulanazi. Suane u pial tuh watsarawa. Suane walkumtuzne
asachi. Suane kiriyukas tuh titsachi. 34 Chiyura kwazpa kulturuzne chiyuwa minfianazi,
sua uzshiamtu akwa.”

Wan kapal watsarawa

35 “Wan pin kwat kit watsarain, kal kin. Alampara put unatpa. 3¢ Une wat
kiwainmikakanain uztain. Anpat pishtaras amtuasmin, une tiriz kit ussa izarawa. At
kit pijtakin piannapkane, masain wan pijta chihshina. 37 Kiwaintuzne izarawa, uspa
anpatta izna. Sun kitne, wat kulanazi. Watcha kaiznamtus. Sun kapal sarittuzne,
ussa izmuruzne, anpatpa uzmura uzanazi. Uspa anpatne usparuza mishari kumira
nailnanazi. 38 Anpatta tirizamtuasmin, watsarit izmuruzne wat kulanazi, kakwamtakima
tilawainkimakas tirizarakas. 3° An piankamtain. Walkum akane, yalpamikane sun urara
piankamsachi. Sun ura piankamtane, izkul kit yal watsashina, walkum napmanpa.
40 Kawarain, une wan kapal sarain. Ampu namtitmikane u tirizamtuchi payura anazi.”

Wat kiwainmikakas kwail kiwainmikakas
(Mt 24.45-51)

41Pedrone ussa mimara:

—Anpat, ;jAumiza sun kamtam kwinta kaiznamtukish? ;Wan awaruza kaiznamtukish?

42 Anpatne kaiznara: “Une wat kiwaintuza namtain, yalpamika inintu aizpa kianapa.
Yalpamikane wat kiwainmumikasha wan kal chihkamtu, wantuza kumira nailnana.
43 Kiwainmikane wat kulnazi, yalpamika kaizta aizpa sarane. Akane, yalpamikane us ka
kimtu aizpa iznazi. 44 Watcha kaiznamtus. Kwiztane yalpamikane wan mij aizpa ussa
chihkanazi. 4> Sunkana kiwainmumikane usmin ka min kit kaiznazi: ‘Ap anpatne azain
kailtuchi.” Suasne usne ampu kiwaintuzakas ashampa kiwaintuzakas aim kiamiztu. Usne
akkwan kumira kwat kit chappi kumiztu, pinakima. 46 Kiwainmikane anpat kailtu payura
pianchi. Anpatne sun kiwainmika tiriztuchi payura anazi. Katmizna yalpamika akane,
yalpamikane ussa tinta ilnazi, mimtuchiruzkasa puranpa.

47 Kiwainmikane anpat inintu aizpa wat pian. Anpat kaizta aizpa kitchine, wan kapal
sarachine, anpatne ussa tinta ilnazi. 4¢ Anpat kaizta aizpa pianchimikane an we ilnanazi.
Dios minpazhara akkwan milatne, Diosne ussa paikumtu, an akkwan kailninna. Dios
minpazhara akkwan chihkatne, usne ussa an akkwan paikwannazi.”

Jesuisne awaruza nailninnamtu
(Mt 10.34-36)
49 “Nane an sura arau, wan awara ilnana. Nane sun awara me naiznamtu pashiras.

50 Au sukin uztuza naizarachasmin, nane kwisha naiznash, wan kinkima. 5! Une ka
minfiamtu: ‘Nane an sura arau, wan awa kalpain uzanapa.” Sunpa akwa atchish. Nane

arau, awaruza nailnana. 52 Makismin maza kwalne usparuzain waya kianazi. Kutiiaruzne

paaskasa waya kianazi. Paasne kutfiaruza waya kianazi. Cincoruzne paimpa naiyanazi.
53 Papihshne painkulta waya kinazi. Painkulne papihshta waya kinazi. Akkuhshne
pashura waya kinazi. Pashune akkuhshta waya kinazi. Suegrane pashu kiznara waya
kinazi. Pashu kiznane suegrara waya kinazi.”

Akkwan awara paranamtu
(Mt 16.1-4; Mr 8.11-13)
54Jestsne akkwan awaruzakas kaiznara: “Wanish sipkane, ma payu alu kinazi. Suasne
alu kimiztu. 55 Inkwa pakane, pdn malkane, i kinazi. Suasne i kimtu. 56 U ‘au
piankamtumakpas’ kizamtukas, une wat piankamtuchi. Une suwakas chiyuwakas iznin
kit wat pian. Sunkana mane une Dios ukin kimtu aizpa wat piankamamtuchi.”

Une aliz awara wat kirain
(Mt 5.25-26)

57 “Une uruzpain nil min kit nil aizpa narawa. 58 Sunkana kirain. Katsa mikwara
miwara intazasmin, nune nammilatmikasha pui aizpa kailnintawa. Pui aizpa kailnin-
tukine, nammilatmikane nua katsa mikwara tain inazi. Katsa mikwane nua policlawara
chihkanazi. Policia awane nua kajchira sipnazi. 59 Watcha kaiznamtus. Nune kajchiras
puzmanazi, wan pui aizpa tanakima.”

13

Kwail kirit aizpa maiztawa

1Sun payurain minpazha Jesusta ka kizara:

—Galilea suras ampuruzne wakara kaarat kit piantara, Diosta milan. Suane Pilatone
usparuza piantaninnarit. Sunkana usne uspa aimpikas wakara aimpikas naarit, kizara.

2 Jestsne usparuza sinkanara: “;Chima minflamtu une? Galilea suras irittuzne,
¢mamaz Galilea awakin anza akkwan kwail kiaritki? 3 Uspane an akkwan kwail kiarachi.
Une kwail kiarit aizpa maiztachine, kawarain une iarinazi. * An kwiztane katsa uk yal
kihsh nain kit diez y ocho Siloé awaruza appara. ;Chi minflamtu une? Irittuzne mamaz
Jerusalén awakin ;janza akkwan kwail kiaritki? 5 An akkwan kwail kiarachi. Une u kwail
kirit aizpa maizamtukine, une kawarain iarinazi.”

Higuera ti wamtuchi kamtam kwinta
6Jestsne sun kamtam kwinta kainanara: “Ampune higuera ti warit mij wankail saura.
Tira pippa saina ikane, chinkas sairachi. 7 Suasne usne wankail sau kal kimmikasha
kaizta: ‘Izti. Kutfa afioin sun higuera tira at kit pippa sairau. Chinkas saimas. Ti
kwaari. Kainsih kun.” & Kal kimmikane ussa sinkara: ‘Anpat, mamaz afiokima kawininti.
Ti kwalkin pil kihtawane, nane wakara pi winnash, kawinapa. ° Mamaz afiora pippa
wamtune, an wari. Pippa wammakane, suasne ti kwaarawa.” ”

Jesusne sumtitmin chamtu ashampara kakulnintu

10 Suasne kwaizkulmu payura Jestisne kammu yalta kamtanamizta. 11 Suane saliz piztit
ashampane tuara. Salizne ussa nil kunsachi panintit. Diez y ocho afiokima sumtitmin
chamtu akwa, usmin nil sasachi. 12 Ussa izkane, Jestsne ussa akwat kit kaizta:

—Ashampa, up ishtu kakulti.

13 Suasne paifia chihti ussa paamtuasmin, sun urain usne nil kun kit Diosta kaizta:
“Nune kwisha wari.” 14 Kammu yal ininmikane Jeststa pilchapuzta, Jests kwaizkulmu
payura kakulnintit akwa. Usne awaruza kaiznara:

—Seis payukima kal kitpamakpas.  Seis payukima ishturuza kakulnintawa.
Kwaizkulmu payura kakulninkain, kiznara.

15 Suasne Jesusne ussa sinkara:

—Nune kwail minfiamtu. Wat pit paratkas, nune wat kimtuchi. Up wakarakas mulakas
pitmu yaltas chihtawane, nune kwaizkulmu payura kwazira taina im, kwazi kwinna.
16 An ashampane Abrahampa kwal i. Satandsne diez y ocho afiokima sun ishtukasa ussa
kuhtit mijara. ;An kwaizkulmu payura sun ishtumikasha kakulninshinaki?

17 Jestis sun kiztawane, ussa aliztuzne mitsal kiamizta. Jesds wat kal kit aizpa
izarawane, mamaz awaruzne wat kulara.

Mostaza pippa kamtam kwinta
(Mt 13.31-32; Mr 4.30-32)

18 Suasne Jesusne kamtam kwinta kaiznara: “Nane umiza an kamtam kwinta
kainanamtus, miza Dios awaruza ininnamtu piankamanapa. 19 Dios kishimtu aizpa
mostaza pippakana i. Ampune sun pippa paifia pilta wara. Warawane, chik kit katsa
ti kunta. Akkwan chitchune aat kit ti tailpurara yal saara.”

Kifia kamtam kwinta
(Mt 13.33)
20 Mamasa kaiznara: “Nane umiza an kamtam kwinta kainammtus, miza Dios
ininnamtu miaiznapa. 2! Dios kishimtu aizpa kifiakana i. Ashampane kutfia harina

wazkasa pitchin kifiakasa nara, wan harina sulnin kit pan sana.”
Aiz pijta
(Mt 7.13-14, 21-23)
22Jerusalén pipulurakima imtuasmin, Jestsne ainki pipulurakas katsa pipulurakas nap
kit awara kamtanara. 23 Minpazha ussa mimara:
—Anpat. ;Diosne akkwan awara watsat milnanasa?

Usne ussa kaizta:
24 —Sip pijtakin, Dios inintukin, sait kit naptawa. An kaiznamtus. Akkwan awane

napnash minfiamturuzne nappamanazi. 2> Yalpamika kuhstawane, usne pijta sip kit
kuhtu. Pianamal panaruzne, pijtakin piannap kit Anpatta ka kaizanazi: “Pijta chihti”.
Usne usparuza sinkananazi: “Nane u mintas mai pianchish. Nane umiza mama

wanmaltachish.” 26 Suasne une ussa kaizamiznazi: “Aune nukasa kuwiznashi. Nune
aumiza au pipulura kamtanara.” 27 Usne kaiznanazi: “Umiza kaiznamtus. Nane u mintas

mai pianchish. Mane uruza mama wanmaltachish. Paimpa irain. Une wan kwail kimtuz
mai.” 28 Suasne une Abrahamtakas Isaactakas Jacobtakas Dios pit kamtamtuzakas Dios
inintukin izanazi. Tas kiakpintawane, uruzne azat kit sula sit sit kiamiznazi, uspakasa
uzsachi akwa. 29 Akkwan awane pan payapmumal suraskas pan puzmumal suraskas wan
suraskas aanazi, Dios inintukin uzana. 30 Iztain, Kwizta kanpamtuzne an fiancha ianazi.
An fiancha pianattuzne kwizpa kanpaanazi.

Jestisne Jerusalén pipulu akwa aztu

(Mt 23.37-39)
31 Sun payuin minpazha Fariseo awane aat kit Jeststa kaizara:
—Akkis imizti, Herodes nua piantashimtu akwa.

32 Usne kaiznara:
—Herodesne inkal kwizakana i. Ussa it kit ka kiztain: “Miri. Makas tilawakas saliz
puzninmiztus. Ishturuza kakulninnamtus. Mamaz payura ap kal pailtinash.” 33 Sunkana

nane makas tilawakas kazilakas imiztawash, ap kal pailnakima. An fiamin Dios pit
kainammtuzne Jerusalén pipulura iara. Nakas Jerusalén pipulura irawash.

34 Jerusalén pipulu uztuzne Dios pit kainammtuza piantaara. Une Dios inintaruza uk
kiat kit piantaara. Aral kam kwaj kwaj kiztawane, paifia pashpane ilsihman ayukmal
nap uzarim. Kawarain nane uruza akwanat kit wanmakninnashirau. Sunkana une
nawa wanmakkashitchi. 35 Iztain. Diosne uruza kwayarinazi, paimpa uzanapa, kwairit
yalkana. Mamasa umiza kaiznamtus. Une akwan payukima nawa izamanazi. Mamaz
payura u nawa izakane, une ka kaizanazi: “Nune kwisha wari. Diosne nua ininta.”® Sun
kizarawane, mamasa une nawa izarinazi.

14

Jestisne kiparit ampura kakulninta

o 13:35 Sal 118.26

1 Maza kwaizkulmu payura Jesusne Fariseo ininmikawa yalta kwan irit. Mamaztuzne
us kimtu aizpa izara. 2 Suane Jesus iztakin kiparit ampune tuara. 3 Jesisne Moisés parit
aizpa kamtamtuzakas Fariseo awaruzakas mimanara:

—;Kwaizkulmu payura ishtura kakulninshinaki? mimanara.

4 Uspane pufiain paarit. Suasne ussa piz kit parawane, Jestsne ishtura kakulnin kit
paifia yalta ininta. 5Jesisne usparuza mimanara:

—Up painkulkas up wakarakas kwaizkulmu payura pi kulta taiztane, sun urain, sun
kwaizkulmu payura une ussa pil kultas tainnaknazi.

¢ Uspane chinkas sinkamanamarit.

Kasara kin pishta
7 Pishtara akwattuzne ayukta nappat kit an wat uzmuruza naara. Jesus akwattuz an
wat uzmukin naarit iztawane, Jesisne an kamtam kwinta kaiznara: &2 “Minpazha nua
kasara kin pishta akwanakane, an wat uzmu naritkin uzman. Nukin anza tinta ampu
akane, akwatmikane it kit nua kaizshina: ‘An anza tinta awane up uzmu naritkin uznazi.’
Sun uzmukis puztawane, nune mitsal kinazi, mamaz an we uzmura nana saimtuasmin.
10 Sunkana minpazha nua pishtara akwanakane, it kit minpa uzmura uztawa. Nu minpa

uzmura uztuasmin, akwatmikane ka kizshinai: ‘Izmuruz. An wat uzmura uztain.” Suasne
wan akwarittuzne nuwa anza tinta i minflamiznazi. 11 Minpazha ussain anza tinta

namtashitne, Diosne ussa an we tinta namnintinazi.”
12Jestisne an akwatmikasha kaizta:

—Paizka payurakas nashkarakas kumira kwinnakane, izmuruzakas aimpihshtuzakas
kwaltuzakas kwazparuza akwanamun, uspa nua kwan akwanashimtu akwa. Maizta
maizta kuanazi. 13 Sunkana pishta kumira sarane, puizaruzakas, chasachi inturuzakas,
mitti kwailtuzakas, kasu siptittuzakas akwanarain. !4 Sun kitne, une wat kulanazi.
Uspane ukasa kumira maizasachi. Diosne wat uztuza kuhsninnanazi. Sun kuhstu payura
Diosne umiza chiwazha milnanazi, nukasa chinkas maizsachiruza pishtara akwanarit
akwa.

Katsa pishta kamtam kwinta
(Mt 22.1-10)

15 Mazane Jesuskasa misharikin uzta. Us Jesus kaizta aizpa mirawane, ussa kaizta:

—Kumira kumtumikane Dios inintukin wat kulnazi.

16 Jestisne ussa sinkara:

—Maza ampune kwisha akkwan kumira sanin kit akkwan awara akwaninnara.
17 Kumira kumtu urara usne paifia kiwaintuza akwarittuza ininnara ka kizna: “Arain.
Kumira kapal sarit. Kwanpain.” 18 Sunkana wanne “nane asachish” kizamizta. An
fanchamikane kiwainmikasha ka kaizta: “Nane mamaz su pairau. Nane izna irimtus.
Imtukine, up anpatta paikwatpa, nawa wat kulnapa.” 19 Mamazkas kaizta: “Nane
diez wakara pairau. Nane usparuza izna irimtus, kal kiamtuasmin. imtukine, up
anpatta paikwatpa, nawa wat kulnapa.” 20 Mamazkas kaizta: “Mamin nane ashampakasa
kasara kirau. Katmizna nane isachish.” 21 Suasne kiwainmikane paifia anpatta it
kit sun awa sinkara aizpa piankamninta. Suasne yalpamikane usparuza aliz pat kit
kiwainmikasha kaizta: “Azain pipulura katsa miwarakas ainki miwarakas itpa. Tas
puizaruzakas, chasachi inturuzakas, mitti kwailtuzakas, kasu siptittuzakas, yaltakima
kararain, kuanapa.” 22Kiwainmika tas kailtawane, kaizta: “Anpat. Nu kaizta aizpa kirau.
Mama nan wai.” 23 Anpatne kiwainmikasha kaizta: “Attish miwara ainki miwara it kit
awara akwanat kit kararain, ap yalta akkwan awa punanapa. 24 Nane umiza kaiznamtus.
An fiancha akwattuzne na kumira sarit aizpa kuamanazi.”

Katmizna an fiancha pishtara akwattuzne Diosta saptuchiruzkana mai, anpatpa
pishtara iarachi akwa.

Jestispa kanpammika
(Mt 10.37-38)

25 Akkwan awane ussa kanpaara. Jestsne puij kit usparuza kaiznara: 26 “Minpazha
ap kanpammika namshitne, usne nawa mamazpakin an akkwan pashitpa. Usne paifia
papihshtakas akkuhshtakas ashamparakas pashparakas aimpihshtakas kwampihshtakas
usminkas an we pashitpa. Usparuza nakin an pashimtumikane ap kammumika
namsachi. 27 Ap kanpammikane nakana naizshitchine, ap kammumika namsachi.
28 Minpazha katsa yal min kit sashitne, usne an fiancha yawa muin wian iztu. Usne
usmin mimamtu: ‘;Kapal pailnapain mijish?’ 2° Wan wiantuchine, yal sana masarawane,
wan yal pailmanamtikane, wan awane sun izat kit yal sammikasha ishananazi. 30Ka
kaizanazi: ‘Yal sana masaramikane, yal pailmanamtit.” 3! An mirain. Katsa mikwane
mamaz katsa mikwara waya kishitne, an fiancha usne ka min kit mimamtu: ‘Mamaz
katsa mikwa veinte mil awa mijne, ;nane diez mil awakasa waya kitne, kana kishinasa?’
32 Kana kimanamtikane, mamaz katsa mikwa attishtas amtuasmin, usne paifia pit inin
kit ussa paikumtu, izmuruz namnapa, waya kiamanpa. 33 Katmizna, minpazha wan mij
aizpa chihkamtukine, usne ap kanpammika namsachi.”

Kwail fiam
(Mt 5.13; Mr 9.50)
34“Nawa kanpamtuchimakane tih iamkana i. Mane fiamne wari. Sunkana tih fiamne,
mamasa fiam kulsachi. 3> Kwail iamne chiwa palichi. Awane sun kiakpintim. U kail waj
akwa, na kaiztu aizpa mirain.”

15

Piriku karit kamtam kwinta
(Mt 18.10-14)
1 Wan Roma gobierno pial sapmuruzkas wan kwail kimtuzkas Jeststa kashara wan-
makkara, ussa miana. 2 Fariseo awakas Moisés parit aizpa kamtamtuzkas Jesusta kwail

kizat kit kaizara:
—An ampune kwail kimturuza akwanamtu, uspakasa kwan.

3 Suasne Jestusne an kamtam kwinta kaiznara: 4 “Minpazha cien piriku mijazi. Maza
pirikune inkalpara karit. Noventa y nueve piriku chihkarawane, pirikuwamikane imtu,
piriku karitta sainakima. > Pirikura sairawane, usne watsal kul kit sail waktamta tanak
kit mumtu. ¢ Yalta pianatpane, usne izmuruzakas makis uzturuzakas akwanat kit
kaiznamtu: ‘Nakasa wat kularawa. Nane an piriku karitta sairau.” 7 Kawarain kaiznamtus.
Kwail kimmika paifia kwail kirit aizpa maizta akwa, chiyura uztuzne an wat kulanazi.
Akkwan awa uspa kwail kiarit aizpa maizashimtuchine, chiyura uztuzne wat kulasachi.”

Pial karit kamtam kwinta
8 “Maza ashampane diez pial mijazi. Maza pial karitne, usne impil put kit yal pishkat

kit pial saimtu, wanmalnakima. °Pial wanmaltawane, usne izmuruzakas kasha uztuzakas
akwanat kit kaiznamtu: ‘Nakasa wat kultain. Nane sun pial karit aizpa wanmaltau.’
10 Kawarain kaiznamtus. Diospa dngeltuzne wat kulanazi, kwail kitmika paina kwail kirit
aizpa maiztane.”

Painkulne papihshpa yalkis imtu kamtam kwinta

11 Jestisne mamaz kamtam kwinta kaiznara: “Maza ampune paas painkulkasa uzta.
12 An ainkimikane papihshta kaizta: ‘Taitta. Nawa paimpa su milazha. Papihshne
uspa paasta sukas chiwazha saptu aizpakas milanara.” 13 Akkwan payu chikima an
ainkimikane paifia wan su painin kit attish sura imizta. Kwail kimtu uztuasmin, pane
usne paifia su painintit pial wan pailta. 14 Wan pial mij aizpa pailtawane, chinkas mijchi
kirit. Pane kumtu mijchi akwa, akkwan awakas yak kiara. 15 Uskas yak kimtu akwa,
usne sun su awara it kit kal saira. Sun anpatne ussa paifia sura ininta, kuzu kwira kinpa.

16 Usne kuzu kum kumira kwashira. Sunkana minminkas ussa kwintachi. 17 Usmin min
kit nijkul kit kaizta: ‘Ap taittane kwisha akkwan kiwaintuza ininnamtu. Uspane akkwan

kumira mij, tizawal. Nain akkin inapain ish, kumtuchi akwa. 18 Nane ap taitta uztukin
kailtinash. Sua ka ussa kaiznash: Taitta. Nane Dios iztakinkas nu iztakinkas kwail kirit

ish. 19 Nane wat chi ish. Nawa ap painkul i kizmun. Up kiwainmikakana kal kishimtus,’
minta. 20 Suasne usne kuhs kit papihshpa yalta kailta.

Painkul amtuasmin, papihshne attishta ussa izta. Usne us akwa tayal kit ussa kiwainta.
Papihshne ussa &in it kit saiyakwaat kit putchunta. 21 Painkulne ussa kaizta: ‘Taitta.
Nane Dios iztakinkas nu iztakinkas kwail kirit ish. Nane wat chi ish. Nawa ap painkul
i kizmun, kizta. 22 Papihshne kiwaintuza kaiznara: ‘Azain an watsal pin karatpa, us
kwanapa. Sultikashkas paifa chihti tippura nuktawa. Zapatokas paifia mittikin nuktawa.
23 Pintit ainki wakara karat kit piantari. Kuwizsan. Pishta sawizsan. 24 Na ap painkul

iritka mintakas, usne uztu. Usne mamaz sumal it kit karit. Manta wanmal ish.” Suasne
pishta saamizta.

25 Painkul ilapamikane nanmal kal kimtuazi. Tas kail kit yalta kasha akane, usne
musica mira. Kukiamtu izta. 26 Usne maza kiwainmumikasha akwat kit ka mimara: ‘;Sun
awane chima kiamtui?” 27 Usne ussa sinkara: ‘Up afa ainki kailtai. Watmin kailta akwa,
up taittane pintit wakara nakta.” 28 Painkul ilapamikane aliz kul kit yalta napshitchi.
Suasne papihshne ustukin it kit kwisha akwara, napnapa. 2° Usne papihshta sinkara:
‘Izti. Akkwan afiokima nua kiwaintuarau. Wan nu kaizta aizpa kiritkas, nune nawa
piriku pashpa milamash, ap izmuruzkasa pishta sana. 3° Sunkana mane up painkul,
kwail ashampakasa pittitmika, u pial kwairitmika piannakane, nune us akwa pintit ainki
wakara nakta.’

31 Papihshne ussa kaizta: ‘Ap painkul, miri. Nune wan payukima nakasa uztu. Wan na

mij aizpa up i. 32 Sunkana kwisha wari pishta sana, wat kulana. Aune up aimpihsh iritka
mintamakpas. Ma uztu. Usne mamaz sumal it kit karit. Manta wanmal ish,” ” kizta.

16

Kwail izmumika kamtam kwinta
1Jestisne kammuruza an kamtam kwinta kaiznara: “Kwazpa anpatne su izmumika

mijazi. Mamaztuzne anpatta kaizara: ‘Up su izmumikane nu mij aizpa wat iztuchi.
Up pialkas kain kwaimtu.” 2 Suasne anpatne paifia su izmumikasha akwanin kit kaizta:
‘Nu kit aizpa mirau. Nu pial tarit aizpakas wan nu kit aizpakas kainazha. Nune ap su
izmumika an nammanazi.’ 3 Su izmumikane usmin minmizta: ‘Ap anpat ap kal ukkarane,
;chima kinpai? Nane pil kal kisachish. Mitsalish pial paikwan. 4 Akkis puzkane, ap
kal mijchine, nane na kishimtu aizpa pianish, mamaz awa nawa sappanapa.” 5 Suasne
izmumikane anpatpa puiruza maza mazain akwanara. An fiancha puimikasha mimara:
‘;Yawama anpatta puikish?” © Usne kaizta: ‘Nane cien pihshpi winmu pui ish.” Usne
ussa kaizta: ‘Apain uzti. Pui parit pinkihta sap kit azain cincuenta winmu pui ish pat
kit kizti.” 7 Suasne mamaz puimikasha mimara: ‘;Yawama anpatta puikish?” Usne ussa
kaizta: ‘Nane cien chara tim pui ish.” Usne ussa kaizta: ‘Pui parit pinkihta sap kit ochenta
chara tim pui ish pat kit kizti.” 8 Anpatne kwail su izmumika kirit aizpa nijkul kit ussa
kaizta: ‘Nu yawa kwailkas, nune pina pian, up wat kal pailnakima.” Ma payu uztuzne
timpa chi, uspa mij aizpa an wat ininnashimtu akwa, uspa pashimtu aizpa kana kinpa.
Masetne Diosta piantuzne an we kiamtu, mamaztuzkasa wat uzana, chiyura nuana.

9 Nane uruza ka kurunamtus. Sun izmumikane anpatpa pialkasa kwail kit kit izmuruz
namnapa, an sura an akkwan payu uznapa. U pial mij aizpa mamaztuza kiwainarain,
Dios uruza sapnanapa. Wan pial pailtawane, imtu payura Diosne uruza pialkin an wat
chiwazha chiyura milananazi.

10 Pitchin pial watsammikane an akkwan pialkas watsanazi, sun pial kain kasta kitchi
akwa. Pitchin pial watsamtuchimikane an akkwan pialkas watsamanazi. 11 Apas pial
watsamtukine, minminkas uruza chiwazha chiyura mij aizpa milanamanazi. 12 Patna nil
watsamtukine, minminkas uruzpa milamanazi.

13 Maza kiwainmikane paas anpatta kiwainsachi. Mazara pashitkine, mamazta
pashinazi. Mazara kiwainshimtune, mazara kiwainmanazi. Minpazha Diostakas pial-
takas parejuin pashimanazi. Diosta pashit kit wakpuj waintane, pialta pashimtuchi.”

14Fariseo awane, pial pashimturuzne, wan miara. Uspane Jestspa kwail ultimal kizara.
15 Usne usparuza kaiznara: “U awaruzpain wat awakana izninnamtukas, Diosne wan u
minfiamtu aizpa pian. Awa chiwazha tinta i mintuasmin, Diosne awa minfiamtu aizpa
kwail i,” kiztu.

Dioshe awaruza ininnashimtu
16 “Awane Dios pinkih para aizpakas kamtammika kaizta aizpakas kamtanara, Juan

munnammika ankima. Sun payuin, Juan atpane, nane Dios watsal pit kamtanamizta,
awa Dios inintukin nappanapa. Mane Diosne akkwantuza ininnamtu, awa nappashimtu

akwa.
17 Chiyukas au sukas karinazi. Dios anza ainki pitne kamanazi.”

Up ashampa kwaikain
(Mt 19.1-12; Mr 10.1-12)
18 “Minpazha paina ashampara kwait kit mamaz ashampakasa kasara kitne, an
ampune Dios iztakin kwail kimtu. Ampu mamazpa kwairit ashampakasa kasara kitne,
usne Dios iztakin kwail kimtu.”

Kwazpa ampukas Ldzarokas

19“Maza kwazpa ampune uzta. Usne muin ishtam pinkas watsal pinkas kwaara. Usne
pailta payu kwisha watsal kumira kwara. 20 Maza puiza ampune, Ldzaro muntitmikane,
kwazpa awa napmu pijtakin uzara. Paifia fia pittit ishtuazi. 2! Chiwazha kwazpawa
mishariras pak taizka kwashira. Kwizakas ussa at kit paifia ishtu fia yakshira. 22 Puiza
ampu irawane, dngeltuzne ussa Abraham tukin watsal chiyura sukin milarit. Kwazpa
ampukas irawane, pilta kamta.

23 Irit uztukin naiztuasmin, kwazpamikane izak kit attishtain Abrahamta izta.
Lazarokas uskasa uzara. 2 Kwazpamikane ka tinta kwianta: ‘Ap taitta Abraham. Nawa
iz kit kiwaincha. Nawa Lazarora ininti, tippu kwazira painnapa. Paifia tippukasa kwazi
pitnin kit kwincha ap pitkin, tih kinpa. An inkin naiztus.” 2> Abrahamne ussa kaizta:
‘Ap painkul. Nu miza uzta nijkulti. Nune chiwazha wat aizpa sapta. Kawarain Lazarone
chiwazha kwail aizpa sapta. Mane usne apain wat uztu. Nune pa kwisha naiztu. 26 Ankas
nijkulti. Auruzpain katsa sanja tu. Apa uzmikane nu tukin kwakara kwaksachi. Pa

uzmikane auruzakin kwaksachi.’
27 Kwazpamikane kaizta: ‘Suasne, taitta, nua paikumtus, Lazarora ap taittawa kwalta

ininnapa. 28 Sua cinco aimpihsh mij ish. Usparuza kurunari, an naizmu sura aamanpa.’
29 Abrahamne kaizta: ‘Uspane Moisés pinkih para aizpakas Dios kamtamtuz pinkih
para aizpakas mij. Uspane sun pinkihkin parit aizpa izat kit miat kit kiarawa.’
30 Kwazpamikane sinkara: ‘Ap taitta Abram, mizha. Uspane usparuza miamanazi.
Minpazha iritmika mamasa irittas kuhstane, minpazha usparuza apas imtune, uspane
miat kit uspa kwail kiamtu aizpa maizanazi.’ 3! Sunkana Abrahamne ussa kaizta:
‘Moisés kaizta aizpakas Dios kamtamtuz kaizta aizpakas miashitkine, uspane mamazta
miamanazi. Irit kuhstumika usparuza imtukas, miamanazi.” ”

17

Mamazta kwail kininman
(Mt 18.6-7, 21-22; Mr 9.42)
1Jestsne paifia kammuruza kaiznara: “Minpazha mamazta kwail kininanazi. Sunkana

mamazta kwail kininmikane kwisha naiztinazi. 2 Mamazta kwail kininmikane an
watshimasa inna. Katsa kimu ukkasa timpukin kuhtawane, awane ussa katsa fiam pira

kiakpintawa, Dios pit we mimtumikasha kwail kimanpa. 3 Uruzpain kwiraruin.

Aimpihsh kwail kitne, ussa ‘kwail kimun,” kiztain. Paifia kwail kirit aizpa maiztane,
nune paifia kwail kirit aizpa wat kultawa. 4 Minpazha nua siete pijikima kwail kiritne, us
puij kit nua ‘ap kwail kit aizpa min kit chihkamtus’ kiztane, nune paifia kwail kit aizpa
wat kulnintawa.”

Nijkultawamakpas

5 Jesuspa inintaruzne Anpatta kaizta:

—Aumiza kiwainchain, Diosta an akkwan nijkulana.

¢ Anpatne kaiznara:

—Dios kaizta aizpa nijkul kit kitpa. Pitchinmin nijkultane, une an katsa tira ka
parashina: “Piltas puhsnin kit pi pinta wari.” Sun kaiztawane, an tine nu kaizta aizpa
mishina.

Kiwainmikawa kal
7 “Kiwainmika nantas akane, pil kihtawane, piriku iztawane, anpatne ka ussa kaiz-
manazi: ‘Azain at kit mishari kwan uzti.” 8 Anpatne ussa sunkana ka kaiznazi: ‘Up
kamisha maiztawane, ap kumira sari. Suasne nawa kumira nail kit kwincha, ap kumira
pailnakima. An kwizta nuin kumira kwashina.” 9 Usne kiwainmikasha aishtaish kaizkain,
us anpat kaizta aizpa kirit akwa. 10 Kawarain u Dios ininta aizpa kiarawane, une ka
kizarawa: ‘Aune watchi kiwainmika makpas. Aune au anpat kaizta aizpain kitmakpas.” ”

Jestisne diez aya pittit ishturuza kakulninnamtu

1 Jerusalén pipulura imtuasmin, Jesisne Samaria suwarakas Galilea suwarakas pinta.
12-13 Pipulura naptuasmin, diez aya pittit ishturuzne kunat kit attishtas Jesusta izara.
Ussa paikuara:

—Jesus. Au Kamtam. Aumiza iznat kit kiwainnaka.

14 Usparuza iznarawane, Jesisne kaiznara:

—Pariyara irain, uruza iznanapa.

Miwara tamtuasmin, uspane kakultit.

15 Wat parit nijkultawane, mazain usparuztas kail kit ka tinta kwianta: “Diosne kwisha
wari.” 16 Usne Jestspa mittikin wakpuj wain kit kaizta: “Aishtaish.” An ampune Samaria
sura uzta. 17 Suasne Jesusne mimara:

—Diez aya pittit ishturuza kakulninnarau. ;Mamaz nueve ampu mintama purai?

18 An Samaria suras awain kailta, “Diosne wari” kizna. Au Israel kwalne “Diosne wari”
kizashitchi.
19Jeslisne ussa kaizta:

—Kubhs kit iri. Na kaizta aizpa nijkulta akwa, nune kakultit.

Dios inintu payu anazi
(Mt 24.23-28, 36-41)

20 Fariseo awane Jesusta mimaara:

—;Miza urama Dios ansa, awaruza ininna? Jestsne usparuza sinkanara:

—Minminkas miza Dios inintu izamanazi. 2! Awane “Apain pura, sua pura,” kiza-
manazi. Dios ininakane, usne uruza, u kaijchura, ininnanazi.

22 Suasne usne kammuruza kaiznara:

—Akkwan payukima apain uzamtuasmin, une Dios Painkul kailtu payura izshianazi.
Une sun amtu payura ussa izamanazi. 23 Awane uruza ka kiznanazi: “Sua iztain. Sua
tui. Apain iztain. Apain tui.” Ka kizarane, usparuza kanpaman. 24 Amta ippa aztune, in
kwan kikimtu. Ippa kwan kikim. Kawarain Ampu namtitmikane ippakanain azain anazi.
25 An fiancha usne akkwan naiztinazi. Ma payu uztuzne ussa kwayarinazi. 2627 Noé
uzasmin, wan awane tirakukas kumirakas kuara. Ampukas ashampakas kasara kit kit
uzara. Noé kanuara warawane, Diosne alu kinin kit pi pinninta, wan awa ianakima. Ampu

namtitmika mamasa akane, awane sunkana uzanazi. 28 Kawarain Lot uzasmin, wan
awane tirakukas kumirakas kuara. Uspane pait kit paininara. Pippa waara. Yal saara.

29 Sunkana an payura Lot Sodoma pipuluras puzkane, Diosne inkas uk inkanakas chiyuras

taizninnara, wan awa ianapa. 3° Dios Painkul akane, wan awane sunkana uzanazi. Sun
payura uspane ussa izananzi.

31 Sun naizmu payura minpazha yal isalta puraruzne yal ayukta napman, chiwazha
ukkana. Kawarain minpazha nanta kal kitne, yalta kailman. 32 Lotpa ashampa nijkultain.
Us puij iztuasmin, usne fiam wan namta. 33 Us akwa uzshimtumikane wan karinazi. Na
akwa imtumikane uznazi.

34 An kaiznamtus. Sun amtane paas ampu kamarain pitpailnazi. Diosne mazara
chiyura nuninnazi. Mazara tiwij inazi. 3> Paas ashampane sulmin pia kiilnazi. Diosne

mazara chiyura nuninnazi. Mazara tiwij inazi. 3¢ Paas ampune nanta kal kiilnazi. Diosne
mazara nuninnazi. Mazara tiwij inazi.

37 Suasne uspane ussa mimaara:

—;Anpat minta sun kirinsa?

Jesusne usparuza sinkanara:

—Kalpa irittukin pikumne kuana wanmakkanazi. Kawarain minpazha kwail kikane,
suain paifia kwail akwa naiztinazi.

18

Katsa mikwakas ampu iritpa ashampakas kamtam kwinta

1 Jestsne usparuza an kamtam kwinta kaiznat kit kamtanara, pailta payukima
Diosta paikuanapa, Dios sinkanakima. 2 Usparuza kaiznara: “Katsa mikwane, Diosta
ishkwatchimikane, mamaz pipulura uzta. Wan awaruza wat nijchiwal kinara. 3 An
pipulukimin maza ampu irit ashampakas uzta. Usne pailta payu katsa mikwara it kit
kaizta: ‘Kiwaincha. Na akwa nil kizha. Maza aliz ampune nawa kwail kirit.” 4 Akkwan
payukima katsa mikwane ussa kiwainshitchi. An ampu irit ashampa ussa kwail kizapta
akwa, kwiztane usne ussa kaizta: ‘Diosta ishkwatchikas, wan awaruza wat nijchiwal
kinarakas, 5> akkwan payukima nawa amtu akwa, usne nawa kaizaptu. Katmizna nane
nil kit kit ussa kiwainash, nawa an kaizapmanpa.””

6 Anpatne an kaiznara: “Sun kwail katsa mikwa kaizta aizpa mirain. 7 Diosne narittuza
nil kit kit kiwainashinazi. Diosne payuwara amtawara ussa paikumturuz paikuamtu
aizpa sinkananazi. 8 Watcha kaiznamtus. Usne azain nil kit kit kiwainanazi. Sunkana
ampu namtitmika akane, ;Dios pit nijkulturuza wanmalnasa?”

Fariseo pariyakas gobierno pial sapmuruzkas kamtam kwinta

9 Jesusne awara mamaz kamtam kwinta kiznara. Mamaztuzne usparuzpain wat
makpas minfiat kit mamaztuzpa kwail minfiara. 10 Ka kaiznara: “Paas ampune Dios
katsa yalta nuilta, Diosta paikwan. Mazane Fariseo awa azi. Mamazne Roma gobierno
pial sapmumika azi. 1! Fariseo awane kun kit usminpain ka kwinta kirit: ‘Nane Diosta
aishtaish kaiztus, na mamaz awakana chi akwa. Uspane walkumtuz mai. Uspane
kwail kimtuz mai. Uspane mamazpa ashampa milamtuz mai. Nane an Roma gobierno
pial sapmumikakana chi ish. 12 Nane domingo aizpa paas piji kumtuchish. Nane
kana kit aizpa diez paimpa nail kit maza paimpa puizara milamtus.” 13 Gobierno pial
sapmumikane attishtain kun kit chiyurain izakshitchi. Us kwail tayaltu akwa, paifia
pitchukin paat kit kaizta: ‘{Dios. Nane kwail kirau. Nawa kiwain kit ap kwail kit
aizpa kanincha!’ 14 Watcha kaiznamtus. Dios paifia kwail kit aizpa wat kultawane,
gobierno pial saptumikane paifia yalta kailta. Mamazne, Fariseo awane, wat kultachin
kailta. Minpazha usparuzain anza tinta namtashitne, Diosne usparuza an we tinta
namnintinazi.”

Jestisne pashpara panara
(Mt 19.13-15; Mr 10.13-16)

15 Mane awane Jesusta pashparuza karaara, usparuza paninnanapa. Kammuruz sun
izarawane, uspane awaruza kaiznara: “Pashpa Jeststa karaman.” 1¢ Sunkana Jesdsne
pashparuza akwanat kit kaiznara: “Une pashparuza nawa anintain. Une ‘Jesusta iman’
kizman. Pashparuz Jeststa aashimtu akwa, Diosne usparuza ininnashina. Pashpakana
uztain, Dios uruza ininnanapa. 17 Watcha kaiznamtus. Diosne uruza ininnashimtu. Pash-
paruzne Dios kaizta aizpa miashimtu. Kawarain Diosta mirain, Dios umiza ininnanapa.”

Maza kwazpa awa Jestiskasa kwinta kimtu
(Mt 19.16-30; Mr 10.17-31)
18 Maza katsa mikwane Jestista mimara:



San Lucas 18:19 123 San Lucas 18:42

—Wat kamtam. ;Chima kinpai, chiyura pailta payukima uzna?

19 Jesuisne ussa sinkara:

—;Chitma nawa wari kiztus? Diosmin wari. Minminkas wat chi. 20 Nune Dios ininta
aizpa pian: “Mamazpa ashampakasa pitmun. Piantamun. Walkumun. Mamazpa pirail
kaizmun. Up taittawakas up akkwawakas wat paranari.”**

21Katsa mikwane kaizta:
—Nane ainkiasmin Dios wan ininta aizpa kirau.

22 Sun mirawane, Jesusne ussa kaizta:

—Nune mama pitchin we kirit. Wan mij aizpa painin kit puizara milanari, chiyura
kwazpa kulna. Suasne at kit nawa kanpazha, kizta.

23 Sun mirawane, usne tayalmizta, akkwan pial mij akwa. 24 Jestsne ussa iz kit kaizta:

—Kwazpamikane Dios inintura wat nusachi. Sua napna sam i. 25 Camellone
caballokana i. Camellone chihku kasura mizurainkas napsachi. Kawarain an sam i,
kwazpamika Dios inintura napna.

26 Sun miraruzne iztaspaat kit kaizara:

—Katne, ;Minma watsat milshinasa?

27 Jesusne sinkanara:

—Diosne awa kimtuchi aizpa kishina.

28 pedrone Jesusta kaizta:

—Izti. Aune au mij aizpa tiwij it kit nua kanparamakpas.

29-30 Usne kaiznara:
—Watcha kaiznamtus. Dios ininta aizpa mimtumika yalkas, ashampakas,

kwampihshkas, aimpihshkas, papihshkas, akkuhshkas, pashpakas tiwij itne, Diosne
apain an akkwan milananazi. Mamaz payura Diosne chiyura uzninanazi, pailta
payukima.

Mamasa Jestisne nane inash kiztu
(Mt 20.17-19; Mr 10.32-34)
31Jestsne doce kammuruza paimpa akwanat kit kaiznara: “Mane Jerusalén pipulura
numizchain. Sua fiamin Dios kainammmika Ampu namtitmikawa parit aizpa kinazi.
32 Uspane mamaz Judio awachiruza nawa chihkaanazi. Uspane nawa ultimal kizanazi.
Nawa kwail kizanazi. Nawa ilpi kianazi. 33 Nawa aim kiat kit piantaanazi. Sunkana kutia
payu pailkane, nane kakulnash.”
34 Kammuruzne Jesus kaizta aizpa chinkas miarachi. Jesus kaizta aizpa puintit akwa,
piankamasachi.

Jestisne kasu siptitmikasha izkulnintu
(Mt 20.29-34; Mr 10.46-52)
35Jesus Jericd pipulura kasha piannamtuasmin, kasu siptitmikane mimamin uz kit pial
paikumtuazi. 3¢ Akkwan awa pinnamtu mirawane, usne awara mimanara: “Sun ampune
;chima kimtui?” 37 Uspane ussa sinkaara:
—Jesusne, Nazaret pipuluras, pintu. 38 Suasne usne ka tinta akwara:
—Jesus, nune au fiamin Davidpa pampa pashpa i. Nawa iz kit kiwaincha.
39 An nancha imturuzne ussa kurunaara, kalpain uznapa. Usne an tinta akwat kit

kaizta:
—Jesus, nune au fiancha Davidpa pampa pashpa i. Nawa iz kit kiwaincha.

40 Suasne Jesusne kun kit kaiznara:

—Une ussa nawa kararain. Us Jestuspa kasha piannakane, Jestisne ussa ka mimara:
41 —; Chima nua kinpai? ;Chima pashimtus?

Usne ka sinkara:

—Anpat. Kasu izkulnincha.

42Jestsne ussa kaizta:

—Kasu izti. Nawa nijkulta akwa, kasu izkulti.

& 18:20 Ex 20.12-26; Dt 5.16-20

43 Sun urain usne izkul kit Jesusta kanpat kit kaizta: “Diosne kwisha wari.” Sunta
izamtuasmin, wan awane kaizamizta: “Diosne kwisha wari,” kizara.

19

Jestiskas Zaqueokas
1 Jesusne Jericé pipulura nap kit pinmiztuazi. 2 Suane maza ampune, Zaqueo
muntitmikane, uzta. Usne Roma gobiernowa kal kit kit uspa katsa pial sapmumika azi.
Uskas kwazpamika azi. 3 Usne Jesusta attishtain iz kit piankamshira. An tam awane
akkwan awa akwa ussa izmanamtit. 4 Suasne usne an flancha 3in ira, Jests sun miwara
pintu akwa. Suasne usne Jesusta izna tira nut kit uzta. 5Jestusne us tukin pianat kit ussa

izak kit kaizta:
—Zaqueo. Azain kihshti. Mane nane nukasa up yalta nukkulnash, kizta.

6 Suasne Zaqueone azain tiras kihsh kit wat kul kit ussa paifia yalta milta. 7 Wan awa
sunta izarawane, uspane usparuzpain Jestspa kwail kizat kit ka kaizara:

—Jesusne kwail kimtuzkasa yalta nap kit nukkultu, kizara. 8 Kwiztane Zaqueone
awaruzpa paizkakin kun kit Anpatta kaizta:

—Anpat, izti. Ap kwail kit aizpa min kit chihkat akwa, nane kakwa mij aizpa puizara
milanamtus. Na mamaztuztas an pinta saptane, na walkwat aizpa ampara pijikima
kailninnanash.

9 Jesuisne ussa kaizta:

—Mane Diosne nuakas up kwaltakas u kwail kiarit aizpa wat kulnat kit uruza watsat
milnara. Une aukanain mama au pampa Abrahampa kwal mai. 10 Chiyuras ampune apain
azi, awa karittuza sainana, uspa kwail kiarit aizpa wat kulninnana.

Diez pial kamtam kwinta
(Mt 25.14-30)

11 Uspa sunta miamtuasmin, Jesisne mamaz kamtam kwinta kaiznamizta. Usne
Jerusalén pipulura kasha tuazi. Uspane Dios awaruza ininna anpain minfiara.

12 Katmizna Jesusne kaiznara: “Ainki mikwane attish sura imizta, akkwan su sap kit
akkwan awaruza ininna. Suasne mamaz payura kailshina. Kwizta sun sura saptawane,
paifia su kailshina. 13 imtuchasmin, usne diez kiwainmuruza akwanara, wan awaruza
akkwan pial milan. Usparuza kaiznara: ‘An pialkasa pait kit kana kitpa, na kailnakima.’
14 Sunkana sun sukis awaruz ainki mikwasha izashitchi akwa, uspane uspa pit ainki
mikwasha inin kit kaizara: ‘Sun ampura, sun ainki mikwasha, aumiza ininnanapa
paashitchimakpas,’ kizara.

15 Sun sura kail kit saptawane, usne mikwakana ininmizta. Paifia sura kailtawane,
usne paifia kiwaintuza, paifia pial milattuza, akwanara. Usne yawa pial kana kiarit
piankamshira. 1¢ An fancha kiwainmikane us tukin it kit kaizta: ‘Anpat. Up pialkasa
nane mamaz diez pial kana kirau,” kizta. 17 Katsa mikwane ussa kaizta: ‘Wat kirit. Nune
wat kiwainmika i. Pitchin pialkasa nil kit akwa, nune diez pipulura ininnazi,” kizta. 18 An
kwizta kiwainmikane us tukin it kit kaizta: ‘Anpat. Nane up pialkasa mamaz cinco pial
kana kirau,” kizta. 19 Mikwane ussa kaizta: ‘Nukas cinco pipulura ininnazi, kizta.

20 Mamaz kiwainmikane us tukin it kit kaizta: ‘Anpat. Apain up pial mij ish. Up
pial pintain iptit mijarau. 2! Nu tinta inintu akwa, nane nua ishkumtuarau. Nu kal
kimtuchikas, kana kimtu. Nu pippa mal tuchikas, pippa paktu,’ kizta. 22 Suasne ainki

mikwane ussa kaizta: ‘Nune kwail kiwainmika i. Nu sun kaizta akwa, nane nua kwail
kirit kiznash. Nune na awara tinta inintu pian. Kal kimtuchikas, kana kimtus. Pippa

maltuchikas, pippa paktus. 23 ;Chikishma ap pial winmukin chihkamas, an akkwan kana
kinpa? Suasne na kailtu payura ap pial ma pitchinkasa sapshinash.” 24 Usne kasha
kuntuza kaiznara: ‘Ap pial mijatmikaras nakat kit an diez pial mijatmikasha ap pial
milarain.” 25 Uspane ussa kaizara: ‘Anpat. Usne me diez pial miji.” 26 Katsa mikwane
sinkanara: ‘Ap pit kaiznamtus. An akkwan mijmikane an akkwan sap milanazi. We
mijmikane us wemin mij aizpa nakarinazi. 27 ;Mintama nawa aliz awa purai? Uspane

na usparuza ininnara pashiarachi. Usparuza apain karat kit na iztukin piantaninnarain,’
” k‘
iznara.

Jestisne Jerusalén pipulura naptu
(Mt 21.1-11; Mr 11.1-11; Jn 12.12-19)

28 Sun kiztawane, Jesusne Jerusalén pipulura numizta. 2% Betfagé pipulurakas Betania
pipulurakas kasha akane, Olivos izara piannaara. Jestsne paas kammuruza ininnat kit
usparuza kaiznara:

30 —Sun pipulura au izkwakpara naptain. Pipulu pijta naptukin une burra kantit
wanmalpailnazi. Makima minminkas ussa uztachi mama. Ussa chiht kit apain kararain.
31 Minpazha “;Chikishma burro chihtuas?” mimakane, “Anpatne ussa anuzshimtu,”

kiztain.
32 Suasne kanpamtuzne iil kit Jesus kaizta aizpa wanmalpailta. 33 Burro chihttuasmin,

burrowamikane mimara:
—;Chikishma burro chihtuas?

34 Uspane sinkailta:

—Anpatne ussa anuzshimtu.

35 Jestista kararawane, uspane uspa pinkasa caballo pashpara palkwanara. Suasne
uspane Jesusta ussa anuzninpailta. 3¢ Jesds burrora anuztuasmin, akkwan awane uspa
pin mikin kihaara, Jesista wat minfiamtu akwa. 37 Olivos izara pinarawane, Jerusalén
pipulura piannamtuasmin, kwisha akkwan kammuruzne wat kulamizta. Jesus iztasparit
kal kit aizpa izara akwa, uspane ka tinta kaizara: “Diosne kwisha wari.” 38 Ankana
kaizara:

“Dios inintamikane kwisha wari. Katsa mikwa i. An chiyuras atmikane aumiza watsat
milnamtu,”™
Dioskasa kalpain uzanapa. Aune chiyura Dios kwisha wari kizmuspas

39 Akkwan awane purara. Minpazha Fariseo awaruzne kaizara:

—Kamtam. Up kanpamtuza sun pit Diosta paramtu aizpa paraninman, kizara.

40 Jesuisne sinkanara:

—Umiza kaiznamtus. Ap kammuruz pufain purane, chinkas kizarakine, an katsa ukne
kawarain pit kwianshina.

41Jerusalén pipulura an kasha at kit iztawane, usne Jerusalén pipulura uztuz akwa
az kit usparuza kaiznara: 42 “U Jerusalén pipulura uztuzne ma kimtu aizpa wat
piankamasachi. Makima une watsal uzna we pian. Mane wan kimtu aizpa uruza puintit i,
piankamamanpa. 43 Mamaz payura, alizawane aat kit Jerusalén pipulu pianamal uzanazi.
Uspane apain uztuza salpin titsaanazi. Uspane pipulu piannakin waya kianazi. 44 Uspane
yalkas pipulu kalpialkas kiakpinanazi. Uspane wan pipulura uztuza piantananazi. Wan
chiwal uk azpian kit kiakpinanazi. Dios an pipulura uztuza atkas, une ussa nijkularachi,
uruza watsat milnanapa. Katmizna na kaizta aizpa kirinazi.”

Jestisne Dios katsa yalta naptu
(Mt 21.12-17; Mr 11.15-19; Jn 2.13-22)
45 Kwiztane Jestsne Dios katsa yalta nap kit painintuza pianamal ininnara. Kwiztane
Jesusne 46 usparuza kaiznara:
—Dios pinkihkin ka parit, “Ap yaltain Diosta paikwashina.”® Apain une ap yalta
walkummikawa kulkana saara.
47 Pailta payu Jestsne Dios katsa yalta kamtana ira. Katsa pariyaruzkas Moisés kaizta

aizpa kamtamtuzkas, Judio pipulu inintuzkas ussa piantashiara. 48 Wan awa ussa kwisha
miashimtu akwa, uspane Jesusta piantamanamara.

20

Jestista mimaamtu
(Mt 21.23-27; Mr 11.27-33)

* x

1 Maza payu Jesusne Dios katsa yalkin awara kamtanat kit Dios watsal pit kainanamtu
tuara. Katsa pariyaruzkas, Moisés kaizta aizpa kamtamtuzkas, ilapa Judio ininturuzkas

ussa iat kit 2ka kaizara:
—;Miza tuntumaka kimtus? ;Minma nua ininta, nu kimtu aizpa kin?

3 Usne usparuza sinkanara:

—Nakas nua mimananash. Mane kainazha. 4 Juanne, awara munmu kimikane, apain
azi. ;Minma Juanta munna ininta? ;Diosne ussa inintaki? ;Awane ussa inintaki?

5 Uspane usparuzpain kwinta kiat kit kaizara: “Au Dios Juanta inintit sinkaarane,
Jestisne aumiza ka mimananazi: ‘;Chikishma ussa nijkulashitchi? ;Chikishma us kaizta
aizpa kiashitchi?” ¢ Awa Juanta inintit sinkaarane, apas awane aumiza uk kiamiznazi.
Uspane Juan Dios pit kainammmika azi watcha minfiamtu.”

7 Suasne uspane Jesusta sinkaara:

—Aune minma Juanta, munnammikasha, inintit pianchimakpas. & Suasne Jesusne
usparuza kaiznara:

—Nakas uruza minma nawa sun kin inintit kaiznamanash.

Kwail kal kimtuz kamtam kwinta
(Mt 21.33-44; Mr 12.1-11)

9 Jesisne awara kamtam kwinta ka kainanamizta: “Maza ampune wankail pippa
sau warit mij. Usne mamaz kal kimmikasha paifia sukin unanara, pippa pak kit
nailnapa. Suasne mamaz attish sumal irit akkwan payukima. 10 Paktu payu taizkane,
pamikane paifia kiwainmumikasha ininta, pamikawa wankail pippa sapnapa. Paifia su
kal kimturuzne kiwainmumikasha aim kiat kit ussa chinkas mijchi pianamal ininara.

11 pamikane mamaz kiwainmumikasha ininta. Paifia su kal kimturuzne ussa aim kiat
kit kwail pit kaiz kit kilmin pianamal ininara. 12 Pamikane an kutfia piji mamazta ininta.

Uspane ussa aim kiat kit wankail pippa sauras nuppain ininfiara.

13 Suasne wankail sau pamikane usmin minta: ‘;Chima kinpai? Nane ap pashimtu
painkulta ininnash. Ussa pashimtus. Uspane ussa kwail kin ishkuanazi.’ 14 Uspa
ussa izarawane, kal kimturuzne usparuzpain kaizara: ‘Anne su sapmumika i. Ussa
piantana izhain, paifia su sapna, supamika namna.” 15 Kal kimturuzne ussa su pianamal
nuppainfat kit piantaara.

Suasne Jestsne usparuza mimanara: ‘Supamikane su kal kimturuza, ;Chima kirisna?
16 Usne paifia sukin kailtinazi, su kal kimturuza piantanana. Kwiztane paifia su mamaz

kal kimturuza chihkanazi.” ”
Sun miarawane, uspane kaizara:

—Sunkana Dios kishimanazi. Aune sun kwail awakana chimakpas.
17 Jestisne usparuza iznat kit kaiznara:
—Une Dios pinkihta para aizpa piankamtain. Sunkana parit:

“Yal sararuzne an watsal uk kwairit.
Kwiztane sun watsal uk kalpialkin wara, yal an tinta sana.”

18 Ukta taiztumikane pitti pittin kiztishina. Uk minpazhara taiztane, ukne ussa pak pak
kirinazi.

19 Pariyawa inintuzkas Moisés kaizta aizpa kamtamtuzkas Jesas kaizta aizpa miara.
Jesus sun kamtam kwinta uspawa kwinta kinara akwa, uspane Jeststa sun payura
pizshiara. Awara ishkuamtu akwa, uspane ussa pizasachi.

Gobierno awaruza pial puisamtu
(Mt 22.15-22; Mr 12.13-17)

20 Uspane awaruza ininnara, Jesusta izna. Uspane wat awakana namninashira,
chiwazha Jesus kaizta aizpa mianapa. Uspane Jesus fianta pit kaizta aizpa saishiara, ussa
katsa mikwara chihkashinamtu akwa. 2! Uspane ussa ka kaizara:

—Kamtam. Aune nu kaiztu aizpakas nu kamtamtu aizpakas nil i pianmakpas. Wan
awara kawarain kinamtu. Nune Dios kaizta aizpa watcha kamtanamtu. 22 Suasne uspane

o 20:17 Sal 118.22

Jeststa ka mimaara: “Cesarne Roma pipulu katsa mikwa i. ;Miza makai? ;Pial ussa
tapuskiwas? ;Tana watki?”

23 Jestisne uspa kwail minfiara aizpa pian kit kaiznara:

24 —Une nawa kwail kin kininshiamtu. Apas pial izna ancha. ;Minpa awa matsihma
an pialkin izamtuas? ;Minpa munma parit? Uspane sinkaara:

—Katsa mikwa Cesarpa matsih i. Paifia mun pialkin parit.

25 Usne kaiznara:
—Watcha. Roma gobierno katsa mikwara pial tana kizamtune, sun pial Cesarta tarain.

Kawarain Dios uruza kaiztu aizpa kirain.
26 Jestisne uspa mimaarit aizpa awa iztakin wat sinkanara. Uspane ussa kwail parit
kizamanamarit. Uspane us sinkara aizpa iztaspaat kit pufiain paarit.

;Awane mamasa uztuki?
(Mt 22.23-33; Mr 12.18-27)

27 Minpazha Saduceo awaruzne ussa aara. Uspane irittuz mamasa uzamtuchi
minfiamtu. Uspane ussa kaizara:

28 _Kamtam. Moisésne aimpihshpa para. Aimpihsh iritne, pashpa mijkine, paifia
aimpihshne aimpihsh iritpa ashampara miltawa, us akwa pashpa milna.® 29 Siete
aimpihshtuzpain uzara. An aimpihshne ashampa milta. Usne pashpa miltachi irit.
30 Mamaz aimpihshne sun ashampara milta. Uskas pashpa mijchi irit. 3! Mamaz
aimpihshne sun ashampara milta. Uskas pashpa mijchi irit. Chiwal siete aimpihshtuzne
sun ashampara milat kit pashpa mijchi iarit. 32 Kwiztane ashampakas irit. 33 Katmizna,
awa mamasa uztawane, “;Minma an ashampara milshinasa, siete aimpihshtuzpain ussa

milaara akwa?”
34Jesuisne usparuza sinkanara:

—An sukin ma uztuzne kasara kiamtu. Ampune ashampara miltu. Ashampakas
ampura miltu. 35 Diosne nijkulturuza nananazi, mamasa uzanapa. Irittas uztawane,
ampune ashampara milkain. Ashampakas ampura milkain. 3¢ Uspane sua mamasa
iamanazi. Dios usparuza mamasa uzninnarawane, uspane Dios painkul manazi. Diospa
dngelkanain manazi. 37 Watcha. Irittuzne mamasa uzanazi. Namin Diosne Moisésta ti
impaktimtukin kwinta kira. Sun pinkihta Anpatne ka kizta: “Nane Abrahampa Dios ish.
Isaacpa Dios ish. Jacobwa Dios ish.”%¥ Namin iaritkas, sun kutfiaruz makima Dioskasa
uzamtu. 38 Diosne usparuzpa Dios i. Diosne irit awaruza ininnamtuchi. Diosne wan awa
uzamtu pian. Katmizna Diosne akwarittuza uzninanazi, us iztakin uzanapa.

39 Suasne minpazha Moisés kaizta aizpa kamtamtuzne ussa sinkaara:

—Kamtam, nune nil kwinta kira.

40 Ishkumtu akwa, minminkas ussa an mimaarachi.

Dios naritmika ;Min painkul mai?
(Mt 22.41-46; Mr 12.35-37)

41Jestisne mimanara:

—;Chikishma awane “Cristo Davidpa painkul i,” kizamtu?

42 Davidne sunkana kanta pinkihta pat kit “Cristo Anpat i,” kizta. Ka parit:

“Diosne ap Anpatta kaizta:
‘Nune ap makin uztui.
43 Nane nu akwa aliztuza waya kinash,
usparuza anuppanakima, nu usparuza ininnanakima.” "%
44 Davidne ussa “ap Anpat i” kizta. ;Uskas pampa Davidpa painkul ki?

Jestisne Moisés kaizta aizpa kamtamtuzpa tinta pilchanamtu
(Mt 23.1-36; Mr 12.38-40; L¢ 11.37-54)
45 Wan awa ussa miamtuasmin, Jesisne paifia kammuruza kaiznara: 46 “Kwiraruin!
Moisés kaizta aizpa kamtamtuza iztain, uspakana uzmanpa. Uspane aks kwaksham

1 20:28 Dt 25.5 2 20:37 Ex 3.6 e 20:43 Sal 110.1

kwashiamtu, awa usparuzpa wat minfianapa. Uspane pipuluwara chashiamtu, awa
usparuza ‘wat kintire’ kizanapa. Uspane Judio kammu yalta nappat kit an fiancha wat
uzmukin uzamtu, awa usparuzpa wat minfianapa. Uspane pishtara an fiancha chaamtu,
an wat uzmura sayana, awa uspa an katsa namtit piankamanapa. 47 Ampuwa irit inkwa
mij aizpa walkwatpane, uspane awa iztakin akkwan pitkasain kukaizamtu. Uspane pirail
appamtu. Diosne usparuza tinta ilnanazi, akkwan naiznakima.”

21

Puiza ampu iritpa ashampane pial Diosta tamtu
(Mr 12.41-44)
1Jests Dios katsa yalkin tuasmin, usne kwazparuza iznara. Uspane pial sapmukin
kunat kit uspa pial sua kiainfiara. 2 Usne puiza ampu iritpa ashampara izta. Sun
ashampane paas pialmin milara. 3 Jestisne ka kizta:
—Watcha kaiznamtus. An puiza ampu iritpa ashampane kwazparuzkin an akkwan
milara. Kwazparuzne an pitchinmin milaara. 4 Kwazparuz uspa pial tizta aizpa Diosta
milaarakas, an puiza ashampane wan mij aizpa milara.

Mamaz awa Dios katsa yalta azpian kit kiakpinanazi
(Mt 24.1-2; Mr 13.1-2)
5> Minpazha kammuruzne Dios katsa yalpa ka kaizta:
—Awane Dios katsa yal wat ukkasa sara, paifia watsal yal iznapa. Awane chiwazha
Diosta milmu, Dios katsa yal awa iztakin watsal iznapa. Suasne Jestsne kaiznara:
6 —Mamaz payura mamaz awane u wan chiwal izamtu aizpa azpianat kit kiakpinanazi,
kiznara.

Awane akkwan payurakima naizarinazi
(Mt 24.3-28; Mr 13.3-23)
7Kammuruzne ussa mimaara:
—Kamtam. ;Chi payurama awane katsa yalta azpianninnazi? ;An payura chima
kirinsa, au an fancha piankamanapa?
8 Jesusne kaiznara: “Kwiraruin. Uruzpain iztain, awaruza fianta kain kiamanpa.

Akkwan awane ‘nane Cristo ininmika ish’ kizanazi. Mamaztuzne ka kizanazi: ‘Nane
Cristo ish.” Mamaztuzne kain pit kizanazi: ‘Mane Cristo anpain i,” kizanazi. Usparuza

miman. Usparuza kanpaman. ° Gobierno mamaz gobiernokasa waya kikane, awakas
katsa mikwakasa waya kikane, ishkuman. An fiancha uspane waya kiarawa. Wansihne
pailtuchi mama.”

10 Suasne Jesusne kaiznamizta: “Mamaz suras awane mamaz suras awakasa waya
kianazi. Katsa mikwane mamaz katsa mikwakasa waya kinazi. 1! Akkwan suwara
tinta ulsamiznazi. Akkwan awane akkwan sura yak kiat kit naizanazi. Katsa kikas
awaruza piznanazi. Awane akkwan iztasparit kal kasha chiyura izanazi, usparuza

ishkuninnakima.
12Sun kitchasmin, uspane uruza piznat kit naizninnanazi. Uspane uruza Judio kammu

yaltakas kajchirakas sipninnanazi. Nu nawa pian akwa, uspane uruza katsa mikwarakas
ainki mikwarakas chihtira piznat kit tainfianazi. 13 Sun payura une usparuza Dios watsal
pit kainananazi. 14 Sunkanain piankamtain. An fiancha u miza mamaztuza sinkana
minman. 15 Nane uruza kiwainanash, usparuza watsal pit kwinta kianapa. An aliz awane
u wat pit kwayamanazi. Uspane u kaiztu aizpa ‘kwail i’ kizamanazi. 16 Papihshkas,
aimpihshkas, kwalkas, izmuruzkas uruza gobiernora chihkanazi. Uspane minpazharuza
piantaninanazi. 17 Akkwan awane na akwa uruza naizninnanazi. !8 Naizamtukas, u
izpulne watsaarinazi. 1° Uruza tinta namnintain, umin watsat milnanapa.

20 Suldaruruzne Jerusalén pipulura pilzaakane, une awa an pipulura azpiananapain
piankamanazi. 2! Suasne Judea sukin uztuzne inkal izara iarawa. Jerusalén pipulura
uztuzne tas puzarawa. Nanta uztuzne pipulura napman. 22 Sun payura Diosne paifia
narittuza, Israel awaruza, naizninnanazi, Dios pinkihta parit aizpa pailnakima. 23 Sun

payura ashampa pija waruzkas ashampa chitchu kwintaruzkas naizarinazi. Wan awane
kwisha naizarinazi, Dios an sukin uztuza ilnamtu akwa. 24 Minpazha iarinazi, mashtikasa
waya kiamtu akwa. Uspane kajchira waruza mamaz sura milnarinazi. Mamaz suras
awane, Judio awachiruzne, Jerusalén pipulura wan chiwal azpiantinazi, wan Judio
awachiruza inintu aizpa pailnakima, wan Dios pinkihta parit aizpa pailnakima.”

Dios Painkul mamasa anazi
(Mt 24.29-35, 42-44; Mr 13.24-37)

25 “Suasne awane parakas, palapcharakas, kimarakas, iztasparit aizpa izanazi. Wan
suras awane chiwazha kimtu aizpa piankamamanazi. Uspane ishkuarinazi, fiam pi
aztu akwa, inkwa pi nuppaintu akwa. 26 An sura chi kirinsa minfiamtuasmin, awane
nainfiarinazi, ishkwantu akwa. Wanne chiyura wa aizpa tinta ultinazi. 27 Suasne uspane
Chiyuras Ampura izarinazi. Us wanishkin amtuasmin, usne uspa izarakin tinta nam
kit kwisha watsal namtinazi,®* 28 Na kaiztu aizpa kimizkane, uruzpain tinta namtain.
Chiyura izak kit watsal kultain, u akwa pui taritmikane anpain i, umiza chihtna.”

29 Usne usparuz mamaz kamtam kwinta kinara: “Higuera tirakas, wan tirakas, iztain.
30Kih kwizkane, une pul panapain i piankamanazi. 31 Kawarain na kaiztu aizpa izakane,
Diosne awaruza ininna anpain. Sun piankamtain.

32 Watcha kaiznamtus. Sun Judio awaruzkanain iarachasmin, na wan kaiztu aizpa
kirinazi. 33 Chiyukas au sukas pailtakas, ap pit na kaiztu aizpa mizurainkas pailmanazi.

341z kit nil uzizanaka. Uruzpain izkultain. Akkwan pishta iztane, kwisha akkwan
chappi kwatne, nil minsachi. Sunkana kiman. Chappi kwat kit kumira kwatne, piman.
Nijmin uztain. Apain uzamtuasmin, kumirain minman. Pialmin minman. Maij sarane,
chitchu tittarane, azain niltim. Aptane, iwal. Kawarain Chiyuras Ampu namtitmikane
azain anazi. 3> Chiyuras Ampu namtitmikane wan su uztuza azain anazi, chitchu tit tarit
niltukanain. 3¢ Pailta payu aizpa izkulat kit Diosta paikwarain, tinta kulanapa, an sukin
kimtu aizpa uruza iamasanapa, Chiyuras Ampu namtitmikakasa uzanapa.”

37]Jestisne pailta payuwara Dios katsa yalta kamtanara. Amtawara usne pipuluras puz
kit Olivos izara uzta. 38 Wan awane tilawain Dios katsa yalta aara, ussa miana.

22

Awane Jestista pizshiamtu
(Mt 26.1-5, 14-16; Mr 14.1-2, 10-11; Jn 11.45-53)

1 Pascua pishta kasha pamtu. Sun pishtakin Judio awa pan sarane, kifia winkain.
ZKatsa pariyaruzkas Moisés parit aizpa kamtamtuzkas Jesdsta kain sayat kit pizashim-
tuazi, ussa piantana. Wan awaruza ishkuara akwa, uspane Jesusta pizarachi.

3Suasne Satandsne Judasta, Iscariote muntitmikasha, pizta. Usne kammumika nam kit
mamaz once kammuruzkasa chara. 4 Usne it kit pariyaruzpa mikwaruzakasa Dios katsa
yal izmuruzakasas kwinta kinara, Jesusta usparuza chihkanapa. 5 Uspane wat kulat kit
ussa pial taana namarit. ¢ Usparuza chihkan namtawane, usne wat payura saira, ussa
akkwan awa tuchira chihkanpa.

Jestiskas paifia kammuruzkas kuamtu
(Mt 26.17-29; Mr 14.12-25; Jn 13.21-30; 1 Co 11.23-26)
7 Suasne Pascua pishta taizta. Sun pishta izamtuasmin, pan samtu, kifia wintachin.
Uspane pirikukas piantam. 8 Jestsne Pedrorakas Juantakas inin kit ka kaizta:
—1t kit Pascua pishta sarain, au kwan.
9 Uspane ussa mimaara:
—Aune ;Mintama pishta sanapai?
10 Usne usparuza sinkanara:
—Meirain. Pipulura naptazasmin, une maza ampu kwazi kalpu kwamikasha wanmal-
pailnazi. Ussa kwizpa kanparain, paifia yalta napnakima. 1! Yalpamikasha ka kiztain:

“Kamtamne aumiza ka mimana ininta: ;Minta up kalmal tui? Suane nane Pascua kumira
ap kammuruzkasa kwanash.” 12 Suasne usne umiza yalkin kwashta katsa kalmal ananazi.
Suane pishta sarain.

13 Uspane iil kit us kaizta aizpa wanmalpail kit sua Pascua kumira sailta.

14 Kumtu ura taizkane, Jestisne mishari uzta, paifia inintaruzkasa kwan. 15 Usne
usparuza kaiznara:

—Naiztuchasmin, nane ukasa an Pascua kumira kwashimtus. 16 Apain mamaz Pascua
kumira kumanash. Chiyura, Dios paifia kwaltuza ininnapa akane, nane mamasa Pascua

kumira kwanash.
17 Taza piztawane, Diosta aishtaish kiztawane, Jestsne kaiznara:

—An taza sap kit vino pi uruza nailtain. 18 Uruza kaiznamtus. Makis an sukin an vino
pi kumanash, Dios ankima, Dios inintukin, paifia kwaltuza ininnana. Suasne sua mamasa

sun kwanash.
19 Pankas saptawane, Diosta aishtaish kiztawane, Jestisne pan kiz kit usparuza nail kit

kaiznara:
—An panne ap Na i. Na u akwa inash. Sun kirain, nawa nijkulanapa.

20 Kapal kuarawane, usne taza piz kit kaiznara:

—An vino pi ap aimpi i. Ap aimpi puzkane, nane u akwa irinazi, u kwail kiarit aizpa wat
kulnana. Sunkana fiamin Diosne kin namta, u kwail kiarit aizpa wat kulnana. 2! Mane
iztain. Nawa chihkamtumikane an mishari nakasa kumtu. 22 Chiyuras Ampu namtitmika
irinpa naritkas, nawa chihkamtumikane kwisha tayal kit naiztinazi.

23 Uspane usparuzpain mimaat kit ka kizara: “;Minma sun kinsa?”

;Minmikama an tinta mika i?

24Uspane usparuzpain aliz kaizat kit mimaara: “; Auruzpain minmikama an tinta mika
i?” kizara. 25 Jesds usparuza kaiznara: “Mamaz suras katsa mikwane paifia suwara
uztuza tinta ininnamtu. Minpazha katsa mikwaruzne ka kizamtu: ‘Aune awara kiwain
namtamakpas.’ 26 Katsa mikwa sunkana uzamtukas, une sunkana uzman. An katsaruzne
an ainkimikakana namtawa. inintaruzne kiwainmumikakana namtawa. 27 ;Minminkas
an tinta i? ;Mishari uzmumika an tinta mikaki? ;Kumira karammika an tinta mikaki?
Mishari uzmumika an katsakas, nane apain arau, awaruza kiwainnana.

28 Awa nawa naiznintukas, une nakasa maamtu. 29 Ap Taittane nawa nara, awaruza
ininnanapa. Kawarain nane uruza nanamtus, nakasa ininnapa. 30 Suane une ap inintukin
nakasa kuanazi. Suane ap inintukin une uzanazi, doce Judio kwaltuza mimanapa,
usparuza kaizapnapa.”

Jestisne Pedrora kiztu: Nune nawa pianchish kiznazi
(Mt 26.31-35; Mr 14.27-31; Jn 13.36-38)
31Jestsne sun kaizta:
—Simén, Simén. Izti. Satandsne Diosta paikwara, uruza ulmalnapa, Diosta an
nijkulamanpa. 32 Nane nu akwa Diosta paikwarau, nu Diosta nijkulnapa, Dios pit

mainmanpa. Nu nawa kailtawane, up afiaruza, ap kammuruza, kiwainnari, an tinta
namanapa.

33 Simdnne ussa kaizta:
—Anpat. Nane nu akwa kajchira inpain, inakima.

34Jesusne ussa kaizta:
—Pedro, nane nuakaiztus. Ma payu aral kayu aztuchasmin, nune kutfia pijikima “nane
ussa pianchish” kiznazi.

Uspane ussa kwail kianapain
35 Suasne Jestsne usparuza kaiznara:
—An fancha uruza ininnakane, nane uruza pial tuh mijchikasakas tuh mijchikasakas
zapato nukchikasakas ininnara. ;Une chiwazha wemakkiwas?
Uspane ussa sinkaara:
—Chinkas wechimakpas.

36 Usne usparuza kaiznara:

—Makis, pial tuh mijne, kwarawa. Kawarain tuh kwarawa. Mashti mijkine, kwaksham
painintawa, mashti paina. 37 Mane nane Dios pinkihta na akwa parit aizpa ka kiznamtus:
“Usne kwail awakana naizanazi.”® Wan nawa parit aizpa kimtu.

38 Uspane kaizara:

—Anpat. Izti. Apane paas mashti tu.

Usne kaiznara:

—Min kwinta kirain.

Jesusne Olivos izakin Diosta paikumtu
(Mt 26.36-46; Mr 14.32-42)

39Jestisne pipuluras puz kit Olivos izara nura. Sua sunkana ikamtit. Kammuruzne ussa
kwizpa kanpaara. 40 Sua pianakane, usne usparuza kaiznara: “Diosta paikwarain, kwail
kishiamanpa.” 4! Jestsne usparuztas treinta sakima it kit wakpuj wain kit Diosta kaizta:
42 “Ap Taitta. Nu nawa naizninshitchine, nawa naizninmun. Nu kishit aizpa sari. Na
kishit aizpa samun,” kizta. 43 Maza dngelne chiyuras ara, ussa tinta kiwainna. 4 Akkwan
naiztuasmin, Jesusne an tinta Diosta paikwara. Usne kwisha katsa pairara pi pairamizta.
Kwisha katsa pairara pi aimpikana pilta taizara.

45 Paikwatpane, kuhs kit kammuruz purakin kailta. Uspa tayaltu akwa, pittarit. 46 Usne

kaiznara:
—;Chikishma pittamtuas? Kuhs kit Diosta paikwarain, u kwail kishiamanpa.

Jesuista pizamtu
(Mt 26.47-56; Mr 14.43-50; Jn 18.2-11)

47 Jests paifia kammuruzkasa kwinta kimtuasmin, akkwan awane ustukin aara.
Judaskas, maza doce kammuruztas, an fiancha ira. Jesusta kasha it kit paifia matsihkin
putchunta. 48 Jesus ussa kaizta:

—Judas. ;Nawa putchuntuasmin, nune nawa kwail kimtukish? ;Nawa kwail awaruza

chihkamtukish?
49 Wan kit aizpa izamtuasmin, Jestiskasa uztuzne ussa mimaara:

—Anpat. ;Mashtikasa waya kimuskiwas?
50 Mazane usparuztas katsa pariyawa kiwainmikasha pian kit numal kail yalta.
51jesuisne kaizta:

—Sunkana kimun.,
Jesusne kiwainmikawa kail sin kit ussa namtara. 52 Suasmesa Jesusne katsa pari-

yaruzpa mikwaruzakas, Dios katsa yalpa izmuruzakas, Judio ilapa inintuzakas kwinta
kinara. Uspane ussa pizshiara, kajchira sipna. Usne usparuza mimanara:

—;Une mashtikasa ti salakasa aamuskiwas, wiyakimmikara pizna? 53 Nane pailta
payukima Dios yalta ukasa tuarau. Suane une nawa pizarachi. Mane une nawa
pizashimtu, Diablo tilkwilta inintu akwa, paifia kwail kinpa.

Pedrone Jestista pianchish kiztu
(Mt 26.57-58, 69-75; Mr 14.53-54, 66-72; Jn 18.12-18, 25-27)

54 Suasne uspane Jesusta pizat kit katsa pariyawa yalta milara. Pedrone attishta
kanpara. 55 Uspane yal pianamal in usap kit uzara. Pedrokas usparuzkasa uzta.
56 Suasmesa ashampa kiwainmikane Pedrora izta. Tn usaptukin uzta. Ussa iztawane, usne
kaizta:

—An ampune uskasa tuarai.

57 Pedrone ussa kaizta:

—Ashampa. Nane ussa pianchish, kizta.

58 An kwizta mamazne ussa iz kit kaizta:

—Nukas Jestspa kanpammika i, kizta.

Pedrone sinkara:

—Ampu. Nane ussa kanpammika chish, kizta.

59 Maza ura pailtawane, mamazne an tinta kaizta:
—Watcha, an ampukas uskasa tuarai. Usne Galilea suras ara.

60 Suasmesa Pedrone kaizta:
—Ampu. Nu kaiztu aizpa pianchish, kizta.

Sun urain Pedro paramtuasmin, aral kayu azta. ¢! Suasmesa Jesusne puij kit Pedrora
izta. Pedrone Anpat kaizta aizpa nijkulta. Anpatne ussa fiamin ka kiztit: “Mane aral kayu
aztachasmin, nune nawa kutfia pijikima ‘ussa pianchish’ kiznazi.” 62 Yaltas puztawane,
Pedrone tayal kit tinta azta.

Jesusta ishanamtu
(Mt 26.67-68; Mr 14.65)
63 Jestista watsamturuzne ussa ishanat kit aim kiara. ¢4 Uspane Jestspa kasukin pin pal
kit mimaara:
—;Nune Dios pian aizpa piankish? Nu iztuchi aizpa kainazhain. ;Minma nua aim
kiazi? kizara.
65 Uspane an akkwan kwail pit ussa kaizara. “Nune kwail awa i,” ussa paraara.

Jesuisne katsa mikwaruz izarakin kuntu
(Mt 26.59-66; Mr 14.55-64; Jn 18.19-24)
66 Kinmizkane, wan Judfo ilapa inintuzne wanmakkara katsa pariyaruzkasa, Moisés

pinkih parit aizpa kamtamturuzkasa. Uspane ussa katsa mikwaruzakima tain iara. Suane
ussa mimaara:
67 —; Nune Dios niritmika kish? Aumiza kainazhain.

Jestsne usparuza sinkanara:

—Na Dios niritmika ish kiztane, une nawa nijkulamanazi.  Na umiza chiwazha
mimanarane, une nawa sinkaamanazi. Une nawa chihamanazi. ¢ Makis nane, Ampu
namtitmikane, katsa Dios ininmukin uznash.%®

70 Uspane ussa mimaara:

—;Nune Dios Painkul kish?

Jesusne sinkanara:

—Umin nawa Dios Painkul i kizamtu.
71Uspane usparuza kaizara:

—Masas pit wachi akwa, aune mamaz kainammmikasha mishitchimakpas. Aune us
kaizta aizpa miapuspas.

23

Jestisne Roma mikwa uztukin imtu
(Mt 27.1-2, 11-14; Mr 15.1-5; Jn 18.28-38)
1 Wan Judio ininturuzne kuhsat kit Jesusta Pilato iztukin, Roma ainki mikwa turakin,
milara. 2 Uspane ussa kwail kizamiz kit Pilatora kaizara:
—An ampuwa wan piankamtawane, aune an ampura piztamakpas. Usne au awaruza
pilchapuzninnamtu. Usne auruza Roma mikwara, Cesarpa gobiernora, “pial taman”

kiztu. Uskas “nane Dios niritmika ish” kiztu. “Nane katsa mikwa ish” kiztu, kizara.
3 Suasmesa Pilatone ussa mimara:
—;Nune Judio awawa katsa mikwa kish?

Usne ussa sinkara:
—Nuin sun kizta. Watcha i.
4 Pilatone katsa pariyaruzakas, wan awaruzakas kaiznara:

—Nane an ampura chinkas kwail kitchi wanmaltau.

5 Uspane an tinta kaizamizta:

—Usne au awaruza pilchapuzninnamtu. Usne wan Judea sura uztuza kamtanamtu.
Galilea suras kamtanamizta, an pipulurakima, kizara.

Jestisne Herodes tukin imtu

6 Sun mirawane, Pilatone ;Usne Galilea suras ki? kiz mimara. 7 Suasne usne Jesus
Galilea suras, Herodes inintu suras, tas azi kamta. An payura Herodes Jerusalén
pipulura tuasmin, Pilatone Jestista Herodes tukin ininta. 8Jeststa izkane, Herodesne wat
kulta. Namin us akwa mira akwa, Herodesne ussa akkwan payukima izshira, chiwazha
iztasparit kal kinpa. 9 Suasmesa kwisha akkwan piji mimarakas, Jestisne ussa sinkarachi.
10 Katsa pariyaruzkas Moisés pinkihta parit aizpa kamtamtuzkas kashara kunat kit ussa
tinta kwail kirit kizamtuazi. 1! Suasne Herodesne paifia suldarukasa ussa kwail kiat kit

ussa ishanara. Ussa kwisha watsal kwakshamkasa kwanintawane, Herodesne ussa ishan
kit Jeststa Pilatorakima mamasa ininta. 12 Sun payura Herodeskas Pilatokas izmuruz

nampailta. An flamin uspane aliz.

Jestista piantana kizamtu
(Mt 27.15-26; Mr 15.6-15; Jn 18.39-19.16)
13 Suasne Pilatone katsa pariyaruzakas Judio awaruza inintuzakas Judio awaruzakas

akwanat kit 14 kaiznara:
—Une an ampura nawa karaara. Une an ampu awaruza pilchapuzninnamtu kizamtu.

Ussa u iztukin kwisha mimarawane, nane an ampu chinkas kwail kitchi wanmaltau. U
kaizara aizpa nilchi. 15 Herodeskas an ampu chinkas kwail kitchi wanmalta. Usne ussa
aumiza kailninta. Iztain. Kwail kitchi akwa, nane ussa piantasachish. 1¢ Katmizna ussa
chihtachasmin, nane ussa aya titkasa ilninnash.

17 Pascua pishta iztuasmin, Herodesne maza kajchi siptitmikasha puznintawa.

18 Wan awane tinta ka kwianfara:
—An ampura pizninti, ussa piantanapa. Barrabasta kajchiras puzninti, kizara.

19 An fiamin Barrabdsne awara piantat kit pipulu awaruza aizapninnara. Katmizna
uspane ussa pizat kit kajchira sippara. 20 Jesusta chihtninshimtu akwa, Pilatone mamasa
usparuza kwinta kinara. 2! Uspane mamasa tinta kwian kit kaizara:

—Ussa piantari. Kurishta irukasa pat pian piantari, kizara.

22 Kutfia pijikima usparuza kaiznara:

—;Chikishma? ;Chi kwail kirit usne? Nane an ampu chinkas kwail kitchi wanmaltau.
Katmizna ussa aya titkasain ilnintawane, ussa chihnash.

23 Uspane an akkwan tinta kwianat kit paikuara, ussa kurishta irukasa pat pian
piantana. Uspa kaizara akwa, pariya inintuz kaizara akwa, Pilatone uspa pashiat aizpa
minara. 24 Katmizna Pilatone uspa paikwat aizpa kira. 25 Suasne Pilatone kajchira
siptitmikasha puzninta. Usne awaruza aizapninnat kit awara piantarit. Judio awa
paikuara akwa, Herodesne usparuza minara, uspa pashit aizpa kiana. Judio awa Jeststa
piantashiamtu akwa, usne Jeststa usparuza chihkanara.

Jesuista tira patpianamtu
(Mt 27.32-44; Mr 15.21-32; Jn 19.17-27)

26 Roma suldaruruz ussa kurishta patpiantana tain milamtuasmin, Siménne Cirene
nan suras piannamtuazi. Uspane Siménta kurish munninat kit Jeststa kwizpa kanpan-
infiara.

27 Kwisha akkwan awane ussa kanpaara. Akkwan ashampane kwizpa kanpaat kit
kwisha tayalat kit us akwa tinta azaara. 28 Jestsne usparuza kizpu puij iz kit usparuza

kaiznara;
—U ashampa Jerusalén pipulura uztuzne, mizhain. Nawa azman. U akwakas u pashpa

akwakas aztain. 29 Mirain. Mamaz payura awane ka kizanazi: “Pashpa miltuchimikakas
pija wachimikakas chitchu kwimchimikakas an wat kulanazi.” 30 Suasmesa uspane
inkaltakas puttarakas kaizamiznazi:

“Au isalta taiztain,
Aumiza kularain.”
31 Mirain. Uspane uspa pashimtu aizpa nawa kiamiznazi. Kwiztane uspane uruza an

kwail kiamiznazi.

32 An paas kwail kimtuza tain ininara, uskasa piantanapa. 33 famtuasmin, izara
piannaara. An izane awa kizpu sihkana iztit. Suane uspane ussa kurishta irukasa
patpiana panaara. Paas kwail kimtuzakas karaara. Uspane mazarakas paifia numal
kurishta patpiana panaara. Mamaztakas paifia kwiyamal kurishta irukasa patpiana
panaara. 34 Suasmesa ussa kurishta pat piantawane, Jesusne kaizta:

—Ap Taitta, mizha. Uspa kwail kiarit aizpa wat kultain, uspa chiwazha kiamtu aizpa
pianchi akwa, kizta.

Suldaruruzne ainki ukkasa salara, paifia kwakshamkas mamaz pinkas kana kinpa.

35 Awaruzne kasha kunat kit wan izara. Katsa mikwaruzkas ussa ishanat kit kaizara:
—Usne mamaztuza watsat milnara, uznanapa. Usne usmin uzna kiwainsachi. Dios

ussa kiwaintuchi akwa, usne Diospa niritmika chi, Diospa naritmika chi, kizara.

36 Suldaruruzkas ussa ishanat kit ussa tish vino kwinna iara. 37 Uspane ussa kaizara:

—Nu Judio awawa katsa mikwane, nuin watsat milti.

38 Paifia kizpu isalkin ainki tapilakin ka paarit: ANNE JUDIO AWAWA KATSA MIKWA I.

39 Maza kwail kurishta irukasa patpiantitmikakas ussa kwisha kwail ka kizta:

—;Nune Dios niritmika kish? Nuin watsat milti. Aumizakas watsaat milchain, kizta.

40 Mamazne ussa pilchapuz kit kizta:

—Sunkana kizmun. Une Diosta ishkwatpa. Nukas, nakas, uskas kawarain naizpuspas,
inakima. 4! Au paasne naizpuspas, au kwail kiarit akwa. An ampune chinkas kwail kit
chi.

42 Usne ma pitchin Jeststa kaizta:

—Jests. Nu amtu payura, wanta tinta ininnakane, nawa nijkulcha, kizta.

43Jestisne ussa sinkara:

—Watcha, nua kaiztus. Mane nune nakasa watsal sura tuanazi.

Jestisne imtu
(Mt 27.45-56; Mr 15.33-41; Jn 19.28-30)
44 paizka payurain wan su til parit, kutia urakima. 45 Pan maltachi. Dios katsa yalta
pin kantit paizkakin pshatkwera. 46 Suasmesa Jesusne tinta kwian kit kaizta:

—Taitta. Nane ap izpul nua chihkamtus,® kizta.

Sunkana kiztawane, irit.
47 Suldaru ininmikane sun kit aizpa iz kit kaizta:

—Diosne kwisha wari. Watcha, an ampune kwail kitchi.
48 Akkwan awane sun kirit aizpa izana wanmakkara. Sun kit aizpa izarawane,
tayalamizta. Uspa yalta kaiyamtuasmin, uspane uspa pecho aim kuzara, tayaltit akwa.

49 Jestspa izmuruzkas Galilea suras ashampa arittuzkas attishtain kunat kit sun kirit
aizpa izara.

Jesusta uk kulta nukkamtu
(Mt 27.57-61; Mr 15.42-47; Jn 19.38-42)

50 Suane maza ampune, José muntitmikane, tuarai. Usne Judea sura, Arimatea
pipulura, uzta. Uskas, mamaz Judio inintuzkasa, Judio awaruza ininnara. Usne nil uzta,
wat awa akwa. 51 Usne Judio katsa inintuz kiarit aizpa nijkultachi. Usne Dios amtu payu
tirizta, awaruza ininnanapa. 52 Usne Pilatora it kit kaizta: “Jesusne irit. Nawa chihkazha,
na ussa uk kulta kamna.” 53 Suasmesa Joséne ussa kurishtas utpiz kit ussa putcha pinkasa
ipta. Suasmesa usne ussa uk kulta kamta. Minainkas an fiancha sun uk kulta tarachi.

54Sun viernes payura awane chiwazha kal kiara, awa sdbado payura kwaizkulmu akwa.
Sun kal kiarawane, sun sdbado kwaizkulmu payu mansara. Suasne Sdbado tilawain

kinmizta.
55 Ashampa uskasa Galilea suras arittuzne ussa attishtas kanpaara. Uspane iat kit ira

kam kulkin izara. Miza ussa tarit izara. 56 Suasmesa uspane uspa yalta kaiyat kit watsal
piam pippa kiat kit watsal piam pihshkas saara, iritmikasha nina. Uspane Sabado payura

kwaizkulara, Moisés inintit aizpa kiana. Sun kal kiarawane, sun ashamparuzne sdbado
payura kwaizkulara, Dios sun payura kal kimanpa ininta akwa.

24

Jestisne irittas kakultu
(Mt 28.1-10; Mr 16.1-8; Jn 21.1-10)

Sun kal kiarawane, sun ashamparuzne sabado payura kwaizkulara, Dios sun payura
kal kimanpa ininta akwa. 1 Domingo payura tilawain kintuasmin, uspakas mamaz
ashamparuzkas kamkin iat kit watsal piam pih saarit aizpa milara. 2 Sun ashamparuz
kamkin pianarachasmin, minpazha katsa uk pijtara kamtit kulkis tainkara. 3 Kamkin
kulta nappamtuasmin, uspane Anpat Jesusta wanmalarachi. 4 Uspa izara aizpa minfiam-
tuasmin, sun urain paas ampune uspa mamin kunpailta. Kwisha putcha pin kwarit.
5 Ishkuamtu akwa, uspane pilkin wakpuj wainfiara. Suasmesa paas ampune usparuza
kaiznara:

—;Chima sayamtuas? Uztumikasha kamkin saiman. © Usne apain tuchi. Kuhsnintit.
Galilea sura us kaizta aizpa nijkultain. Ka kaiznara: 7 “Minpazha Ampu namtitmikasha
chihkanintawa, kwail awa ussa piantanapa. Uspane ussa kurishta irukasa patpian
piantaanazi, inapa. Kutfia payura irittas kuhsnazi,” kizta.

8 Suasne uspane Jesus kaizta aizpa nijkulara. ° Kamtit kultas kaiyarawane, uspane
sun izara aizpa once inintaruzakas wantuzakas kainanara. 1 Magdalena suras Mar{akas,
Juanakas, Marfakas, Santiagowa akkuhsh, mamaz ashamparuzkas uspa izara aizpa Jesus
inintuza kainanara. 1! Jestspa inintaruz sun pit kain i minfiara akwa, uspane ashampa
kaizara aizpa nijkularachi.

12 Suasne Pedrone usparuztas puz kit kamtit kulta din ira. Sum kirit kit ayukta
iztuasmin, usne pin mamarain tarit izta. Yalta kailtuasmin, usne iztasparit, sun kirit
akwa.

Emaus pipulura im mi
(Mr 16.12-13)

13 Sun payuin paas kammuruzne Jerusalén pipuluras puzpailta. Once kilémetro it
kit Emaus pipulura piannanpain ara. !4 Uspane chiwazha kirit aizpa kwinta kiwas
imtuwaiyara. 15 Kwinta kiamtazasmin, uspa paas mimamtazasmin, Jesusmin uspa
paaskasa wanmak kit chamizta. 16 Jesusta izpailtakas, uspa paasne uspakasa cham-
mikasha piankaamas. Diosne uspa paasta piankamnintachi.

17 Jestsne usparuza mimara:

—Imtazasmin, ;chi kwinta kimtuas?

Us sun paasta mimara akwa, uspa paasne iztaspat kit kunat kit tayalpailta. 18 Mazane,
Cleofas muntitmikane, ussa mimara:

—Wan Jerusalén pipulura piannattuzne an payura sun kit aizpa pian. ;Mizama nuin
sun kit aizpa pianchi?

19 Usne usparuza mimanara:

—;Chi kirit?

Uspane ussa sinkailta:

—Jesusne, Nazaret pipulura uztamikane, ire. Usne Diospa an wat tinta kainammmika
tuazi. Usne akkwan iztasparit kal kit kit kwisha watsal pit awaruza kwinta kinara. Wan
awane Dios ussa ininta piankamara. 20 Au katsa pariyaruzkas au katsa mikwaruzkas
Jesusta chihkaara, Pilato ussa inazi kiznapa. Suasne usne ussa kurishta irukasa
patpianninara. 2! Akkwan payukima aune Jesusta tiriznashi, Judio awaruza chihtanapa,
Roma awaruz usparuza ininamanpa. Jesus iritkis, kutfia payu pintit. 22 Minpazha aukasa
cham ashamparuzne aumiza ishkwinfiara. Uspa tilawain kamtitkin tuasmin, 23 Jeststa
izarachi. Suasne uspane aumiza kaiyat kit “4ngelta iztamakpas” aumiza kaizara. Angelne
“Jesus uzi” kizpailta. 24 Au izmuruzne, mamaz wanmaktuzne, ira kamtitkin iat kit
sunkanain ashampa kaizara aizpa wanmalta. Uspakas ussa izarachi.

25 Suasne Jestsne usparuza kaiznara:

—Une wat piankamarachi. Une Dios kainammmika kaizta aizpa wat miarachi.
Nijkularachi. 26 Chiyura nurachasmin, Cristone sun kit aizpa naiznatkin, tinta namna.

27Suasne Jesusne usparuza wan Dios pit kamtanara. Usne usparuza ussa Moisés pinkih
parit aizpakas ussa wan Dios pit kainammtuz parit aizpakas kamtanara.

28 famtuasmin, uspane sun pipulura piannanpain. Jesusne fiancha ishimtukanain kira,
pipulura napmanpa. 2° Uspane ussa kwisha paikwat kit kaizpailta:

—Aukasa mari. Me nashtimtui. Me til parimtui, kizpailta.

Suasne usne uspakasa it kit uspa yalta napta. 30 Mishari uspakasa uzkane, usne pan
sap kit Diosta aishtaish kizta. Pan kiztawane, usne usparuza nailnara. 3! Dios uspa kasu
izkulnintakane, uspane ussa piankampailta. Sun urain usne usparuztas kulara. Masain
kakshihtit. 32 Uspane usparuzpain kaizpailta:

—Us aukasa miwara kwinta kimtuasmin, us aumiza Dios pit kamtamtuasmin, aune
kaijchura, ayukta, wat kultuanash.

33 Suasne sun urain kunat kit Jerusalén pipulura kailmizpailta, once inintuzakas
mamaztuzakas wanmalmukin wanmakna. Sun wanmakmuruzne uspa paasta kaiznara:

34 —Watcha. Anpatne irittas kuhsta. Pedrokas ussa izta.

35 Suasne miwara iamtuasmin, uspane usparuza kirit aizpa kwinta kinara. Jesus
uspakasa pan kiztawane, uspane ussa piankamara, kizara. Sunkana kwinta kinara.

Jestisne akkwan kammuruz purakin izpamtu
(Mt 28.16-20; Mr 16.14-18; Jn 20.19-23)
36 Uspa sunpa kwinta kiamtuasmin, Jestisne uspa paizkakin kun kit kaiznara:

—Dioskasa wat uzwizanaka. )
37 Uspane kwisha ishkuarit, irit izpul izwiznas minfiarit akwa. 38 Sunkana Jestsne

kaiznara:

—;Chikishma u izamtu aizpa ishkuamtuas? ;Chikishma nilchi minfiamtuas? ;Chik-
ishma u kaijchura sun kirit aizpa mimaamtuas? ;Chi kirit? 39 Ap chihtirakas ap
mittirakas iztain. Na Jesus ish. Paazha. Iztain. Izpulne hakas sihkas wajchi. Nane fiakas
sthkas wajish, kiznara.

40Sun kainanarawane, Jesusne usparuza paifia chihtikas paifia mittikas annara. 41 Ussa
izna wat kulamtukas, uspane mama us sun kaizta aizpa nijkularachi. Awa ishkuamtu
akwa, awa iztaspamtu akwa, usne mimanara:

—;Kumira mijchimakkiwas?

42 Suasne uspane pitti pishkaru iltakas mishkikas kwinfiara. 43 Usne sap kit uspa
paizkakin kwara.

44 Suasne usne kaiznara:
—Na ukasa uzasmin, nane ap pit uruza kwinta kinara. Wanne nawa pattit aizpa me

kirit. Moisés pinkihta para aizpakas, Dios kainammtuz pinkihta para aizpakas kanta
pinkihta para aizpakas kirit.
45 Suasmesa Jestsne usparuza Dios pinkihta patninta aizpa piankamninnara. 46 Ankas

usne kaiznara:
—Dios pinkihta ka para: “Cristone, Dios niritmikane, naiznatkin. Kutfia payura irittas

mamasa kuhsnatkin.” 47 Une Jerusalén pipuluras wan surakima awaruza Dios pit Jesispa
kainanarawa, kwail kimtuz uspa kwail chihkaat kit maizanapa, Dios uspa kwail kiarit
aizpa wat kulnanapa. 48 Une awaruza sun izara aizpa kainanarawa. 4% Ankas nane, ap
Taitta kin namtit aizpa, paifia Sinam Izpulta, uruza ininnanash. Mane an pipulukin
nukkultain Dios Izpul uruza akane, usne uruza tinta namninnanazi.

Jesusne chiyura numtu
(Mr 16.19-20)
50 Suasne Jestsne usparuza pipulu pianamal milnara, Betania pipulurakima. Paifa
chihti anaktuasmin, usne uspa akwa Diosta paikwat kit kaiznara:
—Dioskasa watmin iizanaka.

51 Usparuza watmin iizanaka kiztawane, Jesusne usparuztas nurit, chiyurakima.
52Ussa wakpuj wainfiarawane, uspane wat kulat kit Jerusalén pipulura kaiyara. 53 Uspane
pailta payukima Dios katsa yalta nappat kit Dios kwisha wari kizara.

Pailti.

San Juan
Dios Watsal Pit Jesucristowa parit

San Juanne kwizta Jesucristowa Dios Watsal Pit para. Jesucristowa pamtuasmin, usne
mamaz tuntu pam kit mamaztuz paritchi aizpa pamtu, Jesus kirit aizpakas Jesus kaizta
aizpakas piankamanapa.

San Juan Jesus kirit aizpa pamtukas, usne minmika Jesds i kamtara. Prélogokin (1.1-
18) Juanne “Jesus Dios Watsal Pit i” kiztu. Jesus Diostas aritkas, usne awakanain namtit,
awakasa uzna. Jesusne akkwan iztasparit kal kirit, awa ussa piankamanapa. An fiancha
Juankas Juan muntumika kamtarit aizpa pamtu (1.19-51). Suasne usne Jesus kamtamtu
aizpa Galilea sukinkas Judea sukinkas pamiztu (2.1-12.50). Awaruza kamtanamtuasmin,
Jesusne Judio pascua pishtakas mamaz pishtaruzakas izta. Jesds Jerusalén pipulura
irachasmin (13.1-19.14), San Juanne paifia minpa payuwa pamtu. Irittas kakultawane,
Jesusne izmuruz iztakin kai puznara. Kwiztane Pedro “Jeststa pianchish” kiztawane,
Juanne Pedrowa kainammtu, Jests Pedrora sap kit maiztit akwa (cap.21).

An Dios Watsal Pitkin Jestsne ka kiznamtu: Nane pankanain ish; nane impilkanain
ish, wan awa izanapa; nane pijtakanain ish; nane piriku izmumika ish; nane irittas
kakulnintumika ish; nane awaruza uznintumika ish; nane mikana ish; nane watcha ish;
nane wankail titkanain ish. San Juanne an Dios Watsal Pit para, wan an pinkih izturuz
Jesusta, Dios naritmikasha, nijkulanapa, pailta payukima chiyura uzanapa (20.31).

Prélogo: Dios Painkulne awa namtu; Jesusne Pitkas munazi

1 Au su sarachasmin, mazane, Pit muntitmikane, uzazi. Usne Taitta Dioskasa uzazi.
Usne Dioskasa kawarain azi. 2 Su sarachasmin, an Pit muntitmikane, an fiancha
Dioskasa sulmin uzazi. 3 Us akwa Diosne wan chiwal sara. Diosne an Pit muntitmika
akwa chiwal kirit. 4 An Pit muntitmikane awaruza pailta payukima uzninamtu, awa

watcha piankamanapa. 5 An Pit muntitmikane tilkwilta aizmu, impil kai aiztukana.
Usne tilkwilta chamturuza Diosta piankamninnanazi. Diablowa kwail mikwaruzne Dios
kamtamtu aizpa anuppasachi.

6 Diosne maza ampura ininta. Usne Juan munazi. Awaruza pira munnara. 7 Anne
at, awaruza aizmumikawa kainanana, us kaizta aizpa miat kit piankamat kit an Pit
muntitmikasha nijkulanapa. & Juanne kai aizmumika chi. Usmin at kit kai aizmumikawa
kainanara. 9 An kai aizmumika watcha i. Anne at kit wan awara kai malninamtu.

10 An Pitne au sukin pianara. Diosne us akwa an su sara. An sukin uztuzne ussa
piankamarachi. 1 Paifia sukin pianatkas, an sukin uztuzne ussa sapparachi. 12 Sunkana
minpazha ussa sappamturuzkas us kaizta aizpa nijkulamturuzkas Dios painkul na-
mashina. 13 Au sukin awaruz uspa pashparuza kawiamtukas, Diosne awaruza namashina,
paifia pashparuza kawiranana. Ampune ussain Dios painkul kawirakana namninasachi.
Diosmin awaruza paifia painkul namninnashina.

14 An Pit muntitmikane awa namta. Usne awaruza pashinat kit kiwainnashimtu.
Uskas aumiza nil kamtanara, Diosta piankamanapa. Usne aukasa an sukin uzta. Aune
ussa iztamakpas. Usne kwisha wat kai puzta. Diosne paifia painkultain kwisha tinta
namninta. 15Juanne us akwa paranat kit kaizta: “Nane us akwa usparuza kainanarau. Us
nawa kwizpa amtukas, usne nakin an fiancha uzta. Usne nakin anza tinta i.”

16 Usne aumiza akkwan wat kiat kit kiwainnamizta. 17 Diosne Moisésta ininta, awa
us kaizta aizpa kianapa. Mane aune Dios aumiza panashimtu piankamtumakpas, Dios
Jesucristo ininta akwa, watcha aumiza kainanapa. 1® Minminkas Diosta izarachi. Paifia
painkulmin Papihshkasa sulmin uztu. Usne aumiza paifia Papihshta piankamninnarit.

Juan, munnammikane, Jesucristowa kainammtu
(Mt 3.11-12; Mr 1.7-8; Lc 3.15-17)

19 Jerusalén pipuluras Judio awa ininturuzne pariyaruzakas kamtamtuzakas Juanta
“;nune minmas?” mimanapa ininfiara. 20 Usne nil sinkanara:

—Nane watsat milmumika chish, kiznara.

21 Suasne mamasa kaizat kit mimaara:

—;Nune minmas? ;Elfas, Dios pit kainammmikakish?

Juanne kaiznara:

—Nane chish.

Kwizta ussa mimaara:

—Suasne, ;Nune mamaz wat kainammumikakish?

Usne sinkanara:

—Nane chish.

22 Suasne ussa kaizara:

—;Mane nune minmas? Aune au inintaruza sinkarawamakpas. ;Nuwa chima kiztus?

23 Juanne Isafas kainammmika Juanpa kaizta aizpa sinkanara:

—Nane pul suwara ka kainammtus: “Nane kwianmumika ish, Anpatpa mi nil
saanapa.” ™

24 Fariseo awane uspa Fariseo awaruza Juanta kwinta kinpa ininnat kit mimaat kit
kaizara:

25 —Nu Dios watsat milmumika chine, Elias chine, kainammumika chine, ;Chikishma

munnanamtus?

26 Juanne sinkanat kit kaiznara:

—Nane kwazikasa munnanamtus. Mazane u paizkakin kun. Une ussa pianchi. 27 Us
nakin kwizpa amtukas, usne nakin an fancha uzta. Usne an tinta ininmika namnazi.
Nane paifia kiwainmumika ish.

28 Wanne sunkana kirit Betania pipulukin. Sun pipulune Jordédn pi pan puzmumakin
uz. Suane Juanne awaruza munnanarit.

Jesuisne kwail kirittuza wat kultanamtu

29 Tilawara Juanne Jesusta izta. Jesus ussa amtuasmin, Juanne awaruza kaiznara:
“iIztain! Anne Dios inintamika i. Usne ussa ininta, kwail kiarittuza wat kultananapa.
30 Nane us akwa namin kaiztau: ‘Mazane ap kwizpa amtu. Usne nakin anza tinta
inintamika i. Uskas nakin an fiancha uzta.” 31 Nakas Dios an inintamikasha pianchi arau.
Nane arau, kwazikasa munnana, Israel awaruz ussa piankamanapa.”

32Sunkas Juanne kaiznara: “Nane Diospa Izpulta iztau. Sinam Izpulne chiyuras taiz kit
ussa nukkulta. Sinam Izpulne utkurukana iztit. 33 Mama nane Dios ussa ininta pianchi
arau. Nawa kwazikasa munnana ininmikane kaizta: ‘Nune Diospa Izpul maza ampura taiz
kit nukkulka iznazi. An ampune awaruza Sinam Izpulkasa winninnanazi.’ 34 Na watcha
sun izta akwa, nane uruza ka kaiznamtus: ‘Anne Dios Painkul i.” ”

Jestisne an fiamin kammuruza akwanamtu
35 Tilawara Juankas paifia paas kanpamtuzkasa suain tuara. 3¢ Jesus pintura iztuasmin,
Juanne kaizta:

—Iztain. Anne Dios inintamika i. Usne ussa ininta, awa kwail kiarittuza wat
kultananapa.

37 An paas Juanta kanpamtuzne sun kizka mit kit Jeststa kanpailta. 38 Jestisne ussa
kwizpa kanpaka iz kit kaizta:

—;Chima saimtuas?

Uspane kaizpailta:

—Kamtam, ;jMintama uzish?

Usne sinkara:

—ilzna arain!

39 Uskasa iil kit us uzkin izpailta. Sun payuin uskasa mailta, ampara urara panapain
akwa.

el 1:23 Is 40.3

40 Mazane, Juanta miramikane, Jeststa kanpara. Usne Andrés muntit. Usne Simén
Pedrowa aimpihsh. 41 An mimtuchasmin, Andrésne paifia aimpihshta, Siménta, saina it

kit kaizta:

—Aune Dios watsat miltamikasha, wanmaltawas. Anne Dios naritmika i. Aune ussa
Mesias muntawas.

42 Suasne Andrésne Simdnta Jesus tura mil kit Jeststa karara. Jests ussa iztawane,
kaizta:

—Mane nune Simén muntit. Up taittane Juan muntit. Mane Cefas munnazi. (An

munne Pedrokas ukkas kawarain mun).

Jestisne Feliperakas Natanaeltakas akwanamtu
43 Tilawarane Jesusne Galilea sura ishira. Felipera wanmal kit kaizta:
—Kanpazha, ap kammumika namnapa.
44 Felipene Betsaida pipuluras azi. Suane Andréskas Pedrokas uzpailta. 45 Suasne
Felipene Natanaelta sait kit kaizta:
—Aune mazara wanmaltamakpas. Moisésne us akwa Dios inin pinkihta parit. Dios

kainammtuzkas us akwa paraara. An Jestisne Joséwa painkul i. Usne Nazaret pipuluras
i

46 Natanaelne kaizta:

—Nasaret pipuluras chinkas wat puzsachi.

Felipene sinkara:

—At kit ussa izti.

47 Natanael Jesus tukin kashara piannamtuasmin, Jestisne ussa iz kit kaizta:

—Ussa izti. Apa wat Israel awa amtui. Watcha kwinta kimtu akwa, usne mamaztuza
kain kikain.

48 Natanaelne ussa mimara:

—;Mizama nawa pianish?

Jesusne sinkara:

—Felipe nua akwatchasmin, nane nu tukin piankamtau. Nune hiquera ti kwalkin uzta.

49 Suasne Natanaelne kaizta:

—Ap kamtam. Nu kaiztit akwa, nane nu Dios painkul i pianish. Nune au Judio awawa
inintamika i.

50 Jestsne ussa kaizta:

—Nu hiquera ti kwalkin uztuasmin, nane nu tukin piankamtau. Na sun kizta akwa,
¢nawa nijkulmas? Nune ankin anza katsa kal iznazi.

51Jesuisne ankas kaizta:

—Watcha kaiznamtus. Mamaz payura, une chiyura izakkanazi. Wanish ikane, chiyu
kaikinazi. Suane une Diospa dngeltuza izanazi. Uspane Jesus tukin, chiyuras ampu tukin,
ianazi. Tas au sukin kihshanazi. Chiyuras ampu akwa, Dioskas awaruzkas usparuzain
kwinta kianazi.

2

Kasara kimtu Cand pipulura, Galilea sura

1Kutfa payura pailka, kasara kit pishta Cand pipulura wa. Sun pipulune Galilea sukin
uz. Jesuspa akkuhshkas sua tuazi. 2 Pishta sammikane Jesustakas, awaruzakas, paifia
kammuruzakas akwanarit, kasara pishta izanapa. 3 Vino pailtikane, Jestispa akkuhshne
ussa kaizta:

—Vino pailtit me.

4Jesusne ussa sinkara:

—Akkwa, ; Chitkishma nawa sunkana kaiztus? Kaizapmun. Wat aizpa nil urara kinash.

5 Mariane nailmuruza kaiznara:

—iUs kaiztu aizpa kirain!

6 Suane seis kwazi ulmu pura. Ukta sarit. Judio awane sun kwazikasa akkwan piji
usparuza kitnara. Sun kiarit akwa, uspane Dios iztakin sinam namarit minfiaara. Maza
ulmu cien botellakima ultu. 7 Jestisne nailmuruza kaiznara:

—iUlmura kwazikasa ultain!

Puntakima ulaara. 8 Ultarawane, Jestsne usparuza kaiznara:

—iMane pitchin ukkat kit pishta samtumikasha miltain!

Sunkana kiara. ° Pishta sammikane kwazi vino namtitta kwaizta. Usne mintas puzta
pianchi. Nailmuruzpain pianmazi. Uspane kwazi ulara. Pishta sammikane kanpain
mijmikasha akwat kit kaizta:

10 —An fiancha wan awa anza wat vino kwinnamtu. Akwarittuz akkwan vino
kuarikane, suasne muinchi vino kwinamtu. Sunkana nune anza wat vino kwinna
makima watsarit.

1 Jestsne sunkana kira Cand pipulukin, Galilea sura. Usne sun an nancha iztasparit

kal awara kamtana kira, awa ussa piankamanapa, kwisha wat kal kirit kizanapa. Suasne
aune, paifia kammuruzne, ussa nijkultamakpas.

12 Sun kitpane, Jesusne Capernaum pipulura kihshta, akkuhshkasa aimpihshtuzkasa
kammuruzkasa. Suane uspane akkwan payuchin maara.

Jestisne paininmuruza Diospa katsa yalkis ininnamtu
(Mt 21.12-13; Mr 11.15-18; Lc 19.45-46)

13 Judio awaruzpa Pascua pishta kasha taizkane, Jestsne Jerusalén pipulura irit.
14 Diospa katsa yalta naptikane, usne akkwan awaruza wanmalnara. Minpazha ampu
wakarakas, pirikukas, utkurukas paininfiara. Mamaztuzne mishari uzat kit awaruzpa
pial maizara, awa wakarakas pirikukas utkurukas paina, Diosta milanana. 15 Sun
iztawane, Jestsne ilmu titkasa sat kit wan awaruzakas pirikuruzakas, wakararuzakas
Dios yalkis pianamal ininnara. Usne pial maizmuruzpa pialtakas misharikas kiakpintara.
16 Utkuru painintuza kaiznara:

—jAkkis sun ukkat kit irain! Ap Taittawa yalkin paininman. Paininmu yal chi.

17 Suasne paifia kanpamtuzne Dios pit pinkihta para aizpa nijkulara: “Na up yalta
akkwan pashimtu akwa, awane nawa piantanazi.”**

18 Suasne Judio awa ininturuzne ussa mimaara:

—;Chishma sun kimtus? ;Dios nua ininma, sun kin? Dios nua inintane, wat kal kit

aumiza ancha.
19 Jestisne sinkanara:
—An Diospa yal azpiantane, nane kutfia payura mamasa sanash.
20 Judio awa ininturuzne kaizara:
—Awane cuarenta y seis afiokima Diospa yal saara. ;Nune an yal kutfia payukima

sanakish?
21 Dios yalpa kaizkane, Jestisne paifia fia antu, Dios paifia fia irittas kuhsninshimtu

akwa. 22 Katmizna, Jesus irittas kakultawane, paifia kanpamtuzne sun payu us kaizta
aizpa minfat kit Dios pinkihtakas us kaizta aizpakas nijkulara.

Jestisne wan awaruzra pian

23 Pascua pishta asmin, Jesdsne Jerusalén pipulura tuazi. Akkwan awane us iz-
tasparit kal kimtu aizpa izat kit ussa nijkulara. 24 Wan awaruza pian akwa, Jestsne
usparuza nijkulnarachi. 25 Jestis wan awa minfiamtu aizpakas kiamtu aizpakas pian

akwa, minminkas ussa kamtanashimtuchi, wan awa ayukta minfiamtu aizpa pian akwa.
Awaruzne maizpa maizamtu.

3

Jesuiskas Nicodemokas kwinta kimtas
1 Nicodemone Judio awaruza ininmika azi. Usne Fariseo awakana Diosta wakpuj
wainta. 2 Usne maza amta Jesus tukin it kit kaizta:
—Kamtam. Aune Dios nua ininta pianmakpas, aumiza kamtanana. Dios nua kiwaintu
akwa, nune akkwan iztasparit kal kimtu, awara kamtanana.
3 Suasne Jesusne ussa kaizta:

o 2:17 Sal 69.9

—Watcha nua kaiztus. Dios awara maiztukine, awane Dios awara mamasa
kawirakanain namtachine, Dios inintukin uzna napsachi.

4Nicodemone ussa mimara:

—;Hapane mizama mamasa kawishinai? Usne akkuhshpa pijawara wasachi, mamasa
kawina.

5 Jestsne ussa sinkara:

—Watcha nua kaiztus. Minminkas Dios inintukin napmanazi, kwazi akwakas Sinam
Izpul akwakas kawirachine. ¢ Papihshkas akkuhshkas au sukin pashpa uznapa kawinintu.
Diospa Sinam Izpulne awawa izpulta namnintu, chiyura uznapa. 7 Na “wan awa
mamasa kawirawa” kizkane, nune iztaspamun. 8 Inkwane minpa pamtu. Inkwa ika,
mim. Masetne pa imtu. Masetne apa amtu. Mintas amtu pianchimakpas. Minta
imtu pianchimakpas. Kawarain aune miza Dios Sinam Izpul awaruza maizninna wat
pianchimakpas.

9 Suasne Nicodemone mamasa ussa mimara:

—;Mizama kai sun?

10Jestisne ussa sinkara:

—Nune Judio awaruza kamtammika i. ;Nune sun pianchikish? 11 Watcha nua kaiztus.
Aune pian aizpa paramuspas. Izta aizpakas kwinta kimuspas. Une au kaizta aizpa
nijkulamtuchi. 12 Nane uruza an sukin kimtu aizpa kwinta kinarau. Nawa nijkularachi.
Chiyura kimtu aizpa kwinta kitne, une na kaizta aizpa nijkulamanazi.

13 Minminkas chiyura nurachi. Chiyuras Ampumin chiyura uz kit tas kihshta, awaruza
chiyuwa piankamninna. 14 Moisés pul sak sura tuasmin, usne iru kamta sat kit tira kanta,
awa iru kamta izanapa, awa kamta akwa iamanpa. Sunkanain Chiyuras Ampune kurishta
patpiannazi, awaruza watsat milnanapa, uspa kwail kiarit aizpa wat kultanapa. 1> Wan
ussa nijkulararuzne pailta payu uzanazi.

Diosne wan awaruza panashimtu

16 Diosne au sukin uztuza kwisha pashinara akwa, usne paifia painkulta, mazain
mijmikasha, au akwa apa ininta, ussa nijkulararuz inta tamanpa. Ussa nijkulararuzne
pailta payukima wat uzanazi. 17 Diosne paifia painkulta awaruza ilnanapa inintachi. Piru
usne ussa ininta, awaruza watsat milnanapa.

18 Diosne paifia Painkulta nijkultumikasha ilninmanazi. Piru Diosne
nijkultuchimikasha ilnanazi, Dios Painkulta, mazain mijmikasha, nijkultachi akwa.
19 Sunkana Diosne awaruza ilnanazi. Usne paifia painkulta, impil aizmukanain ininta,
awa ussa piankamanapa. Kwail kiara akwa, awane tilkwiltain iashira, uspa kwail
kiara aizpa kai izamanpa. Watcha pashiarachi. 20 Kwail kimtuzne kai aizmura uzna
pashiamtuchi. Uspane watchara aashitchi, uspa kwail kiarit aizpa kai piankamamanpa.
21 Dios inintu aizpa kishiamtu akwa, watcha kimturuzne kai aizmura iamtu. Uspa Dios
kaizta aizpa miara akwa, wanne uspa kal kai izanazi.

Juanne, munnammikane, Jestispa mamasa paramtu

22 Sun kitpane, Jestskas paifia kanpamtuzkas Judea sura iara. Uspane sua pampa payu
maara, awaruza munnana. 23 Juankas Enén pipulura, kasha Salim pipulura, munnamizta.
Suane akkwan kwazi wa. Awa us tukin wanmakkakane, Juanne usparuza munnanara.
24 Juanta kajchira siptachasmin, sunkana kirit.

25 Minpazha Juanta kanpamtuzne maza Judio awakasa tinta kwinta kiamizta. Uspane
yawa piji Judio awa kittamtu kwinta kiara, Dios iztukin sinam sana. 26 Yawa piji Judio awa
kittamtu aizpa minfiamtu akwa, uspane Juanta iat kit kaizara:

—Kamtam, izti. Nune aumiza sun ampuwa wat kainarit. Usne, Jesis muntitmikane,
nukasa pan puzmuwara, Jorddn pinamin, chamtuazi. Mane usne akkwan awara
munnanamtu. Uspane ussa kanpaamtu.

27 Juan sinkanara:

—Dios awara kiwaintachine, awane anza tinta namsachi, paifia kal kin. 28 Une piankam
kit na kaizta aizpa miara. Ka kiztau: “Nane Dios naritmika chi ish. Diosne nawa ininta,

us iztakin an fancha in.” 29 Na kaizta aizpa uruza piankamninnashimtu akwa, nane an
kwinta kinash. Casara kit pishta samtune, ampu kanpain mijmikane ashampa kanpain
mijmikasha mij. Ampu kanpain mijmikawa izmumikane makin mit kit kuntu. Sun
parit aizpa mirawane, watsal mintu. Nakas sunkanain mane watsal mintus, akkwan awa
Jesusta iamtu akwa, us kaizta aizpa miamtu akwa. 30 Usne anza tinta namtawa. Nane an
we tinta namtawaish.

Kwashpas amtumika

31 Kwashpas amtumikane wan awakin anza tinta i. Au sukin kawiramikane an
sukin kimtu aizpa paramtu. Kwashpas amtumikane wan awakin anza tinta i. 32 Usne
iztit aizpakas mirit aizpakas awara kainanamtu. Akkwan awaruzne us kaiztu aizpa
nijkulamtuchi. 33 Us kaizta aizpa nijkultumikane Dios kaizta aizpa watcha i kiztu. 34 Dios
inintitmikane Dios pit paramtu, Dios ussa paifia Sinam Izpul milarit akwa. 35 Papihshne
paifia painkulta pashit kit paifa kal ussa chihkara, wan ininnapa. 3¢ Painkulta
nijkultumikane makis pailta payurakima unazi. Sunkana ussa nijkultuchimikane
sunkanain uzmanazi. Diosne usparuza ilnanazi.

4

Jestiskas Samaria pipuluras ashampakas

1 Fariseo awaruzne Jesuspa miara. Jestsne Juankin an akkwan kanpamtuz mijara.
Uskas an akkwan awaruza munnaninnara. 2 (Jesus tukas, paifia kanpamtuzne awara
munnanara. Usmin sun kitchi). 3 Fariseo awaruzne Jesus kimtu aizpa piankammara.
Jesus usparuza pilchapuznashitchi akwa, Jestisne Judea sukis puz kit mamasa Galilea sura

kailta.
4 Imtuasmin, usne Samaria suwara pinshimtuat kit 5 Sicar pipulura piannara. An

pipulune mamaz sura kashain uz. Namin au irit kwal Jacobne paifia painkulta, Joséra,
sun su milara. ¢ Suane Jacobne kwazi kul sarit. Miwa imtuasmin kwaiztit akwa, Jestsne
kwazi ukkam kulkin uzta. Paizka payu panapain. 7-8 Painia kammuruz pipulura chiwazha
kumira paina iarikane, Samaria pipuluras ashampane kwazi kulkin ara, kwazi ukkana.
Jestsne ussa kaizta:

—Kwazi kwincha.

9 Samaria pipuluras ashampane iztasparit, au Judio awakas Samaria awakas usparuz-
pain chinkas naiyamtu akwa. Usne Jesusta ka kaizta:

—Nune Judio awa i. Nane Samariakis ashampa ish. ;Chikishma nawa kwazi
paikumtus?

10 Suasne Jesusne ussa sinkara:

—Nune Dios milashimtu aizpa pianchi. Nune nawa kwazi kwincha kizmumikasha

pianchi. Ussa kwazi kwan paikwatne, usne nua kwazi kwinazi, nu pailta payukima
uznapa.

11 Ashampane ussa kaizta:

—Anpat. Nune chinkas mijki, kwazi ukkana. An kwazi kulne kwisha ainkih i. ;Nune
mintas kwazima kwinnash, na uzna? 12 Au flamin irit kwalne, Jacobne, an kwazi kul
sat kit aumiza chihkanarit. Uskas paifia painkultuzkas paifia kalpakas an kulkin kuara.
;Nune Jacobkin anza tinta kish? Nune an Jacobkin aumiza kiwainsachi.

13 Jestisne ussa sinkara:

—An kwazi kwattuzne mamasa kwazi kiyanazi. 14 Na kwazi kwinka kwattuzne
mizurainkas kwazi kiyamanazi. Nua na kwazi kwintu aizpa kwazi puzmu kulkana
puznazi, pailtachin. An kwazine nua uzninnazi, pailta payukima.

15 Suasne ussa wat mirachi akwa, ashampane kaizta:

—Anpat, sun kwazi kwincha, na kwazi kilmanpa, an kwazi kulta amanpa, kwazi

ukkana.
16 Jestisne ussa kaizta:

—An fancha it kit up ampura akwarash. Suasne akkin anka.

17 Usne kaizta:
—Nane ampu mijchish.

Suasne Jesusne kaizta:

—Na ampu mijchi kizkane, nune watcha kaiztui. 18 Makima nune cinco ampu mijazi.
Nu mijmikane up ampu chi. Nu kaizta aizpa watcha i.

19 Sun mirawane, ashampane ussa kaizta:

—Anpat. Nu sun nawa pian akwa, nane nu Dios pit kainammmika i piankamtus.
20 Aune jMintama Diosta wakpuj wainfianapai? Au flamin kwal uzasmin, uspane an
izakin Diosta wakpuj wainfiara. Mane u Judio awane ka kaizamtu: “Jerusalén pipulura
Diosta wakpuj wainfiarawa.”

21Jestsne sinkara:

—Ashampa. Na kaiztu aizpa nijkulti. Mamaz payura awane an izara nuamanazi,
Diosta wakpuj wainna. Kawarain uspane Jerusalén pipulura iamanazi, Diosta wakpuj
wainna. 22 Samaria pipuluras awa Diosta wat pianchi akwa, une ussa wat wakpuj
wainfiasachi. Sunkana aune ussa wat pianmakpas. Diosne Judio awaruza paifia kwal
namninnara, au sukin watsat milmumikasha ininnapa. Katmizna aune ussa wakpuj
waina wat pianmakpas. 23-24 Sun payura Diosta wakpuj wainna me taiztit, wan awa wan
suwara ussa wakpuj wainfianapa. Sinam Izpulne Taitta Dios watcha kaizta aizpa awaruza
piankamninnanazi, an sukin Diosta wakpuj wainfianapa. Diosne Sinam Izpul i. Sun
Sinam Izpulne awaruza kiwainnanazi, awa Diosta wakpuj an wat wainfianapa, watcha
piankamanapa.

25 Ashampane ka kaizta:

—Dios kin namtitmikane, watsat milmumikane, piannanpain pianish. (Usne Cristo i).
Us akane, usne aumiza chiwal kamtananazi.

26 Jestisne ussa kaizta:

—Nane Dios kin namtitmikakas, watsat milmumikakas, ish. Nane nukasa paramtus.

27 Sun urain paifla kammuruzne aara. Jesus maza ashampakasa kwinta kimtu akwa,
uspane iztaspaarit. Minminkas an ashampa ;Chima pashimtu? mimaarachi. Minminkas
Jestista jChima an ashampara paramtus? mimaarachi. 28 Suasne ashampane paifia kwazi
ulmu chihkat kit pipulura kail kit awara ka kaiznara:

29 —_Maza ampura izna arain. Usne wan chiwal piankam kit na kirit aizpa nawa kaizta.
¢, Anne Dios kin namtitmikaki? ;Usne watsat milmumikaki?

30 Suasne awane pipuluras puzat kit Jesus tukin aara. 3! Aamtuasmin, paifia kammu-
ruzne Jesusta paikwat kit kaizara:

—Kamtam, Chiwazha kwari.
32 Usne kaiznara:
—Kumira pashitchi ish. Na kal kirit aizpa kumirakin an wari. An kumirawa une

pianchi.

33 Paifia kammuruzne usparuzpain ka mimaamizta:

—;Minma kumira ussa karatsa? kizara.

34 Jesuisne kaiznara:

—Diosne nawa apa ininta, awaruza Diospa kainanapa. Nane us kaizta aizpa kishimtus,
pailnakima. Na paifa kal kikane, nane kwisha warish. Kumira kwatkanain i. 35 Une
sunkana minfiamtu: “Mane au Judio awane Samaria su uztuza Dios pit kainammtuchi-
makpas. Mamaz payura aune Galilea su uztuza Dios pit kainanapas.” Apas awane akkwan
piji sunkana kizamtu: “Ampara mish we, chara pippara pakna. Suasne kal kiaznapas.”
Mane nane uruza kainammtus: “Umakin iztain. Paktu payukana i. Akkwan awa pura
akwa, usparuza Dios pit kaizasan, su pit nijkulanapa. 3¢ Chara pippa malmuruzne pial
sappamtu, uspa kal akwa. Kawarain Dios Pit kainammtuzne sappanazi. Minpazha sun
pit kainammtu, mamaztuz sun pit mianapa. Kwiztane suntuzne mamasa sun pit miat
kit nijkulanazi. Diosne sun pit kainammtuza tananazi. Wan Dios pit kainammturuzne
watsal kulanazi.” 37 Apas awane akkwan piji ka kizamtu: “Maza awa pippa warawane,
mamazne sun pippa paktu.” 38 Sunkana kianazi. Mamazne ukin an fiancha Dios pit

kainanara. Nane uruza ininnara, awaruza akwananapa, ap kwal namanapa. Katmizna
sun awane ap kwal namarit, u Dios pit kainarit akwa.

39 Akkwan sun pipulukin uztuzne Jesdsta nijkulara, Samaria pipuluras ashampa kaizta
aizpa akwa. Usne ka kaiznara: “Usne wan chiwal piankam kit na kirit aizpa nawa kaizta.”
40 Katmizna Samaria pipulura uztuz Jesus tukin piannarawane, uspane ussa paikuara,
usparuzkasa maanapa. Usne usparuzkasa paas payukima mara. 4! Sunkana an akkwan
awane us kaizta aizpa miat kit us Dios kin namtitmika i, watsat milmumika i, nijkulara.
42 Uspane an ashampara ka kaizara:

—Mane aune ussa nijkultumakpas. Nu Jesuspa kainarakas, mane aune us kaizta aizpa
miramakpas. Aune Dios ussa kin namtit pianmakpas. Usne au sukin uztuza watsat
milmumika i.

Jesuisne gobierno ininmikawa painkulta kakulnintu

43 Paas payura Jestsne Samaria pipuluras puz kit Galilea surakima imizta. 44 Jestismin
kammuruza kaiznara: “Ap sukin uztuzne nawa, Dios kainammikasha, nijchi kiamtu.”

45 Sua ussa nijchi kiarakas, Jesusne Galilea sura piannakane, Galilea sukin uztuzne ussa
wat sappat kit “kakishapu” kizara. Namin uspane Jerusalén pipulura iara, Pascua pishta
izana. Suane uspane Jesus wan kirit aizpa an pishtara izara.

46 Suasne Jestisne Cand pipulura, Galilea sura kailta. Namin usne sun pipulukin kwazi
vinora namninta. Suane mikwa ininmikane tuazi. Usne Capernaum pipulura maza
painkul imtu mij. 47 Jesds Judea suras Galilea sukin pianakane, ininmikane Jestspa mit
kit izna it kit ka paikwat:

—Ap yalta itpa, ap painkulta kakulninna. Inapain i, kizta. 48 Suasne Jestisne kaizta:

—Na chiwazha iztasparit kal kimtukine, une na Diostas at nijkulamanazi.

49 ninmikane kaizta:
—Anpat. Ap painkul irachasmin, azain ussa izna anka.

50 Suasne Jesusne kaizta:

—Up yalta kailti. Up painkulne kakultu.

An ampune JesuUs kaizta aizpa nijkul kit ira. 5! Paifia yalta pianatchasmin, paifa
kiwaintuzne yaltas puzat kit ussa wanmalat kit kaizara:

—Up painkulne kakulti.

52 Suasne usne miza paka kakulta mimanara. Uspane sinkaara:

—Anchik nashka maza urara immu kara.
53 Suasne papihshne sun urain paifia painkul kakulmizta piankam kit Jesus kaizta aizpa

ka nijkulta: “Up painkul kakulti.” Katmizna uskas wan paifia kwalkas Jesusta, watsat
milmumikara nijkulara.

54 Judea suras Galilea surakima mamasa kailtawane, Jestisne an kwizta iztasparit kal
kira.

5

Chasachimikane ainki piwailta imtu
1 Akkwan payuchirain Judio awaruz uspa pishta izamtuasmin, Jestusne Jerusalén
pipulura kailta. 2Jerusalén pipulukin, piriku pijtakin, kwazi piwail uz. Judio awane sun
piwail Betzata muntit. Cinco iranchu piwailmakin uzara. 3 Akkwan ishturuzkas, kasu
izsachiruzkas, chasachiruzkas sih pailtittuzkas sun iranchura uzat kit sun piwail kialnapa
tirizara. 4 Masetne maza dngelne piwailta kihsh kit kwazi kialninta. Kwazi kialtuasmin,
an fiancha naptamikane chiwazha ishtu mij aizpa wat parit. 5 Mazane usparuztas treinta

y ocho afio ishtuazi. ¢Jestsne us tukin izta. Us akkwan afiokima sua tu pian akwa, Jestisne
ussa mimara:
—;Ishtu wat pashimtukish?

7 Ishtumikane ussa sinkara:
—Anpat, kwazi kialtukane, minminkas nawa kiwainsachi, piwailta azain kihshninna.

Na napshikane, mamazne an fiancha naptu.
8 Jestisne ussa kaizta:

—Kubhsakti. Up kama kuhsak kit chat.

9 Sun urain an ampune kakul kit paifia kama kuhsak kit chamizta. An ampu kwaizkultu
payura kakultit akwa, 1°Judio awa ininturuzne kakultitmikasha kaizara:

—Ma payu kwaizkultu payu i. Nune up kama milna ininsachi.

11 An ampune usparuza sinkanara:

—Nawa kakulnintamikane nawa ka kaizta: “Up kama kuhsak kit chat.”

12 Suasne uspane ussa mimaara:

—;Minmika nua “Up kama kuhsak kit chat” kizta?

13 Kakultitmikane ussa kakulnintamikasha pianchi, Jestis akkwan awa purakis karit
akwa. 14 Kwiztane, Jesusne ussa Dios katsa yalta wanmal kit kaizta:

—Meiri. Mane nu kakultit akwa, mamasa kwail kimun, an kwail nua pizmanpa.

15 An ampune it kit Judio awa ininturuza Jesus ussa kakulninta kainanara. 16 Katmizna
Judio awa ininturuzne Jesusta kwail kishara, us kwaizkulmu payura sun kal kirit akwa.
17 Jestsne usparuza sinkanat kit kaiznara:

—Ap Taittane us kishimtu aizpa payu aizpakas sdbado payu aizpakas kal kimtu. Sun
akwa nakas payu aizpakas sdbado payu aizpakas kal kishinash.

18 Katmizna, Judio awa ininturuzne Jesusta an piantashiara, uspa kwaizkulmu payu
inintu aizpa mishimtuchi akwa, Dios ap Papihsh i kizta akwa. Uskas Dioskasa kawarain
namtit. Sun akwa uspane ussa piantashiara.

Dios Painkulne ininshina
19 Jestisne usparuza Sabado payuwa, uspa kwaizkulmu payuwa, sinkanat kit kaiznara:

“Watcha kaiznamtus. Nane, Dios Painkulne, apminpain kal kimtuchish. Nane ap Taitta
kal kimtu aizpa iztus. Nakas ap Taitta kimtu aizpa kimtus. 20 Sunkana Taittane nawa
paifia Painkulta pashimtu. Uskas an katsa iztasparit kal kinpa nawa kiwainnazi. Na sun
chasachimikasha kakulnintakas, une sunkin an katsa iztasparit kal izaanazi. 2! Sunkana
kirinazi. Taitta irittuza kuhsninnamtu akwa, usparuza mamasa uzninnamtu akwa, paifia
Painkulkas pashimturuza uzninnashina. 22 Taittane minainkas kwail kirit kizmanazi,
paifia Painkulta wan cihkat akwa, awara kwail kiamtu kiznanapa, awaruza ilnanapa.

23 Suasne wan awane Painkultakas Taittarakas kawarain wat minfianazi. Painkulta, Dios
inintamikasha, nijchi kimturuzne Papihshtakas nijchi kiamtu.

24 Watcha uruza kaiznamtus. Na kaizta aizpa mimturuzne, nawa inintamikasha
nijkulturuzne pailta payukima uzanazi. Diosne uspa kwail kiarit aizpa ilmanazi, inta
pakmanpa, Dioskasa uzanapa. 25 Watcha uruza kaiznamtus. Ma payu nijkulturuzne na
kaiztu aizpa miat kit kianazi. Dios Painkul kaizta aizpa miraruzne uzanazi. 26 Papihshmin
awaruza uzninnashina. Sunkana Papihshne painkulta kiwainta, awaruza uzninnanapa.
27 Nane chiyuras ish. Diosne nawa narit, awa kwail kiarit kiznanapa, kwail kimtuza
ilnanapa. 28 Na uruza kaiztu aizpa iztaspaman. Mamaz payura wan kamkin irittuzne
nawa mianazi. Nane usparuza mamasa kuhsninnanazi. Sun payu taiznapain. 2° Wat
kirittuzne, irittas kuhsanazi, pailta payu uzanapa. Kwail kirittuzne irittas kuhsak kit
uspa kwail akwa naizanazi.”

Jestista piantuzne us akwa wat kizamtu

30 “Ap minpain kal kisachish. Nane ap Papihsh nawa inintu aizpa kimtus, awaruza
kwail kiarit aizpa kiznanapa. Kwailtuza ilnakane, nane nil aizpa kimtus. Na pashimtu
aizpa kimtuchish. Ap Papihsh nawa inintit akwa, nane us pashimtu aizpa kishimtus.
31 Na uruza apminpain paratne, une na kaiztu aizpa watcha chi minfiamtu. 32 Sunkana
mamazne, ap Papihshne, nawa wat kainanazi. Us nawa kainammtu aizpa watcha i
pianish. 33 Une mazantuza ininnara, Juanta, munnammikara mimanapa. Us nawa
sinkarit aizpa watcha azi. 34 Apas awa chiwazha kuruntu aizpa pashiamtukas, nane
sunpa pashitchi ish. Mishitchish. Nane uruza Juanpa, nawa watcha kainammmikawa,
paranamtus, Dios uruza watsat milnanapa. 35 Juanne impil aiztukanain azi, u Dios wat
miwara ianapa. Paifia pit kamtarit aizpa miarit akwa, une us akwa akkwan payuchin
watsal kulara. 3¢ Mamazne, ap Papihshne, na akwa wat kainammtus. Paifia pitne Juanpa

pitkin anza tinta i, ap Papihsh nawa iztasparit kal kinpa, kiwainta akwa. Na sun kal kimtu
akwa, une Dios nawa ininta piankamashina. 37 Papihshne, nawa inintamikane, nawa
wat kainammtu. Une mizurainkas us uruza kaizta aizpa miashitchi. Ukas mizurainkas
ussa izarachi. 38 Une paifia pit u kaijchura watsamtuchi, u an Papihsh inintamikasha
nijkulamtuchi akwa. 3% Une Dios pinkihta izamtu, an wat piankamna. Une Dios pinkih
izturuzne pailta payukima uzanazi fianta minfiamtu. Dios pit nawa paramtukas, 4° une
nawa aashimtuchi, nawa nijkulana, pailta payu uzana.

41 Awa nawa wat paramtukas, nane u watsal pit nawa paramtu aizpa mishitchi ish.
42 Anpa nane uruza pianish. Une Diosta pashiamtuchi. 43 Dios nawa inintakas, une nawa
sappamtuchi. Mamaz ukin akane, mamaz ussa inintuchikas, une ussa sappashina. 44U
uruzpain wat kizamtu akwa, une wat kulamtu. Diosne mazain uz. U Diosta piankamtuchi

akwa, Diosne, mazain uzmikane, uruza wat awa mai kizmanazi. Katmizna une nawa
nijkulasachi. 45 Na uruza Papihshpa iztakin u kwail kiamtu kiznash minman. Sun

kimanash. Une Moisésta tirizamtu, uruza kiwainnanapa. Sunkana usne mizurainkas
uruza kiwainmanazi, us u kwail kiamtu aizpa kiznamtu akwa. Une Moisés kamtarit aizpa
kiashimtu, pailta payukima uznana. Sunkana une chiyura uzamanazi. 46 U Moisés kaizta
aizpa miaratne, une nawakas nijkulashina, Moisés nawa pinkihta para akwa. 47 U paifia
pinkih parit aizpa nijkulamtuchine, une mizurainkas na paramtu aizpa nijkulashitchi.”

6

Jestisne cinco mil awara kumira kwinamtu
(Mt 14.13-21; Mr 6.30-44; Lc 9.10-17)
1Kwiztane Jesusne Galilea Pi kwakara irit. Sun pine Tiberiaskas mun. 2Kwisha akkwan
awane ussa kanpaara, iztasparit kal kirit aizpa izara akwa. Akkwan ishturuza kakulnin-
nara. 3 Suasne Jestsne izara nut kit sua uzta paifia kammuruzkasa. 4 Pascua pishta, Judio
awaruzpa pishta, kasha pamtu. 5 Akkwan awa ussa kanpararuza iznarawane, Jestisne
Felipera kaiz kit mimara:
—;Mintama kumira paina ianapai, wan awa kuanapa?
6 Usne kaizta, sun Felipe chi kizkwarakas mina. Jesismin us kishimtu aizpa wat pian.
7 Suasne Capernaum pipulura iamtuasmin, Felipene ussa sinkara:
—Minpazha paas cien payu kal kitne, kumira paisachi, wanta pitchin nailnana.
8 Andrésne sua tuazi. Uskasa mamaz kammumika azi. Usne Simén Pedrowa aimpihsh.

Suasne usne kaizta:
9 —Akkine maza ampu pashpa panai. Usne cinco chara pippa pankas paas pishkaru

iltakas miji. Sun nailtane, wan awa kuasachi.
10 Suasne Jesusne ussa kaizta:

—Wan awaruza uztain kiznari.
Suain akkwan pit sau pura. Cinco mil ampuruzpain sua uzara. Ashamparuzkas

pashparuzkas uspakasa uzara. 11 Suasne Jesusne pan sap kit Diosta aishtaish kizta. Sun

kiztawane, kammuruza kwinnara. Paifla kammuruzne wan uztuza nailnara. Kawarain
pishkarukas nailnara, kwashimtu aizpa kuanapa. 12 Wan tukkarakane, Jesusne paifia

kammuruza kaiznara:
—Chiwazha pitti pak tizka chaktain, chinkas kamanpa.

13 Cinco chara pippa sarit pantas tizat akwa, uspane pitti pitti sakkat kit doce timta
winfiara. 14 Suasne Jesus iztasparit kal kirit aizpa izarawane, awane kaizara:

—Watcha. Usne Dios pit kainammmika i. Diosne ussa kin nam kit au sukin ininta.

15 Suasne Jesusne awa minflamtu aizpa nijkulta. Uspane ussa paifia mikwa namni-
nashimtu. Usne mamasa kwash izara usparuztas paimpa irit, mazain tuan.

Jestisne pi isalpara chamtu
(Mt 14.22-27; Mr 6.45-52)
16 Amta parika, Jesispa kammuruzne aiz pira kihshat kit 17 maza kanuara waat kit
aiz pi kwakkamizta, Capernaum pipulura piannana. Tilkwil parit me. Jesisne mama
uspa tukin kailtachi. 18 Suasne tinta inkwa pamizta. Aiz pikas tinta kialmizta. 1° Cinco

o seis kilémetros iarawane, uspane Jesusta kasha amtu izara. Usne pi isalpara chara.
Uspane ishkuara, ira izpulta izara mintit akwa. Jesus kwinta kinarawane, uspane ussa
piankamara. 20 Jestsne kaiznara:

—Na ish. Ishkuman.
21 Suasne uspane ussa kanuara wat sappara. Sun urain sun pilta iamtura pianaara.

Awane Jesusta sayamtu
22 Tilawara pan puzmukin pimamin puraruzne kammuruz maza kanuawara iara pian.
Suane maza kanua wa chi. Uspane Jesus uspakasa itchira pian. 23 Sun urain mamaz
kanuaruz Tiberias pipulu suras pianaara. Sun sukin Jesusne Diosta aishtaish kiz kit pan
nailnara, awa pan kuanapa. 24 Jestskas paifia kammuruzkas purachira piankamtawane,
awane sun kanuaruza waat kit Capernaum pipulura ussa saina iara.

Jesuisne, pankanain, awara uzninnanazi

25 Kwakara pianaakane, uspane Jeststa wanmalat kit mimaara:

—Kamtam, ;Miza ura apa pianarau?

26 Jesusne sinkanat kit kaiznara:

—Watcha kaiznamtus. Une nawa sayamtu, u tuknakima kuat akwa. Nawa sayamtuchi,
na iztasparit kal kirit aizpa piankamta akwa. 27 Chiwazha pailtimtu aizpa saikain.
Chiwazha pailmuchi aizpa sairain, uruza pailta payu uzninanapa. Nawa chiyuras Ampura
sairain, u we mij aizpa sappanapa, pailta payukima uzanapa. Ap Taitta Diosne nawa narit
kit paifia kal kinpa kiwainta.

28 Suasne ussa mimaara:

—;Aune chima kianapai, Dios pashimtu aizpa kin?

29 Jesusne sinkanat kit kaiznara:

—Dios pashimtu aizpa kiarawa. Une nawa, Dios inintamikasha, nijkularawa.

30 Suasne sinkaara:
—;Chiwazha iztasparit kal izninchain, nua nijkulanapa? ;Chi kalma au akwa kinash?

31 Au an fiamin kwalne pul sukin mand kumira kuara. Sunkana Dios pinkihta parit:
“Diosne usparuza chiyuras kumira kwinnara.”® jAu iztakin sunkana iztasparit kal kiri!
32Jesusne sinkanara:
—Watcha kaiznamtus. Moisésne uruza chiyuras kumira kwinnarachi. Ap Taittain
sun watcha chiyuras kumira uruza kwinnara. Sun pankana, nane awaruza chiyura

uzninnashina. 33 Dios mand kumira kwinarakas, usne chiyuras kihshtamikasha ininta,
awaruza uzninnanapa.

34 Suasne uspane paikuara:

—Anpat. Aumiza an kumira kwinchain, pailta payukima uznapa.

35 Jesuisne kaiznara:

—Nane Diostas kumirakanain ish. Nane uruza pailta payu uzninnashinas. Nawa
amtumikane mizurainkas we nijkulanazi, Diosta piankamtu akwa. Nawa nijkultumikane
pailta payukima Diospa kamshina, Diosta an piankamshimtu akwa. 36 Namin sunpa
uruza kaiznara. Nawa izarakas, une nawa nijkulamtuchi. 37 Wan ap Taitta nawa
milamturuzne nawa aamtu. Nane nawa attuza sapnanash, usparuza ap izmuruz
namanapa. 38 Nane chiyuras kihshtau. Na kishimtu aizpa kimtuchish. Ap Taitta nawa
ininta akwa, nane us pashimtu aizpa kishimtus. 3 Ap Taitta nawa ininta aizpa kinash,
us nawa milattuza kamanpa. Nane minpa payura usparuza irittas kuhsninnanash. 40 Ap
Taittane, nawa inintamikane, sun kishimtu, wan awa Dios painkulta izat kit nijkulanapa,
pailta payukima uzanapa. Suasne minpa payura usparuza irittas kuhsninnanash.

41Suasne Judio awa ininturuzne Jesuspa kwail kizamizta, “Nane chiyuras taizta kumira
ish” kizta akwa. 42 Usparuzpain kaizara:

—An ampune Jesus i. Joséwa painkul i. Aune paifia papihshtakas akkuhshtakas
pianmakpas. ;Mizama ka kiztui, “Usne chiyuras kihshta?”

43 Suasne Jesusne sinkanat kit kaiznara:

e 6:31 Sal 78.24



San Juan 6:44 149 San Juan 6:71

—Uruzpain nawa kain kwail kizman. 44 Ap Taittane, nawa inintamika i. Dios awaruza
nawa karamtukine, minminkas nawa asachi. Nane nawa atmikasha minpa payura
kuhsninnash. 45 Dios kainammmikane pinkihta ka parit: “Diosne wanta kamtananazi.”*
Sunkana Taittara miamturuzkas us kamtara aizpa piankamturuzkas nawa aanazi.

46 Minminkas mizurainkas Taittara iztachi. Mazain, Diostas atmikain, Taittara izta.
47 Watcha kaiznamtus. Nawa nijkulamtumikane pailta payukima uznazi. 43 Nane

kumirakanain ish, awaruza uzninana. 4° U fiancha kwal pul sukin mana kumira
kuarakas, wanne iarit. 50 Nane chiyuras kumirawa paranamtus. Minpazha ussa saptane,
mizurainkas imanazi. 5! Nane an kumira chiyuras taizta aizpa ish. Nawa saptumikane

pailta payukima uznazi. Na kumira kwintu aizpa ap fia i. Nane ap fia kwinnanash, wan
awa uznanapa.

52Katmizna Judio awa ininturuzne Jesdspa tinta kwinta kiat kit usparuzpain kaizara:

—An ampune ;Mizama paifia fia kwinshina, au kuwiznapa?

53 Jesuisne kaiznara:

—Watcha kaiznamtus. Na u akwa irikane, ap aimpi puznazi. Nawa chiyuras ampura
saptukine, une watcha uzamanazi. >4 Nawa saptumikane pailta payukima uznazi, na us
akwa irit akwa, ap aimpi us akwa puztit akwa. Nane minpa payura ussa kuhsninnash.
55 Ap fiane watcha kumirakanain i. Ap aimpikas watcha kwazikanain i. 56 Na u akwa irit
akwa, nawa saptumikane nakasa wanmaktu. Nakas uskasa wanmalnash. 57 Ap Taittane,
nawa inintamikane, uztu. Nakas us akwa uztus. Sunkanain nawa sapturuzne na akwa
uzanazi. 58 Nane chiyuras amtumikawa paramtus. Nane pankanain namtit ish. U fiancha
kwal sun kumirakana kuarachi. Sun mand pan kuarakas, kwiztane iara. An chiyuras
amtumikasha sapturuzne pailta payukima uzanazi.

59 Jestisne Capernaum pipulura Judio kamtam yalkin sun kamtanara.

Jesuspa pit awaruza uzninnamtu

60 Sun kamtam miarawane, akwan Jeststa kanpamtuzne ka kaizara:

—An kamtam pit kwisha sam i sapna. ;Minma sun pit mishinai?

61Jesusne paifia kanpamtuz kain kaizamtu aizpa piankam kit mimanara:

—; Ap kamtam miasachimakkiwas? ;Nawa chihkashimtumakkiwas? 62 Nane chiyuras
ampune an flamin ap uzmukin uztau. U mamasa nawa chiyura numtu izarane, ;Chima
minfiamtuas? ©3 Diospa Izpulmin awaruza uzninnamtu. Awain sun kisachi. Ap pit
uruza kaiznamtu: “Diospa Izpulne awaruza uzninnashina.” ¢ Mama minpazha ukis nawa
nijkulamtuchi.

An famin Jesusne nijkultuchiruzakas ussa chihkamtumikashakas piankam 5 kit

kaizta:
—Sun akwa nane uruza ka kaiznarau: “Ap Taitta mazara karamtuchine, minminkas

nakin asachi.”
6 Sun urain akkwan paifia kanpamtuzne Jesusta kwaiyat kit uskasa cihkaarazi.

67 Suasne Jestsne paifia doce kammuruza mimanara:

—; Ukas ishimuskiwas?

68 Simén Pedrone sinkara:

—Anpat. ;Minama kanpana ipai? Up pitne aumiza uznintu. ¢ Aune nua
nijkultamakpas me. Aune nua piankamtamakpas. Nune Cristo i. Nune Diospa

sinammika i.
70 Jestsne sinkanara:

—Nane u doceruza nanaraish. Mazane ukis nawa alizmika i,
71 Sun kizka, Jestusne Judas Iscariotewa, Siménpa painkulpa, paranara. Judasne doce

kammuruztas azi. Jeststa kanpamtukas, ussa chihkashina.

7

Jestispa aimpihshne ussa nijkulamtuchi

el 6:45 Is 54.13

1Sun kitpane, Jestsne Galilea suwara chara. Judea sukin ishitchi, sua Judio awa inintuz
ussa piantashiamtu akwa. 2 Judio awawa katsa pishta kasha pamizta. Sun pishtara Judio
awane ainki iranchu saat kit sua uzara. 3 Paifia aimpihshtuzne ussa kaizara:

—Apain nukkulmun. Judea sura itpa, nuwa kanpamtuz up kal kimtu aizpa izanapa.
4 Nu kimtu aizpa puinmun, akkwan awa nu kimtu aizpa piankamanapa. Nune kwisha
watsal kal kimtu. Katmizna sun kitpa, wan awa up kal izanapa.

5 Paifia aimpihshtuzne us watsat milmumika i nijkularachi. ¢Jestsne kaiznara:

—Ma payu nane Jerusalén pipulura chamanash. Uruzne chiwazha urara iashinai. 7Ma
uztuzne uruza aliz kulamanazi. Uspane nawa aliz kulamtu, na usparuza kwail kiamtu
kiznamtu akwa. Katmizna uspane nawa pashiamtuchi. 8 Une pishtara irain. Nane
imtuchish, na ap wat imtu payu taiztachi akwa.

9 Usparuza sun kiznarawane, Galilea sura nukkulta.

Jestisne ainki iranchu samtu pishtara imtu
10Paifia aimpihshtuz iarawane, Jesuskas izpachin pishtara izi. 11 Judio awa ininturuzne
ussa pishtara sayat kit kaizara:
—;Sun ampune mintama tusa?
1 . . : : : N
Awa usparuzpain us akwa kwisha kwinta kiara. Minpazha ka kizara: “An ampune

wat amit.,” Mamaztuzne ka kizara: “Usne watchi. Usne awaruza kain kinamtu.”
13 Sunkana minminkas Jesuspa tinta pararachi, Judio awa ininturuzpa ishkuamtu

akwa.
14 Pishta kakwa pamtikane, Jestsne katsa Dios yalkin nap kit awaruza kamtanamizta.

15 Judio awane iztaspaat kit kaizara:

—An ampune ;Mizamaka wan piani, pinkih kamtachine?

16 Jestsne sinkanara:

—Ap kamtamne apchi. Nawa inintamikane na kamtamtu aizpa nawa chihkara. 17 Dios
pashimtu aizpa kitmikane ap kamtampa piankamnazi. Dios nawa kamtamtu akwa, une
Diospa piankamanazi. Na mintu aizpa kamtamtuchi. 18 Usminpain paramtumikane
sunkana kimtu, awa ussa wari paraanapa. Kal kimtumikane paina kal kitpa, awa ussa
ininmumikasha wari kizanapa. Sun ampune watcha i. Mizurainkas pirail kaiztuchi.
19 Moisésne uruza ininnara, paifia inintu aizpa kianapa. Une us kaiznara aizpa kiamtuchi.
;Chitma une nawa piantashimuspas?

20 Awane sinkaara:
—Salizne nua pizta. ;Minma nua piantashimtui?

21Jesusne sinkanat kit kaiznara:

—Na maza iztasparit kal kwaizkultu payura kit akwa, une sunpa iztaspaarit. 22 Sunkana
Moisésne uruza ampu pashpawa aya titnapa, circuncisién kitpa, ininnara. (Moisés sun
ininnarachikas, u kwalne an fiamin sun kinanapa ininnara.) Katmizna une kwaizkulmu
payurakas ampu pashpawa aya tittamtu. Ankas kal i. 23 Une ampu pashpawa aya
tittamtu, Moisés kaizta aizpa kianapa. Une kwaizkulmu payura sun kiamtu. Na maza
ampura kwaizkulmu payura kakulnintune, une ;chitma nakasa aliz kulamtu? 24U awa
kiamtu aizpa izamtuasmin, usparuza “kwail kiarit” kizman. U awa kiamtu aizpa izakane,
une uspawa watcha kainarawa.

¢Nu Cristokish? mimamtu

25 Suasne minpazha Jerusalén pipulura uztuzne usparuzpain mimamizta:

—;Awane an ampura piantana sayamtuki? 26 Mane usne wan iztakin paranamtu.
Minminkas chinkas kizamtuchi. ;Judio inintuzne an ampu Dios niritmika i nijkulamtuki?
27 Aune an ampu mintas amtu pianmakpas. Dios naritmika akane, minminkas mintas
amtu piankamasachi.

28 Dios katsa yalta kamtanamtuasmin, Jesisne sun mit kit tinta kaiznara:

—Une nawa piankamamtu. Une na mintas amti pian. Apminpain at chi ish. Usne,

watchamika i, nawa ininta. Une ussa pianchi. 29 Nain ussa pianish, us nawa ininta akwa.
Mane tas arau.

30 Suasne awa ussa piz kit sipshiarakas, minminkas ussa pizarachi. Mama ussa piztu
payu taiztachi. 31 Akkwan awane us niritmika i nijkulara. Mamaztuzne kaizara: “Dios
niritmika akane, usne, an ampukana, anza iztasparit kal kimanazi.”

Policiara ininamtu, Jeststa piznapa

32Fariseo awa Jesuspa kaizamtu aizpa miarawane, uspakas pariya inintuzkas Dios katsa
yalkis policfaruza ininnara, Jeststa piz kit mil kit kajchira sipnapa. 33 Suasne Jestsne
kaiznara:

—Nane ukasa akwan payu chin tunash. Suasne nawa inintamikawarain kailtinash. 34U
nawa sayamtukas, une nawa wanmalamanazi. Minminkas na imtura iasachi.

35 Suasne Judio awane usparuzpain ka mimamizta:

—;Anne minpa irinsa? Usne au iztakis isachi. ;Usne Griego suwara Judio awaruza
kamtana irinsa? ;Diosta pianchiruza kamtana irinsa? 3¢ Us kaiztu aizpa piankamsachi-
makpas. Sunkana kaizta: “Nawa saiyanazi. Nawain wanmalamanazi. Une na imtura
iasachi.”

Diosne awaruza uzninnamtu

37 Minpa pishta payune anza katsa i. Sun payura Jesusne kuhs kit tinta kaiznara:

—Minpazha kwazi kiltane, nawa anka. Nawa nijkultumikane nawa atpa, kwanpa,
uznapa. 38 Jesusne sunpa kaiz kit kwaziwa kwinta kira, awa kwazi kiltu akwa. Awane
kwazi kwanpa pashiamtu, au sukin uzna. Jestsne ankas Dios pitpa kaiztu: Nawa
nijkultumikane kwazi kumtu mikakana i. Usne uznazi.

39 Sun kizkane, Jestsne paifia Sinam Izpulpa kwinta kira. Paifia Sinam Izpulne Jesusta
nijkultuza sapnashinat kit uzninnanazi. Jesis mama irittas kuhstachi akwa, Diosne paifa
Sinam Izpulta mama inintachi, Jeststa an watsal namnapa.

Awaruzne paimpa iamtu
40Jesus kaizta aizpa miarawane, minpazha awaruzpain kaizara:

—An Dios kainammmikane i.

41 Mamaztuzne kaizara:

—Anne Dios naritmika i.

Mamaztuzne mamaz tuntu kizara:

—Cristone Galilea suras amanazi. 42 Dios pinkihta ka parit: “Cristone Davidpa

ininmikawa kwaltas puznazi. Usne Belén pipulukin kawinazi.”
43 Awane Jests akwa paimpa iara. 44 Mazakanane ussa pizshiara, kajchira sipna.
Minminkas ussa pizarachi.

Judio inintuzne Jesusta nijkulamtuchi
45 Dios katsa yalkis policfane ininturuz purakin kaiyara. Pariyaruza inintuzkas Fariseo
policfaruzkas mimanara:
—;Chikishma Jeststa karaamanash?

46 Policfane sinkanara:

—Minminkas an ampukana paratchi.

47 Suasne Fariseo awane mimanara:

—;Jesusne uruza kain kinamtukish? 48 Au Judio awaruza ininturuzne us Dios

naritmika i nijkularachi. Fariseo awaruzkas us Dios naritmika i nijkularachi. 4° An awane
Moisés ininta aizpa kanpamtuchiruzne wan karaanazi. Uspane Jeststa miat kit ussa
kanpaamtu.

50 Nicodemone, Jesusta amta izna itmikane, Fariseo awaruztas azi. Usne kaiznara:

51 —Aumiza inintit aizpa pianmakpas. Aune mazara kwail kirit kizsachimakpas. An
flancha aune ussa mirawamakpas, paifia kwail kirit aizpa piankamna.

52 Suasne sinkaara:
—;Nukas Jestskana Galilea suras atkish? ;Nu paifia kanpammika kish? Dios pinkihta

iztane, une Dios kainammika Galilea suras amtuchira piankamanazi.
53 Suasne wan chiwal usparuzpa yalta kaiyarit.

Kwail kimtu ashampara pizamtu

1Uspa iarawane, Jesusne Olivos izara irit. 2 Tilawara kinkane, Jestsne Dios katsa yalta
kailta. Akkwan awane us tukin aara. Usne uz kit usparuza kamtanamizta.

3 Suasne Moisés ininta aizpa kamtamtuzkas Fariseo awaruzkas maza ashampara,
mamazpa ampukasa pittit wanmaltitmikasha, Jeststa karaara. Uspane wan iztakin ussa
kunninat 4kit Jesusta kaizara:

—Kamtam. Aune an ashampara, mamazpa ampukasa pittitmikasha, wanmaltamak-
pas. > Moisés pinkihta parat kit aumiza ininta, sun kwail ashampara ukkasa piantanapa.
¢Chima kiztus nune? kizara.

6Uspane sun mimaara, ussa kwail kizninna, ussa mikwa iztukin kwail kizninna. Suasne
Jesusne wain kit pul pilta chihti tippukasa pamizta. 7 Ussa mimaamiztuasmin, Jestisne
nil sat kit kaiznara:

—iUruztas chinkas kwail kitchimikane ussa an fianchain uk kirain!

8 Mamasa wain kit pul pilta pamizta. °Jesus kaizta aizpa miarawane, uspane uspa kwail
kiarit aizpa minfiara. Hlaparuzne an fiancha maza mazain puzat kit ashamparas iamizta.

Wan iarawane, Jesismin sun ashampakasain sua nukkulta. 1° Suasne Jestsne nil sat kit
ussa mimara:

—Ashampa, nua kwail kirit kizturuzne ;mintama purai? ;Minminkas nua kwail kirit
kiztuchiki?

11 Usne ussa sinkara:

—Anpat, minminkas nawa kwail kirit kiztachi.

Jesusne kaizta:

—Nane nu kwail kirit aizpa watkulnintus. it kit an kwail kimun.

Jestsne impilkanain kai aiznintu

12Jestisne mamasa paranat kit Fariseo awaruza kaiznara:

—Nane impilkanain ish, wan awaruz uspa kaijchukin minfiamtu aizpa kai pianka-
manapa. Nawa kanpararuzne ap kammuruz namanazi. Tilta chaamtuchi akwa, nane
usparuza uzninnanash. Sun kai impil izarawane, uspane Dioskasa wat uzanazi.

13 Sun miarawane, Fariseo awaruzne kaizara:

—Nune up minpain paramtu. Nuin kaiztu aizpa kainsih i.

l47Jesusne sinkanara:

—Nain paramtukas, na kaizta aizpa watcha i. Nane mintas at pianish. Minta imtukas
pianish. Une na mintas amtukas minta imtukas pianchimai. 5 U na kimtu aizpa

izamtukas, une awakanain minfiat kit na kwail kimtu kizamtu. Nane minainkas kwail
kirit kiztuchish. 16 Mamazta kwail kirit kiztakas, na chiwazha kiztu aizpa watcha i.

Nain mamazta kwail kirit kiznamtuchish. Nakas, ap Taitta nawa ininmikakas, awara
kwail kiarit kiztuas. 17 Sun pit uruza inintu aizpa sunkana parit: “Paas awane kawarain
nijkulkane, uspa kaizta aiza watcha i.” 18 Mane nain na pian aizpa kaiztus. Mamazkas,
ap Taittakas, nawa inintamikakas, us pian aizpa kawarain kaiztus.

19 Suasne uspane mimaara:

—;Mintama tui up Taitta?

Jesusne sinkanara:

—Une nawakas ap Taittarakas pianchimai. Nawa piankamtaratne, une ap Taittarakas
piankamashina.

20 Dios katsa yalkin pial sapmukin kamtanamtuasmin, Jesisne sun kizta aizpa kaiz-
nara. Minminkas ussa pizshiarachi, paifia naiztu payu taiztachi akwa.

Jestisne na imtura iasachi kiznara
21Jestisne mamasa kaiznara:
—Nane iru. Une nawa sayanazi. Kwail kiamtu akwa, une ianazi. Une na imtura iasachi.
22 Suasne Judio ininturuzne kaizara:
—U na imtura iasachi kaiztu akwa, ;Ussain piantamtuki?
23 Suasne Jesusne kaiznara:

—U an sukin pura akwa, une apas kal mij. Na kwashpas at akwa, nane chiyuras kal
mij ish. Une an sukin uzamtu. Nane chiyuras atmika ish. 24 Katmizna uruza ka kiznarau:
“Kwail kiamtu akwa, une ianazi. U na watsat miltamika ish nijkulamtukine, une kwail
kiat kit ianazi.”

25 Suasne mimaara:

—;Nune mintas mas? Nune watsat miltamika chi.

Jestsne sinkanara:

—An fiamin uruza nane minmika i kaiznarau. 26 Nane uruza akkwan pit kaiznawaish.

U kwail akwa, nane uruza kwail kiamtu kiznat kit naizninnanazi. Nawa inintamikane
watcha kaiztu. Nane us nawa kaizta aizpa uruza paranamtus.

27 Uspane Papihshpa paraka miarachi. 28 Katmizna kaiznara:

—Nawa chiyuras Ampura kurishta patpianka, une nawa piankamaanazi. Nane
uruza minma ish kiznarau. Apminpain kimtuchish, na ap Taitta nawa kamtara aizpa
kamtanamtu akwa. 29 Nawa inintamikane nakasa tu. Ap Taittane nawa kwairachi, na us
pashimtu aizpa kimtu akwa.

30Jesus sun kizkane, kwisha akkwan awane ussa nijkulara.

Diosta piantuzkas kwail kimtuzkas
31 Suasne Jestsne Judio awa ussa nijkultaruza kaiznara:
—U na kamtara aizpa nil kiamiztane, une ap kammuruz namashina. 32 Suasne une
watcha piankamanazi. An watcha pitne uruza kwailtas puzninnanazi, Dios uruza watsat

milnamtu akwa.
33 Uspane ussa sinkaara:

—Aune Abrahampa kwal makpas. Katmizna aune kwail aizpa kimtuchimakpas. Nune
au kwail kiamtumakpas kizsachi.
34 Jesuisne kaiznara:

—Watcha kaiznamtus. Wan kwail kimtuzne sun kiamtu, kwail kiashimtu akwa.
35 Kal kiwainmumikane pailta payu anpatpa yalta kal kimtu. Minminkas ussa chiht

ininsachi. Yalpamikakas, paifia kwalkas kal kiwaintuza chiht ininnashina. 3¢ Katmizna
Dios Painkulne u kwail kiarit aizpa watkulninnashina, us Papihshkasa uztu akwa. Painkul
uruza wat kulninnashimtune, usne u kwail kiarit aizpa wat kulninnashina, sunpa
chihtnapa. 37 Nane u Abrahampa kwal mai pianish. Na kamtara aizpa miarachi akwa,
une nawa piantaashimtu. 38 Nane ap Taitta nawa kamtara aizpa paranamtus. Une u
Satanas taitta parat aizpa kiamiztu.

39 Uspane sinkaara:

—Au taittane Abraham i.

Jesusne kaiznara:

—U Abrahampa painkultuz watcha aratne, une Abrahamkanain Diosta kanpaashina.
40 Diosne nawa watcha kamtara. Na sun watcha uruza kiznarakas, une nawa pi-

antaashimtu. Abrahamne mizurainkas sunkanain kitchi. 4! Une u taitta kiritkanain
kiamtu. U taittane Dios chi. U taittane Abraham chi.

Suasne uspane kaizara:

o —Aune mamaz papihshtas pashpa kawirachimakpas. Au Taitta pianmakpas. Usne
ios i.

42Jesusne kaiznara:

—Dios u Taitta watcha aratne, une nawa paashina. Na Diostas at akwa, akki tus.
Apminpain atchish. Sunkana Diosne nawa ininta. 43 Na kaizta aizpa piankamamtuchi
akwa, une ap pit miasachi. 44 U taittane Diablo i. Une ustas puzat kit us pashimtu aizpa
kiashimtu. Diablone pailta payukima awaruz ianapa pashira. Usne watcha kishitchi,
watcha kaiztuchi akwa. Pirail kaizkane, usne paifia kaijchuras paramtu. Usne pirailmika
i. Usne awaruza pirail kaizanapa kininamtu. 4> Katmizna na watcha kaiznamtukas,
une na kaizta aizpa nijkulamtuchi. 46 Une na kwail kirit aizpa aansachi. Na watcha
kaiznakane, ;Chikishma na kaizta aizpa nijkulamtuchi? 47 Diosta piantuzne Dios pit
miamtu. U Diosta pianchi akwa, une us kaizta aizpa miamtuchi.

Abraham chasmin, Cristone uzta
48 Suasne Judio awane ussa kwail kizara:

—Au kaizta aizpa watcha i. Nune Judio awa chi. Nune Samaria pipuluras awakana i.
Salizne nua piztit.

49 Jestsne sinkanara:

—Saliz nawa piztachi. Nane ap Taittara kwisha wari kiztus. Sunkana une nawa kwail
i kizamtu. 50 Nane awaruza saimtuchi, nawa wari kiznapa. Diosne nawa wari kiznazi.
Usne wan iz kit na akwa nil kiznazi. 51 Watcha kaiznamtus. Na kamtara aizpa kimturuzne
mizurainkas iamanazi.

52 Sun miarawane, Judio awane sinkaara:

—Mane aune saliz nua pizta pianmakpas. Abrahamkas wan Dios pit kaiznamtuzkas
iarit. Nune ka kiztui: “Na kamtara aizpa kimturuzne mizurainkas iamanazi.” 53 Au Taitta
Abrahamne irit. ;Nune au Taitta Abrahamkin an katsa kish? Dios kainammtuzkas iarit.
;Nune mintasmas? Nu kwail mintui, nu katsamika chi akwa.

54 Jesuisne sinkanara:

—Nain watcha ish kaiztane, na kaizta aizpa kainsih. Ap Taittane nawa wari kiztu. Ukas
us au Dios i kizamtu. 55 Sunkana une mizurainkas ussa pianchi. Nain ussa pianish. Na
pianchish kiztane, nakas ukanain pirail kizshina. Nain ussa watcha pianish, us kaiztu
aizpa kimtu akwa. 56 U taitta Abrahamne watsal kira, na amtu payuwa piankamtit akwa.
Usne sun iz kit watsal kira.

57 Suasne Judio awaruzne Jesusta kaizara:

—Nune cincuenta afios mijchi mama. ;Nune Abrahamta iztakish?

58 Jestisne sinkanara:

—Watcha kaiznamtus. Abraham kawirachasmin, nane uzarau.
59 Suasne uspane uk chakkara, Jesusta kin. Jestsne ussa kulat kit Dios katsa yaltas puz

kit uspa paizkakis it.
9

Jestisne kasu izsachimikasha kakulnintu

1 Mamaz payura miwara imtuasmin, Jesusne maza ampu izsachi kawiritmikasha izta.
2 Paifia kammuruzne minpazha kwail kirit minfat kit mimaara:

—Kamtam. ;Chikishma an ampu izsachi? ;Papihshkas akkuhshkas kwail kiritwailki?
¢Usmin kwail kiritki?

3 Jestsne sinkanara:

—Us izsachikas, paifia kwail kirit akwa, kasu tilkwil kiritchi. Papishtuzkas kwail
kiarachi. Usne izsachi kawira, awa Dios kal kimtu aizpa izanapa. * An payu asmin aune
kal kipuspas. Til pakane, aune kal kisachimakpas. Sunkana pailta payukima nane ap
Taittawa kal kitpaish, us paifa kal kinpa, nawa inintit akwa. > An sukin tuasmin, nane
impilkanain ish, apas awa uspa kaijchukin minfiamtu aizpa kai piankamanapa.

6 Sun kiztawane, Jesusne pilta ilpi itkulat kit ilpikasa pitchin pilkasa sain kit kasu
isalparain izsachimikasha nira. 7 Kwiztane ussa kaizta:

—Mane it kit Siloé kwazi piwailta kittas. (Awa pitne Siloé “ininta” mun.)

Suasne an ampune it kit matsihta kit kit paifia yalta iztu kailta. 8 Suasne makin
uztuzkas flamin kasu izsachi pial paikwatmikasha iztaruzkas kaizara:

—;An ampune pial paikwan uzatmikaki?

9 Minpazha kaizara:

—Watcha. Us i.

Mamaztuzne kaizara:

—Us chi. Uskanain iztit i.

An ampune kaizta:

—Watcha. Nane an pial paikumtuatmika ish.

10 Suasne ussa mimaara:

—;Mizama mane izshinas?

11Usne sinkanara:

—Maza ampune, Jesus munmikane, pil sat kit isalpara kasura pil nit kit kaizta: “Siloé
kwazi piwailta it kit kittash.” trau. Na kitpane, izshinarau.

12 Suasne ussa mimaara:

—;Sun ampune mintama tui?

Usne kaiznara;
—Pianchish.

Fariseo awane izsachimikasha, wat paritmikasha, mimaara

13 Suasne uspane izsachimikasha, wat paritmikasha, Fariseo awa purakin milaara.
14Jestsne kwaizkulmu payura ilpikasa pil sat kit izsachimikasha wat paninta. 15 Suasne
Fariseo awane mamasa an ampura ;jMizama mane kasu izshinai? mimaara. Usne
kaiznara:

—Usne pil kasu isalpara niish. Nane kasu kittau. Mane iztus.

16 Suasne minpazha Fariseo awaruztas kaizara:

—Sun kiritmikane Diostas asachi. Usne kwaizkulmu payu nijchiwal kimtu.

Mamaztuzne kaizara:

—Kwail kiritmika kane, ;Mizama akwan wat kal kishinai?

Sun kizara aizpa akwa, uspane usparuzpain paimpa naiyara. 17 Mamasa kasu
izsachimikasha mimaara:

—;Nune chi kiztu kasu izkulnintamikawa?

Usne kaiznara:

—Usne Dios pit kainammmika i.

18 Judio awa ininturuzne sun ampu kasu izsachira nijkulshiarachi, paifia kasu iztu
akwa. Suasne uspane kasu izsachimika wat paritpa papihshtakas akkuhshtakas akuat

kit 19 mimaara:
—;Anne u painkulki? ;Us kasu izsachi kawirit kizamtuki? ;Mizama mane iztui?

20 papihshkas akkuhshkas sinkanara:
—Aune au painkul i pianwas. Usne kasu izsachi kawirit. 2! Mane miza iztu pianchiwas.
Minma ussa kasu izkulninta pianchiwas. Ussa mimarain. tlapa wai. Usmin uruza

kainashina.
22 Papihshkas akkuhshkas sun kizpailta, Judio ininturuza ishkwantu akwa. Uspane

usparuzpain nijkulara, Jesus Dios naritmika i kizmuruza Dios kammu yalkis ukkat kit
puzninnana. 23 Katmizna paifia papihshkas akkuhshkas sun kizpailta: “Ussa mimarain.
tHlapa wai.”

24 Suasne Judio awane mamasa an fiamin kasu izsachimikasha akwaat kit kaizara:

—Dios iztakin watcha kaizti. Aune an ampu kwail kimmika i pianmakpas.

25 Usne sinkanara:

—Us kwail kiritne, pianchiish. Nain sun pianish. Nane kasu izsachiarau. Mane iztus.

26 Mamasa mimaara:

—;Nua chima kizi? ;Mizama kizi, up kasu izkulninna?

27 Sinkanara:

—Uruza kaiznarau me. Une miamtuchi. ;Chishma sunmin mamasa miashimtuwas?
¢ Ukas ussa kanpashiamuskiwas?

28 Suasne ussa kwail kizat kit kaizara:
—Nune sun ampura kanpam kit us kaiztu aizpa mimtu. Aune Moisésta kanpam kit

us kaiztu aizpa mimtumakpas. 2° Aune Dios Moisésta parara aizpa pianmakpas. Anne
mintas at pianchimakpas.

30 Usne sinkanara:
—U sun kaizamtu akwa, nane iztasparu. ;Une sun ampu mintas amtu pianchimakki-

was? Usne nawa kasu izkulninta. 3! Watcha i. Diosne kwail kimtuza mimtuchi. Usne
Diosta wakpuj waintuzainkas Dios ininta aizpa kimturuzainkas minamtu. 32 Au su saras-

min, minminkas sunpa miarachi. Mizurainkas minminkas kasu izsachi kawiritmikasha
izkulnintachi. 33 Sun ampu Diostas atchine, chinkas kisachi.
34 Uspane sinkaara:

—Kawirasmin, nune kwail kira. ;Nune aumiza kamtashimtukish?
Uspane ussa Dios kammu yaltas ukkat kit puzninara.

Minpazha kasu izsachimikakana tu
35 Awa kasu izsachimikasha kammu yalkis ukkat kit ininara. Jesds sunpa pi-

ankamtawane, usne ussa sait kit wanmal kit mimara:
—;Nune chiyuras Ampura nijkultukish?

36 Ampune sinkat kit kaizta:

—Anpat. jMinmas? Minma i kaizcha, na ussa nijkulnapa.

37 Jestisne ussa kaizta:

—Nune ussa iztit me. Nain ish. Nane nukasa paramtus.

38 Suasne ampu Jeststa wakpuj waintuasmin, kaizta:

—Anpat. Nane nu Dios naritmika i nijkultus.

39 Suasne Jesusne kaizmizta:

—Nane an sukin arau, awa uspa kwail piankamanapa, Dios usparuza watsat milnanapa,
kwail kiamanpa. “Diosta pianmakpas” minturuzne Diospa watsat milmumikasha
kwayanazi.

40 Suasne sun miarawane, minpazha Fariseo awaruztas us panatkin ussa mimaara:

—Aune watcha Diosta pianmakpas, kizara.

41Jestsne sinkanara:

—U Diosta pianchine, u kwail kiarit aizpa pianchi. U Diosta pianmakpas kizamtukas,
une kwail kiarit aizpa nukkultu.

10

Pirikuwa izmumika kamtam kwinta
1Suasne Jestsne awaruza kamtanamizta. “Watcha kaiznamtus. Pirikuwa pijtakin nap-

muchimikane, walkumkanakas mamaztuza kwail kishimmikakanakas mai, mamazpara
naptu akwa. 2 Pijtakin napmumikane piriku izmumika i. Usne pirikura kiwainamtu.
3 Pijta iztumikane pijta chihtu, piriku izmumika napnapa. Pirikune us parika piankam
kit miamtu. Usne pirikuwa mun akwanat kit piriku wakis ukkanamtu. 4 Paifia pirikuruza
puzninarawane, usne uspa purakin an fiancha imtu, mi anna. Pirikune ussa kanpaamtu,
paifia pit piankamamtu akwa. 5 Uspane pianchiruza kanpaamtuchi. Katmizna uspane
suntuztas iamtu, mamazpa pit pianchi akwa.”
6 Jesus sun kamtam kwinta kinarakas, uspane us kamtanara aizpa miarachi.

Jestisne wat piriku izmumika i

7 Suasne Jesisne mamasa kaiznara: “Watcha kaiznamtus. Nane pijtakana ish, piriku
nappanapa. 8 Na iztakin attuzne walkumtuzkas awaruza kwail kiashimturuzkas mai.
Pirikuruzne uspa pit miashitchi. Nane pirikuwa pijtakana ish. Nawa saptumikane, nawa
nijkultumikane, sun pijtakinkana napshina. Nane ussa sinam sanash. Usne pirikukanain
nap kit puz kit chiwazha we aizpa mijanazi.

10 Walkummikane amtu, walkwan, piantana, wan azpianna. Nain arau, uruza uznin-
nanapa, chinkas wenamanpa. 11 Nane wat piriku izmumika ish. Wat piriku izmumikane
piriku akwa ishina, usparuza watsat milnana. 12 Diablo kwiza akane, kana kimtu mikane,
pial sapmumikane, pirikura chihkanat kit ain imtu, us piriku izmumika chi akwa, piriku
paifia chi akwa. Suasne Diablo kwizane pirikuruza piznat kit paimpa paimpa ininnamtu.
13 Pialmin pashit akwa, an ampune pirikuras din imtu. Usne pirikuruza wat izshimtuchi.

14-15 Nane wat piriku izmumikakana ish. Pirikuruzne nawa nijkulamturuz mai.
Ap Taittane nawa pian. Kawarain Taittara pianish. Sunkanain pirikuruza, nawa
nijkulturuza pianish. Kawarain uspane nawa pian. Nakas uspa akwa ishinas, usparuza
sinam sanana. 16 Mamaztuzne, sun Judio chi awaruzne, nawa nijkulamtuchi. Nane
usparuzakas karatpaish, na kaizta aizpa mianapa. Nane wan nawa nijkultuza maza
kwain wanmakninnanash. Suasne nane, piriku izmumikane, usparuza iznanazi, nawa
nijkularit akwa.

17 Na mamaztuz akwa imtu akwa, ap Taittane nawa pashimtu. Usne nawa mamasa

uznninnazi. 18 Minminkas nawa inintuchi. Nane nain chihkashimtus, inna. Nakas
nawain kuhsshinas, mamasa uzna. Ap Taittane nawa ininta, sun kinpa.”

19 Judio awa ininturuz us kaizta aizpa miarawane, uspane usparuzpain paimpa iara.
20 Akkwanne kaizara: “Salizne ussa pizta. Nukku paramtu. ;Chitma us kaiztu aizpa
miamtu?” 21 Mamaztuzne kaizara: “Minminkas, sun kwail saliz piztitmikane, sunkana
parasachi.” Saliz piztitmikane izsachimikasha izkulninsachi.

Judio awa ininturuzne Jeststa mishiamtuchi

22 Alu kimtu akwa, Jerusalén pipulura tih pamtu. Judio awaruzne Dios katsa yalpa
pishta iznara. 23 Jestisne Dios katsa yalkin Saloménpa pijtawara chamtazi. 24 Judio awa
ininturuz ussa pilzarawane, uspane mimaara:

—;Yawa payukima tirizish, aumiza nil kainarachin? Nu watsat milmumika kane, nil
kainachain.

25 Jesuisne sinkanara:

—Me fiamin uruza kainarit. Une na kaizta aizpa nijkularachi. Ap Taitta nawa
ininta akwa, nane us nawa kaizta aizpa kimtus. Na kirit aizpa izamtune, une nawa
piankamashina. 26 U ap pirikukana chi akwa, une nawa nijkulamtuchi. 27 Ap pirikuruzne,
nawa nijkulturuzne, ap pit miat kit nawa kanpaamtu. Nane usparuza pianish. 28 Nane
pailta payukima usparuza uzninnamtus, mizurainkas kaamanpa. Minminkas usparuza
nakis nakamanazi. 29 Ap Taittane, nawa suntuza chihkaritmikane, mamazkinkas anza
katsa i. Minminkas usparuza ap Taittaras nakasachi. 30 Ap Taittakas nakas sulmin was.

31 Suasne mamasa Judio awa ininturuzne uk chak kit Jeststa kishiamizta. 32 Jestsne

kaiznara:
—Ap Taitta nawa sun kal kin ininta akwa, nane u iztukin kwisha wat kal kirau. Na kal

kit akwa, ;une nawa uk kiashimtukiwas?

33 Judio awa ininturuzne sinkaara:

—Nu wat kal kirit akwa, aune nua uk kiamtuchimakpas. Nu Diospa kwail kiztu akwa,
sun kishiamtumakpas. Nune ampuin i. Nune Dios ish kiztu.

34 Suasne Jesusne kaiznara:

—Diosne paifia inim uruza ininnara. Ka parit: “Une dios mai.”* 35 Aune Dios paninta
aizpa watcha i pianmakpas. Paifia pit maiztuchi. Diosne paifa pit kainammtuza ininnat
kit usparuza “dios” munnara. 3¢ Diosne nawa paimpa nat kit an sura ininta. Na Dios
painkul ish kizkane, une na Diospa kwail kiztu kaizasachi. 37 Ap Taittawa kal kirit aizpa
kimakane, nawa nijkulman. 38 Us kal kikane, nawa nijkulamtuchikas, na kimtu akwa
nijkularain, ap Taittakas nakas maza awakanain uzwas piankamanapa.

39 Suasne mamasa uspane Jesusta pizshiara, kajchira sipna. Sunkana usne usparuztas

kimasara.
40 Suasne Jesusne mamasa pan puzmumal Jorddn Pira kail kit Juan an famin

munnarakin nukkulta. 4! Akkwan awane ussa izna iat kit kaizara: “Juan chinkas
iztasparit kal kitchikas, usne wan Jesuspa kwinta kira. Us kaizta aizpa watcha azi.”
42 Kwisha akkwan awane sun sura ussa nijkulara.

11

Ldzaro imtu
1 Mane nane an fiamin ishtumikawa kwinta kinamtus. Usne Lazaro mun. Uskas paifia

paas kwampihshkas Betania pipulura uzara. Sun paasne Mariakas Martakas munwail.
2 An Marfane, Lazaro imtumikawa kwampihshne, watsal piam pihshpi Anpatpa mittikin
pattain kit paifia ashkasa pul chakninta. 3 Ldzarowa kwampihshne paifia pit inin kit

Jesusta ka kaizpailta:
—Anpat. Up wat izmuruz imtu tui.

4 Sun mirawane, Jesusne kaizta:

o 10:34 Sal 82.6

—Imtukas, Ldzarone irit nukkulmanazi. Sunkana Lazaro akwa, awane Dios kwisha wari
kizanazi. Sun irit akwa, awane Diospa painkul kwisha wari kizanazi.

5Jesus Martarakas paifa aizpihshtakas Lazarorakas pashinarakas, ¢ ussa Lazaro ishtu i
kiztakas, Jestsne us tukin an paas payu mara. 7 Sun kitpane, usne kammuruza kaiznara:

—Mamasa Judea sura izhain.

8 Uspane sinkaara:

—Kamtam. Akkwan payu chin Judio awa ininturuzne nua uk kishiara. Nune imasara.
¢Mamasa ta ishimtukish?

9Jesus kaiznara:

—Pan doce urakima kai maltu akwa, minpazha au sukin chamtumikane, Taitta
pashit aizpa kishiarawa. Na Dios pashit aizpa kimtuasmin, minminkas nawa kwail
kisachi. 10 Sunkana Diosta nijkultuchimikane, amtawara chamtumikakana i. Diosta
pianchimikane, Dios uztukin pianasachi, Dios kamtamtu aizpa kanpamtuchi akwa.

11 Sun kiztawane, Jesuisne an kaiznara:

—Au izmumika Lazarone pirit tui. Sunkana nane ussa izkulninnash.

12 Suasne paifia kammuruzne kaizara:

—Anpat. Pittane, usne suas kakultanazi.

13 Jesds Lazaro iritpa paranamtuasmin, kammuruzne Lazaro pittittu minfiara.
14 Suasne Jesusne usparuza nil kaiznara:

—L4zarone me irit. 15 Na uskasa tuchikas, nane u akwa watsal kultus, u nawa
nijkulamiznapa. Ta ussa izna izhain.

16 Suasne Tomdasne, gemelo muntitmikane, mamaz kammuruza kaiznara:
—Aukas izhain, an kamtamkasa ina.

Jesuisne Martakasa Mariakasa wanmaltu

17 Piannakane, Jesusne Lazarora ampara payu uk kulta kamtit piankamta. 18 Betania
pipulune Jerusalén pipulurakima kashawazhain uz. Kutfia kilémetrokin uz. 1° Akkwan
Judea suras awane Marfarakas Martarakas uzkinpainna iara, kiwainanapa, uspa tayala-
manpa, nalpihsh irit akwa. 20 Jestis amtu piankamarawane, Martane ussa wanmalna it.
Sunkana Marfane yaltain nukkulta. 2! Martane Jesusta kaizta:

—Anpat. Nu akki tuaratne, ap nalpihsh irakianai. 22 Sunkana nane nu chiwazha Diosta
paikumtu aizpa Dios nua milanazi pianish.

23 Jesusne kaizta:

—Up nalpihshne mamasa uznazi.

24 Martane kaizta:

—Nane nu kaizta aizpa watcha i pianish. Usne mamasa minpa payura irittas kuhsnazi.

25 Suasne Jesusne ussa kaizta:

—Nane irittas kuhsnintumika ish, awaruza uzninnanapa. Irakas, nawa nijkultamikane
mamasa uznazi. 26 Wan ka uztuzkas nawa nijkultuzkas mizurainkas sunkanain iamanazi.
(Sun nijkultukish?

27Ussa kaizta:

—Watcha, Anpat. Nune Dios naritmika i. Nune Dios painkul, au sura atmika i. Sun
nijkultus.

Jestisne Ldzaro irit kamkin aztu

28 Sun kiztawane, Martane aizpihshta, Mariara, akwana it kit puintain kaizta:

—Kamtammikane kashain tu. Usne nawa ininta, nua akwanpa.

29 Sun mirawane, sun urain Marfane kuhsak kit Jeststa izna imizta. 30 Jestsne pipulura
naptachi mama. Usne Marta uskasa wanmaltakin tuara. 3! Judio awane uskasa yalta
purat kit uzkinnaara, us tayalmanpa. Marfa kuhsak kit azain puzta izarawane, uspane
ussa kanpaara. Us kamkin azna imtuka minfiara.

32Jesus tukin pianarawane, Mariane paifia mittikin wakpuj wain kit kaizta:

—Anpat. Akki tuaratne, ap nalpihshne irakianai.

33 Marfakas Judio awa uskasa amturuzkas azara. Sun iznarawane, Jestsne ayukta kwail
maz kit tayal kit 34 mimanara:
¢Mintama ussa kamanas?

Sinkaara:
—Anpat. Us tukin izna izhain.

35Jestisne azta. 3¢ Judio awane usparuzpain kaizara:

—Usne ussa watcha pashira.

37 Sunkana minpazha kaizara:

—Usne kasu izsachimikasha izkulninta. ;Usne chiwazha kishinaka, Lazaro imanpa?

Ldzaro irittas kuhstu
38 Jestisne mamasa ayukta kwail maz kit tayal kit kamkin ara. An kamkin kul azi.

Napmukin siptit tu katsa ukkasa. 39 Jesusne ka ininta:

—Uk tainkarain.
Martane, iritmikawa kwampihshne, kaizta:

—Anpat. Kwail piamka. Ampara payu i me kamtit.

40Jesuisne sinkara:

—Nane nua ka kaiztau: “Nawa nijkultune, nune Dios kal kimtu aizpa piankamanazi.”

41 Suasne uspane uk tainkaara. Jesusne chiyura izak kit tinta kaizta:

—Ap Taitta. Aishtaish kiztus, pailta payukima nawa mimtu akwa. 42 Nane nu nawa
pailta payukima mimtu pianish. Mane nane uspa puraruz akwa sun kiztus, nu nawa
ininta nijkulanapa.

43 Sun kiztawane, Jestsne tinta kwianta:

—Lazaro, suas puzti.

44 Tritmikane chihtikas mittikas iptit tu puzta. Matsihkas maza pinkasa iptit. Jesisne
kaiznara:

—Iptit pin chihttain, inpa.

Judio awane Jesusta pizshiamtu
(Mt 26.1-5; Mr 14.1-2; L¢ 22.1-2)

45 Suasne sun izarawane, akkwan Judio awaruzne Jesusta nijkulara. Uspane Mariara
kanpanat kit Jesus kit aizpa izara. 46 Sunkana minpazha usparuztas Fariseo awaruza iat
kit Jesus kirit aizpa kainaara. 47 Suasne Fariseo awaruzkas pariya inintuzkas anza katsa
Judio inintuzkasa wanmakkat kit kaizara:

—;Aune chima kianapas? An ampune akkwan iztasparit kal kimtui. 48 Sunkana us
paifa kal kimiztune, au ussa chihkatne, wanne ussa nijkulanazi. Suas Romano awa
mikwaruzne aanazi, Dios katsa yalta azpianna, au Judio awa kwalkasa waya kiana, wan
chiwal piantanakima.

49 Sunkana mazane usparuztas, Caifds muntitmikane, sun aflo pariya ininmika azi.

Usne kaiznara:
—Une sun kimtu aizpa pianchimai. 50 Une sun piankamtain. Maza ampu au wan Judio

awa akwa irane, anza wari. Suasne Romano awaruzne au Judio awaruza piantaamanazi.

51 Sunkana Caifdsne sun pit paifia minpain kaiztachi. Caifidsne sun afio katsa pariya
azi. Diosne ussa an fiamin sun kimtu aizpa piankamnin kit kizninta: “Jestsne Judio
awaruz akwa inazi.,” 52 Sun Judio awa akwa imtukas, usne mamaz sura uztukas inazi,
Dios usparuza maza kwalkanain, Dios painkulkanain wanmakkanapa. 53 Sun payurain
Judio ininturuzne Jesusta piantana nijkulara.

54Katmizna Jesusne Judio awa ininturuz purakin izpanarachi. Usne Judea sukis puzkit
Efrain pipulura it. Sun pipulu pul su kashakin uz. Sua nukkulta paifia kammuruzkasa.

55 Judio awaruzpa Pascua pishta taiznapain. Pascua pishta taiztachasmin, akkwan
awane nanmals Jerusalén pipulura nuara, Dios iztakin sinam saninnanapa, Pascua pishta
izanapa. ¢ Uspane JesUsta sayara. Dios katsa yalta wanmakkamtuasmin, uspane
usparuzpain ka mimaara:

—;Chima minfiamtu? ;Usne pishtara ansa?

57 Pariya inintuzkas Fariseo awaruzkas wanta ka ininnara:
—Minpazha Jesus tura pianne, aumiza kainanazhain, ussa piz kit kajchira sipna.

12

Mariane Jestispa mittikin piam pihshpi parantu
(Mt 26.6-13; Mr 14.3-9)
1 Seis payu Pascua pishta chasmin, Jestusne Betania pipulura, Lazaro uzatta, ira. Sua
Jesusne an fiamin ussa irittas kuhsnintit. 2 Suane Jesuspa izmuruzne us akwa kumira

saara. Ldzaro uskasa mishari uz kit kuamtuasmin, Martane kumira nailnara. 3 Suasne
Marfane maza kakwa botella piam pihshpi karara. Sun pihshpine nardo muntit. Kwisha

muin azi. Jesuspa mittikin pihshpi parantawane, usne paifia ashkasa pulchaktara.
Yalnuras piam piara. *Judas Iscariotene, Siménpa painkulne, Jestista kammumikane,
tuazi. Usne Jesusta chihkanmika azi. Usne kaizta:

5—An muin pihshpi painane, minpazhane maza afiokima kal kitpa. ;Chitma sun piam
pihshpi painintachi, pialkasa puizaruza milanana?

6 Puizaruza kiwainshimtuchikas, usne sun kaizta, us walkwashimtu akwa. Usne Jesusta
kammuruzpa pial tuh milta. Pial tuhta watsarakas, usne tas ukkara, us akwa painna.
7 Suasne Jesusne ussa kaizta:

—Ussa kaizapmun. Ap kamtu payuwa mintuasmin, usne sun na akwa kirit. 8 Pailta
payukima puizaruzne uruzpain uzanazi. Sunkana nane pailta payukima ukasa uz-
manash.

Ldzarora piantashiamtu
9 Akkwan Judio awaruzne Jesus Betania pipulura naptu piankamara. Jesusta izana
iarakas, uspane Lazarorakas, Jesus irittas kuhsnintamikashakas, izna iara. 10 Suasne
pariya inintuzne Lazarorakas piantana nijkulara. 11 Us akwa akkwan Judio awaruzne
pariya inintuz kamtarat aizpa chihkaara, Jeststa nijkulana.

Jestisne Jerusalén pipulura naptu
(Mt 21.1-11; Mr 11.1-11; Lc 19.28-40)

12 Akkwan awane Jerusalén pipulura Pascua pishta izna iara. Tilawara Pascua pishta
izmuruzne Jesds pipulura pianamtu piankamara. 13 Suasne uspane kanari kih tit kit
mikin taat kit puzat kit Jesista wanmalat kit kwiannara:

“Diosne kwisha wari.”
“Aune Diosta kwisha wari kiztumakpas, paifia inintamika amtu akwa.”
“Judio awa katsa mikwa kwisha wari.”®

14Jestsne burrora wanmal kit ussa anuzta, Dios pinkihta ka paritkana:

15 “Jerusalén pipulu uztuz ishkuaman.

Izti. U mikwane sua amtui.
Maza ainki burrora anuztu.”
16 An fancha paina kammuruzne sun parit aizpa miarachi. Jesus kuhs kit Dios watsal

uztukin kailtawane, kwizta uspane us akwa wan parit aizpakas ussa kiarit aizpakas
nijkulara.

17 Jestis Lazarora kamkis akwatkane, ussa irittas kuhsninkane, Jestuskasa tuattuzne
wan izara aizpa kainaara. 18 Katmizna awane puzat kit Jesista wanmalara, iztasparit kal
kirit aizpa piankamara akwa. 19 Suasne Fariseo awane usparuzpain kaizara:

—Iztain. Mane aune ussa piantachimakpas. Wan awane ussa kanpaamtu.

Griego awane Jesusta sayamtu
20 Pishta tuasmin, akkwanne Jerusalén pipulura iat kit Diosta wakpuj wainna nuara.
Minpazha Griego awakas nuara. 2! Suntuzne Felipera, Betsaida pipuluras atmikasha,
kashara iat kit paikuat kit kaizara:
—Anpat. Jesusta izshimuspas, uskasa kwinta kin.

el 12:13 Sal 118.25-26 @ 12:15 Zac 9.9

22 Felipene Andrésta it kit sun kaizta. Uspa paasne Jesusta iil kit sun kainailta.
23 Jesuisne paasta sinkanara:

—Nane inapain ish. Sun ura taizkane, Diosne awa iztukin chiyuras Ampura, iznin-
nanazi, ussa wat minfianapa. 24 Watcha kaiznamtus. Chara pippa pilta taiztane, sun
pippane chik kit akkwan pippa wamtu. Na awa akwa imtu akwa, nane akkwan awaruza
watsat milnanash. 25 Usmin mij aizpa pashimtumikane, usmin pashimtumikane, wan
kat kit irinazi. Sunkana an sura uzasmin, Cristo pashimtumikane pailta payukima uskasa
uznazi. 26 Minpazha na inintu aizpa kishitne, nawa kanpazha. Uskas na tura tuanazi. Ap
Taittane na inintu aizpa kishittuza kiwainat kit an tinta namninnanazi.

Jesuisne inash kiztu

27 Jesusne ka kizta:

—Mane nane ayukta tayaltu maztus. ;Chima kiznapai? Ap Taittara ka kizsachish:
“Kiwaincha, imanpa.” Sunkana kizsachish, na awa akwa ina at akwa. 28 Suasne kaizta:
“Ap Taitta, wan awaruza kiwaintain, wan awa nu anza wari piankamanapa,” kizta.

Suasne Diosne chiyuras sinkara: “Awa nu kimtu aizpa piankamarawane, suasne wan
awane na anza wat ish piankamanazi. Mane mamasa sun kinash.”

29 Sua tuattuzne chiwazha azka miat kit ippain azta kizara. Sunkana anpane ka kaizara:

—Maza dngelne ussa kwinta kira.

30 Jestsne sinkanara:

—Aune sun pit miaramakpas. Na akwain chi. Diosne uruza paranara, na Diostas
at piankamanapa. 3! Mane Diosne uruza an pit piankamninnamtu. Diosne nawa
nijkulamtuchiruza ilnanazi, uspa kwil kiarit akwa. Makas ankas piankamtain. Diosne
an sura ininmikasha, Satandasta, anupparit miji. 32 Nawa kurishta irukasa patpiankane,
sun ti pilta kunninkane, nane wan suras awaruza nawa akwananash, nawa nijkulanapa.

33 Sun kainanamtuasmin, Jesuisne awaruza us sunkana imtu piankamninara.

34 Awaruzne sinkaara:
—Moisés parit aizpa akwa, aune Dios naritmika mizurainkas imanazi pianmakpas.

Sunkana nune chiyuras Ampu kurishta patpiannazi kiznaru. ;Chikishma sun kiztus?
JAn chiyuras Ampune minma i?

35 Katmizna Jestsne kaiznara:

—Nane kai malnintumikane ish. Nakas awaruza na kamtamtu aizpa piankamninmika
ish. Nane ukasa akkwan payukimain uzmanash. Na kaizta aizpa mirain, piankamanapa,
nil uzanapa. Na kaizta aizpa piankamtachiruzne tilta chamturuzkana mai. Uspane wan
kaarinazi. 3¢ Na ukasa uzasmin, na kaizta aizpa nijkultain. An pit uruza kiwainnanazi, nil
uzanapa, kaiwara chaanapa.

Judio awane Jesusta nijkularachi
Sun kiznarawane, Jesusne it kit awaruztas kularit, ussa wanmalamanpa.
37 Jests akkwan iztasparit kal usparuzpa izarakin kiritkas, uspane ussa nijkulashitchi.
38 Sunkana uspane Isafas, Diospa kainammika, parit aizpa kiarit. Ka parit:
“Anpat, uspane au kaiznarit aizpa miara.
Uspa Dios iztasparit kal izarakas, uspane nijkularachi.”*
39 Uspane nijkularachi, Isafaskas an kaiz kit ka para akwa:
40 “Diosne usparuza kasu izsachimikakana namninnara, izamanpa.
Usne usparuza nilchi mininnara, wat piankamanapa.

Wat piankamtuchi akwa, uspane nawa kaiyasachi,
na usparuza sinam saninnana.

Katmizna nane usparuza kakulninasachish.”
411safasne sun pit kaiznara, Jesus ussa izpan kit paifia iztakin anza katsa namta. Katmizna
usne Jesuspa parit.

el 12:38 Is 53.1 & 12:40 Is 6.10



San Juan 12:42 162 San Juan 13:16

42 Sun pit nijkularachiruzpa paritkas, akkwan Judio awaruza inintuzne Jesusta
nijkulara. Fariseo awaruz ishkuamtu akwa, uspane nijkulara aizpa wan awaruza kwinta
kinarachi, Fariseo awa usparuza kammu yaltas ininnamanpa. 43 Uspane awa uspawa
minfiara aizpa ishkuara. Sunkana uspane Dios uspawa mintu aizpa izkiamtuchi.

Jestuis kaizta aizpa nijkultuchimikane naiznazi

44 Jestisne paifa pitkasa tinta kaiznara: “Nawa nijkultumikane, nawainchi nijkultu.
Uskas nawa inintumikashakas nijkultu. 45 Nawa iztamikane nawa inintumikashakas
iztu. 46 Nane impilkanain ish. Nane awaruza na kamtamtu aizpa piankamninmika
ish. Nane an sura arau, nawa nijkulturuz kwail kiamanpa, Diosta pianchiruzkanain
tilkwilta chamturuzkanain uzamanpa. 47 Minpazha ap pit miamtukas, nane na kaizta
aizpa kishitchiruza uspa kwail kiarit aizpa annamanash. Nane an sura atchish, awaruzpa
kwail kiarit aizpa anninnana. Sunkana nane arau, wantuza watsat milnana. 48 Diosne
nawa pashitchiruzakas, na kaizta aizpa mimtuchiruzakas, uspa kwail kiarit aizpa pi-
ankamninnazi. Minpa payura Diosne awaruza ap pit akwa ilnanazi, inta ianpa. 4% Nane
ap minpain paramtuchish. Taittane, nawa inintamikane, na sun kinpa chihkarit, sun kiz
kit kamtanapa. 50 Ap Taittane sun pit ininnara, awa nijkulat kit pailta payukima uzanapa.
Ap Taittane paifia pit nawa ininta, kainanapa. Katmizna sun pitmin paramtus.”

13

Jesusne kammuruzpa mitti kitnamtu

1Mane Pascua pishta taiznapain. Jestisne us imtu payu taiznapain piankamta, an sukis
puz kit papihsh uztukin kailna. Usne an sukin ussa nijkulturuza pailta payukima kwisha
pashinara. Usne us imtu payukima usparuza pashinara.

2 Sun payura Jestskas paifia kammuruzkas kumira kuamtuchasmin, Diablone Judas
Iscariotera, Siménpa painkulta, pizta, Jesusta kwail awaruza chihkana inpa. 3-4 Jestsne
Diostas at piankamta. Diostakima kailmiztu uskasa uzna piankamta. Paifia Papihsh ussa
wan ininnapa milatkas, Jesisne kiwainmikakana mishariras kun kit paifa isal kwaksham
ukkat kit kiham pinkas usmin pijara ipta. > Kwiztane kwazi uk kit wazta paranta. Suasne
paifia kammuruzpa mitti kitmiz kit pijaras kiham pin ukkat kit pulchaktamizta.

6 Siménpa mitti kitmizkane, Pedrone Jesusta kaizta:

—Anpat, ap mitti kitsachi, kizta.

7 Jestsne ussa sinkara:

—Mane nune na kimtu aizpa pianchi. Sunkana kwiztane piankamnazi.

8 Pedrone ussa kaizta:

—Mizurainkas ap mitti kitmanazi.

Jestsne ussa sinkara:

—Na up mitti kittukine, nune ap kanmumika namsachi.

9 Suasne Pedrone ussa kaizta:
—Anpat. Ap mittiin kitmun. Chihtikas kizpukas mittikas kitcha, kizta.

10 Sunkana Jesusne sinkara:

—Nune wan pinachi. Pikamtitmikane paifia mittirain kittawa. Diosne u kwail kiarit
aizpa watkulninnat kit u kaijchukin sinam sanara. Mazane sinam sarachi, paifia kwail
kirit aizpa sinam kwiznintachi akwa.

1 Jestsne min ussa chihkamtumika pian. Katmizna ka kizta: “Mazane sinam sarachi,
paifia kwail kirit aizpa sinam kwiznintachi akwa.”

12Usparuzpa mitti kittawane, usne mamasa paifia kwaksham kuht kit misharira uz kit
usparuza ka mimanara:

—;Une na uruza kit aizpa piankiwas? 13 Une nawa kamtamkas anpatkas munamtu.
U kaizara aizpa nil kizamtui. 14 Nane u kamtammikakas u anpatkas ish. U sun piankas,
nane, kwaimmikakana uruzpa mittira kitnarau. Kawarain ukas, kiwainmumikakanain
uruzpa mitti kitnarawa. 1> Nane an watsal kal u iztakin annarau, ukas sunkanain kianapa,
na kiritkanain kiamiznapa. 16 Watcha kaiznamtus. Kiwainmumikane paifia anpatkin



San Juan 13:17 163 San Juan 13:38

anza katsa chi i. Kawarain inintamikane inintumikakin anza katsa chi i. Kawarain, na
ukin anza katsa mika ish. Sun piankas, nane uruzpa mitti kitnarau. 17 Na kaizta aizpa
miarane, sun kiarane, une watsal kulanazi.

18 Nane wan uruzpa paramtuchish. Nane ap narittuza pianish. Dios pinkihta parit
aizpa ka sunkana kirit: “Nakasa kumtumikane nawa aliz kul kit nawa kwail kimizta.”*
19 Sun kitchasmin, mane nane sun pit kaiznamtus, na pailta payukima uzatmika i
nijkulanapa. 20 Mane watcha kaiznamtus. Nawa inintumikasha saptumikane nawa
sapnazi. Nawa saptamikane nawa inintamikasha sapnazi.

Jestisne Judas ussa chihkamtu kaiznamtu
(Mt 26.20-25; Mr 14.17-21; Lc 22.21-23)
21 Sun pit kiztawane, Jesusne kaijchu ayukta tayal kit kwail maz kit kaiznara:

—Watcha kaiznamtus. Mazane uruztas nawa kwail awaruza chihkananazi.
22 Kammuruzne mamazta mamazta izamizta. Uspane minama paramta miasachi.

23 Maza kammumikane, Jesusta kwisha pashitmikane, paifia makin uzta. 24 Simén
Pedrone ussa puintain izpa sara, Jesusta mimanapa, minama paramtarau. 25 Sun
kammumikane Jesusta an kasha it kit mimara:

—Anpat. jMinama paramtus?

26 Jestisne ussa sinkara:

—Pan pitti wazta wintawane, nane ussa kwinnash. An pan saptumikane sun kinazi.

Sun urain usne pan pitti piz kit wazta win kit Judasta, Simén Iscariotewa painkulta,
kwinta. 27 Judas an pan saptawane, Satandsne ussa pizta. Jesusne ussa kaizta:

—Nu kishit aizpa azain kiri.

28 Misharikin uztuzne chikishma sun ussa paraka miarachi. 2°Judasne auruzpa pial
watsat kit tuhta milta. Minpazha Judas chiwazha we pishta kumira paina irizi minfiara.
Mamaztuzne Judas puizara pial milan irizi minfiara.

30 Pan pitti sap kit kwatpane, sun urain Judasne tas puzta. Amta til parit me.

Masas ininmu

31Judas puztawane, Jestsne kaizta:

—Mane une nawa chiyuras Ampu anza tinta i piankamamiznazi. Us kimtu akwa,
Diosne ussa u iztakin anza tinta namninnazi. 32 Chiyuras Ampu Dios anza tinta
namnintane, Dioskas mamaztuzpa iztakin paifia painkulta us anza tinta namninnazi.
Sun urain kinazi. 33 Une ap wat pashpakanain mai. Mizha. Nane ukasa akkwan payu
uzmanash. Nane Judio awa ininturuza kaiztakanain uruza kawarain kaiznanash. Nawa
sayamtukas, une nawa na imtura kanpaamanazi. 3% Nane uruza masas inimmu ka
milanamtus: Mamazta mamazta pashinarawa. Na uruza pashimtukanain, ukas mamazta
mamazta pashinarawa. 35U mamazta mamazta sunkanain pashinamtune, wan awane u
ap kammuruz mai piankamanazi.

Jestisne ka kiztu: Pedrone nawa pianchish kiznazi
(Mt 26.31-35; Mr 14.27-31; Lc 22.31-34)
36 Simdn Pedrone Jeststa mimara:
—Anpat. jMintama imtus?
Jesusne ussa sinkara:
—Ma na imtura kanpamsachikas, nune nawa kwizta kanpanazi.

37 Pedrone ussa kaizta:
—Anpat. ;Chikishma nane nua kanpasachish? Nane nu akwa inapain ish.

38 Jesusne ussa sinkara:
—Nu na akwa inapain i kiztukas, Aral kayu kutfia piji aztachasmin, nune “ussa
pianchish” kiznazi.

14

Jestisne mikanain i, Papihshpara in

o 13:18 Sal 41.9

1 Suasne Jesusne usparuza kaiznara: “Tayalman. Ishkuman. Diosta nijkulamtuasmin,
nawakas nijkultain. 2 Ap Taitta uzkinne kwisha akkwan uzmu wa. Akkwan uzmu

wachiatne, nane uruza kaiznashina. Mane nane u akwa sun uzkin watsana imiztus.
3 Sua itpane, sun uzkin watsarawane, mamasa kailnash, uruzakas ta milnanapa, ukas na

tukinmin puranpa. 4 Une me na imtu mi pianmai.”

5 Tomdsne Jesusta sinkara:

—Anpat, nu imtura pianchimakpas. ;jAune mizama sun mi piankamshinai?

¢ Jesusne ussa sinkara:

—Nune na akwa Dios uzkin piananazi. Nune na akwa Diospa watcha piankamnazi.
Nane nua pailta payukima uznintus. Nawa nijkultumikane ap Taitta uzkin piananazi.
7 Nawa wat piankamtu akwa, une ap Taittara piankamanazi. Une makis ussa pianka-
manazi, nawa izta akwa.

8 Suasne Felipene kaizta:

—Anpat, Taittarain izshimtumakpas. Taittara izninchain.

9 Jesuss ussa sinkara: “Felipe, na akkwan payukima nukasa uztakas, ;Nawa mama pi-
anchikish? Nawa iztamikane Taittarakas iztu. Katmizna ‘Taittara iznincha’ kizmun. 10 Ap
Taittakas nakas maza awakanain was. ;Sun nijkultukish? Na wan uruza kamtara aizpa
ap pitkis amtuchi. Ap Taittane sun pit nawa chihkara. Taittane, nakasa uztamikane,
nawa kiwaintu, us kishimtu aizpa kinpa. 11 Une na Taittakasa uztu nijkultain. Kawarain
Taitta nakasa uztu nijkultain. Na uruza kaizta aizpa nijkulamtukine, na kal kirit akwa
nijkultain. 12 Watcha kaiznamtus. Nawa nijkulturuzne na kimtukana kianazi. Na ap
Taittara imtu akwa, une nakin anza akkwan kal kianazi. 13 Nawa kanpamtuzne nawa
nijkulamturuzne Diosta paikuanazi. Suasne nane uruza u paikumtu aizpa milananash,
Taittara anza wari piankamanapa. 4 Nawa kanpamtuz chiwazha paikuarane, nane u
paikumtu aizpa milananash.”

Jestisne Sinam Izpulta ininna namtu

15 %y nawa pashiamtune, une na ininta aizpa kianazi. 1¢ Nakas Taittara paikwanash,
uruza mamaz kiwainmikasha, paifia Sinam Izpulta, ininnanapa. Usne ukasa pailta
payukima tuanazi. 17 Sinam Izpulne uruza watcha kurunnanazi. Diosta nijkultuchiruzne
ussa sappamanazi, ussa izasachi akwa, ussa piankamasachi akwa. Une ussa pianka-
mamtu. Usne ukasa uz kit pailta payukima uruza kiwainanazi.

18 Nane uruza kwairit pashpakana kwaimanash. Mamasa kailnash, ukasa tuan. 1° An
suras awaruzne, nawa nijkultuchiruzne, akwan payuchikimain nawa izamanazi. Une

nawa izanazi. Na uztu akwa, na mamasa kuhstu akwa, nane uruzakas uzninnanazi.
20 Sun payu taizkane, une nakas Taittakas maza awakanain was piankamanazi. Ukas

nakas parejuin chaanapas, izmuruzkanain. 2! Na ininta aizpa pianmikane, na kaizta aizpa
mimtumikane, suntuzmin nawa pashimtu. Ap Taittane nawa pashitmikasha pashinazi.
Nakas ussa pashit kit ussa nanash, nawa wat piankamnapa.”

22 Judasne, Judas Iscariotechine, ussa mimara:

—Anpat, nune aumizain nuwa piankamninnara. ;Chikishma anparuza nuwa pi-
ankamninnarachi?

23 Jesusne sinkara: “Nawa pashimtumikane na kamtamtu aizpa kinazi. Ap Taittane
ussa pashinazi. Taittakas nakas nawa pashimtumikakasa uzna amtuas. 24 Nawa
pashitchimikane na kamtamtu aizpa mishitchi. Ap pit u miamtu aizpa ap pit chi. Ap
Taittane, nawa inintamikane, sun pit ininta.

25 Na ukasa chamtuasmin, nane wan kamtam pit kaiznamtus. 26 Sunkana nane
ap Taittara paikwanash, Sinam Izpulta, kiwainmikasha uruza ininnapa, uruza wan
kamtanapa, na uruza kaizta aizpa mainmanpa.

27 Na imtukas, une Dios akwa kalpain uzanazi. Nakas uruza kalpain uzninnanash.
Sunkana an suras awane, nawa nijkultuchiruzne, uruza kalpain uzninnasachi. Tayalman.
Ishkuman. 28 Une an famin na kaizta aizpa miat kit mamasa sun pitmin ka kaiznamtus:
‘chiyura nuna irimtukas, imtukas, mamasa kailnash, ukasa tuan.” U nawa pashiamtune,



San Juan 14:29 165 San Juan 15:25

une watsal kulanazi, na ap Taittara tukin imtu akwa. Ap Taittane nakin anza tinta i.
29 Ma payu nane chiwazha kinamtu aizpa uruza kainanarau. Sun payu taizkane, une
nawa nijkulanazi.

30 Mane akkwan payuchikima uruzkasa paramanash, an sukin inintumika, Satanas,
amtu akwa. Usne nawa anuppasachi. 31 Mane wan awane na ap Taittara pashimtu
piankamanazi. Katmizna nane us nawa ininta aizpa kirau.

‘Kuhsaktain. Akkis izhain.””

15

Jestisne wankail titkanain i

1 Suasne Jesusne an kamtanamizta: “Nane watcha wankail titkanain ish. Ap Taittane
wankail nanta kal kimmikakana i. 2 Ti kuhia pippa wamakane, usne kuhiara kal piztu.
Pippa wakane, usne watsal tittu, an akkwan pippa wamiznapa. 3 Ukas ap ti sailkanain
mai. U ap kamtam miarit akwa, nane u kwail sinam sanarau. 4 Nawa wanmak uzchain.
Nakas uruza wanmak uztus. Maza ti sailta tittane, ti sailne wankail pippa wasachi,

titta wanmaktachi akwa. Nawa wanmaktit uzmakane, kawarain, une watsal uzasachi.
Chinkas kiasachi.

5 Nane titkanain ish. Une ti sailkanain mai. Nawa wanmak uztumikane kwisha wat
kinazi, au wanmaktit uztu akwa. Nakasa wanmaktukine, une chinkas kiasachi. ¢ Na
kaizta aizpa mirachimikane kwairit tit kuhiakana i. Tit kuhia pul parikane, chak kit inta

kiakpintinazi, inta paktanapa.

7 U nawa wanmaktit uzamtune, u na kaizta aizpa miarane, nane uruza chiwazha u
paikumtu aizpa milannanash. & Ap kal kimtuzne, nil uztuzne, ap Taittara wat kulninnazi.
Une awaruza ap Taitta an tinta i piankamninnanazi. Suasne awane ap watcha kammuruz
namarit piankamanazi. ® Nane uruza pashinamtus, ap Taitta nawa pashimtukanain. Na
ininta aizpa kimiztain, na uruza pashinanapa. 19U na ininta aizpa kiamtune, nane uruza
pashinamiznash. Ap Taittakas nawa pashimtu, na us ininta aizpa kimtu akwa.

11 Nane sunkana paramtus, u na wat kulamtukanain uzanapa. 12 Nane uruza
sunkana ininnamtus: ‘Une na uruza pashinamtukanain mamazta mamazta pashinarain.’
13 Izmuruza pashitmikane uspa akwa ishinazi. Izmuruz akwa ishitmikane anza wat
paifia izmuruza pashinamtu. !4 Na ininta aizpa kittuzne ap izmuruz mai. 1> Makis
nane uruza ap kal kiwaintuz mai kizmanash, kal kiwainmumikane paifia ininmika mintu
aizpa pianchi akwa. Nane u ap izmuruz mai kiznat kit ap Taitta nawa wan kaizta aizpa

uruza kamtanarau. 16 Une nawa nanaarachi. Nain uruza nananarau, na akwa akkwan
kianapa, na ininta aizpa kizanapa, u na akwa kiamtu aizpa pailmanpa. U sunkana nawa

nijkulamtune, ap Taittane uruza chiwazha paikumtu aizpa milananazi. 17 Nane maza
pitmin uruza ka ininnash: ‘Mamazta mamazta pashinarain.” ”

Jeststa nijkultuchiruzne aliz kulaanazi

18 “Awa ukasa aliz kulamtune, an fiancha uspa nakasa aliz kulara piankamtain.
19U nawa nijkulamtuchiruzkasa wanmaktit uzaratne, uspane uruza uspa kwalkanain
pashiara. Nane uruza nawa nijkulamtuchiruztas nanarau, u nakasa tuanpa. Katmizna,
uspane ukasa aliz kulamtu, usparuztas puzara akwa. 20 Na an fiamin kaizta aizpa
nijkultain: ‘Anpat naiztune, kal kiwainmikakas kawarain naizarinazi.” Awa nakasa aliz
kulamtune, uspakas ukasa aliz kularinazi. Na kamtara aizpa miarane, uspane u kamtara

aizpakas mianazi. 2! Nawa inintamikasha piankamtuchi akwa, uspane nawa nijkularuza
naizninnanazi.
22 Na usparuza paranat akwa, uspane uspa kwail kiarit aizpa piankamara. Mane nawa

nijkulamtuchiruzne kwail kimtuchish kizasachi. Minminkas uspa kwail wat puinsachi.
23 Nakasa aliz kulamturuzne ap Taittarakas aliz kulamtu. 24 Na uspa iztakin sun iztasparit
kal kitkas, uspane uspa kwail kiarit aizpa maizashitchi. Minminkas sunkana kal kitchi.
Na kirit aizpa izaratkas, uspane nawakas ap Taittarakas aliz kulamtu. 25 Uspa inimkin ka
parit: ‘Na chinkas kwail kitchikas, uspane nawa aliz kulamtu.”® Ma sun kirit me.

o 15:25 Sal 35.19; 69.4

26 Nane Taittaras Sinam Izpulta, watcha kuruntumikasha, ininnash. An uruza

kliwainmikane na akwa kainanazi. 27 Ukas nawa kainanazi, u nakasa an fiancha tuat
”
akwa.

16

1 Jesus an kamtanamiz kit kaiznara: “Nane chiwazha uruza kaiznamtus, mamaz
miwara chamanpa, na kamtara aizpa nijkulamiznapa. 2 Judio mikwaruzne uruza
kammu yalkis paimpa ininnanazi, uspakasa puramanpa. Mamaz payura minpazha
uruza piantananazi. Uruza piantanamtukas, uspane Diosta kiwaintu minfiarinazi.
3 Uspane uruza ka kianazi, ap Taittarakas nawakas pianchi akwa. 4 Sun payu taizkane,
awane sunkana uruza kinanazi. Sun uruza kiamtuchasmin, nane uspa kiamtu aizpa
kainanamtus. Kwiztane une na kaizta aizpa nijkulanazi.”

Sunkana Sinam Izpul kinazi
“Namin nane uruza paranarachish, na ukasa tuat akwa. 5 Sunkana nane ap
inintumikawarain kailtimtus. Minminkas uruztas nawa ;Minta imtus? mimamtuchi.
6 Na uruza sun kimtu aizpa kainanara akwa, une kwisha tayalmiztu. 7 Nane watcha

kaiznamtus. Na imtune, u akwa an wari. Na imtuchine, u kiwaintumikane ukasa
amanazi. Na imtune, nane uruza kiwainmikasha ininnash, ukasa chan. 8 Dios Sinam
Izpul akane, usne nawa nijkultuchiruza uspa kwail kiarit aizpa piankamninnanazi. Usne

awa miza nil uzna piankamninnanazi. Usne Dios wantuza uspa kwail akwa ilnamtu
piankamninnanazi. ® Nawa nijkulamtuchi akwa, uspane kwail kiamtu. 1°Na an sura nil
uztu akwa, nane ap Taittara kailtinash. Katmizna une an nawa izamanazi. 1! Diosne
awaruza paifia pit ininta aizpa nil i piankamninnazi, nil uzanapa. Dioskas Satandsta, an
sura inintamikasha, naizninnapa inintit me.

12Na uruza an akwan pit kaizshinamtukas, mane une an akkwan pit miasachi. 13 Sinam
Izpul akane, watcha kurunmumika akane, usne uruza Diospa watcha piankamninnanazi.
Usne uruza watcha kamtananazi. Paifia pitmin paramtuchi akwa, usne paifia Taitta
ussa kaizta aizpa paranazi. Usne uruza mamaz payura kirimtu aizpa piankamninnanazi.
14 Usne na watcha kaizta aizpa uruza kamtaninnanazi. Usne awa iztakin nawa an tinta
namninnazi. 15Nane chiwazha ap Taitta mij aizpa mijish. Katmizna paifia Sinam Izpulne,
kiwainmikane, na kaizta aizpa uruza piankamninnanazi.

16 Une akkwan payuchikima nawa izamanazi. Suasne kwiztane une nawa mamasa
izanazi.”

Kammuruz tayalamtukas, watsal kulanazi

17 Suasne minpazha kammuruzne usparuzpain ka mimaara:

—Usne aumiza ;Chima paramtusa? “Masetne akkwan payuchikima ussa izanapas,”
kiztu. “Masetne kwiztane aune ussa mamasa iznapas,” kiztu. Ankas kiztu, “Ap Taitta
uzmura imtu akwa, aune ussa izamanapas.” 18 Uspane ka mimaamizta: “Akkwanchin
payukima” kizkane, ;Chima kizshimtusa? Aune us paramtu aizpa pianchimakpas.

19 Uspa mimashimtu aizpa mintu akwa, Jesisne usparuza kaiznara: “Akkwan
payuchin nawa izamanazi. Kwiztane nawa mamasa izanazi. ;Na kaizta aizpa nawa
mimashiamtukiwas une? 20 Nane uruza watcha kaiznamtus. U azat kit tayalamtuasmin,
nawa nijkultuchiruzne watsal kulanazi. U tayalamtukas, kwiztane une anza watsal
kulamiznazi. 21 Pashpa miltu payu taizkane, ashampane kwisha ishtu maz kit naizmiztu.
Sunkana pashpa miltawane, ashampane paifia ishtu main kit watsal kulmiztu, pashpa
miltit akwa. 22 Ukas sunkanane ma payu tayalmiznazi. Sunkana nane uruza izna
kailnash. Sun urain une watsal kulamiznazi. Minminkas uruza tayalninmanazi.

23 Sun payu taizkane, une nawa chinkas paikumanazi. Watcha uruza kaiznamtus. U
nawa nijkulamtu akwa, u chiwazha Taittara paikuakane, usne uruza milananazi. 24 Nawa
nijkularitkas, makima une chinkas ap Taittara paikuarachi, u nawa kanparit akwa. Ussa
paikwarain, us uruza milananapa, u kwisha watsal kulanapa.”

Jesucristone an sura anuppammika i

25 “Makima nane uruza mamaz kamtam pitkasa paranarau. Sunkana mamaz payura
nane uruza kamtam pitkasa paramanash. Sun payura nane ap Taittawa uruza nil
parananash, an wat piankamanapa. 26 Sun payu taizkane, u nawa nijkulamtu akwa,
nane u pashiamtu aizpa ap Taittara paikuanazi. Sun payura nane u akwa Taittara
paikumanash, 27 Taittain uruza pashinamtu akwa. Usne uruza pashinamtu, u nawa
pashinamtu akwa, u na Diostas at nijkulamtu akwa. 28 Nane Taittaras puz kit an sura
arau. Mane nane an sura tuij inash chiyura, ap Taitta uztukin, kailna.”

29 Kammuruzne ussa kaizara:
—Mane nune aumiza nil paramtui, kamtam pitkasa chin, au piankamanapa. 3° Mane

aune nu wan pian aizpa pianmakpas. Mane minminkas nua chinkas mimana pashim-
tuchi, nu awa minfiamtu aizpa piankamtu akwa. Katmizna aune nu Diostas at
nijkultumakpas.

31Jesuisne sinkanara:

—Une mama nawa we nijkulamtu. 32 Iztain. Une maza mazain nawa tuij iat kit
uruzpa yalta iat kit nawa mazain chihkaanazi. Sun kimtu aizpa kinpain. Sunkana nane
mazain tukianash, ap Taitta nakasa tu akwa. 33 Nane sun wan uruza kaiznamtus, u watsal
kulanapa, u nakasa wanmaktit akwa. An sukin uzamtuasmin, une naizarinazi. Ishkuman.
Nane wan an sura ininturuza me anupparit ish. Nane Diosta aliz kulamturuzkin an tinta

ish.
17

Jestisne paifia kammuruz akwa Diosta paikumtu
1 An pit kiztawane, Jestsne chiyura izak kit Diosta paikwara:

“Taitta. An payu taiznapain i, awa iztukin up Painkul anza tinta namninnapa.
Suasne up Painkulne awa iztakin nu anza tinta i namninnanazi. 2 Nune nawa up
Painkulta narit, wan awaruza ininnanapa, wan nawa kammuruza pailta payukima
uzninnanapa. Nune usparuza nawa milanara. 3 Pailta payukima uzshimturuzne nua,
maza Diosta, watcha Diosta piankamtawa. Uspane nawakas, nu inintitmikashakas,
piankamtawa.

4 Nane an suras awaruza nu anza tinta i piankamninnara. Nane nu nawa inintit
aizpa kin pailtit ish. 5> Mane, ap Taitta, nawa mizha. An su sarachasmin, na nukasa
uztuasmin, nune nawa anza tinta namninta. Up iztakin nawa mamasa anza tinta

namnincha.
® Nune an suras awaruza nanarit, nakasa tuan. Nane usparuza nuwa piankamnin-

narau. Uspane up kwalkanain namanazi. Nune usparuza ininnara, nakasa tuanpa.
Uspane nu kamtara aizpa kiarit. 7 Mane, uspane wan na kaizta aizpa uptas puztu
piankamamtu. 8 Nane nu nawa kaizta aizpa usparuza kamtanarit ish. Uspane sun pit
miat kit na uptas puztu watcha nijkulamtu. Uspane nu nawa ininta nijkulara.

9 Nane nua paikumtus, nu nawa inintittuza kiwainnanapa. Nane wan an sukin
uztuz akwa paikumtuchish. Nane nua piankamturuz akwa paikumtus, usparuza
kiwainanapa. 1© Wan awa nu nawa inintittuza ap i. Wan awa nawa arittuza up i. Nawa

kammuruzne na anza tinta i namninnara.
11 frattura nane an sukin tukianash, chiyura nuna. Na nu tukin uztuasmin,

uspane an sukin puranazi. Nune, ap Taittane, sinammika i. Nu nawa kiwainta
akwa, nua nijkulturuza kiwainnari, wan nijkulturuz wanmak uzanapa. Nakas nukas
wanmak uztu akwa, usparuza kiwainnari, kawarain uzanapa. 12 Na usparuzkasa an
sura uztuasmin, Diosne nawa tinta kiwainta. Nane usparuza iznat kit watsanarau,
nawa nijkulara akwa. Usparuza pakpiannamtuasmin, nane minminkas usparuztas
kanarachish. Mazain karit, Dios pitta parit aizpa nil kinpa.

13 Mane nane nu tura inash. Na an sura uztuasmin, nane an pit an sura uztuza
kaiznamtus, uspa watsal kulanapa, nakanain watsal uzanapa. 14 Na up pit usparuza
kaiznaritkas, nawa nijkulamtuchiruzne usparuza aliz kularit. Nawa nijkulamturuzne
an sukis awakana minflaramtuchi, nawa nijkultuchiruz Satands pashimtu aizpa

kiamtu akwa. Nakas an sukis awakanain mintuchish. 15> Nane nua paikumtuchish,
usparuza an sukis ukkanapa. Nane uspa akwa paikumtus, Satanas kwail kimika
usparuza kwail kimanpa. 16 Nawa nijkulamturuzne an sukis awakanain minfiamtuchi,
an sukis awa Satands pashimtu aizpa kiamtu akwa. Nakas an sukis awakanain
mintuchish. 17 Usparuza up watcha pit akwa sinam sanintain, up kalmin kianapa. Up
pit paramtu aizpa watcha i. 18 Nune nawa an suras awakasa uzna ininta. Kawarain
nane usparuza an suras awakasa uzna ininnanash, up pit kainanapa. 1° Nane nawa

nijkulturuzpa ishimtus, usparuz nua chihkanapa. Suasne uspane up watcha pit akwa,
sinam puranazi.

20 Nane uspa akwain paikumtuchish.  Suntuzne mamaz awaruza Dios pit
kainananazi. Nakas mamaz payura nawa nijkulamturuzpa paikumtus. 2! Nua us-
paruzpa paikumtus, wan wanmak uzanapa. Nune, ap Taittane, nakasa wanmak uztu.
Nane nukasakas wanmak uztus. Nane uspa wanmaktit aukasa uzanapa paikumtus,
wan an suras awa nu nawa inintit nijkulanapa. 22 Nu nawa anza tinta namninta akwa,
nane sunkanain usparuza an tinta namninnanazi. Suasne uspane maza awakanain

wanmak uzanazi. Kawarain nukas nakas wanmak uztuas. 23 Nakas nukas wanmak
uztu akwa, usparuzkas nil wanmak uzshianazi. Suasne an suras awane nu nawa

ininta piankamanazi. Uspane nu nawa pashinamtu piankamanazi. Nune nawa
pashimtukanain usparuza pashinamtu.

24 Ap Taitta, mizha. Nane nu nawa inintittuz akwa paikwashimtus, uspa na tukin
tuanpa, uspa nawa anza tinta i izanapa. An su sarachasmin, nune nawa pashit kit
nawa anza tinta namninta. 25 Ap Taitta, nuin nil aizpa kimtu. An suras awane nua
piankamamtuchi. Nain nua pianish. Mamaztuzkas, na iztakin uzturuzne, nu nawa
an sura inintit piankamamtu. 26 Nane nuwa paranarau, uspa nua piankamanapa.
Summin usparuza nuwa kwinta kimtanash, na nua pashinamtukanain mamaztuza
pashianapa. Sunkanain nane usparuzkasa tunash. Pailti.”

18

Jestista pizamtu
(Mt 26.47-56; Mr 14.43-50; Lc 22.47-53)

1 Sun paikwatpane, Jestskas paifia kammuruzkas yaltas puzat kit Cedrén pi kwakkat
kit olivos ti wamkin napparit. 2Judasne, ussa chihkashimtumikane, sun olivos ti wamkin
pian, Jestskas paifia kammuruzkas akkwan payu sua iarit akwa. 3 Katmizna Judasne
Jesustukin olivos ti wamkin at kit akkwan awaruza sun miwara annara. Akkwan Roma
pipuluras suldarukas katsa pariyawa kiwainmuruzkas Fariseowa kiwainmuruzkas sun ti
wamkin nappaara impilkasakas, mashtikasakas. 4Jesus uspa kiashimtu aizpa pian akwa,
Jesusne usparuza wanmal kit mimanara:

—;Minama sayamtuas?

5 Uspane ussa sinkaara:

—Jesusta, Nasaret pipulura uzmikasha, saimtumakpas.

Jesusne kaiznara:

—Na ish.
Judasne, ussa chihkamtumikane, uspakasa wanmakta. ¢Jesus “naish” kizkane, uspane

kwizta iat kit pilta nainfiara, ishkuarit akwa. 7 Suasne Jesisne mamasa mimanara:

—;Minama sayamtuas?

Uspane sinkaara:

—Jesusta, Nasaret pipulura uzmikasha, saimtumakpas.

8 Jesiisne mamasa kaiznara:

—Nane “na ish” kiznarau. Nawa sayamtune, ap kammuruza chihtnarain, iarinpa.

9 Jesusne sunkana kizta, paifia pit kaizta aizpa kirinpa. Ka kizta: “Nane ap Taitta
akwattuza iznarau. Minainkas kanintachish.” 10 Suasne, Simén Pedrone paifia mashti
ukkat kit katsa pariyawa kiwainmumikawa numal kail yalta. Usne Malco muntit.
11 Sunkana Jesusne Pedrora kaizta:

—Up mashti watsari. Nawa mizha. Nane ap Taitta nawa kinpa ininta kishimtus,
naiznakima.

Jestisne Andsta imtu
(Mt 26.57-58; Mr 14.53-54; Lc 22.54)

12 Suldaruwa ininmikakas, wan suldarukas, Judio pariyawa kiwainmuruzkas Jeststa
pizat kit paifia chihtikin kuhtara. 13 Tas Andspa yalta milaara. Andsne Caifdspa suegro
azi. An afiokin Caifdsne anza katsa pariya azi. 14 An Caifdsne fiamin Judio awa ininturuza
kakaiznara: “Maza ampu au wan Judio awaruzpa akwa irane, anza wari.” Suasne Romano
awaruzne au wan Judio awaruza piantaamanazi, kizta.

Pedrone Jestista pianchish kiztu
(Mt 26.69-70; Mr 14.66-68; Lc 22.55-57)
15 Simén Pedrokas mamaz kammumikakas Jesusta kanpailta. An kammumikane katsa
pariyara wat piankam kit katsa pariyawa inintukin Jesuskasa napta. 16 Pedro pianamal
pijtakin kunasmin, mamaz kammumikane, katsa pariyara pianmikane, puz kit ashampa

pijta iztamikasha parat, Pedro napnapa. 17 Nimpihsh pijta iztamikane Pedrora iz kit
mimara:
—;Nune an ampuwa kammumikakish?

Pedrone sinkara:
—Na chi ish.
18 Tih pamtu akwa, kiwainmuruzkas pariyawa kiwainmuruzkas kunat kit imchaj in

usappat kit ikulara. Pedrokas uspakasa ikul kit kunazi.

Katsa pariyane Jestista mimara
(Mt 26.59-66; Mr 14.55-64; Lc 22.66-71)

19 Katsa pariyane Jesusta paifia kammuruzpakas us kamtamtu aizpakas mimara.
20 Jesusne kaizta:

—Nane wan awaruz iztakin paranarau. Nane Judio kammu yaltakas Diospa katsa
yaltakas Judio wanmakkamtukinkas kamtanarau. Nane puinta paratchish. 2! ;Chitma
nawa mimamtu? jNawa miraruza mimarain! Uspane na kaizta aizpa nua kainanazi.
Uspane na kaizta aizpa wat pianmai.

22 Jesus sun kiztawane, Dios katsa yalkin kiwainmumikane paifia chihtikasa Jesdsta

aim kit kit kizta:
—Katsa pariyara sunkana sinkamun.

23 Jesusne sinkara:
—Na kwail paratne, chi kwail parat aizpa kainazha. Na parat aizpa watne, ;Chikishma

nawa aim kimtus?
24 Suasne Andsne Jesusta kuh kit Caifds turakima, an katsa pariyara, ininta.

Pedrone mamasa Jestista pianchish kiztu

(Mt 26.71-75; Mr 14.69-72; Lc 22.58-62)
25 Simoén Pedro kun kit ikultuasmin, uspane ussa mimaara:
—;Nune an ampuwa kammumikakish?
Pedrone pirail kiz kit kaizta:

—Na chi ish. .
26 Kwiztane mamaz katsa pariyawa kiwainmumikane sua uz. Namin olivos ti wamkin

Pedrone paifia kwalpa kail yalta. Usne Pedrora kaizta:

—Nane nua Olivos ti wamkin iztau.
27 Pedrone mamasa pirail kaizta. Sun urain aral kayune azta.

Jesuisne Pilato tukin imtu
(Mt 27.1-2, 11-14; Mr 15.1-5; Lc 23.1-5)
28 Suasne uspane Jesusta Caifdspa yalkis tainfiara, Romano awa ininturakima.
Kinmiztu akwa, Judio awane inintukin napshiarachi, Pascua pishta taiznapain akwa.
Judio awachi yalta napparane, uspane Dios iztakin sinamchi namninamtu minfara.

Suasne Judio awane Pascua pishta izasachi, Pascua kumira kuasachi. Impa. 2% Katmizna
Pilatone Judio awakasa paran puz kit kaiznara:

—;Chitma an ampura kwail kirit kizamtuas?

30 Uspane sinkaara:

—Us kwail kitchine, aune nua chihkasachimakpas.

31Pilatone kaiznara:
—Umin ussa miltain. U inimkasain paifia kwail kirit aizpa antain.

Judio awane sinkaara:
—Aune, Judio awane, minminkas ininsachimakpas. Romano awain mamazta inin-

shina.
32 Jesisne fiamin miza tuntu inasa kiznara. Sunkana us kaizta aizpa kirit. 33 Pilatone

paifia inintukin mamasa nap kit Jeststa tainna inin kit ussa mimara:

—;Nune Judio awawa ininmikakish? kizta.

34 Jesuisne sinkara:

—;Upminpain sun mimamtukish? ;Mamaz mimanapa ininma?

35 Pilatone sinkara:

—Nane Judio awa chi ish. Up Judio awakas pariyawa inintuzkas nawa chihkat. Nune
¢;Chima kwail kira?

36 Jesusne sinkara:

—Nane an suras inintuzkana inintuchish. Nane an suras ininna atchish. Na an suras
aratne, ap kiwaintuzne na akwa waya kiashina, Judio awa ininturuz nawa chihkamanpa.

Sunkana nane an suras ininna atchish.
37 Suasne Pilatone mimara:
—Suasne jNune ininmikakish?

Jesusne sinkara:
—Nane ininmika ish. Nu kaizta aizpa watcha i. Nane an sura arau, watcha pit kamtana.
Watcha pit piankamshimtumikane na kaizta aizpa mimtu.

38 Pilatone kaizta:
—Sun watcha pit ;Chi mai? Minminkas watcha pit piankamsachi.

Jestis innazi kizamtu
(Mt 27.15-31; Mr 15.6-20; Lc 23.13-25)
Ussa sun mimarawane, Pilatone mamasa Judio awakasa paran puz kit kaiznara:
—Uskasa paratpane, nane us kwail kirit kizsachish. 39 Pailta Pascua pishta taizkane,
une nawa paikuamtu, na maza kajchira siptitmikasha chihtnapa. Katmizna, ;nane u
akwa u Judio awawa mikwara chihtshinasa?
40 Suasne uspane akkwan piji tinta kwianara:
—jAnne chihtmun! Aune paikwashimtumakpas, Barrabasta chihtnapa.
An Barrabasne walkummika azi.

19

Barrabdsne walkummika azi
1 Suasne Pilatone Jesusta aim ilnapa ininta. 2 Suldaru awane pu tit ippat kit Jestspa

kizpukin sinnat kit ishtam kwaksham kwaninta. 3 Uspane Jesus tura kasha aat kit ussa
ishnat kit kaizara:

—Wat kintire. Nune Judio awawa ininmika i, kizara.

Uspane paifia matsihkin kuzara chihtikasa.

4 Pilatone paifia yalkis mamasa pianamal Judio awa tukin puz kit kaiznara:

—Mizhain. Mama suldaruruzne Jesusta ayuktas ukkanazi. Nane ussa u iztakin
ukkamtu, u us chinkas kwail kitchira piankamanapa.

5 Jesus Pilato wakinkas, awaruzpa wakinkas pianarawane, uspane Jesus kizpura pu tit

sinat kit Jesusta ishtam kwaksham kwaninta. Pilatone usparuza kaiznara:
—An ampura iztain.

¢ Pariya inintuzkas Dios katsa yalkin kiwaintuzkas ussa izarawane, ka kwianamizta:
—Ussa kurishta patpiantari, kizara.

Pilatone kaiznara:
—Umin ussa pizat kit kurishta patpiantain. Nane us chinkas kwail kitchi kaiznamtus.

7 Judio awa ininturuzne ussa sinkaara:
—Aune Moisés ininta aizpa mijmakpas. Sun inimkin parit aizpa akwa, usne irawa,
“nane Dios painkul ish” kiztu akwa. Us Dios painkul chi akwa, usne kwail kiz kit irawa.

8 Sun mirawane, Pilatone an akkwan ishkwat. ®Mamasa paifa inintukin nap kit Jesista
mimara:
—;Nune mintas mas?

Jesusne chinkas sinkarachi. 1° Katmizna Pilatone ussa kaizta:

—;Nawa sinkamtuchikish? Mizha. Nane nua chihtninshinas. Nakas nua tira
patpianninshinas.

1 Jestsne sinkara:

—Dios nua ininapa naratchine, nune nawa kwail kishinachi. Katmizna nawa

chihkatmikane nukin anza kwailmika i.
12 Sun urain Pilato Jeststa chihtshimtukas, Judio awa ininturuzne ka kwiannamizta:

—An ampura chihttane, nune, Roma pipulura katsa mikwawa izmumika chi i. An Jesus
muntitmika mikwa namshimtune, nune Roma pipulura katsa ininmikawa izmumika chi
i

13 Sun pit mirawane, Pilatone it kit paifia inimkin uzta. Usne paifia inimkin Jesusta
kana inpa ininta. An inimne “sak uk” muntit. Judio awa pitta Gabata muntit. 14 Paizka
payu azi. Mamaz payura Pascua pishta taiztu. Pilatone Judio awaruza kaiznara:

—U mikwara iztain. Ussa sappamtuchikas, an kuntitmikane u mikwa i.

15 Uspane ka kwianara:

—Inapa, inapa. Tira patpiantain.

Pilatone mimanara:

—;U mikwara tira patpianshinasa?

Pariyawa inintuzne sinkaara:

—Aune mamaz mikwasha mishimtuchimakpas. Au mikwane Cesar i.

16 Suasne Pilato Jesusta chihkatpane, Roma suldaruruzne ussa milara, kurishta
patpiannapa.

Uspane Jesusta tira patpiamtu
(Mt 27.32-44; Mr 15.21-32; Lc 23.26-43)

17 Jestsne Jerusalén pipulukis puz kit kurish mut kit izara nura. An izane “KiZPU
SIH” muntit. (Judiowa pitne Gélgota muntit.) 18 Suane uspane ussa kurishta patpianara.
Mamaz paas awara Jesuspa pamals kurishta patpianara. 1° Pilatone an pit panapa ininta,
kurishta patnapa. An pitne ka parit: AN JESUSNE NASARET PFPULURAS AZI. USNE JUDIO

AWAWA ININMIKA I.
20 Uspane pipulu kashara Jesusta tira patpiantara. Katmizna akkwan Judio awane sun pit

parit aizpa izara. Uspane sun pitta Judio awa pitparakas, Roma awa pitparakas, Griego
awa pitparakas parit. 21 Katmizna Judio pariyawa inintuzne Pilatora kaizara:
—“Judio awawa ininmika” pamun. Usne “nane Judio awawa mikwa ish kizta,” ka pari.

22 Pilatone sinkanara:
—Na parit aizpa nukkultui.

23 Jesusta tira patpianarawane, suldaruruzne paifia pin sappat kit ampara suldaruruz-
pain naiyara. Uspane paifia kwaksham paimpa watsara. Kwakshamne siptachin kwara.
24 Suldaruruzne usparuzpain kaizara:

—Sun puttit pin pihshpiztuchimakpas. Salna izhain, mazain sun pin kana kinpa.

Sun kitpane, Dios pitta parit aizpa ka kirit: “Ap pin usparuzpain naiyara. Salara ap
puttit pin kana kinpa.”® Suldaruruzne sunkana kiara.

25 Jestuspa akkuhshkas paifia aizpihshkas Jesus tira patpiantukin kunara. Mariakas,
Cleofaspa ashampa, Mariakas Magdalena pipuluras tuazi. 2¢Jestsne paifia akkuhshta
izta. Nane, paifia kammumikane, kasha kun kirau. Usne nawa pashira. Suasne Jestsne
paifia akkuhshta kaizta:

XiX 19:24 Sal 22.18

—Mizha. Anne up painkulkana i.

27 Suasne Jestsne nawa kaizta:

—Mizha. An ashampane up akkuhshkana i.
Sun urain nane ussa milta ap yaltakima.

Jestisne imtu
(Mt 27.45-56; Mr 15.33-41; Lc 23.44-49)
28 Sun kitpane, Jestsne sun urain wan Dios ussa kinpa ininta aizpa pailtit piankamta.
Suasne usne ka kaizta:
—Kwazi kiltus, kizta, Dios pinkihta parit aizpa kinpa.
29 Makin waz uzazi tish vinokasa. Suldaruruzne aks ti piz kit tira pimpuh puntakimain
ippara. Pimpuhta tish vino paran kit Jestspa pitta panak kit tukninara. 30 Jestisne vino

kwaiz kit kaizta:
—Mane na wan kishimtu aizpa kirit me.
Kizpu waintawane, ira.

Suldarune kuishtiyasta aks kwiz tikasa para

31 Maza payu we, Pascua pishta izna. Pascua pishtane Judio awawa katsa pishta azi.
Katmizna Judio awaruzne kurishta irittuza kihshninshiara, kwaizkulmu payura kurishta
tuamanpa. Katmizna uspane Pilatora paikuara, mazara ininna usparuzpa flampira tikasa
kalpianapa, an din ianapa, tas tain kihshanapa. 32 Suasne suldaruruzne paas Jestskasa
tira patpiantaruza aat kit usparuzpa fiampira kalpianara. 33 Jeststa iakane, suldaruruzne
ussa iritta izara. Katmizna paifia iampira kalpianarachi.

34 Maza suldaruruztas Jesuspa kuishtiyaskin aks kwiz tikasa para. Sun urain aimpikas
kwazikas kuishtiyaskis puzta. 3> Nane, kainammmikane, wan izta aizpa parit ish. Na
kaizta aizpa watcha i, ukas nijkulanapa. 3¢ Sun kiarit, Dios pinkihta parit aizpa kirinpa.
Ka parit: “Paifia sih kalamanazi.”® 37 Mamaz pajte Dios pitta ka parit: “Uspane
kuishtiyaskin aks kwiz tikasa paritmikasha izanazi.”**

Uspane Jestista kamamtu
(Mt 27.57-61; Mr 15.42-47; Lc 23.50-56)

38 Sun kitpane, Joséne, Arimatea pipuluras atmikane, Pilatora paikwara, Jesista mu
kihshat kit kamnapa. Joséne, Jesispa kammumika azi. Judio awa ininturuzpa ishkumtu
akwa, usne ussa puinta puintitkanain kanpara. Pilatone Joséra ininta, Jeststa mu
kihshanapa. Joséne it kit mamazkasa Jesusta muara. 3° Nicodemokas, an fiamin maza
amta Jesusta paran itmikakas, treinta kilowa piam pihshkasa ara. Mirrakas dloekas
karat. 40 Suasne Josékas Nicodemokas Jesusta mut kit pinkasa wat piam narit pihshkasa
ippailta. Judio awane sunkanain irittuza watsat kamanapa kiamizta. 4! Jeststa kurishta
patpiantit tukin, warit su kashakin azi. An sukinne masas uk kul sarit. Sun uk kulta
minminkas iramikara tarachi. Sinam. 42 Uspane Jesusta sun kasha uk kulta nukpailta,
Judio awawa kwaizkulmu payura taiznapain akwa.

20

Jesusne irittas kuhstu
(Mt 28.1-10; Mr 16.1-8; Lc 24.1-12)

1 Mariane, Magdalena pipuluras atmikane, Domingo payura, tilkwilmin kamtitkin it.
Siptit ukne paimpa tu izta. Jesusta iztachi. 2 Suasne usne pipulura din kailmizta, Simén
Pedrorakas mamaz kammumikashakas, Jesus kwisha pashitmikasha, kainana. Usparuza
kaiznara:

—Minpazha au Anpatta kamtit kultas milta. Mintama ussa kamtamakka pianchimak-
pas.

3 Katmizna Pedrokas mamaz kammumikakas pipuluras puzpail kit kamkin iilta.
4 Paasas ain iiltakas, mamazne Pedrokin an 2in it kit an flancha kamtitkin pianara.

el 19:36 Ex 12.46; Nm 9.12; Sal 34.20 @ 19:37 Zac 12.10

5 Usne sumain kit ayukta izta. Iptit pin attishtain izta, kulta naptachin. ¢ Kwiztane
Simén Pedrone at kit kulta masain napta. Uskas iptit pin izta. 7 Mamaz pinkas, Jests
kizpu iptit pinkas izta. Mamaz pinkasain tuchi. Paimpa iptit tu izta. 8 Suasne mamaz
kammumikane, an fiancha atmikane, nap kit sun kirit aizpa iz kit Jesus irittas kuhsta
nijkulta. 9 Makima uspane Dios pinkihta parit aizpa piankamarachi. Irittas kakultu
piankamarachi. 19 Katmizna kwiztane kammuruzne uspawa yalta kailpailta.

Jestisne Magdala pipuluras Marfara izpamtu
(Mr 16.9-11)
11 Suasne Marfa uk kulkin kailta. Sunkana Marfane pianamal uk kul kamtitkin kun kit
azta. Aztuasmin, usne ayukta izna wain 12 kit paas angelta putcha pin kwa izta. Uspane
Jests tuatkin uzpailta. Mazane kizpumal uzta. Mamazne mittimal uzta. 13 Angeltuzne

ussa mimara:
—Ashampa, ;Chitma aztus?

Usne kaiznara:

—Aztus, minpazharuz ap Anpatta muarit akwa. Nane Jesus irit minta taara pianchish.

14 Sun kiztawane, usne kizpu izpujiat kit sua Jesusta izta, ussa piankamtuchin.
15 Jestisne ussa mimara:

—Ashampa, ;Chitma aztus? ;Minama saimtus?

Usne warit su izmumika azi min kit ussa kaizta:

—Anpat, nu ussa muritne, Jesus iritta minta taarit kainazha, na ussa sait kit muna.

16 Suasne Jesusne kaizta:

—iMarfa!

Jesus kaizta aizpa mirawane, usne ussa piankam kit puij kit ussa Judio pitkasa kaizta:

—iRabuni! (Sun pitta “kamtam” kizta.)

17Jestisne ussa kaizta:

—Nawa pizmun. Ap Taittakasa wanmakna itchish mama. tt kit ap kammuruza “ap
Taitta tura numtus” kaiztain. Usne u Taittakas i. Usne ap Dioskas u Dioskas i.

18 Suasne Marfane, Magdalena pipuluras atmikane, it kit kammuruza “Anpatta iztau”
kiz kainanara. Usne Jesus ussa kaiztit aizpa kainanara.

Jesusne kammuruza izpannara
(Mt 28.16-20; Mr 16.14-18; Lc 24.36-49)

19 Sun payuin tilkwil pakane, domingo payu azi. Judio awa ininturuzpa ishkuarit akwa,
kammuruzne pijta sippat kit wanmakkara. Wan pijta sipparitkas, Jesusne yalta nap kit
kammuruzpa paizkakin kun kit kakishapu kiz kit kaiznara:

—iWatmin uztain!

20 Sun kiztawane, usne usparuza paifia chihtikas paifia pijarakas annara. Jesusta
izarawane, uspane watsal kulara. 21 Suasne Jestsne usparuza mamasa kaiznara:

—i{Watmin uztain! Ap Taittane an sura nawa ininta. Sunkanain nakas uruza

ininnanash.
22Usne usparuza izpanat kit kaiznara:

—Mane Diospa Sinam Izpulta saptain, uruza kiwainnanapa, ukasa parejuin chaanapa.

23 Katmizna Dios kwail kiritmikasha wat kultune, ukas ussa sunkanain wat kultawa. Us
kwail kirit aizpa karinazi. Dios kwail kiritmikasha wat kultukine, ukas ussa sunkanain

wat kulmanazi.

Tomdsne irittas kuhstit Anpatta iztu
24 Tomdasne, maza doceras kammuruzne, gemelokas muntit. An fiamin Jesus akane,
Tomdsne usparuzkasa tuchi. 25 Kwiztane mamaz kammuruzne ussa kaizara:
—Aune Anpatta iztamakpas.

Sunkana Tomdsne sinkanara:
—Ussa iztukine, paifa chihti iztukine, irukasa tittit namtit iztukine, nijkulmanash.

Paifia chihti tittit namtitkin ap tippukasa parakine, paifia pijakinkas ap chihtikasa
parakine, nijkulmanash.

26 Ocho payu pailtawane, kammuruzne mamasa maza yalta wanmakkara. Sun payuin
Tomaskas usparuzkasa wanmakta. Wan pijta siptitkas, Jesisne nap kit usparuzpa

paizkakin kun kit kakishapu kaiz kit kaiznara:

—Watmin uztain.

27 Suasne Tomadsta kaizta:

—Apain at kit up tippukasa, ap chihtira paat kit izti. Ap pijara up chihtikasa paari.
Nune nijkulshimtuchi. Mane nijkulcha.

28 Suasne Tomasne kaizta:
—Nune ap Anpatkas ap Dioskas i.

29 Jesusne ussa kaizta:
—Nawa iztu akwa, nijkultimtu. Nawa iztachikas, nawa nijkultumikane watsal kulnazi.

Juanne chikishma sun pinkih parit kiztu
30 Jestisne paifia kammuruzpa iztakin an akwan iztasparit kal kirit. Wan iztasparit
kal sun pinkihta parachi. 31 Sunkana sunpawa iztasparit kal pinkihta parit, ukas Jesus
Dios naritmika i nijkulanapa, u Jests Dios painkul i nijkulanapa, ussa nijkulturuz pailta
payukima uzanapa.

21

Jestisne siete kammuruza izpannara
1 Akkwan payuchin pailkane, Jesiisne mamasa paifia kammuruza Tiberias pimamin iz-
pannara. Sunkana kirit: 2 Simén Pedrokas Tomdaskas, Gemelo muntitmika, Natanaelkas,
Cand pipuluras Galilea suras uzatmika, Zebedeowa painkultuzkas, an paas Jestuspa

kammuruzkas wanmakkara. 3 Simén Pedrone kaiznara:
—Nane pishkaru sulna irimtus.

Uspane ussa sinkaara:

—Aukas nukasa pishkaru sulna irimtumakpas.

Uspane katsa kanuara inpa waara. Sun amtane chinkas sularachi. # Kinmizkane,
Jesusne pimarain izpan kit kunta. Sunkana paifia kammuruzne Jeststa piankamarachi.
5Jesuisne mimanara:

—Izmuruz. ;jPishkaru sultakiwas?

Uspane sinkaara:

—Chinkas sultachimakpas.

6Jesuisne kaiznara:

—An immu kanuawa numal kiaintain, pishkaru sulnapa.

Sulmu kiaintawane, uspane sulmu ukkaasachi, akkwan pishkaru wa akwa. 7 Suasne
maza kammumikane, Jests kwisha pashitmikane, Pedrora kaizta:

—An pimamin kunmikane Anpat i.

Anpat i mirawane, pantalén tukukasain kuh akwa, Simén Pedrone paifia kwaksham
kwat kit pira tizainta. 8 Mamaz kammuruzne cincuenta sa pi ksukis purazi. Sulmu
pishkaru punta akwa, uspane tainfiat kit kanuawara pi ksurakima pilapta. ° Pilta
kihsharawane, uspane in usaptit izara. Sun inkin pishkaru iltit tuazi. Pankas sua tuazi.
10 Jestisne kaiznara:

—Mamin sulta pishkaruruz kararain.

11 Simén Pedrone kanuara wat kit sulmu puntit katsa pishkarukasa pi ksurakima
tainta. Ciento cincuenta y tres katsa pishkaru wiantitkas, sulmune pihsharachi.
12 Jesuisne kaiznara:

—Aat kit kwanarain.

Minminkas kammuruzne “minmaka” mimashitchi, us Anpat i pian akwa. 13 Suasne
Jesusne kasha at kit pan piz kit usparuza nailnara. Usne pishkarukasa kawarain nailnara.

14 Trittas kuhstawane, Jestisne mamasa paifia kammuruza ussa izpannara. Makasa
kutfa pijikima izpannara.

Jestisne Simén Pedrora paramtu

15 Kuarawane, Jesusne Simén Pedrora ka mimara:
—Simén, Juanpa painkul, mizha. An kammuruzne nawa pashiamtu. ;Nune an
kammuruzkin nawa anza pashimtukish?

Pedrone ussa sinkara:
—Watcha Anpat. Nune na nua pashimtura pian.

Jesusne kaizta:

—Nawa nijkulamturuza iznari. Uspane ap pirikukana mai.
16 Jestisne mamasa ussa mimara:

—Simoén, Juanpa painkul, mizha. ;Nawa pashimtukish?
Pedrone sinkara:

—Watcha, Anpat. Nune na nua pashimtura pian.

Jesus kaizta:

—Nawa nijkulamturuza iznari. Uspane ap pirikukana mai.
17Jestsne kutfia pijikima ussa mimara:

—Simoén, Juanpa painkul, mizha. ;Nawa pashimtukish?
Pedrone tayalmizta, Jesus kutfia pijikima “nawa pashimtukish” mimara akwa. Suasne

sinkara:
—Anpat, nune wan chiwal pian. Nune na nua pashimtura pian.

Jesusne kaizta:

—Nawa nijkulamturuza iznari. Uspane ap pirikukana mai. 18 Watcha nua kaiztus.
Musittu asmin, nune up kwakshammin kwat kit nu ishimtura it. tlapa parikane, nune
up sail tis panazi. Suasne mamazne nua pin kwanazi. Mamazne nua nu ishimtuchira

milnazi.
19 Sun pit paramtuasmin, Jesusne Pedro miza imtu kainara. Pedro irimtukas, awane

“Dios kwisha wari” kizanazi. Sun kiztawane, Pedrora kaizta:
—iNawa kanpazhal

Jestiskas Jesusta pashitmikakas
20 pedrone puij kit Jesusta kwisha pashitmikasha izta. Usne Jestspa kwizpa kanpara.
Namin kammuruz Pascua pishta kuamtuasmin, usne Jestispa mamin kumira kwan uz kit
“Anpat, ;minma nua chihkarinazi?” mimara. 2! Nawa iztawane, Pedrone Jestista mimara:
—Anpat, sunmikane ;Chima kishinasa?
22 Jestisne ussa sinkara:
—Us na kailtimtukima uztukas, nune na nua kaiztu aizpa mit kit kitpa. Nu nawa
kanpazha.
23 Katmizna wan kammuruzne an kammumika imanazi minfara. Jestisne imanazi
kiztachi. Ka kizta: “Us na kailtimtukima uztukas, nune na nua kaiztu aizpa mit kit kitpa.”
Minpa pit
24 An kammumikane sun kirit aizpa kainat kit parit. Us paramtu aizpa watcha i
pianmakpas.
25 Jesusne an akwan iztasparit kal kirit. Jesis wan kirit aizpa pinkihta paritne,
minminkas an sura wan pinkih pana pailsachi.
Pailtit i.

Hechos de los Apdstoles

Inintaruz Kiarit Aizpa

San Lucas pinkih iztawane, Hechos, tnintuz Kiarit Aizpa, pinkih, iztawa, San Lucas
paasas pinkih parit akwa. San Lucasne Dios watsal pit para, awa Jesus kirit aizpa pianka-
mat kit Jesucristora nijkulanapa. Kwiztane usne Hechos, inintuz Kiarit Aizpa, pinkih
para, awa miza Jesispa kammuruz uzara piankamanapa. Suasne Jesuspa kammuruzne
wan pipuluwara iara, Dios watsal pit kainana, wan awa Jesucristora nijkulanapa. Dios
Sinam Izpul usparuza kiwanninara akwa, paifia kammuruzne akkwan iztasparit kal
kiara. Jerusalén pipulukis Jesdspa kammuruzne Judea surakas Samaria surakas Siria
surakas iara, Dios Watsal pit kainana. Suasne San Pablone Asia suwarakas Macedonia
suwarakas Roma pipulurakas piannara, wan awaruza Dios pit kamtananapa, Jesucristora
nijkulturuz iglesiakin wanmakkanapa.

Hechos, tnintuz Kiarit Aizpa, pinkihkin kutfia pajte wa: (1) Jesucristo chiyura
nurachasmin, usne paifia kammuruza Dios pit kainanapa ininnat kit mamasa kailnash
kaiznara (1.1-14). Cristora nijkulturuzne Jerusalén (1.15-83) pipulura wanmakkamtu,
paifia iglesia namanapa. (2) Paifla kammuruzne Dios Watsal Pit Palestina suwara
kainanamtu (8.4-12.25). (3) Kwiztane paifia kammuruzne Dios Watsal Pit Asia suwarakas
Grecia suwarakas Roma pipulurakas iara, paifia pit kamtanana. (a) An nancha Pablone
Chipre suwarakas Grecia suwarakas ira (13.1-14.28). (b) Pablone wan inintuzkasakas
ilaparuzkasakas Jerusalén pipulukin wanmakkara (15.1-35). (c) Suasne Pablone mamasa
attishta Siria suwarakas Asia suwarakas Grecia suwarakas it kit Dios Watsal pit kainanara
(15.36-18.22). (d) Kwiztane mamasa Pablone Asia suwarakas Grecia suwarakas it kit Dios
Watsal Pit kainanara (18.23-21.16). (e) Minpa piji Jerusalén pipulukin kachira siptawane,
Pablone, piztitmikakanain, Roma pipulura, Italia sukin, ira (21.17-28.31). Suas usne Dios
Watsal pit wan awaruza kamtanara.

Diosne paifia Sinam Izpulta ininna namtu

1 Nane Lucas mun ish. Nua, Tedfilora, kakishapu kiz kit an pinkih pamtus. An
fancha an pinkihta Jests wan kit aizpakas us kamtanara aizpakas parau, Jesus chiyura
numtu payukima. 2 Nurachasmin, usne paifia Sinam Izpulkasa paifia narit inintaruza
kamtaninnara, us kamtara aizpa kianapa. 3 Irittas kakultawane, Jestusne usparuza
cuarenta payurakima, akkwan pijikima, izpannara, us uztu piankamanapa. Akkwan piji
usparuza izpan kit Dios awaruza ininnashimtu kwinta kinara.

4 Mama uspakasa tuasmin, Jesusne ininnat kit kaiznara:

—Jerusalén pipuluras iman. Suain tiriztain, ap Papihsh umiza kin namtit aizpa
sappanakima. Nane sunpa uruza kaiznara. > Watcha Juanne uruza kwazikasain
munnanara. Akkwan payuchin kawarain Sinam Izpulne uruza piznanazi.

Jesusne chiyura numtu
¢ Suasne kanpamtuzne Jeststa ka akkwan piji mimaara:
—Au Anpat, jAn payura au Israel awara kiwainanakish, au sukin ininna? mimaara.
7 Usne usparuza ka sinkanaara:
—Uruzne an payu piankamamanazi. Au Taittain an payu nanarit, us kishit aizpa kin.
8 Diosne paifia Sinam Izpulta ininnazi, u ussa sappanapa. Usne uruza tinta kiwainnanazi,
na akwa kamtananapa. Suasne une Jerusalén pipulurakas wan Judea surakas Samaria

surakas wan attish surakas ianazi, na akwa kainana.
9 Jesuis sun kiztawane, awa izamtuasmin, Diosne ussa chiyura nuninta. Wanish at

kit ussa pal kit sipta. Ussa an izarachi. 10Jesis numtuasmin, uspane chiyura kwashpa
izakkaara. Suasne paas dngelne putcha kamisha kwa usparuza at kit uspakasa kunpailta.
1 Usparuza kaiznara:

—Galilea suras awa, ;Chikishmaka chiyura izakpuspas? An Jesismin uruztas
nuritmikain watcha mamasa sunkanain mamaz payura kailnazi.

Uspane Matiasta naanara, Judaspa kal kinpa

12 Suasne uspane Olivos izakis kihshat kit Jerusalén pipulura kaiyarit. Moisés usparuza
ininta aizpa kiashit akwa, uspane kwaizkulmu payura maza kilémetrokima kashain
ishiara. 13 Pipulukin piannatpane, kwashtit yal pitmura nuarit.

Pedrokas Juankas Santiagokas

Andréskas Felipekas Tomaskas

Bartolomékas Mateokas Santiago Alfeowa painkulkas

Simén Celote munmikakas Judas Santiagowa aimpihshkas usparuzpain pura.

14 Wan wanmakkara Jesuspa aimpihshkasa paifia akkuhsh, Marfakasa mamaz asham-
paruzkasa, Diosta payu aizpa paikuana.

15 Sun payune Pedrone Cristora nijkulturuz paizkakin nil satkunta. Maza cien
veintekasa awa purakin. Pedrone ka kaiznara: 16 “Cristora piantuz, mizhain. Diosne
chiwazha paifa pinkihta panintit aizpa ka kirit. Sinam Izpulne Davidta Judaspa kwinta
kininta. Usne an fiancha Judas kit aizpa kwinta kira. Usne Jeststa annara, awa ussa
pizanapa. 7 Usne au izmumika azi. Aukasa kal kimika azi. 18 Kwiztane kwail kit akwa,
Judasne pial sap kit sun pialkasa su paira. Usne kwashtas kizpuwara taiz kit irit. Paifia
pija puzpian kit pirit puzta. ° Jerusalénkin uztuz sun piankamarawane, uspane sun su i
Acéldama munara. Usparuzpa pitne ‘aimpi su’ mun. 20 Sun wan kanta pinkihta ka parit:
‘Paifia kwairit yalta suane minminkas uzmuchi.”*

Ankas ka parit:
‘Mamazne paifia kal kitpa.®*

21-22 Katmizna aune minpazha aukasa wanmakmumikasha nanarawash. Wanmakmu-
mikane awara ka kizshina: ‘Au Anpat Jesus irittas kakulta.” Mama Jestis wan payu aukasa
uzasmin, uskas aukasa wanmakta. Juan munnanakima, Jesus kakulnakima, usne aukasa

chara.”
23 Suasne Dios pit piantuzne, wanmakmuruzne, paas awara nanara. Mazane paas mun

muntit: José Barsabdskas Justokas. Mamazne Matias muntit. 24 Suasne uspane uspa
Anpatta ka paikuara: “Nune miza wan awa minfiamtu pian. Katmizna aumiza an paastas
nu naritmikasha izninchain, 25 mamaz ininmikawa kal kinpa. Judasne sun kal chihkat kit
us kwail akwa paifia miwara it kit naizta.”

26 Suasne uspane awa wanmakkarawane, wankis an watmikasha naara. Sunkanain
uspane Matfasta naat kit once inintaruzkasa wianara.

2

Sinam Izpulne amtu

1 Sun Pentacostés pishta payu taizka, wan Cristora piantuzne mazakwain wan-
makkarit. 2 Azain chiwazha tinta az kit chiyuras taizta. Tinta inkwakanain pat kit wan
yal ayukmal napta, awa uzkularitkin. 3 Suasne uspane ti in aiztukanain izara. Sun in
paimpa paimpain naiyarit. 4 Sun akwa Sinam Izpulne wan awaruza piznara. Suasne
uspane mamaz kamtachi pit kwinta kiamizta. Izpulne usparuza paraninnara.

5Sun payura mamaz suras Judio awaruzne Jerusalén pipulura pianara, Diosta wakpuj
wain kit Diosta paikwan. Uspane wan suras aara. ¢ Sun aztu miarawane, akkwan awane
wanmakkat kit iztaspaarit. nintaruz kwinta kiamtuasmin, pakaish pakaish paifia pitmin
miara. 7 Uspane ishkuat kit iztaspaat kit usparuzpain ka mimaara:

—;An paramtuzne Galilea suras awa ki? 8 ;Mizamakai? Mane auruzpain usparuza
mipuspas. Uspane au pit pashpas kawira aizpa paramtu. ® Apane awa purai:

Partia suraskas Media suraskas
Elam suraskas Mesopotamia suraskas

Judea suraskas Capadocia suraskas

Ponto suraskas Asia suraskas
10 Frigia suraskas Panfilia suraskas

Egipto suraskas Libia suraskas kashara Cirene pipulura
Roma pipuluras awakas apain pura. 1 Minpazha usparuztas Judio awa azi. Mamaztuzne
Judio awa namarit.
An awakas Creta suraskas Arabia suraskas purai.
Uspa paraka, aune wan Diospa watsal kal kirit aizpa au pitmin mipuspas, kizara.
12Wanne iztaspaat kit chi kizmanamara. Usparuzpain mimaamizta:
—;Chima kizshina sunne?
13 Mamaztuzne usparuza sun akwa ishanat kit ka kaizara:
—Uspane chappi kuat kit piarai, kizara.

Pedrone awaruza kaiznara
14 Suasne Pedrone mamaz once inintaruzkasa nil satkun kit tinta parat kit ka paifia

Judio kwaltuza paranamizta: “Na kaiztu aizpa mizhain. Judio awaruzkas, wan Jerusalén
pipulura uztuzkas, nawa wat mirain, piankamanapa. !5 Uspane pirachimai, umin
minfiamtukanain. Mama tilawain i. Nueve urain i. 16 Joelne, Dios pit kainammmikane,
an fiancha sun kit aizpa ka kaizta:
17“Diosne sun minpa payura kaiztu.

Nane ap Izpul wan awara nail kit milananash.
U painkulkas pashukas nawa kwinta kianazi.

U musitturuzkas u ilaparuzkas kainkizpaanazi.
18 Sun minpa payura nane ap Izpul,

ap kiwainmuruza ashamparuzakas ampuruzakas ininnat kit milananash.

Uspane nawa kwinta kianazi.
19 Nane kwashpa chiyumal chiwazha watsal kal kinash. Nane uruza an izninnanash,

piankamanapa.

Wan pailtimtuasmin, nane pilkin aimpikas inkas ishkas izninnanash.
20 Panne til parinazi.

Palapchane kwanam tilkwil aimpikanain namtinazi.
An kwiztane an watsal payu taizkane,

au Anpatne paifia kal kimiznazi.
21 Minpazha Anpatta paikumtune,

usne usparuza watsat milnanazi, inta iamanpa.” 7%

22Pedrone sun paifia Judio kwaltuza kaizta: “Israel awa, na kaiztu aizpa mirain: Diosne

Jesusta, Nazarettas munmikasha nat kit uruza ininnara, akkwan tuntu iztasparit kal
u iztakin kinpa. 23 Diosmin Jesusta uruza chihkatchasmin, usne chiwazha kishimtu
aizpa an fancha pian. Suasne une kwail awaruz ussa ininnat kit kurishta iru patpian
piantaninta. 24 Sunkana Diosne ussa irittas kakulninta. Jesusne iritpa izpul imtura
nukkulsachi, kajchira siptitmikakana. 25 Davidkas Jesuspa kwinta kit kit ka kaizta:
‘Nane ap Anpatta na iztukin iztau.

Usne ap makin uz, awa nawa ishkumanpa.
26 Katmizna ap kaijchu watsal ish.

Mane watsal pit pararau ap pitkasa. Katmizna mane nakas Diosta tiriz kit wat

kwaizkulnash.
27Nune, ap Diosne, ap izpulta irittukin kwaimanazi.

Nune nawa, up kiwainmumikasha, pashit kit ap fiara pitninmanazi.
28 Nune nawa chiyura num mi kamtara, pailta payu uznapa.
Nune nakasa uz, na wat tuanpa, ® kizta.
29 Cristora piantuz mintain. Nane uruza Davidpa au irit Taittawa, nil kwinta kitpaish.
Us irawane, uspane ussa kamara. Us kamkin aukasa kashain tu. 30 David uzasmin, usne
Diospa kainammmika azi. Uskas Dios sun kin namta aizpa pianazi. Diosne ussa ka sun

kin namta: ‘Up kwalne, Cristo munmikane, sun su sapmilnazi, inninna.** 3! Sunkanain
Davidne Dios kimtu aizpa fiamin piankam kit Cristo irittas kakulnazi ka kwinta kinara:
‘Paifia Izpulkas irittuz imtura nukkulmanazi. Paifia fiakas pitmanazi.”®* 32 Mane aune
sunta izat kit uruza ka kizpuspas: ‘Diosne Jesusta irittas kakulninta.” 33 Sunkana Diosne
ussa nuninta, us uzkin ininna. Paifia papihshne, Diosne, paifia Sinam Izpul sun kin
namtit aizpa Jeststa milara. Jesisne mamin sun wan izara aizpakas wan miara aizpakas
uruza izninnara. 34 Chiyura nurachikas, Davidmin Jestspa ka kaizta:
‘Ap Diosne ap Anpatta kaizta:
Na uzkin uzti, awa nua wat minfianapa.
35 Nane wan awaruza nu inintu aizpakas,
nu kaiztu aizpakas kininnanash.’®
36 Une, Israel awane, miat kit piankamtain. Nane Jestspa watcha kaiztus. Une Jesusta
iru patpian piantaara. Diosne ussa Anpatkas Cristokas munta.”
37 Pedro kaizta aizpa miarawane, uspane uspa kaijchura kwail minfiat kit Pedrorakas

mamaz inintaruzakas mimara:
—Ap Israel kwal ;Chima kianapai?

38 Suasne Pedrone sinkanara:

—Kwail kiarit aizpa maiztain. Dios iztakin pailtara munnarain, Jesucristora kan-
pamtuz namanapa, Dios u kwail kiara aizpa mainninnanapa. Suas Diosne paifia Sinam
Izpul uruza milananazi. 3 Diosne sun kin namnara aizpa uruzakas uspa pashparuzakas
mamaz attishtas awaruzakas milananazi. Au Anpatkas au Dioskas wan awa narittuzakas

akwarittuzakas sun milananazi.
40 Sunmin kwinta kinara. Pedrone an akkwan pitkasa kurunnat kit paranat kit

kaiznara:

—Diosta paikwarain, uruza watsat milnanapa, sun kwail awakasa naizamanpa.

41 Pedro kaizta aizpa miraruzne munna iarit. Sun payura kutfia mil awane, Dios
inintamikasha, Cristora piantuzkasa wanmakkara. 42 Sun awaruzne inintaruz kamtanara
aizpa miamiz kit sulmin uzat kit Diosta parejuin kwinta kiara. Uspane wanmakkara,
usparuzpain kumira nail kit kwan.

Diosta piantuzne wanmaktit uzamtu

43 Wan awane iztaspaara, inintaruz iztasparit kal kiara akwa. Uspane watsal iz-
tasparit kal kiat kit akkwan awara kiwainara, Diosta piankamanapa. 4* Wan Cristora
nijkulturuzne wanmakkat kit chiwazha mij aizpa wanta naiyara. 45 Uspane chiwazha
mij aizpa paininara, sun pial pailtara we mijtuza nailna. 46 Uspane pailta payura Diospa
yalta wanmakkara. Usparuzpa wan yalta kumira nail kit kuat kit wat kulara. Uspane
usparuza kwinfiara. 47 Uspane ka kaizara: “Diosne kwisha wari.” Wan awane Dios pit
piantuzpa minfat kit kaizara: “An awane kwisha wari.” Au Anpat Jesis awaruza watsat
milnamtuasmin, usne Dios pit piantuza pailta payu wiannara, uspakasa wanmakkanapa.

3

Maza mitti chasachimika kakultu
1 Mamaz payura Pedrokas Juankas Diospa katsa yalta kutfia urara sulmin nuilta, awa

Diosta paikumkin. 2 Maza ampune, mitti chasachimikane, ainkiasmin ka kawirit. Pailta
payu suain tuara. Awane pailta payu ussa “watsal” muntit pijtakin miara, Diospa katsa
yal napmukin chihti an kit amtuza pial paikwan. 3 Pedrokas Juankas Diospa katsa yalta
nappailmizkane, mitti chasachimikane usparuza iznat kit chihti an kit pial paikwanara.
4 Suasne Pedrokas Juankas ussa izpailta. Pedrone ussa kaizta:

—Aumiza iznaka.
5 Sun ampune usparuza iznat kit chiwazha milanazi minta. ¢ Pedrone ussa kaizta:

—Nane pialkas mijchish. Urukas mijchish. Na mij aizpa milanash. Jesucristone
Nazaret pipuluras azi. Jesisne nua kuhsninnazi, chanpa.

7 Suasne Pedrone paifia chihti numal piz kit kuhspaninta. Azain paifia pimpulkas
mitti impulkas wat parit. & Suasne mitti chasachimikane masain tizak kit mittikin kun
kit chamizta. An kwiztane usne tizak kit uspakasa chat kit Dios katsa yalta naptit,

“Dios kwisha wari” kizna. ° Wan awane us chat kit Diosta kwisha wari kiztu izara.
10 Uspane iztaspaat kit ishkuara, chasachimika chamtu akwa. Uspane ussa impara

imparain piankamamizta. An chasachimikane an fiancha Diospa katsa yalkin “watsal”
muntit pijtakin tuazi, chihti an kit pial paikwan.

Pedrone Diospa katsa yalkin paranamtu

11 Chasachimika Pedrorakas Juantakas chihkashitchiasmin, wan awane iztaspaat kit
Diospa katsa yalta azain iara, Salomén pijta muntitkin wanmakna. 12 Sun iztawane,
Pedrone awara ka mimanara: “Au Israel awa kwal, ;Chikishma iztaspapuspas? ;Chik-
ishma aumiza kwisha izpuspas? Au paasne sun ampura au pit akwa wat panintachi.
Aune ussa chanintachimakpas, au paasmin Diosta pian akwa. 13 Sunkanachi. Diosne
sun kirit, awa ‘paina painkul Jesas tinta namtire’ kizanapa. Abrahamkas Isaackas
Jacobkas an Diosta wakpuj wainfiat kit paikuara.®* An Diosne au an fiancha iritpa
kwalpa Dios i. Une ussa Judio inintuza chihkaara. Pilato Jesusta chihtshimtuasmin,
une Jesusta pashitchimakpas kizara. 14 Une Dios sinammikashakas nil uzmumikashakas
chihashitchi. Une maza awara, piantatmikasha, chihshiara. 5> Sunkana une awaruza
uzninmumikasha piantaara. Mane Diosne ussa irittas kakulninta. Aune uruza sun
piankamninnat kit kainanamtumakpas. 16 Jeststa nijkultit akwa, an ampune wat parit.

Une ussa izat kit pian. Jesusta nijkultit akwa, an ampune kapal wat parit. Wan awane
sun izamtu.
17 Sunkana ap Israel awa izmuruz, mirain. Ukas u ininmuruzkas ussa piantaaritkas,

une u kiarit aizpa wat piankamarachi. 18 An fiancha Diospa kainammturuzne ka kizara:
‘Jesucristone naiznatkin. Sunkanain Diosne sun kirit.” 19 Katmizna u kwail kimtu aizpa
maiztain. Diostain kailtain, u kwail kiarit aizpa sinam kwizninnanpa. Sunkanane au An-
pat Diosne chiyuras anazi, auruzpa izpulta kiwain kit kwaizkulninnapa. 20 Ankas Diosne
Jesucristora an fiancha naramikasha uruza ininnara. 2! Mane Jesucristone chiyura
nukkultawa, Dios wan chiwalta masas namtanakima. An fiancha Dios pit kainammtuzne
sunpa kainanara. 22 Sunkana Moisésne au irit kwalta ka kaiznara: ‘U Anpat Diosne maza
kainammmikasha, u kwaltas kawinintamikasha, nakana ininnazi. Wan us kaiznara aizpa
miarawa. ¥ 23 Minminkas an kainammmika kaizta aizpa miarakine, Diosne usparuza
paifia kwaltas paimpa ininnanazi, ianapa.

24Sunkana Samuel uzasmin, pailta kainammtuzkas kawarain an payu chi kirinsa kiz kit
kainaara. 25 Une kainammtuzpa painkul mai. Diosne kainammtuz akwa uruza kaiznara,
an nancha kin namtit aizpa sappanapa. U an fiancha kwal uzasmin, Diosne Abrahamta ka
kizta: ‘Nane up kwaltuza kiwainanash, wan awa an sukin uztuza wat kianapa.”* 26 Paifia
painkulta kakulnintawane, Diosne ussa an fiancha ininta, uruza wat kiwainanapa. Usne
uruza wat kinara, awa kwail kiarit aizpa maizanapa, wan awa kwail kiamanpa.”

4

Pedrokas Juankas Judiowa inintuzakin kunpailtu

1 Pedrokas Juankas wan awaruza paranamtuasmin, Judio awawa pariyaruzkas Diospa
katsa yal izmu policiakas Saduceo awaruzkas aara. 2 Uspane aliz kulaarit, uspa paas
awaruza kamtanara akwa. Ka kaiznara: “Jesus irittas kakulta akwa, awakas irittas
kakulanazi.” 3 Katmizna uspane usparuza piznat kit nashtimtura kajchira sipnarit
tilawakima. 4 Akkwan awane, usparuztas sun pit miraruzne, miat kit wat nijkulara. Dios
pit miraruza wiantawane, uspane cinco mil ampu panapain wianta.

5> Tilawara kwizta Judio awa inintuzkas ilapa inintuzkas Moisés kaizta aizpa kam-
tamtuzkas Jerusalén pipulura wanmakkara. ¢ Andsne, pariyaruza ininmikane, tuara.

Uskas Caifdskasa Juankasa Alejandrokasa wan pariyawa inintuz kwalkasa wanmakkara.
7 Suasne uspane Pedrorakas Juantakas kanapa ininnat kit “Paizkakin kuntain” kiznara.
Uspane ka mimanara:

—Nune an chasachimikasha ;Mizama kuhsninzi? ;Minma uruza sun kin ininzi?

8 Suasne Diospa Sinam Izpul ussa kiwaintuasmin, Pedrone usparuza ka kiznara:

—Judio awa inintuzkas ilapa inintuzkas mirain.  An ishtumikane kuhsak kit chamizta.
Une aumiza “;Minma ussa kuhsakninta?” kiz kit mimaamtu. 1° Au paasne uruza, wan
Israel awaruza, kainammpuspas, us wat parit kit miza tuntu kuhsaktit piankamanapa.
Jesusne, Nazaret pipuluras mikane, ussa kuhsakninta. Une ussain iru patpian kit
piantaara. Diosne ussa irittas kakulninta. 11 An fiancha Diospa pit ka parit:

“Jesuisne sam saktikana i. Une, yal samtuzkana, ussa kwayarit, ussa paashitchi akwa.

U ussa paashitchikas, usne awaruza watsat milnanashina.”%
12 Mamaztuzne, minminkas, aumiza watsat milnasachi. Diosne Jesusta ininta, aumiza
watsat milnanapa. Apain mamazta inintachi.

13 Wanmakmuruzne iztaspaarit, Pedrokas Juankas ishwatchin paranara akwa. Uspa
paas kammu pianchi minfiara. Kain awain minfiara. Suasne uspane Jestuskasa chamtu
nijkulara. 4 An ampu, kakultitmika, sua uspakasa pana izamtu akwa, uspane chinkas
sinkaarachi. 15 Suasne uspane uspa paasta wanmakmukis ininnat kit nukkulat kit
usparuzpain kwinta kiara. 16 Ka usparuzpain kaizara:

—;Chima kianapai Pedrokasa Juankasa? Wan Jerusalén pipulu uztuzne sun kwisha
iztasparit kal kirit pian. Aune sun kirit aizpa kwail i kaizsachimakpas. 17 Mane usparuza
kurunat kit tinta kainarawamakpas, an akkwan awa sun miamanpa, minainkas Jestuspa
kwinta kiamanpa.

18 Suasne Pedrorakas Juantakas akwanat kit uspa pit ininnat kit kaiznara:

—Jestspa kwinta kiaman; kamtanaman. 19 Pedrokas Juankas sinkaailta:

—Une minfiarawa. U aumiza “Jesuspa kamtanaman” kaizamtukas, aune Diosta
mirawamakpas. 20 Aune izta aizpakas mira aizpakas kwinta kimiztawamakpas.

21 An akkwan aliz pit pararawane, uspane usparuza chihkaarit. Uspane usparuza
ilmanamara, pailta awa Diosta kwisha wari kizara akwa, sun kit akwa. 22 Mamasa
kuhsaktitmikane cuarenta afio mijara.

Diosta piantuzne Diosta paikuamtu
23 Chihtawane, Pedrokas Juankas uspa izmuruza iil kit Judio awa ininturuzkas ilapa
ininturuzkas kaizara aizpa kainanara. 24 Sun miarawane, wanne sulmin Diosta paikuat
kit kaizara: “Au Anpat, nune sukas chiyukas pikas wan chiwalkas sara. 2> Nune Davidpa
au kwalta kwinta kinara. Sinam Izpulne Davidta, Dios kiwainmikasha, ka paraninnara:
‘Diosta nijkultuchiruzne waya kiamtu.
¢;Judio awaruzne uspa kiashimtu aizpa kain minfiamtu?
26 Au sukin inintuzkas wan pipulukin inintuzkas wanmakkamtu,
Anpattakas Dios narittuzakas waya kianapa.”®
27 Watcha. Herodeskas Poncio Pilatokas Judio awachikasa Israel awakasa an pipulukin
up sinam kiwainmikasha waya kin wanmakkara. Jestsne Dios naramika i. 28 Uspa
sun kiarachasmin, nune an fiancha uspa minfiara aizpa pian, nu mintu aizpa kianapa.
29 Maneme au Anpat, usparuza miri. Uspane aumiza naizninanazi kizamtu. Aumiza
kiwainchain, au ishkuamanpa, up pit kwinta kiana. 30 Nu tinta akwa, u kanpamturuza
kiwainarain, ishturuza kakulninnanapa. U kiwainmuruzne up painkulta, sinam Jesusta,
paikuanazi. Usparuza kiwaintain, chiwazha watsal iztasparit kal kianapa,” kizara.
31 Diosta paikuarawane, uspa uzamtukin ulmizta. Sun urain Diospa Sinam Izpulne
usparuza piznat kit Dios pit wan mirakin kainana kiwainnara.

Uspane wan mij aizpa wantuza naiyara

32 Akkwan Cristora nijkulturuzne kawarain minfat kit sulmin kal kishiara. Minminkas
chiwazha mij aizpa uspain watsarachi. Sunkana wanne chiwazha mij aizpa usparuza
milanaara. 33 Inintaruzne Anpat Jesus irittas kakultit kwisha tinta kainanamizta. Diosne
wanta an akkwan kiwainnamizta. 34 Minminkas we mijchi. Su mijtuzkas yal mijtuzkas
painin kit pial karaat 35 kit inintaruza milanaara. Uspane an pial we mijtuza nailnara.
36 Sunkana Joséne Leviwa kwal kirit. Usne Chipre pi paizka sukin kawira. tnintaruzne
Joséwa mun maiz kit Bernabé munta, (us mamaztuza watsal pit kiz kit kiwainamtu akwa).
37 Sun ampune maza su painin kit inintaruza milanara, mamaztuza kiwainanapa.

5

Ananiaskas Safirakas

1 Mamaz ampune, Ananfas muntitmikane, sua uzta. Usne paifia ashampakasa
chiwazha su mij aizpa paininpailta. Paifia ashampane Safira muntit. 2 An ampune paifia
ashampakasa pitchin pial paimpa mijkultit. “Wan pial milarau” kiztuasmin, usne tiztit
mij aizpa inintaruza karara. Kainmin usparuza kishinara. Sinam Izpulne Ananfas kit
aizpa Pedrora piankamninta. 3 Suasne Pedrone ussa ka kaizta:

—Satanasne nua piz kit napta, Sinam Izpulta pirail kaizninna. Nune sun kishira, sun su
paininta pial chiwazha watsan. 4 Sun su painintachasmin, up azi. Sun su painintawane,
an pial up azi. ;jChikishma sun kimtus? Nune Diosta pirail kaizta. Awara chi, kizta.

5 Sun mirawane, Ananiasne nain kit ira. Wanne sunta piankamara aizpa ishkuara.
6 Suasne musitturuzne nappat kit ussa pin ippat kit muara, pilta kamna.

7Kutfa ura pailtawane, Ananifaspa ashampane Pedro tukin napta. Usne paifia ampura
kirit aizpa pianchi. 8 Pedrone ussa mimara:

—Kaizcha. jUne supawakin sun su paininmanas?

Usne ka kizta:
—Watcha. Sunpawa muin.

9 Suasne Pedrone ussa kaizta:
—Une nijkulara, Dios Izpulta pirail kaizna. ;Chikishma sun kiwiznash? Up ampura

mut kamtaruzne me aamtu. Uspane sunkanain nua muanazi, pilta kamna.

10 Sun urain usne Pedro panakin nain kit ira. Musitturuz nappakane, ussa irit
wanmalara. Uspane ussa ampu kamkin kamna iara. 11 Wan Jesusta piantuzkas wan sunpa
piankamturuzkas ishkuara.

nintaruzne akkwantuza kakulninnamtu
12 tnintaruzne awa purakin watsal iztasparit kal kiat kit kwisha akkwan awara

kakulninfiara. Wanne Salomén muntit pijtakin wanmakkara. 13 Awa usparuza wat
minfiat kit wat awa mai kizarakas, minminkas uspakasa wanmakshiarachi. 14 Mazantuz
ishkuarit akwa, akkwan ampukas ashampakas Anpatta nijkulat kit Anpatta piantuza
wanmakkara. 15 Sun akwa awane ishturuza pianamal karaat kit mikin kamakinkas
pinkinkas taara. Pedro miwara pintuasmin, paifia izpul chamtukin usparuza isalta
pinnara. 16 Akkwan awane kasha pipulukis Jerusalén pipulura pianaara. Uspane
ishturuzakas saliz piztittuzakas karaara. Wanne kakularit.

Judio awane Pedrorakas Juantakas pizashimtu

17 Pariya ininmikakas Saduceo izmuruzkas inintaruza aliz kulaara, awa usparuza
pashinamtu akwa. 18 Suasne uspane paas inintaruza pizat kit kajchira sippara.
19 Anpatpa angelne amtawara at kit kajchi pijta chih kit usparuza puzninnat kit kaiznara:
20 “Katsa Diospa yalta irain. Suain wan awara Jesus awaruza uzninnamtu kainarain.”
21 Sun miiltawane, tilawain katsa Dios yalta nap kit awaruza kamtanamizta.

Katsa pariyakas paifia izmuruzkas wan Israel ilapa inintuza akwanara, wanmakkana.
Uspane usparuza kajchiras kanapa ininfiara. 22 Policia kajchira pianakane, kajchira
usparuza wanmalnarachi. Suasne kaiyat kit usparuza 23 ka kainanara:

—Piannakane, aune sun kajchi sam siptit wanmalwiznash. Policfakas pijtakin wat
izappara. Pijta chihtkane, aune minainkas ayukmal izkitchimakpas.

24 Sun miarawane, katsa Diospa yal izmu policia ininmikakas katsa pariyaruzkas chi
kirit aizpa pianchi. Usparuzpain chima kiarizi mimaara. 25 Sun urain maza ampune at
kit kaiznara:

—Mirain. Sun paas ampune, u kajchira siptittuzne, Dios katsa yalta paizkakin uz kit
awara kamtanamtu.

26 Suasne Diospa katsa yalta policiane mamaz policiakasa iat kit usparuza karaara.
Awaruza ishkuamtu akwa, uspane usparuza kwail kiarachi, awa usparuza uk kiamanpa.
27Karaarawane, policiane usparuza Israel ilapa inintuz wanmaktitkin kunninnara. Katsa
pariyane kaiznara:

28 —Aune uruza Jesuspa kamtanachi inintamakpas. ;Chi kiarit une? Une wan
Jerusalén pipulukin uzturuza kamtanamtu. Une aumiza sun ampura piantaamakpas
kizshiamtu.

29 Suasne Pedrokas mamaz inintaruzkas sinkaanara:

—Diosta mirawamakpas. Awara mirakiwamakpas. 3° Au Diosne, au kwalpa Diosne,
Jesusta irittas kakulninta. Une ussa irukasa patpian kit tira kan kit piantaara. 3! Diosne

ussa kakulnin kit tinta namninta. Usne ussa ininmikakas au watsat milmumikakas
namnintit, u Israel awa kwail kiarit aizpa maizanapa, u kwail kiarit sinam kulnanapa.

32 Aune uruza Dios kit aizpa kainapuspas. Diosne paifia Sinam Izpul akwa aumiza
piankamninara. Usne paifia Izpulta paifia pit miraruza ininamtu.

33 Sun miarawane, uspane pilchapuzat kit usparuza piantashiara. 34 Gamalielne
wanmakmuruztas azi. Usne Fariseo awa azi. Usne Moisés kaizta aizpa kamtanara.
Wan awane us kwisha wat kirit minfiara. Usne kun kit inintuza pianamal irattukimain
ininnara. 35 Kwiztane usne wanmakmuruza kaiznara: “Israel awa mirain. An ampuruza
u kiashimtu aizpa mamasa wat mintain. 3¢ Teudaspa nijkultain. Akkwan payuchin usne
at kit ‘nane wat awa ish’ kiznara. Suas ampara cien awane ussa kanpaara. Minpazha
ussa piantarawane, paifia kanpamtuzne wan kaarit. 37 An kwiztane awara wiantu payuin
Judasne Galilea suras azi. Akkwanne ussa kanpaara, gobiernokasa waya kin. Awa ussa
piantaarawane, paifia kanpamtuzne wan kaarit. 38 Katmizna nane uruza ka kurunamtus:
Usparuza chinkas kiman. Usparuza chihttain. Awa mintu aizpakas awa kal kimtu
aizpakas pailtinazi. 3% Uspa Dios kaizta aizpa kiamtune, une usparuza kwayasachi.
Dioskasa waya kiman, kiznara.”

Uspane Gamaliel usparuza kainara aizpa kiara. 40 Suasne uspane inintaruza akwanara.
Usparuza ilnarawane, uspane Jesispa kwinta kiman kiznara. An kwiztane chihtnarit.
“1inintaruzne Israel inintuz wanmakmukis puzpail kit watsal kulpailta, Jests akwa naiz-
pailta akwa. 42 Uspane Diospa katsa yaltakas wan yaltakas Dios watsal pit kamtamizta.
Jesuspa, Dios ininmikawa, pailta payukima kwinta kiamizta.

6

Siete awaruza nanarit

1 Payu aizpa kwisha akkwan awane Jestuspa nijkulamizta. Griego pit paramtuzne
aliz kulaat kit Judio pit paramtuza kaiznara: “Une au ashampawa ampu irittuza
kumira kawarain nailnarachi.” 2 Suasne doce inintaruzne wan Jestspa piankamtu-
ruza wanmakninnat kit kaiznara: “Aune Dios pit kainammiztawamakpas. Dios pit
chihkarachiwamakpas, kumira nailna. 3 Katmizna, ap Diosta piantuz mizhain. Siete
ampuruza sairain. Wat mintuza, wat piantuza, sairain. Sinam Izpul piztittuza sairain.
Usparuza sun kal kinpa chihkarain. 4 Aune Diosta paikwat kit Dios pit awaruza
kamtawamakpas,” kiznara.

5 Wanne sun nijkulat kit awara nanara. Estebanne wat nijkulta. Sinam Izpulne
ussa pizta. Felipekas Précorokas Nicanorkas Timénkas Parmenaskas naarit. Nicoldskas
naarit. Usne an flamin Antioqufa suras at kit Judio awakana namtit. ¢ An kwiztane
uspane usparuza inintaruz purakin karanara. inintaruzne uspa akwa Diosta paikuat kit
uspa chihti usparuza paanara, sun kal kianapa.

7 An akkwan awane Dios pit piankamamizta.  Jesusta piantuzne Jerusalén
pipulura wanmakkamizta. Akkwan Judio pariyaruzkas Dios pit piankamat kit Jeststa
nijkulamizta.

Uspane Estebanta pizamtu

8 Estebanne irittuza kakulninnara. Ishturuza wat paninnara. Saliz piztittuza puznin-
nara. Iztasparit kal kimizta, awa Diosta piankamanapa. Diosne ussa nat kit tinta
kiwainta, awa iztakin paifia iztasparit kal kinpa. ® Suasne minpazha Judio kammu yaltas
Estebanta tinta mimaamizta. An kammu yalne chihtmumikawa kammu yal muntit.
Uspakas Cirene pipuluras awakas Alejandria pipuluras awakas Cilicia pipuluras awakas
Asia suras awakas sua wanmakkara. Sun ampuruzne Estebanta tinta kwinta kiamizta.
10 Sinam Izpulne Estebanta kiwainta, usparuza nil kwinta kinpa. Uspane ussa wat
sinkaarachi. 1! Suasne uspane minpazhara pial tanara, pirail kaizanapa. “Aune uspa
kaizara aizpa miramakpas. Usne Moiséspakas Diospakas kwail pit kwinta kira.” Sunkana
kiztain. 12 Sunkana awakas ilapa inintuzkas Moisés kaizta aizpa kamtamtuzkas Estebanta
pilchapuzamizta. Uspane ussa azain iat kit pizat kit ilapa inintuzpa wanmaktitkin milara.
13 Uspane pirail kaizmuruza sayara, sunkana pirail kaizanapa: “An ampune Diospa sinam
yalkas Moisés ininta aizpakas kwail pit kwinta kimiztu. 14 Aune Jests Nazaret pipuluras
kaizta aizpa miramakpas. ‘Nane Diospa katsa yalta azpiannash,” kizta. ‘Nane Moisés
ininta aizpa maiznash, mamaz tuntu uzanpa,’ kizta. Sun miramakpas," kizara.

15 Suasne inintuzkas sua wan uztuzkas Estebanta izara. Ussa izamtuasmin, uspane
paifia naztam matsihta izara. Angel matsihkanain iztit izara.

7

Estebane kwinta kinamiztu
1 Suasne katsa pariyane Estebanta ka mimara: “;Nawa uspa kaizara aizpa watcha

ki?” mimara. 2 Usne usparuza ka sinkanara: “Au aimpihshtuzkas au Israel awaruza
ininmuruzkas nawa mizhain. An flamin au taitta Abrahamne Mesopotamia sura uzta.
Abraham Haran sura uztachasmin, au chiyuras Diosne ussa izpan kit 3 kaizta: ‘Up sukas
up kwalkas chihkat kit mamaz sura na antu aizpa inka.”® 4 Suasne Abrahamne Caldea
suras puz kit Hardn sura uzna irit. Paifia papihsh irawane, Diosne ussa an sukin ma u
uzkin karara. 5 Usne apain chinkas su ussa milatchi. Minta uzna milatchi. Diosne an
su milanash kizta.® Nu irika, paifia painkultuzne an su sappanazi kizta. Sun payune
Abrahamne painkul mijchiazi. ¢ Anpane sun urain Diosne ‘up kwal mamazpa sura mamaz

awakanain uzanazi’ kaizta. Kiwainmumikakana cuatro cientos afiokima kal kianazi.
Katsa mikwaruzne usparuza ilnanazi, kal kianapa. 7 Diosne ussa an kaizta: ‘Nane uruza

naiznintuza ilnat kit naizninanash. An suras puzarawane, uspane apain nawa kiwainat
kit nawa paikuanazi,”®* kizta. 8 Diosne Abrahamkasa sun kin nam kit ka ininta: ‘Nawa
nijkultuasmin, nune up aya tit kit circuncisién kitpa.” Katmizna Isaac kawirawane,
Abrahamne maza domingora paifia painkulpa ayara tit kit circuncisién kira. Sunkanain
Isaacne Jacobta paifia painkulta kira. Jacobkas sunkanain paifia painkultuza kinara.
Uspane au doce Israel pamparuz mai.

9 Au Jacobpa painkultuzne au pampawa irit kwal mai. Uspa Joséra aliz kulat kit
izashitchi akwa, uspane ussa mamaz awaruza paininfara, Egipto sura milnapa. 1°Diosne
ussa kiwain kit wan kwailtas puzninta. Joséne piankam kit Faradnpa izmumika namta.
An katsa mikwane Egipto sukin ininta. Usne Joséra nara, Egipto surakas paifiain yaltakas
ininnapa.

11 Suasne Egipto surakas Canaan surakas kumira wachi akwa, awane yak kiat kit
naizara. Suane au fiamin papihshtuzne chi kumanamara. 12Jacob chara pippa Egipto
sura wa mirawane, usne paifia painkultuza, au an fiancha kwal uzturuza, ininnara.
13 Uspa paakima iarawane, Joséne paifia aimpihshtuza ussain piankamninta. Sunkanain

o 7:3 Gn 12.1 e 7:5 Gn 17.8; 48.4 = 7:7 Gn 15.13-14; Fx3.12

Faradnne, Egiptokin katsa mikwane, Joséwa kwal piankamta. 14 Suasne Joséne pa-
pihshtakas paifia kwaltakas kanapa ininnara. Paina kwal setenta y cinco awa wiantit.
15 Sunkanain Jacobkas paifia kwalkas Egipto sura uzna iarit. Uskas au an fiancha kwalkas
ta iarit. 16 An kwiztane uspa kwaltuzne uspa iarit kwaltuza Siquem pipulura muat
kit kamara. An fiancha Abrahamne sun awa irit kamkin Siquem su paira. Hamorne
Abrahamta sunpawa muin sun su paininta.

17 An fiamin Diosne Abrahamta sun su milan namta, sun su sapnapa. Sun payu
taiznapain pakane, Israel awane Egipto sukin an akkwan namara. 18 Suasne mamaz
mikwane, Joséra pianchimikane, Egipto sukin ininmizta.® 19 An mikwane au kwalta
kain kinat kit naizninnara. Usne au kwalta ininnara, uspa mamin kawira pashaparuza
pianamal talaij inanapa, sua iarinpa. 20 An payune Moisésne kawira. An pashpane kwisha
watsal azi. Paifia papihshtuzne uspa yalkin kutiia mishkima kawirara. 2! Kutfia mish
pailtawane, uspane Moisésta yal pianamal talaij inpa ininta. Faradnpa, Egipto mikwawa
pashune ussa chak kit paifia painkulkanain kawirara. 22 Katmizna uspane Moisésta
Egipto awa pian aizpa kamtaninta. Usne kwisha tinta awa namta. Paramtune, usne

watsal kaizta. Chiwazha kal kitne, usne watsal kira.
23 Cuarenta afo kawirawane, Moisésne min kit paifia Israel kwalta kwinta kin ishira.

24 Suasne usne maza Egipto awa paifia kwalta kwail kimtu izta. Katmizna Moisésne paifia
kwalta pakpana ira. Usne Egipto awara il kit piantara. 25> Usne us kit aizpa paifia Israel
aimpihshtuz mianazi minta. Uspane Dios Moisésta usparuza kiwainna narit pianchi.
26 Tilawara Moisésne paas Israel awa waya kimtu iznat kit kiwainashira, waya kimanpa.
Usne usparuza kaiznara: ‘Une aimpihshparain i. ;Chikishma uwarain kwail kimtuas?’
27 Suasne izmumikasha kwail kimtuatmikane Moisésta makin nuppain kit mimara:
‘;Minma nua au ininmikakana namzi? ;Minma nua au mikwa namzi, au kwail kirit aizpa
kiznapa? 28 Nune anchik Egipto awara piantara. ;Nawakas piantashimtukish?®* 2% Sun
mirawane, Moisésne ishkwat kit Madian sura ira. Suane mamaz awakanain uz kit paas
painkul kawirara.

30 Moisésne pul sukin, kashara Sinaf izakin, uzta. Cuarenta afio pailkane, maza dngelne
ussa pu tira in aiztukin izpanta.®* 3! Moisésne us izta aizpa iztasparit. Tira an wat
izna itpane, Moisésne Anpat Dios kaizka mira. 32Ka kaizta: ‘Nane up kwalpa Dios ish.
Abrahamkas Isaackas Jacobkas na iztakin wakpuj wainfiat kit paikuara.” Suasne Moisésne
ishkwat kit ulmizta. Sunta izshitchi.®* 33 Anpat Diosne ussa kaizta: ‘Up zapato ukti. Sun
sumitti kultukinne ap su i.%* 34Nane ap awa Egipto sukin kwisha naizamtu pianish. Nane
uspa azamtu aizpa minat kit chiyuras kihshtau, usparuza chihtnana. Nawa mizha. Nane
nua Egipto sura ininnash, ® kizta.

¢Minma nua ininmika namninchi? ;Minma au mikwa namninchi, au kwail kirit aizpa
kiznapa?

35Israel awa Moisésta izashitchi kizarakas, Diosne Moisésta dngelpara pu ti in aiztukin
kwinta kit kit uspa ininmikakas uspa chihtmumikakas namta. 3¢ Moisésmin au kwaltuza
Egipto suras ukkat milnara. Dios ussa kiwainta akwa, usne Egipto surakas kwanam
pimarakas pul surakas cuarenta afiokima iztasparit kal kiara, uspa Diosta piankamanapa.
37 Moisésmin Israel awara kaiznara: ‘Diosne maza ininmikasha paifia kwaltas ininnazi,
na inintukana ininnapa. Ussa mirain.®* 38 Israel awa pul sukin wanmakkamtuasmin,
Moisésne uspakasa uz kit 4ngelkasa Sinaf izara kwinta kira. Suasne usne sun Dios watsal
pit mira, aumiza sun pitmin kamtananapa.

39 Au an fiancha kwalne Dios kaizta aizpa miashitchi. Ussa izashitchi akwa, uspane
Egipto surain kaiyashira. 40 Suasne uspane Aardnta paikwat kit kaizara: ‘Nune mamaz
dios sari, au iztakin an flancha inpa. Moisés aumiza Egipto suras milnarakas, aune
ussa chima kirit pianchimakpas.”® 41 Suasne uspane chiwazha wakara pashpakana iztit

saara. Pishta saat kit wakara piantat kit wakara pashpakana kunkin chiwazha milaara,
sunta wakpuj wainflanapa. Uspa sarit aizpa wari minfiara. 42 Katmizna Diosne usparuza
paimpa chihkanara, chiyu kimara wakpuj wainfianapa. Sunkana Dios kainammmikane
pinkihta ka parit:
‘Israel awa mirain.
Pul sukin cuarenta afiokima uzasmin, une na akwa wakara piantarachi. Nawa chinkas
milaarachi.
43 Sunkana nawa wakara milarachikas, une dios Molocpa yal ukasa muara, sunta wakpuj
wainfianapa.
Ukas dios Refanpa kimakas muara, sunta wakpuj wainfianapa.
Umin suntuz sat kit wakpuj wainfiara.

Katmizna nane u suras uknanash, Babilonia sura ininnanapa.

44 Au an fancha kwalne pul sukin mamaz ainki Dios yal mijara, awa Dios uztu
piankamanapa. Diosne Moisésta ininta, paifia ainki yal sanapa. Usne ussa an ainki
yalkana izninta. Sun Dios yal sarawane, 45 au kwalne sun Dios yal sappat kit uspakasa
milaara. An kwiztane au sura kaiyamiztune, au kwalne Josuékasa sun ainki yal karaara,
uspa su nappamtukin, Mamaz awa sun sura uzarakas, Diosne sun sukis usparuza attishta
ininnara. Diosne usparuza sun suras ininnara, au kwal sun su sappanapa. Sun ainki
Dios yalne sun sukin nukkulta, David uzta payukima. 46 Au katsa ininmika David nil uzta
akwa, Diosne ussa wat pashira. Usne Diosta paikwara, Diospa yal sashimtu akwa. Sua
Jacobpa Diosne uzshira. Sua Israel awaruzne au Diosta wakpuj wainfiat kit paikuashira.
47 Kwiztane Saloménmin Dios yal sara. 48 Au katsa Diosne awa sara yalkin uztuchi. Dios
pit kainammmikane Dios kaizta aizpa ka kaizta:

49 ‘Nane chiyuras na wan sara aizpa ininnamtus.
An sune na sara aizpa ainki i.’
Anpatne ka mimanara:
‘;Chi yalma saanapas apane?
¢Mintama kwaizkulna inpai?

50 Nain wan sashit aizpa sarau.®*
51 Une Dios kaizta aizpa nijkulamtuchi. Une Diosta pianchiruzkana mai. Une Dios
kaizta aizpa miarachi. Une Dios Izpul kaizta aizpa miashitchi. Une u an fia kwal

uztakanain uzamtu. 52U an fia kwalne wan Dios kainammtuza naizninfiara. Mamaztuzne
Dios nil kimtumika anazi kizara. Uspane sun kainammtuza piantaara. Mane me une sun

wat kimtumikasha kwail kiat kit kwail awara chihkat kit piantaara. 53 Diosne angeltuza
ininnara, Moisés paifa pit uruza kwinta kinpa. Une sun pit miashitchi.”

Estebanne imtu

54 Sun miarawane, uspane pilchapuzaat kit Estebanta aliz pit paraara. 55 Sinam Izpul
ussa piztuasmin, Estebanne chiyura izak kit Diosta naztamkana iztit izta. Usne Jesus
pana Dios ininmakin izta. 56 Suasne Estebanne ka kaizta:

—Iztain. Nane chiyura kai iztus. Nane Dios Painkulta Diospa mamin inintukin iztus,
kizta.

57 Uspane kail palpizat kit tinta kwiannat kit masain wan ussa pizshiara. 58 Pipulukis
ussa ukkat kit uk kiamizta, piantana. Uk kiamtuzne, ussa kwail kirit kainammtuzne, uspa
kamisha musittu panakin taara. An musittune Saulo mun.

59 Uspa ussa uk kiamiztuasmin, Estebanne Diosta paikwat kit kaizta: “Ap Anpat Jesus,
ap izpul sapti.”

60 Kwiztane Estebanne wakpuj wain kit tinta ka kwianta: “Ap Anpat. Uspa kwail kiara
aizpa sinam kwizninnari.”

Sun kiztawane, ira.

el 7:43 Am 5.25-27 & 7:50 Is 66.1-2

1Saulone ussa piantana nijkulta. Saulone sun payuin Jerusalén pipulukin wan Cristora
piantuza kwisha naizninara. Sun aliz awaruz akwa, wan Cristora piantuzne Judea
surakimakas Samaria surakimakas iara. nintaruzpain suain nukkulara.

Saulone Diosta piantuza naizninnamtu
2 Minpazha awane, Diosta piantuzne, Estebanta kamat kit us akwa kwisha azara.
3 Sun kiamtuasmin, Saulone Diosta piantuza pizshinat kit wan yalta napta, ampurakas
ashamparakas tainana, kajchira sipnana.

Felipene Dios watsal pit Samaria sura kainammtu

4Jerusalén pipulukis imturuzne minta iamtuara Dios pit kainaara. 5 Felipene, maza
usparuztas, Samaria pipulura it kit Cristowa kwinta kinamizta. ¢ Awane wanmakkat kit
Felipe kaizta aizpa kwisha wat minfiara. Felipene iztasparit kal kira, awa Diospa wat
piankamanapa. 7 Felipene kwisha akkwan awara saliz piztittuza puzninnara. Saliztuzne
usparuztas puzat kit kwian kit iara. Usne kaniya nastuzakas wat mitti chasachiruzakas
kakulninnara. 8 Sun akwa sun pipulukis awane kwisha wat kulara.

9 Siménne Samaria pipulura uzta. Sua akkwan afiokima Samaria suwara tafiu kimizta.

Usne wan awaruza kain kinat kit ishkwinnat kit “nane anza tintamika ish” kiznara.
10 Wan we tintaruzkas wan awaruza inintuzkas ussa wat miashit kit kaizara: “An ampune

an tinta i. Usne Diospa katsa kiwainmumika i,” fianta kizara.

11 Uspane ussa wat miat kit kanpaara, akkwan afiokima usparuza kain kinat kit tafiu
kimtu akwa. 12 Felipene usparuza Dios awaruza ininnashimtu kainanara. Jesucristo
awaruza watsat milnashimtu kamtanamtuasmin, akkwanne Jesucristora nijkulara. Dios
watsal pit miarawane, Felipene ampuruzakas ashamparuzakas munninnara. 13 Simén
nijkulish kiztawane, Felipene ussa munta. Suasne usne Felipera kanpamizta. Felipe
iztasparit kal kirit akwa, usne iztasparit.

14 nintaruzne Jerusalén pipulura purara. Uspane Samaria awa Dios kaizta aizpa miarit
piankamat kit Pedrorakas Juantakas ta ininfiara. 15 Samaria pipulura piannatpane,
uspane Diosta paikuara, Diosta piantuz Sinam Izpulta sappanapa. 1 Mama Sinam Izpulne
usparuza pizna atchi. Anpat Jesusta nijkularit akwa, Felipene usparuza munninnara.

17 Suasne Pedrokas Juankas uspa chihti usparuza panamtuasmin, Sinam Izpulne us-
paruza piznara.

18 tnintaruz usparuza chihti paanamtuasmin, Siménne Sinam Izpul usparuza piz-
namtu izta. Usne pial milashit kit usparuza 19ka kaiznara:

—Nawakas an iztasparit kal kin kiwaincha, na chihti paaka, Sinam Izpul awaruza
piznapa, kizta.

20 Suasne Pedrone ussa kaizta:

—Up pialkas nukas parejuin karinazi. Nune Dios milamtu aizpa pialkasa painash nil
chi mintu. 21 Nune Diosta pianchi. Aukasa sun kal kisachi. Diosne nu kaijchukin nu kwail
mintu aizpa pian. Nu kishimtu aizpa nil chi. 22 Katmizna nune nu kwail kishimtu aizpa
maiz kit chihkari. Diosta paikwatpa, nu kwail mintu aizpa kaijchura wat kulnapa. 23 Nane
nu kwail kishimtu aizpa pianish. Pial kana kishimtu akwa, nune fian miwara ishimtu.

24 Suasne Siménne ka sinkara:

—Anpat Jesusta na akwa paikwarain, nu kaizta aizpa, sun nawa kimanpa.

25 Awaruza Jesuspa kainanarawane, Dios pit kaiznarawane, Pedrokas Juankas Dios
watsal pit akkwan Samariawa pipulurakas kainana iilta. Suasne Jerusalén pipulura
kailpailta.

Felipekas etiope ampukas
26 Sun kitpane, Anpatpa dngelne Felipera ka kaizta: “Kuhs kit imizti. Jerusalén
pipuluras Gaza pipulura miwara itpa.” An mine pul sura pinmu.
27 Felipene kuhs kit it kit miwara etiope ampura wanmalta. An katsa ininmikane
Candace Etiopia suras ashampa mikwara kiwainta, uspa pial watsanpa. Usne Jerusalén

pipulura ira, Diosta wakpuj wain kit paikwan. 28 An ampune paifia sura kailtimtuara.
Paifa carro caballo imtuasmin, usne Isafas pinkih parit aizpa iztuara.
29 Suasne Sinam Izpulne Felipera kaizta: “Carro caballora kashara it kit wanmakti,”
kizta.
30 Kashara it kit Felipne us Isafas pinkih iztu mira. Ussa mimara:
—;Nu iztu aizpa mimtukish?
31 Ampune ussa kaizta:
—;Mizama minapai? Minminkas nawa kainarachi.
Usne Felipera paikwara, uskasa carrora nut kit uznapa. 32 Usne Dios pit ka iztu ara:
“Uspane ussa pirikukana milta, piantana.
Usne piriku pashpakana i. Piriku ash titmumika ash tittane, usne aztachi.
Uskas pufiain ara.

33 Us kwail kitchikas, uspane ussa nil aizpa kiarachi.
Minainkas ussa kiwainarachi. Minainkas paifia kwalpa paramanazi.
Paifia kwalne ussa piantaara, an sukin uzmanpa.”**

34 ninmikane Felipera mimara:

—Kainazha. An kainammmikane ;Minpama paramtus? ;Uspa paramtuki? ;Mamazpa
paramtuki?

35 Suasne Felipene sunmin Dios pinkih iztukin Dios watsal pit, Jesuspa pit, kamtamizta.
36 imtuwaiyasmin, uspane kwazi wakin piannailta. Ininmumikane ussa kaizta:

—Apane kwazi wai. jNawa munnasachimakish?

37 (Felipene ka kaizta:

—Nu Jesucristora up kaijchukin nijkultane, kishina.

Usne sinkara:

—Nane Jesucristo Dios painkul i nijkultus, kizta.)

38 Suasne ininmumikane carro caballo uzninnapa ininta. Paasas pira kihshtawane,
Felipene ussa munnara. 3° Uspa kwaziras salaktawane, Anpatpa Izpulne masain Felipera
milta. Ininmikane ussa anne me iztachi. Usne wat kul kit paifia miwara ira. 4 Felipene
Azoto pipulura tuat kit wan pipulukin Dios watsal pit kainanara, Cesarea pipulura
piannankima.

Saulone Jestista pianmika namtu
(Hch 22.6-16; 26.12-18)

1Sun urain Saulone “Anpatpa piantuza piantananash” tinta kainanamizta. Katmizna
usne katsa pariyara it kit pinkih paikwara, ussa Israel kammu yalta ininnannapa.
2 Sun pinkihkasa Damasco pipulura ishimtu ara, Dios miwara imtuza piznana. Usne
ampuruzakas ashamparuzakas Jerusalén pipulura milshinara, usparuza sipnana. 3Kasha
Damasco pipulura miwara pianamtuasmin, masain Saulone chiwazha naztam chiyuras
taiztimtu izta. 4 Suasne Saulone pilta nainta. Mazane chiyuras ussa parat kit kaizta:
“Saulo. Saulo. ;Chikishma nawa naiznintus?”

5 Suasne Saulone mimara: “Anpat ;Min mas?” kizta. Usne sinkara: “Nane Jesus ish.
Nu nawa piantuza piantamtu akwa, nune nawa naiznintu,” kizta. ¢ Suasne Saulone ul kit
ishwat kit sinkara: “Ap Anpat. ;Chima kishiras, na kinpa?” kizta. Anpatne ussa sinkara:
“Kubhs kit pipulura napnaka. Suasne nane nua nu kishimtu aizpa kaiznash.”

7 Saulokasa imtuzne ishkuara. Sun pitta miarakas, uspane minainkas izarachi.
8 Kwiztane Saulone piltas kuhsakta. Kasu izkultakas, izsachiwal. Imturuzne paifia
chihtira pizat kit Damasco pipulura tain iara. ° Suane kutfia payukima izmanamtit tuara.
Kumira kwatchiwal. Kwazikas kwatchiwal.

el 8:33 Is 53.7-8

10 Dios pit pianmikane, Ananias muntitmikane, Damasco pipulura uzta. Anpatne ussa
kainkizpamnin kit ussa kaizta: “Ananfas,” kizta. Usne ka sinkara: “Anpat. Nane akki tus,”
kizta.

11 Suasne Anpatne ussa kaizta: “Kuhsak kit ‘Nil’ muntit miwara imizti. Judaspa yalta
piannakane, Tarso suras awara, Saulo muntitmikasha, mimanaka. 12 Usne Diosta paikwat
kit chiwazha kainkizpam izta. Kainkizpamtuasmin, Ananfasne sun yalta nap kit paifia
chihtikasa ussa paara, mamasa iznapa. Sunkana kainkizpamtu.”

13 Sun mirawane, Ananfasne kaizta: “Anpat. Akkwanne nawa sun ampuwa kwinta
kiara. Usne Jerusalén pipulukin Jesusta piantuza akkwan kwail kinarit. 14 Mane
akki amtui. Katsa pariyaruzne ussa pinkihkasa ininta, Jeststa paikumturuza kajchira
sipnana.”

15 Anpatne sinkara: “it. Nane an ampura narau, nawa mamaz su uztuzakas uspa
ininturuzakas Israel awaruzakas parananapa. 16 Nawa kanpashimtu akwa, usne naiznazi.
Nane ussa sun naizmu annash.”

17 Suasne Ananiasne Saulo tura ira. Naptawane, usne paifia chihtikasa ussa pat kit
kaizta:

—Afia Saulo. Nu miwara amtuasmin, Anpat Jestusne, nua miwara izpamtamikane,
nawa ininta, nu mamasa iznapa, Dios Izpul nua piznapa.

18 Sun urain chiwazha piachal iztitkana kasuras taizakane, mamasa izta. Suasne

Saulone kuhs kit munarit azi. 19 Kwiztane kwat kit mamasa tinta kulta. Usne akkwan
payuchikima Diosta piantuzkasa Damasco pipulura nukkulta.

Saulone Damasco pipulura kamtanamtu
20 Kwiztane Saulone Israel kammu yalta kamtanamiz kit “Jesiisne Dios painkul i”
kiznara. 21 Wanne us kaizta aizpa iztaspaat kit kaizara:
—An ampune Jerusalén pipulura Jesusta paikumtuza pizshinamtu. Usne, piznam-
mikane, apain ara, Jesusta piantuza katsa pariyaruza milnana, usparuza sippnana.
22 Saulone an tinta kainanamizta, “Jests Dios inintamika i” kiz kit. Paifia kamtit akwa,
ussa Judio awa Damasco pipulukin uztuza annuppanarit. Uspane Saulora sinkaarachi.

Saulone pizamasara
23 An imparane, Judio awaruzne nijkulara, Saulora piantaana. 24 Minpazha uspa
minflamtu aizpa piankam kit Saulora kaizta. Uspane sun Damasco pipulu katsa
kalpialkin, pijta puzmukin, purara. Uspane, aliztuzne, payuwarakas amtawarakas pipulu
pijta puzmukin izat kit tirizara, ussa piantaana. 25 Tilpamizkane, Dios pit piantuzne ussa
katsa timta win kit katsa uk kalpialtas inkihshara. Sunkana pizamasara.

Saulone Jerusalén pipulura imtu

26 Jerusalén pipulura piannatpane, Saulone Cristora nijkulturuza wanmaknashira.
Wanne ussa ishkuara. Uspane us Dios pit pianchimika minfiara. 27 Suasne Bernabéne
ussa kiwain kit inintaruza milnara. Usne Saulo Damasco miwara Anpatta izta aizpa
kainara. Anpat ussa kwinta kira aizpa kainara. Damasco pipulukin nukkultuasmin, usne
sun awaruza Jesuspa kwinta kinara, ishkwatchin. Sunkana kainanara. 28 Suasne Saulone
uspakasa nukkul kit Jerusalén pipulura uspakasa chaara. Usne usparuza Anpatpa
kwinta kinara. 29 Jesispa kamtamtuasmin, minminkas ussa kunkitchi. Usne ishkwatchi.
Mazantuzne, Judio awaruzne, Griego pit paraara. Uspane tinta kwinta kiat kit ussa
mimaara. Uspane ussa piantashiara. 30 Sun piankamarawane, Diosta piantuzne Saulora
Cesarea pipulura miarit. Tas ussa Tarso pipulura ininfiara.

31 Suasne wanmakmuruzne Judea suraskas Galilea suraskas Samaria suraskas kalpain
uzat kit Dios pit an kamamiz kit an tinta namara. Uspane Anpat kuruntu aizpa kishiara.
Sinam Izpul usparuza kiwainara akwa, an akkwan awane Diosta piankamara.

Eneasne wat parit

32 Diosta piantuza iznamtuasmin, Pedrone Jesusta piantuza, Lida pipulura uztuza,
iznana ira. 33 Suane Pedrone Eneas munmikasha wanmalta. An chasachimkane ocho
afiokima kamarain tuara. 34 Pedrone kaizta:

—Eneas. Jesucristone nua kakultanazi. Kuhsti. Up kama watsari, kizta.

35 Eneasne masain kuhsakta. Lida pipulukin uztuzkas Sarén sukin uztuzkas ussa izara.
Uspane an fiamin nijkulara aizpa chihkaat kit Anpatta nijkulara.

Dorcasne irittas kakul kit kuhstu

36 Mane Tapitane Dios pit piankam kit Jope pipulura uzta. (Usne Griego pitta Dorcas
muntit.) An ashampane pailta payu wat kinat kit we mijtuza kiwainara. 37 Maza
payune usne imtu kit kit irit. Haparuz aumiza kamtit akwa, aune iritta sinam pinat
kit ussa kwash pitmumal taara. 38 Jope pipulune Lida pipulura kasha uzara. Pedro Lida
pipulura uztuasmin, Dios pit piantuzne paas ampura Lida pipulura ininnara, Pedrora ka
paikwanpa, Jope pipulura azain anpa.

39 Suasne Pedrone uspakasa ira. Piannaakane, uspane ussa irit tura anna iara. Wan
ampu irit ashamparuzne ussa salpin kunara. Azamtuasmin, uspane ussa kwakshamkas
kamishakas anara. Ka uzasmin, Dorcasne pin sip kit usparuza milanara. 40 Suasne,
Pedrone wanta puzninnat kit wakpuj wain kit Diosta paikwara. Irit ashampara iz kit
ka kizta:

—Tabita, kakulti.

Suasne usne kasu izkulkwera. Pedrora iz kit kuhsak kit uzta. 4! Usne paifa chihti piz
kit kuhsninta. Kwiztane usne Diosta piantuzakas ampu irit ashamparuzakas akwanara,
ussa izanapa. 42 Jope pipulukin kwisha akkwan awane Jope pipulukin sun piankamara.
Sun akwa, akkwan awane Anpatta nijkulara. 43 Pedrone an akkwan payura Jope pipulura
Siménpa yalta mara. Usne aya suintam sammika ara.

Pedrokas Corneliokas
1 Cornelione Cesarea pipulura uzta. An suldarura ininmikane maza cien suldaruruza

Italia suras ininnara. 2 An wat awane paifia kwalkasa Diosta wakpuj wainfiat kit Diosta
paikwashira. Usne akkwan pial Judio wenamturuza milanat kit Diosta pailt